
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ  
 

ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕘᒥ 

ᐃᒡᓗᓕᕆᔨᖅᔪᑲᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᐃᒃᓯᕙᐅᑕᖅ, ᐊᓂᐊᖅᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ 

ᑲᑎᒪᔨᕋᓛᖏᓐᓄᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

 
ᐊᖓᔪᖅᑲ ᓚᕖᓐᓂᐊ ᐳᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᐃᒃᓯᕙᐅᑕᖅ, ᐃᒡᓗᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ 
ᑲᑎᒪᔨᕋᓛᖏᓐᓄᑦ           

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ 

ᐊᖓᔪᖅᑲ ᐲᑕ ᕿᓚᕝᕙᖅ 

(ᐸᓐᓂᖅᑑᖅ) 
ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ; ᒐᕙᒪᒃᑯᑦ 
ᓯᕗᓕᖅᑎᖓᑦ ᑲᑎᒪᕕᒻᒥ; ᒐᕙᒪᒃᑯᓐᓄᑦ 

ᓯᕗᓕᖅᑎ ᒪᓕᒐᓕᐅᕐᕕᒻᒥ; 
ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔩᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᖅ, ᐊᔭᐅᖅᑏᑦ 
ᑲᑎᒪᔨᕋᓛᖏᓐᓄᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᐃᒃᓯᕙᐅᑕᖅ, ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᓵᑕᐅᔪᓐᓇᕐᓂᖏᓐᓄᓪᓗ 
ᑲᑎᒪᔨᕋᓛᖏᓐᓄᑦ; ᐃᒃᓯᕙᐅᑕᖅ, 
ᒪᓕᒐᓕᕆᓂᕐᒧᑦ ᐊᑐᐊᒐᓄᓪᓗ 

ᐃᓕᖅᑯᓯᖏᓐᓄᓪᓗ ᑲᑎᒪᔨᕋᓛᖏᓐᓄᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
 

ᐊᖓᔪᖅᑲ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ ᓄᕕᐱᕆ 16, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᓇᑦᑎᖅ ᑐᒃᓯᐊᑎᑦᑎᖁᒐᓗᐊᖅᐸᕋ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᓯᕗᓕᖅᑎ, ᒪᓕᒐᓕᐅᖅᑏᑦ, ᒥᓂᔅᑕᐃᓪᓗ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓇᖏᖅᓯᔪᒪᔪᖓ ᐱᔪᓐᓇᕐᓂᕋ ᒪᓕᓪᓗᒍ, 
ᓂᓪᓕᕈᓐᓇᕐᕕᖃᖅᑎᑕᐅᔪᒪᓪᓗᖓ. 
 
ᐅᖃᖅᑎ: ᐱᔪᓐᓇᐅᑎᒥ ᐅᑐᕐᓗᓂᐅᒃ. ᐱᔪᓐᓇᐅᑏᑦ, ᑐᑐ. 
 

ᐱᔪᓐᓇᐅᑎᑎᒎᖅᑐᖅ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᒪᓕᒃᓗᒐ ᒪᓕᒐᓕᐅᕐᕕᐅᑉ ᒪᓕᒐᖏᑦ, 
ᓂᓪᓕᐅᑎᖃᕈᒪᓪᓗᖓ ᐱᔪᓐᓇᐅᑎᒐ ᐊᑐᕐᓗᒍ, ᒪᓕᒐᖅ 20(1). 
 
ᐅᖃᖅᑏ, ᖁᔭᓐᓇᒦᖅᑐᖅᔪᐊᕐᒪᕆᐊᓘᔪᖓ ᐅᓪᓗᒥ ᐱᕕᖃᖅᑎᑕᐅᙳᐊᑕᖅᓯᓐᓇᕋᒪ, ᑕᒪᑐᒥᙵ 
ᓂᓪᓕᐅᑎᖃᕈᓐᓇᕋᒪ ᐅᓪᓗᒥ, ᐊᒻᒪᓗ ᒪᒥᐊᖦᖢᖓ ᐱᓕᕆᐊᒃᓴᕗᑦ ᐅᓄᖅᑑᒐᓗᐊᖅᑎᓪᓗᒋᑦ, ᑕᒪᓐᓇ 
ᓂᓪᓕᐅᑎᒋᔭᕆᐊᖃᕋᒃᑯ. 
 
ᓵᑕᐅᓚᐅᕋᒪ, ᐊᑭᕋᖅᑐᖅᑕᐅᓪᓗᖓ ᑕᒪᓐᓇ ᑭᐅᓗᒍ ᑭᓯᐊᓂᐅᒻᒪᑦ. ᑕᐸᐃᖅᑐᖃᔾᔮᖅᑐᒃᓴᐅᙱᑦᑐᖅ ᐅᓪᓗᒥ 
ᓂᓪᓕᕈᓐᓇᖅᑎᓪᓗᖓ ᑕᐃᒃᑯᐊ ᐅᕙᓐᓄᑦ ᓵᑕᐅᔾᔪᑎᒋᔭᐅᓚᐅᖅᑐᑦ ᐸᓴᒍᓲᑎᒋᔭᐅᓚᐅᖅᑐᓪᓗ 
ᓂᓪᓕᐅᑎᒋᖃᑦᑕᓚᐅᖅᑕᒻᒪ ᒥᒃᓵᓄᑦ. ᐊᐱᖅᑯᑎᒋᔭᐅᓚᐅᕐᒪᑕ ᑕᒪᒃᑯᐊ ᓂᓪᓕᐅᑎᒋᔪᒪᔭᒃᑲ, ᐱᔾᔪᑎᓖᑦ 
ᑳᓐᑐᕌᑖᖅᑎᑦᑎᓂᕐᒥᒃ ᑭᕙᓪᓕᕐᒥ ᐋᓐᓂᐊᕕᓕᐅᕐᓂᐊᕐᓂᕐᒧᑦ ᓴᓇᔭᐅᓂᐊᕐᓂᖓᓄᓪᓗ ᑐᕌᖓᔪᖅ. 
 
ᓱᓕᓗᖓ ᐅᖃᕐᓂᐊᖅᑐᖓ, ᑕᐃᒃᑯᐊ ᐊᑭᑐᓂᖅᐹᑦ ᐱᔾᔪᑎᒋᙱᑕᒃᑲ. 

ᑕᐃᒃᑯᐊ ᐃᖃᓗᒻᒥᐅᑕᐃᑦ ᕿᑎᐊᓃᑦᑐᑦ ᓂᕈᐊᖅᑎᒃᑲ ᓇᓗᖅᑯᑎᙱᑦᑑᔭᕆᐊᖃᕐᒪᑕ ᑭᒡᒐᖅᑐᐃᔨᖏᑦ ᑕᕝᕙᓂ 
ᐃᒃᓯᕚᖅᑎᓪᓗᒋᑦ, ᐊᒻᒪᓗ ᐱᕕᖃᕋᒪ ᑭᐅᒍᓐᓇᕋᒪᓗ ᑕᐃᒃᓱᒧᖓ. ᑕᐃᒃᑯᐊ ᓂᓪᓕᐅᑎᒋᓂᐊᕐᕋᒃᑭᑦ ᐅᕙᓐᓄᑦ 
ᐸᓯᒍᓲᑎᒋᔭᐅᖃᑦᑕᓚᐅᖅᑐᑦ.  
 
ᐅᖃᑏᑦ, ᔪᓚᐃ 29, 2005-ᖑᑎᓪᓗᒍ, ᓄᓇᑦᑎᐊᕐᒥ ᐱᕙᓪᓕᐊᔪᑦ ᑎᑎᕋᖅᑎᖓ ᐅᖃᓚᐅᖅᓯᒪᒻᒪᑦ 
ᐃᖃᓗᒃᑑᑦᑎᐊᕐᒥᐅᒡᒎᖅ ᒪᓕᒐᓕᐅᖅᑎᒥᓂᖓ ᔨᐊᓗᓇᐃᕝ ᐊᖅᑯᑎᒋᓗᒍ ᐊᒻᒪᓗ ᐃᒃᓯᕙᐅᑕᕆᔭᐅᓚᐅᖅᑐᖅ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᒃᓯᕌᖃᓚᐅᖅᓯᒪᒻᒪᑦ ᑎᓕᓪᓗᓂᐅᓪᓗ ᐃᓗᐃᑦᑑᑎᐊᕐᓂᕐᒧᑦ ᑲᒥᓴᓇ ᓄᓇᕗᒻᒥ 
ᖃᐅᔨᓴᐃᖁᓪᓗᓂᐅᒃ. ᐃᒻᒥᒧᑦ ᐊᑲᐅᖏᓕᐅᕈᑎᖃᕐᓂᕋᓚᐅᖅᓯᒪᔭᖓ ᑕᐃᒃᓱᒪ ᒪᓕᒐᓕᐅᖅᑎᕕᓂᐅᑉ 
ᐱᑦᔪᑎᖃᑦᑎᓪᓗᒋᑦ ᒪᓕᒐᓕᐅᖅᕕᒻᒥ ᐊᐱᖅᑯᑎᒋᖃᑦᑕᓚᐅᖅᑕᒃᑲᑦ ᒐᕙᒪᒃᑯᑦ ᑳᑦᑐᕌᒃᑖᖅᑎᑦᑎᓂᖏᑦ, 
ᐊᑐᖅᑐᐊᑎᑦᑎᓂᖏᓪᓗ ᐃᓗᓕᒫᖏᑦ ᐅᓐᓄᒃ ᐅᓂᒃᑲᐅᓯᕆᓗᒋᑦ ᑖᒃᑯᐊ ᐅᖃᐅᓯᕆᓂᐊᖅᑕᒃᑲ. ᑕᖅᑲᒃᑯᐊ ᑐᓵᒻᒪᑕ. 
ᑖᓐᓇ ᐊᐱᖅᑯᑎᒋᔭᐅᔪᖅ ᓂᓪᓕᐅᑎᒋᓂᐊᕐᕋᒃᑯᑦ. 
 
ᒪᓕᒐᖅ 20(1) ᐅᖃᖅᓯᒪᔪᖅ: 

“ᐊᖏᖅᑕᐅᒍᓂ ᐅᖃᖅᑎᒧᑦ ᒪᓕᒐᓕᐅᖅᑎ ᑭᓇᑐᐃᓐᓇᖅ ᐱᔪᒪᑐᐊᕈᓂ ᓂᓪᓕᐅᑎᖃᕈᓐᓇᖅᑐᖅ 
ᓯᖁᒥᑦᑎᔪᖅᑕᖃᑦᑎᓪᓗᒍ ᐊᒻᒪᓗ ᒪᓕᒐᓕᐅᖅᕕᒻᒧᑦ ᒪᓕᒐᓕᐅᖅᑎᐅᖃᑕᐅᓂᖓ ᐊᑐᕐᓗᒍ, ᐱᓗᐊᕐᓗᒍ 
ᒪᓕᒐᓕᐅᖅᑎ ᐅᓂᒃᑲᐅᑎᖃᕈᓐᓇᖅᑐᖅ ᐅᖃᕐᓂᓗᓐᓂᕋᖅᑕᐅᓚᐅᕐᓂᕐᒥᓂᒃ ᑐᑭᓯᓂᓪᓗᒃᑕᐅᓚᐅᕐᓂᕐᒥᓂᓪᓗ 
ᐊᒻᒪᓗ ᓵᑕᐅᓚᐅᕐᓂᖏᓐᓂᒃ”. ᑖᒃᑯᐊ ᐅᓂᒃᑲᐅᑎᒋᔭᐅᑦᑎᐊᕈᓐᓇᖅᑐᑦ ᐊᐃᕙᐅᑎᒋᔭᐅᒍᓐᓇᖏᑦᖢᑎᓪᓗ.” 

 
ᓈᒻᒪᓯᑉᐸᑦ ᐊᑕᐅᓯᐅᖏᑦᑐᓂᒃ ᑎᑎᖅᑲᓂᒃ ᓴᖅᑭᖅᑎᓂᐊᖅᑐᖓ ᐃᓚᓕᐅᔾᔨᓯᒪᓪᓗᒋᑦ ᑕᐃᒃᑯᐊ ᓄᓇᑦᓯᐊᕐᒥ 
ᐱᕙᓪᓕᐊᔪᓂᒃ ᑎᑎᕋᖅᑕᐅᓚᐅᖅᓯᒪᔪᑦ ᔪᓚᐃ 29, 2005-ᖑᑎᓪᓗᒍ. 
 
ᐅᖃᖅᓯᒪᓪᓗᓂᓗ, “ᒪᓕᒐᓕᐅᖅᑎᒥᓂᐅᑉ ᐃᒻᒥᓐᓄᑦ ᐊᕐᕕᐊᕈᑎᖃᕐᓂᕐᒧᑦ ᐸᓯᔭᐅᔾᔪᑖᑦ ᑕᒪᐅᖓᕈᓗᑐᐃᓐᓇᖅ 
ᐃᓱᓕᑉᐳᖅ.”  
 
ᐅᖃᖅᑏᑦ, ᑖᒃᑯᐊ ᐅᓪᓗᖏᑦ ᒪᓕᓪᓗᒋᑦ ᐅᓂᒃᑲᐅᑎᒋᓂᐊᕐᕋᒃᑭᑦ. 
 
ᒪᓕᒐᓕᐅᖅᑏᑦ ᐊᓯᖏᑦ, ᐃᕝᕕᓪᓗ, ᐃᖅᑲᐃᓂᐊᖅᑐᒃᓴᐅᕗᓯ ᐊᑕᐅᓯᐅᖏᑦᑐᒥᒃ ᐊᐱᖅᑯᑎᖃᓚᐅᖅᓯᒪᒐᒪ 
ᒪᓕᒐᓕᐅᖅᕕᐅᑉ ᐃᓗᐊᓂ ᓯᕗᓪᓕᖅᐹᑦ ᒪᓕᒐᓕᐅᖅᑏᑦ ᑕᕝᕙᐅᑎᓪᓗᒋᑦ, ᐱᑦᔪᑎᖃᑦᑐᓂᒃ ᒐᕙᒪᒃᑯᑦ 
ᐃᓱᒪᓕᐅᕈᑎᒋᓚᐅᖅᑕᖏᑦ ᐱᓕᕆᕝᕕᒻᒥ ᐊᖓᔪᖅᑲᐅᑏᑦ ᐅᖃᐅᓯᕆᔭᕋᓗᐊᖏᑦ ᒪᓕᒃᑕᐅᖏᖢᑎᒃ 
ᑐᓐᓂᖅᑯᑕᐅᔪᒪᓚᐅᖏᒻᒪᑦ ᑖᓐᓇ ᑳᓐᑐᕌᒃ ᐊᑭᑭᓐᓂᖅᐹᓄᑦ ᐆᑦᑐᖅᑐᓄᑦ. 
 
ᔪᓐ 30, 2003-ᒥ ᑎᑎᕋᖅᑎᓪᓗᖓ ᓴᓇᔪᓕᕆᔨᒃᑯᑦ ᒥᓂᔅᑕᖓ, ᐃᒪᐃᓕᓚᐅᖅᓯᒪᔪᖅ. 
 

“ᑖᓐᓇ ᐃᓱᒪᓕᐅᕈᑎᒐ ᒪᓕᒃᖢᒍ ᐊᖓᔪᖅᑲᐅᑏᑦ ᓴᓇᔪᓕᕆᔨᒃᑯᓐᓄᑦ ᑎᓕᔭᐅᓚᐅᖅᓯᒪᔪᑦ 
ᐋᔩᖃᑎᒌᓐᓂᒃᑰᖃᑎᖃᖁᓪᓗᒋᑦ $200,000-ᒥᒃ ᐊᑭᓪᓕᒋᐊᖅᑕᐅᓇᓱᓪᓗᓂ ᑕᐃᓐᓇ ᑳᑦᑐᕌᒃ ᓴᓇᔨᒃᑯᓐᓄᑦ 
ᑕᐅᓐᑯᓅᖅᑐᓪᓗ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᒋᔭᐅᔭᕆᐊᓖᑦ 25-ᐳᓴᓐᑎᒦᑐᐃᓐᓇᖅᑐᑦ 32-ᐳᓴᓐᑎᒧᑦ 
ᖁᕝᕙᕆᐊᖅᑕᐅᓇᓱᖁᓪᓗᒋᑦ.” 

ᐊᕐᕌᒎᒃ ᒪᕐᕉᒃ ᓈᒻᒪᑎᒃ, ᒐᕙᒪᓕᕆᔨᒃᑯᑦ ᒥᓂᔅᑕᖓ ᑐᓴᖅᑎᑦᑎᓚᐅᖅᓯᒪᔪᖅ ᐅᕙᓐᓂᒃ ᐋᒋᔅ 22-ᖑᑎᓪᓗᒍ, 
ᐃᒪᐃᓕᖓᓪᓗᓂᒃ:  
 

“ᑳᑦᑐᕌᒃ ᑖᓐᓇ ᐊᙳᑎᓯᒪᔪᓐᓇᓚᐅᖏᒻᒪᑦ 32-ᐳᓴᓐᑎᓂᒃ ᐃᖅᑲᓇᐃᔭᖅᑎᖃᕆᐊᖃᕋᓗᐊᖅᑎᓪᓗᒍ 
ᐃᓄᓐᓂᒃ ᑕᐃᒪᐃᓐᓂᖓᓄᑦ ᑮᓇᐅᔭᖃᑦᑎᑕᐅᔭᕆᐊᖃᕐᓂᐊᖅᑐᖅ ᓄᓇᕗᒻᒥ ᓇᒻᒥᓂᖃᑦᑐᓄᑦ ᐃᑲᔫᑎᑦ 
ᐊᑐᐊᒐᖓ ᐊᑐᕐᓗᒍ.” 

 
ᓈᒻᒪᓯᑉᐸᑦ ᑕᒪᓐᓇ ᐊᐱᖅᑯᑎᒋᒃᑲᓂᕐᓂᐊᖅᑕᕋ ᑕᒪᑐᒪᓂ ᑐᑭᓯᓇᖅᓯᑎᒋᐊᖅᑕᐅᓂᐊᕐᒪᑕ ᑮᓇᐅᔭᑦ ᒐᕙᒪᒃᑯᑦ 
ᑮᓇᐅᔭᖁᑎᖏᑦ ᑕᐃᒃᑯᐊ ᐅᑎᖅᑎᑕᐅᓯᒪᓕᕋᓗᐊᕐᒪᖔᖅ. 
 
ᐊᒻᒪᓗ ᐊᑭᓕᖅᓱᖅᑕᐅᓇᖓ ᐊᑕᐅᓯᐅᖏᑦᑐᒥᒃ ᑎᑎᖅᑲᓂᒃ ᓴᖅᑭᖅᑎᓇᓱᖃᒃᑕᓚᐅᖅᓯᒪᔪᖓ ᐃᓚᓕᐅᖅᖢᒋᑦ 
ᑎᑎᕋᖅᑕᐅᖃᑦᑕᖅᓯᒪᔪᒥᕕᓃᑦ ᐅᕙᓐᓄᑦ ᑕᒪᒃᑯᓂᖓᓕᕆᕗᑦ ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑐᑦ.  
 
ᐅᖃᖅᑏ, ᓂᓪᓕᐊᓕᓵᖅᑲᐅᑎᓪᓗᖓ ᑕᐃᒃᑯᐊ ᐸᓯᔭᐅᔾᔪᑎᒃᑲ ᒥᓂᔅᑕᒥᓂᕐᒧᑦ ᒐᕙᒪᒃᑯᓐᓂᑦ ᐊᒻᒪᓗ 
ᒪᓕᒐᓕᐅᖅᑎᐅᖃᑕᐅᓚᐅᖅᓯᒪᔪᑦ ᐱᑦᔪᑎᒋᓪᓗᒋᑦ ᓇᖏᖅᓯᔾᔪᑎᒋᔭᒃᑲ. 
 
ᐸᓯᒍᓱᓚᐅᕐᒪᑦ ᑕᒪᓐᓇᒎᖅ ᓂᓪᓕᐅᑎᒋᓚᐅᕐᕋᒃᑯᑦ ᐃᓱᒫᓘᑎᒋᖏᑦᖢᒍ ᒐᕙᒪᒃᑯᑦ ᑳᑦᑐᕌᒃᑖᕈᓯᖏᑦ ᐅᕙᓐᓄᖔᖅ 
ᖃᕝᕙᐅᑎᒋᔭᕆᐊᖃᑦᖢᒍ ᐱᓂᕋᐃᓚᐅᒻᒪᑦ ᐱᑦᔪᑎᖃᑦᑎᓪᓗᒍ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ. ᐊᒻᒪᓗ 
ᓴᖅᑭᒃᑎᕆᓂᕋᓚᐅᖅᓯᒪᔪᖅ ᓇᓪᓕᐅᒃᑯᒫᓕᕆᔨᒃᑯᓐᓄᑦ ᓇᒻᒥᓂᖃᕐᓂᕋ ᐱᑦᔪᑎᒋᓪᓗᒍ. 
 
ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎᐅᓪᓗᖓ ᐊᑐᓐᓂᕋᐃᓚᐅᖅᓯᒪᒻᒥᔪᑦ ᑮᓇᐅᔭᓕᐅᕈᑎᒃᓴᐃᑦ ᐱᑦᔪᑎᒋᓪᓗᒋᑦ 
ᐃᖃᓗᒻᒥᐅᓄᑦ ᑕᒪᓐᓇ ᓄᐃᓚᐅᕐᓂᕋᖅᖢᓂᐅᒃ ᑕᐃᒪᓐᓇ ᑲᖐᓱᒃᓯᒪᓪᓗᓂ ᐅᖃᓚᐅᖅᓯᒪᔪᖅ ᐊᒻᒪᓗ ᐅᕙᓐᓄᑦ 
ᖃᕝᕕᐹᓪᓕᐊᕐᓂᕋᖅᓯᒪᓪᓗᓂᐅᒃ. ᑕᐃᒪᐃᓕᐅᓚᐅᖅᓯᒪᔪᖅ. 
 
ᑕᒪᒃᑯᐊ ᓂᓪᓕᐅᑎᒋᓚᐅᖅᑕᖏᑦ ᓴᓪᓗᓂᕋᖅᑕᓕᒫᑦᑎᐊᒃᑲ ᐃᓘᓇᖏᑦ. 
 
ᐅᓪᓗᒥᒃᑲᓐᓂᖅ ᑎᑎᖅᑲᓂᒃ ᓴᖅᑭᖅᓯᓂᐊᕐᒥᔪᖓ ᐃᓗᐃᑦᑑᑎᐊᕐᓂᕐᒧᑦ ᑲᒥᓴᓇᒦᖔᖅᑐᓂᒃ ᑐᑭᓯᓇᖅᓯᑎᐊᕐᓂᐊᕐᒪᑦ 
ᑕᒪᒃᑯᐊ ᓵᑕᐅᔪᑎᒃᑲ ᓱᓕᖏᑦᑑᓂᖏᓐᓂᒃ. ᐃᓗᐃᑦᑑᓂᐊᕐᓂᕐᒧᑦ ᑲᒥᓴᓇ ᖃᐅᔨᓴᐃᓚᐅᙱᑦᑐᖅ ᐃᓗᐃᒃᑲᓂᑦ. 
ᑲᔪᓯᖁᑦᑎᐊᕋᓗᐊᖅᑐᒍ ᐃᔨᖅᓯᒪᔪᖁᑎᖃᙱᑦᑎᐊᕋᒪ.  
 
ᐅᖃᖅᑏ, ᑕᖅᑲᒃᑯᓄᖓ ᑐᓵᔭᐅᑎᓪᓗᖓ ᓂᓪᓕᐅᑎᒋᖃᑦᑕᖅᓯᒪᔭᒃᑲ ᑕᒪᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᑲᒪᒋᔭᐅᑦᑎᐊᖃᑦᑕᕆᐊᖃᖅᑐᑎᒃ. ᐊᒻᒪᓗ ᑕᐃᓐᓇ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇ ᐃᓱᒪᖃᓐᓂᖅᐸᑦ 
ᐋᖅᑭᒋᐊᖅᑕᐅᖁᓗᓂᒋᑦ ᑕᒪᒃᑯᐊ ᐱᖁᔭᕐᔪᐊᑦ ᓯᕗᓪᓕᐅᓪᓗᖓ ᓂᕈᐊᕋᔭᖅᑐᖓ ᐊᖏᕐᓗᖓᒍᓗ.  
 
ᐊᐱᖅᓱᐃᓐᓈᓗᖃᑦᑕᕐᓂᖅ, ᕿᒥᕐᕈᓇᑦᑎᐊᖃᑦᑕᕐᓂᖅ ᐃᓱᒪᓕᐅᕈᑎᓂᑦ ᐊᐅᓚᔾᔭᐃᔾᔪᑎᓂᓪᓗ, ᐄ ᑕᕝᕙ 
ᐸᓯᔭᐅᔾᔪᑎᒐ. ᐃᓚᖏᑦ ᐊᐱᖅᑯᑏ ᐃᖢᖅᑭᓇᙱᑐᔅᓴᐅᔫᒐᓗᐊᑦ ᒐᕙᒪᒃᑯᑦ ᑕᖅᑲᒃᑯᓄᖓᓗ ᑭᓯᐊᓂ 
ᒐᕙᒪᐅᑦᑎᐊᕐᓂᐊᕈᑦᑕ ᐊᐱᕆᖃᑦᑕᕆᐊᖃᖅᑐᒍᑦ ᑭᐅᔭᐅᖃᑦᑕᕐᓗᑕᓗ. 
 



ᐱᖓᔪᐊᑦ, ᓄᕕᐱᕆ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

49

ᑕᐃᒪᐃᑦᑑᒐᓗᐊᖅᑎᓪᓗᒍ ᒪᓕᒐᓕᐅᕐᕕᒻᒥ ᒪᓕᒐᓕᐅᖅᑏᑦ ᐱᐅᙳᑦᑑᓕᖅᑎᑕᐅᔭᕆᐊᖃᖅᑰᙱᑦᑐᑦ 
ᐃᓕᕋᓵᖅᑕᐅᖃᑦᑕᕐᓗᑎᓪᓗ ᐃᖅᑲᓇᐃᔮᒥᓂᒃ ᐱᓕᕆᐊᖃᕋᓱᑦᑎᓪᓗᒋᑦ ᓴᐳᓐᓂᐅᓴᖅᓯᒪᒐᓱᑦᑎᓪᓗᒋᑦ ᐃᓄᓐᓂ 
ᐊᒻᐊᒻᒪᓗ ᑖᒃᓰᔭᐃᔨᓂᑦ. 
 
ᑲᑉᐱᐊᓵᕆᔭᐅᒍᒪ ᓂᐱᖃᖏᑦᑑᔾᔮᙱᑦᑐᖓ. ᐊᐱᖅᓱᐃᓐᓇᖃᑦᑕᕐᓂᐊᖅᑐᖓ. ᐊᒻᒪᓗ ᑖᓐᓇ ᐅᕙᓐᓄᑦ 
ᓵᓐᓂᐅᓚᐅᖅᑐᖅ ᑕᐃᓐᓇ ᒪᓕᒐᓕᐅᖅᑎᕕᓂᖅ ᐊᑭᕋᖅᑐᕋᓱᙱᑦᑐᖅ ᖃᓄᐃᓕᐅᓚᐅᕐᓂᓐᓂᖕ, 
ᐅᓂᒃᑲᐅᓯᖃᕋᓱᓚᐅᙱᑦᑐᓂᓗ ᐃᓱᒫᓘᑏᑦ ᑕᐃᒃᑯᐊ ᓴᖅᑭᖃᑦᑕᕋᓗᐊᖅᑐᒋᑦ.  
 
ᐅᖃᓚᐅᕐᒪᑦ ᐊᐱᖅᓱᖃᑦᑕᕐᓂᖅ ᐃᓄᒻᒧᑦ ᐊᕝᕕᐊᕈᑎᐅᓂᕋᖅᑐᓂᐅᒃ ᑖᓐᓇ ᓱᓕᙱᑦᑐᕐᔪᐊᒻᒪᕆᐊᓗᒃ ᐊᒻᒪᓗ 
ᐱᐅᙱᓕᖅᑎᑦᑎᓪᓗᓂ ᒪᓕᒐᓕᐅᖅᑎᓕᒫᑦᑎᐊᓂᑦ ᑕᕝᕙᓂ ᐃᔅᓯᕚᖅᑐᓂᑦ. ᐊᒻᒪᓗ ᑕᐃᒃᑯᐊ ᐅᕙᓐᓄᑦ 
ᓵᑕᐅᔾᔪᑎᒋᓚᐅᖅᑕᒃᑲ ᐃᓄᒻᒧᑦ ᓴᖅᑭᑕᐅᓚᐅᖅᓯᒪᔪᑦ ᑕᐃᓐᓇ ᐃᒻᒥᒧᑦ ᐊᑲᐅᙱᓕᐅᕈᑎᖃᓚᐅᖅᓯᒪᓪᓗᓂ 
ᓄᓇᑦᓯᐊᕐᒥ. ᐃᖅᑲᐅᒪᔪᒃᓴᐅᕗᓯ 1998-ᒥ ᓄᓇᑦᓯᐊᕐᒥ ᐃᓄᒻᒧᑦ ᐊᕝᕕᐊᕈᑎᖃᕐᓂᕐᒧᑦ ᑲᒥᓴᓇ 1998-ᖑᑎᓪᓗᒍ 
ᓴᖅᑮᓚᐅᖅᓯᒪᒻᒪᑦ ᐃᖢᐊᙱᔾᔪᑎᓂᑦ ᐅᖃᖅᓯᒪᓪᓗᑎᓪᓗ ᒥᓂᔅᑕᐃᑦ ᐃᓚᖏᑦ ᐊᑎᓕᐅᖃᑦᑕᕐᒪᑕ ᑎᑎᖅᑲᓂᒃ 
ᑲᒥᓴᓇᒧᑦ ᓱᓕᙱᑦᑑᓂᕋᖅᑕᐅᒐᓗᐊᖅᑎᓪᓗᒋᑦ.  
 
ᐅᖃᖅᑏ, ᐊᒻᒪᓗ ᑎᑎᕋᖅᑕᐅᓯᒪᓂᐊᕐᒪᑕ ᑐᕌᒐᖃᖅᑐᖓ ᒪᓕᒐᓕᐅᖅᑎᐅᓪᓗᖓ ᐅᕙᓐᓂᒃ 
ᑮᓇᐅᔭᓕᐅᖅᑎᓐᓇᓱᐊᓗᓪᓗᖓ ᐱᙱᓐᓇᒪ. ᓂᕈᐊᕋᔭᖅᑐᖓ, ᐃᓚᐅᓚᐅᙱᓪᖢᖓᓗ ᑕᐃᒃᑯᓄᖓ ᓄᖅᑲᕈᒻᒪᓱᐊᑦ 
ᐃᓚᒋᐊᕈᑎᖏᑕ ᐸᕐᓇᐅᑎᖏᓐᓄᑦ. ᖃᐅᔨᒪᓪᓗᑎᓪᓗ ᑕᒪᓐᓇ ᑮᓇᐅᔭᕐᔪᐊᕌᓗᓐᓂᑦ ᔭᒐᐃᔾᔪᑎᒋᔭᕋ ᐃᓚᓐᓄᓪᓗ. 
 
ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑕ ᐊᑐᖅᑐᐊᖅᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᓂᓪᓕᐅᑎᒋᔪᒪᒻᒥᔭᒃᑲ. 
ᒪᓕᒐᓕᐅᖅᑎᕕᓂᐅᑉ ᑎᑎᕋᓚᐅᖅᑕᖏᑦ ᐃᓗᐃᑦᑑᑦᑎᐊᕐᓂᕐᒧᑦ ᑲᒥᓴᓇ. ᐃᓗᓕᖃᖅᑰᔨᓚᐅᖅᑐᑦ ᐊᒃᓱᓗᐊᕌᓗᒎᖅ 
ᕿᒥᕐᕈᓇᑦᑕᐅᓯᒪᒻᒪᑕ ᐃᓚᖏᑦ ᐊᑐᖅᑐᐊᖅᑕᐅᔪᑦ ᒐᕙᒪᒃᑯᓐᓄᑦ ᐊᓯᖏᑦ ᓱᖁᑎᒋᔭᐅᙱᓗᐊᖅᑐᑎᒃ.  
 
ᑖᓐᓇᖃᐃ ᓯᕗᓪᓕᖅᐹᑦᑎᐊᕐᒥᑦ ᑕᐃᒪᓐᓇ ᐅᓄᙱᓗᐊᖅᑐᑯᓗᓐᓂᑦ ᐊᐳᖅᓱᕐᓂᕋᖅᑕᐅᓂᕐᒧᑦ 
ᐸᓯᔭᐅᕈᓗᑕᐃᓐᓇᖅᐳᖓ. ᑕᐃᒪᐃᑦᑑᒐᓗᐊᖅᑎᓪᓗᒍ ᐅᕙᓐᓄᑦ ᐊᓯᓐᓄᓪᓗ ᒪᓕᒐᓕᐅᖅᑎᐅᖃᑎᓐᓄᑦ, 
ᐃᖅᑲᓇᐃᔭᖃᑦᑕᕋᑦᑕ ᑐᓴᐅᒪᔾᔪᑏᑦ ᓵᑦᑎᓃᑦᑐᑦ ᐊᑐᖅᑐᑎᒃᑯ ᑕᐃᒪᐃᑦᑑᑎᓪᓗᒍ ᑕᐃᒃᑯᐊ ᑐᓴᐅᒪᔾᔪᑏᑦ 
ᐊᑐᐃᓐᓇᕈᖅᑎᑕᐅᓚᐅᖅᓯᒪᔪᑦ ᒐᕙᒪᒃᑯᓐᓄᑦ ᐃᓗᓕᖃᐅᓚᐅᖅᓯᒪᔪᑦ ᐃᓚᖏᓐᓄᑦ ᐊᑐᖅᑐᐊᒐᕐᓂᑦ 
ᐅᖃᐅᓯᖃᖅᑐᑎᒃ ᑕᒪᒃᑭᐊᓘᙱᑦᑐᖅ.  
 
ᐊᓯᖏᑦ ᑕᐃᒃᑯᐊ ᕿᒥᕐᕈᓇᒍᒪᒐᔭᕐᒥᔭᒃᑲ ᐊᒻᒪᓗ ᑮᓇᐅᔭᓕᕆᔨᒃᑯᑦ ᐃᒃᓯᕙᐅᑕᕕᓂᖓᓐ ᐅᖃᓚᐅᖅᓯᒪᒻᒥᒻᒪᑦ 
ᑕᒪᐅᖓ ᑕᐃᒪ ᑖᓐᓇ ᑕᕝᕙᓃᑦᑐᓐᓃᕋᒥ ᑭᓱᑐᐃᓐᓇᕐᒥᑦ ᑐᓴᖅᑎᑕᐅᔪᒪᒍᒪ ᑐᓴᖅᑎᑕᐅᔪᓐᓇᖅᑐᖓ 
ᑐᑭᓯᕚᓪᓕᕐᓂᐊᕋᒃᑯ ᑕᒪᓐᓇ ᖃᓄᐃᑦᑑᒻᒪᖔᑦ.  
 
ᐅᖃᖅᑏ, ᑕᐸᐃᑦᑎᐊᖅᑐᖓ ᑖᓐᓇ ᐱᔭᔅᓴᓕᕕᔾᔪᐊᕌᓗᒃ ᐃᐊᑦᒪᓐᑕᓐ ᐋᓪᕘᑕᒥᐅᑕᖅ, ᐊᒻᒪᓗ ᐊᑐᖅᑐᐊᕐᕕᒃ ᑲᓇᑕᒥ 
ᐃᖅᑲᓇᐃᔭᖅᑎᐅᑎᓪᓗᒍ, ᐃᓱᒫᓗᑦᑐᖅ ᑕᒪᒃᑯᓂᖓ ᓱᓇᐅᙱᑦᑐᑯᓗᓐᓂᑦ, ᐃᒻᒪᖃᖃᐃ ᐃᔅᓯᕚᑐᐃᓐᓇᓕᕋᒪ. 
ᐊᒻᒪᓗ ᐅᖃᖅᑏ ᐅᖃᕈᒪᒋᓪᓗᖓ ᒐᕙᒪᒃᑯᑦ ᑕᐃᒃᑯᐊ ᑲᑎᒪᔨᖏᑦ ᒫᓐᓇᕈᓘᓚᐅᖅᑐᑦ ᑮᓇᐅᔭᑦ 
ᐋᖅᑭᔅᓯᒪᑦᑎᐊᙱᓐᓂᖏᓐᓂᑦ ᓴᖅᑭᑦᑎᓚᐅᖅᓯᒪᒻᒪᑕ, ᑮᓇᐅᔭᓂᒃ ᑭᐱᔅᓯᓐᓇᖅ, ᑕᐃᒃᑯᐊ ᑮᓇᐅᔭᖁᑎᕗᑦ 
ᐊᑐᖅᑎᐊᕐᓗᑎᒍ ᐊᑐᕆᐊᖃᖅᑕᕗᑦ ᓄᓇᕗᒥ.  

ᐊᒻᒪᓗ ᓂᐱᒐ ᐊᑐᖃᑦᑕᕐᓂᐊᖅᑕᕋ ᑕᕝᕙᓂ ᐃᓪᓘ ᐃᓗᐊᓂ.  
 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐱᔪᓐᓇᐅᑎᓂᒃ ᐊᑐᕐᓗᑎᑦ ᐅᖃᕈᒪᓂᕆᓚᐅᖅᑕᐃᑦ ᐃᓕᑕᕆᔭᕗᑦ ᐊᒻᒪᓗ ᑲᑎᒪᐅᑕᐅᓗᓂ 
ᖃᓄᐃᓕᒋᐊᖅᑕᐅᔭᕆᐊᖃᔾᔮᙱᑦᑐᖅ.  
 
ᑎᑎᖅᑲᐅᓯᐊᖃᕐᒥᒐᑦᑕ ᐅᖃᓕᒫᓚᐅᑲᓐᓂᐊᕋᒃᑯ. ᔪᐱ ᓄᑕᕋ, ᐅᖃᖅᑎ ᒪᓕᒐᓕᐅᖅᑎᓄᑦ, ᒪᓕᒐᓕᐅᕐᕕᐅᑉ 
ᓄᓇᕘᑉ, ᐃᖃᓗᐃᑦ ᓄᓇᕗᑦ, ᐅᖃᖅᑎᑦᑎᔨᒧᑦ:  
 
ᐅᖃᐅᔾᔨᔪᒪᓪᓗᖓ ᐊᑐᓕᖁᔭᓕᐅᖅᓯᒪᒐᒪ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᓄᓇᕘᒥᑦ ᐊᓂᒍᖅᑎᑕᐅᖁᓪᓗᒋᑦ ᐅᑯᐊ 
ᐱᖁᔭᒃᓴᐃᑦ ᐱᖓᔪᖓᓐᓂᒃ ᑲᑎᒪᕕᒃᔪᐊᕐᓂᖃᖅᑎᓪᓗᓯ ᑐᒡᓕᐊᓂᑦ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑏᑦ ᑲᑎᒪᔨᖏᑦ. 
ᐱᖁᔭᒃᓴᖅ 1 ᐋᖅᑭᒋᐊᖅᑕᐅᓯᒪᔪᖅ ᑮᓇᐅᔭᖅᑐᖁᑎᒃᓴᓄᑦ ᐊᑭᑐᔫᑎᓄᑦ ᐱᖁᔭᖅᔪᐊᖅ 2006-2007. ᐱᖁᔭᒃᓴᖅ 
2 ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᓄᑦ ᐊᑭᑐᔫᑎᓄᑦ ᐱᖁᔭᖅᔪᐊᖅ ᓈᓴᐅᑎᓕᒃ 2ᒥᒃ 2005-2006. ᐱᖁᔭᒃᓴᖅ 3. 
ᐃᓚᒋᐊᕈᑎ ᑮᓇᐅᔭᖅᑐᕈᑎᓄᑦ ᐊᐅᓚᔾᔪᑎᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᐱᖁᔭᖅᔪᐊᖅ ᓈᓴᐅᑎᓕᒃ 2ᒥᒃ 2005-
2006. ᐱᖁᔭᒃᓴᖅ 4 ᐃᓚᒋᐊᕈᑎ ᑮᓇᐅᔭᖅᑐᕈᑎᓄᑦ ᐊᐅᓚᔾᔪᑎᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᐱᖁᔭᖅᔪᐊ 
ᓈᓴᐅᑎᓕᒃ 4ᒥ 2004-2005.” 
 
ᑎᑎᕋᖅᑐᖅ ᐊᓐ ᒥᑭᔾᔪᒃ ᕼᐊᓐᓴᓐ ᑲᒥᓯᓇ ᓄᓇᕘᒧᑦ. 
 
ᑲᑎᒪᔾᔪᑎᒃᓴᑦᑎᓐᓄᑦ ᓈᓴᐅᑎᖓ 2 ᒥᓂᔅᑕᐅᑉ ᐅᖃᐅᓯᖏᑦ. ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 001 - 2(3): ᐊᕐᐹᒎᑉ ᓄᓐᖑᐊᓂ ᖃᓄᐃᓕᖓᓕᕐᓂᖏᓐᓂ ᐅᓪᓗᒥᒧᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᑦᓇ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐅᑉᓗᒥ ᓇᓗᓇᐃᔭᐃᔪᒪᔪᖓ ᑲᑎᒪᔨᐅᖃᑎᓐᓄᑦ 
ᓄᓇᕘᒥᐅᓪᓗᑦᑖᓄᓪᓗ ᒫᓐᓇ ᑮᓇᐅᔭᖁᑎᕗᑦ ᖃᓄᐃᓕᓯᒪᓕᕐᒪᖔᑕ ᑕᒫᓂ ᒐᕙᒪᒋᔭᑦᑎᓐᓂ ᐊᒻᒪᓗ 
ᓇᓗᓇᐃᔭᕈᒪᑉᓗᒋᑦ ᐅᓪᓗᒥᒎᖅ ᑖᒃᑯᐊ ᐊᑭᑐᔫᑎᓄᑦ ᑮᓇᐅᔭᑦ ᐊᕐᕌᒍᒋᓂᐊᖅᑕᑦᑎᓐᓄᑦ 2006-2007ᒧᑦ. 
 
(ᑐᓵᔨᑎᒍᑦ) ᓄᓇᕗᑦ ᒐᕙᒪᒃᑯᑦ ᓯᕗᓪᓕᐅᔾᔭᐅᓯᒪᔪᓄᑦ ᓵᙵᐃᓐᓇᕐᓂᐊᖅᑐᑦ ᐊᑐᕐᓗᓂᒃᔪᒃ ᐱᓇᓱᐊᖅᑕᕗᑦ 
ᒪᑭᒪᑦᑎᐊᕐᓗᑎᒃ ᑮᓇᐅᔭᑦ ᐊᒻᒪᓗ ᐊᑐᖅᑕᐅᑦᑎᐊᕐᓗᑎᒃ ᑮᓇᐅᔭᑦ ᐅᕙᑦᑎᓐᓄᑦ ᐊᑐᐃᓐᓇᕈᖅᑎᑕᐅᓯᒪᔪᑦ. 
 
ᐅᖃᖅᑎ ᐊᒃᑐᑉᐸ 2004ᖑᑎᓪᓗᒍ ᒥᓂᔅᑕᐃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᑲᐅᙱᓕᐅᕈᑎᓂᒃ 
ᐅᖃᐅᓯᖃᓚᐅᖅᓯᒪᔪᑦ ᓈᒻᒪᒃᓯᓕᖅᑕᐅᓯᒪᓂᖏᑦ ᐊᒻᒪᓗ ᐅᑭᐅᖅᑕᖅᑐᒥ ᒐᕙᒪᖃᕐᕖᑦ 
ᑮᓇᐅᔭᖅᑖᖅᑎᑕᐅᖃᑦᑕᕐᓂᖏᑦ. ᑕᐃᒪᐃᑦᑑᓂᖓᓄᑦ ᑲᑎᒪᔨᑕᖃᓕᓚᐅᖅᓯᒪᔪᑦ ᕿᒥᕐᕈᓇᒃᑎᐅᓂᐊᖅᑐᓂᒃ ᑮᓇᐅᔭᑦ 
ᖃᐃᑕᐅᖃᑦᑕᖅᑐᑦ ᒥᒃᓴᓅᖓᔪᓂᒃ. 
 
ᑖᒃᑯᐊ ᑮᓇᐅᔭᓕᕆᔨᒃᑯᑦ ᑲᑎᒪᖃᑦᑕᖅᓯᒪᓕᖅᑐᑦ ᑕᖅᑭᓄᑦ. ᑲᑎᒪᖃᑎᒋᓪᓗᓂᔾᔪᒃ ᑲᓇᑕᐅᑉ ᒐᕙᒪᖏᓐᓄᑦ 
ᑎᒃᑯᐊᖅᑕᐅᓯᒪᔪᑦ ᑲᑎᒪᔩᑦ ᑕᒪᒃᑯᓂᖓ ᕿᒥᕐᕈᔩᑦ. 

ᑕᒪᑐᒪᓂ ᐋᒍᓯᖑᓚᐅᖅᑐᒥ ᐅᖃᓪᓚᖃᑎᒋᔪᓐᓇᖅᓯᓚᐅᖅᑕᒃᑲ ᑕᐃᒃᑯᐊ ᑲᑎᒪᔩᑦ ᔭᓗᓇᐃᕝᒥ. ᓯᕗᓪᓕᖅᐹᒥ 
ᑲᑎᒪᔾᔪᑎᖃᓕᖅᑎᓪᓗᒋᑦ ᐅᑭᐅᖅᑕᖅᑐᒥᐅᑦ ᒐᕙᒪᖏᑦᑕ ᑮᓇᐅᔭᖅᑖᕆᖃᑦᑕᖅᑕᖏᑦ ᐊᒻᒪᓗ ᑕᐃᒃᑯᐊ ᑲᑎᒪᔨᓂᒃ  
ᑭᒡᒐᖅᑐᐃᔩᑦ ᓄᓇᕗᒻᒨᓚᐅᖅᓯᒪᔪᑦ ᑐᑭᓯᒃᑲᓐᓂᕐᓂᐊᕋᒥᒃ ᖃᓄᐃᑦᑐᓂᒃ ᑮᓇᐅᔭᖅᑐᕈᑎᒃᓴᓂᒃ ᐊᑐᖃᑦᑕᕐᒪᖔᑕ  
ᐱᓕᕆᐊᙳᖅᑎᑕᐅᓯᒪᔪᓪᓗ ᐱᔨᑦᑎᕈᑏᓪᓗ ᓴᖅᑭᑕᐅᓂᐊᖅᑎᓪᓗᒋᑦ ᓄᓇᕘᒥ. 
 
ᑖᒃᑯᐊ ᐃᑲᔪᖅᑎᒋᓂᐊᕐᓗᓂᔾᔪᒃ ᑲᓇᑕᒥ 13 ᓯᕗᓕᖅᑏᑦ ᐅᖃᓚᐅᖅᓯᒪᔪᑦ ᑲᑎᒪᔨᓕᐅᕐᓂᕋᖅᖢᑎᒃ ᑲᓇᑕᐅᑉ 
ᒐᕙᒪᒃᑯᖏᓐᓄᑦ ᑐᙵᔪᓂᒃ ᑮᓇᐅᔭᓕᕆᔨᐅᓂᐊᖅᑐᓂᒃ 2005ᖑᑎᓪᓗᒍ. ᑖᒃᑯᐊ ᖃᐅᔨᒪᔨᑕᕆᔭᐅᔪᑦ ᑲᑎᒪᔨᖏᑦ 
ᐱᔭᒃᓴᖅᑖᓚᐅᖅᓯᒪᔪᑦ ᕿᒥᕐᕈᓇᖕᓂᐊᕐᓗᑎᒃ ᒐᕙᒪᒃᑯᓐᓄᑦ ᐊᒃᑐᐃᓂᖃᖏᓪᓗᑎᒃ ᑮᓇᐅᔭᑦ 
ᐃᓪᓗᕙᖅᓯᒪᓗᐊᕐᓂᖏᑕ ᒥᒃᓴᓅᖓᔪᓂᒃ. 
 
ᑖᒃᑯᐊ ᑲᑎᒪᔩᑦ ᕿᒥᕐᕈᓇᒃᑐᑦ ᖃᓄᖅᑑᖅᑐᓪᓗ ᑕᒪᒃᑯᐊ ᒐᕙᒪᒃᑯᑦ ᐊᕕᒃᑐᖅᓯᒪᓂᖏᑦ ᐅᑭᐅᖅᑕᖅᑐᒥᓗ 
ᒐᕙᒪᖃᕐᕖᑦ ᖃᓄᐃᑦᑐᓂᒃ ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᔪᓐᓇᕐᒪᖔᑦ ᒪᑭᒪᑦᑎᐊᕐᓗᑎᒃ. ᐃᒻᒥᒃᑰᖢᑎᒃ 
ᕿᒥᕐᕈᑎᓪᓗᒋᑦ ᑮᓇᐅᔭᓂᒃ, ᑖᒃᑯᐊ ᑲᑎᒪᔩᑦ ᐅᖃᖃᑎᖃᖃᑦᑕᖅᓯᒪᓕᕇᖅᑐᑦ ᐅᑭᐅᖅᑕᖅᑐᕐᒥᐅᑦ ᒐᕙᒪᒃᑯᖏᓐᓂᑦ 
ᑕᖅᑭᐅᓚᐅᖅᑐᓂᑦ. 
 
ᐱᕕᖃᕐᓂᑦᑎᓐᓂᑦ ᑕᒪᒃᑯᐊ ᐱᓕᕆᐊᙳᖅᑎᑕᐅᓯᒪᔪᑦ ᐱᔨᑦᑎᕈᑏᓪᓗ ᓄᓇᕘᒻᒥ ᐊᔾᔨᒋᔭᐅᖏᒻᒪᑕ ᐊᐅᓚᐅᓯᖏᑦ 
ᑲᓇᑕᓕᓛᒪ ᑕᑯᓐᓇᕈᑦᑎᒃᑯᑦ. ᑮᓇᐅᔭᓪᓗ ᐅᕙᑦᑎᓐᓄᑦ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ ᐊᖏᕈᑏ ᐊᑐᕐᓗᒋᑦ, 
ᑕᒪᒃᑯᓂᖓ ᓱᓕᔪᓂᒃ ᑐᙵᕕᖃᕐᓗᑎᒃ ᓴᖅᑭᔮᖅᑎᑕᐅᔭᕆᐊᓖᑦ. 
 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᑮᓇᐅᔭᑦ ᐊᖏᕈᑎᓕᐊᕆᓯᒪᔭᕗᑦ ᐊᒃᑐᐃᓂᖃᓪᓚᕆᒍᓐᓇᖅᑐᑦ 
ᐊᑐᓕᖁᑎᓕᐅᕆᔾᔪᑎᒋᒍᑦᑎᒍᑦ ᑕᒪᒃᑯᐊ ᑲᑎᒪᔨᓃᓐᖔᖅᑐᑦ. ᑕᖅᑭᓂᒃᓗ ᐊᓂᒍᖅᓯᒪᓕᖅᑐᓂᒃ 
ᐊᐃᕙᖃᑎᒋᕈᓘᔭᖃᑦᑕᖅᓯᒪᔭᕗᑦ ᐅᓂᒃᑳᕐᕕᒋᔭᖅᑐᕐᖢᑎᑯᓪᓗ ᖃᓄᖅ ᑕᒪᒃᑯᐊ ᐊᒃᑐᐃᓂᖃᕐᒪᖔᖏᓐᓂᑦ. ᒫᓐᓇ 
ᐊᒃᓱᕉᑎᒋᔭᕗᑦ ᑮᓇᐅᔭᑦ ᖃᐃᑕᐅᖃᑦᑕᖅᑐᑦ ᐊᒥᒐᖅᑐᕐᔪᐊᒻᒪᕆᐊᓘᒻᒪᑕ ᐊᙳᑎᔪᓐᓇᖃᕐᑕᖠᑐᑕᓗ. 
 
ᐃᓅᓯᕐᒧᑦ ᑮᓇᐅᔭᓕᐅᕋᓱᓐᓂᒧᓪᓗ ᓴᖅᑭᐸᓪᓕᐊᔪᑦ ᑕᑯᓐᓇᕈᑦᑎᒃᑯᑦ ᐊᓯᔾᔨᐸᓪᓕᐊᒻᒥᔪᑦ ᑮᓇᐅᔭᓕᐅᓂᕐᒧᑦ ᑐᕌᖓᔪᑦ 
ᐃᓅᓯᕐᒧᓪᓗ ᑕᐃᒃᑯᐊ ᐱᑐᐃᓐᓇᐅᖏᑦᑐᓕᕆᔩᑦ ᑲᑎᒪᔨᖏᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᑲᑎᒪᔨᖏᑦ 
ᑖᒃᑯᐊᖑᓪᓗᑎ ᑲᓇᑕᐅᑉ ᒐᕙᒪᒃᑯᖏᓪᓗ ᑭᐅᓂᐊᖅᑐᕐᓴᐅᕗᑦ ᓈᒻᒪᑦᑐᒥᑦ ᑕᐃᒪᐃᑦᑑᒐᓗᐊᖅᑎᓪᓗᒍ. 
 
ᓇᓗᓇᖅᑐᖅ ᖃᓄᐃᓕᖓᓂᐊᕐᒪᖔᖅ ᐊᒻᒪᓗ ᖃᓄᖅ ᐊᑦᑐᐃᓂᖃᕐᓂᐊᕐᒪᖔᖅ 2005/2006 ᐊᓂᒍᕐᓯᒪᓕᕐᐸᑦ. 
 
ᒫᓐᓇ ᑮᓇᐅᔭᓄᑦ ᐊᖏᕈᑎᕗᑦ ᓱᕐᕋᑕᐅᔮᖏᑦᑐᑦ 2006/2007-ᒥᑦ ᐊᑐᐃᖁᔭᐃᑦ ᑖᒃᑯᓇᖓᑦ ᓴᖅᑭᑕᐅᔪᑦ 
ᑖᒃᑯᓄᖓ ᐱᑐᐃᓐᓇᐅᖏᑦᑐᓕᕆᔨᒃᑯᓐᓄᑦ ᐊᒻᒪᓗᑦᑕᐅᖅ ᑲᓇᑕᐅᑉ ᒐᕙᒪᒃᑯᖏᑕ ᑲᑎᒪᔨᖏᓐᓄᑦ 
ᐊᑦᑐᐊᓂᖃᔾᔮᖏᑦᑐᖅ ᖃᐃᑕᐅᖃᑦᑕᓂᐊᖅᑐᓂᑦ 2007/08-ᖑᕐᐸᑦ ᑭᓯᐊᓂ. 
 
ᐊᕐᕌᒍ ᕿᑎᕋᖅᑎᓪᓗᒍ ᑮᓇᐅᔭᑦ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖅ 2005/06-ᒥᑦ $982 ᒥᓕᐊᖏᓐᓃᑦᑐᖅ ᒪᓐᓇ 
ᑮᓇᐅᔭᐃᑦ ᐃᓯᕐᐸᓪᓕᐊᔪᑦ $9.6 ᒥᓕᐊᓂᑦ ᐊᑭᑐᓂᕐᓴᐅᔪᑦ ᑲᖐᒋᓚᐅᕐᑕᕗᑦ ᑕᑯᓐᓇᕈᑦᑎᒃᑯ 2005-ᒥ ᑖᒃᑯᐊ 
ᐅᓄᖅᓯᒋᐊᒃᑲᓂᖅᑐᑦ ᐅᑭᐅᑕᖅᑐᒧᑦ ᑐᕌᖓᔪᓂᑦ ᑮᓇᐅᔭᑦ ᐱᔾᔪᑎᒋᓪᓗᒋᑦ. 

ᒪᐃᖑᑎᓪᓗᒍ, ᒪᓕᒐᓕᐅᕐᕕᒃ $8.4 ᒥᓕᐊᓂᑦ ᐊᖏᖅᓯᓚᐅᖅᓯᒪᔪᑦ ᐃᓚᒋᐊᕈᑎᓄᑦ ᐊᑐᖅᑐᒃᓴᓂᑦ 
ᐅᓄᖅᓯᒋᐊᕈᑎᖃᓚᐅᖅᑐᖅ ᑲᑎᓕᒫᖅᑐᒋᑦ $6.2 ᒥᓕᐊᓐ ᑮᓇᐅᔭᑦ ᐊᑦᑐᐊᐃᓂᖏᑦ ᒪᑯᓄᖓ ᖃᐅᒻᒪᖅᑯᑎᓄᑦ 
ᐊᑐᓯᒋᐊᖅᑐᒥᓂᕐᒧᑦ ᐊᐃᐳᕈ 2005-ᒥᑦ. 
 
ᐊᒻᒪᓗᒃᑲᓐᓂᖅ ᓴᖅᑭᑦᑎᓂᐊᕐᒥᔪᒍᑦ ᐃᓚᒋᐊᕈᑎᒃᓴᐃᑦ ᑐᒃᓯᕋᐅᑏᖏᓐᓂ ᑕᒪᑐᒪᓂ ᐅᑯᓂᖓ ᐃᓗᖃᐅᖅᑐᓐ:  
 

• ᑮᓇᐅᔭᖅᑑᖅᑎᑕᐅᒃᑲᓐᓂᕈᓐᓇᓂᐊᕐᒪᑕ ᓄᓇᕗᑦ ᒐᕙᓚᒃᑯᖏᑦ, ᓄᓇᕗᑦ ᐃᓪᓗᓕᕆᔨᕐᔪᐊᕐᑯᖏᑦ 
ᐃᓪᓗᑭᒃᓴᓐᓂᖅ ᐃᖅᑲᓇᐃᔭᖅᑎᓄᑦ ᐊᑐᖅᑐᒃᓴᓂ ᐃᖃᓗᓐᓂ ᐊᒻᒪᓗ ᑮᓇᐅᔭᖃᖅᑎᑕᐅᒃᑲᓂᕐᓂᐊᕐᒪᑕ 
ᓄᑖᕈᕆᐊᖅᑎᑦᑎᔪᑦ ᓇᒻᒥᓂᖃᖅᑐᑦ. 

 
• ᓴᓐᖏᓂᕐᒥᑦ ᑐᓂᐅᖅᑲᐃᕙᓪᓕᐊᔩᑦ ᒐᕙᒪᓕᕆᔨᒃᑯᓐᓂ ᐊᒻᒪᓗ ᒪᓕᒐᓕᕆᔨᒃᑯᑦ ᒪᓕᒐᕐᓂᐊᓂᕐᒥᑦ 

ᐃᓕᓐᓂᐊᕈᑎᒃᓴᖏᓐᓄ. 
 

• ᑲᑎᒪᔨᖏᓐᓄ ᐃᖅᑲᖅᑐᐃᔨᓪᓗ ᐱᔨᑦᑎᕈᑎᓄᑦ. 
 
ᑕᐃᒪᐃᓐᓂᖓᓄᑦ ᑮᓇᐅᔭᖅᑐᕈᑏᑦ ᐅᓄᖅᓯᒋᐊᒃᑲᓂᖅᑐᑦ ᐊᒻᒪᓗ ᐊᑭᓕᒃᓴᙳᑐᐃᓐᓇᕆᐊᓖᑦ 
ᐊᑐᖅᑐᙳᑎᑕᐅᓯᒪᔪᑦ ᐆᒻᒪᖅᑯᑏᑦ ᐊᑭᑦᑐᐸᓪᓕᐊᓂᖏᓐᓄᑦ ᐋᖅᑭᒋᐊᕐᑕᐅᓯᒪᔪᑦ ᑮᓇᐅᔭᖅᑐᕈᑎᒃᓴᐃᑦ 2005/06-
ᒥᑦ $21.9 ᒥᓕᐊᓂ ᐊᑭᑐᓂᖅᓴᐅᔪᖅ ᐊᑐᕈᒫᓐᓂᐊᓚᐅᖅᑐᑦ ᑕᑯᓐᓇᕈᑦᑎᒃᑯ. 
 
ᐊᑦᑐᐊᓂᖃᕐᓂᐊᖅᑐᑦ ᑮᓇᐅᔭᑦ ᐃᓯᕐᐸᓪᓕᐊᔪᓂᑦ ᐊᑐᖅᑐᓂᓪᓗ 2005-ᒥᑦ ᐊᑐᕈᒫᓐᓂᐊᖅᑐᓂᑦ 
ᐊᒥᐊᒃᑯᒃᓴᖃᓚᐅᖅᓯᒪᒐᓗᐊᕐᒪᑕ $3.6 ᒥᓕᐊᓂᑦ ᒫᓐᓇ $12.3 ᒥᓕᐊᙳᖅᑐᑦ ᐊᑭᓕᒃᓴᖃᕐᓗᑕ $8.7 ᒥᓕᐊᓂᑦ. 
 
ᐅᖃᖅᑏᑦ, ᓄᓇᕗᑦ ᓱᓕ ᑕᖅᑳᖓᑦ ᑭᓯᐊᓂ ᑎᑭᓴᐃᓗᑎ ᐅᖅᓱᐊᓗᑦᑖᖃᑦᑕᕆᐊᓖᑦ ᐊᕐᕋᒍ ᒪᕐᕉᓕᖅᑐᑦ 
ᐅᖅᓱᐊᓗᑦᑖᓂᐊᕐᓗᓂ ᐊᒃᓱᐊᓗ ᐊᑭᑦᑐᐹᓪᓕᖅᓯᒪᓕᖅᑐᑦ ᒪᕐᕉ ᐊᕐᕌᒎ ᐊᓂᒍᖅᑎᓪᓗᒋᑦ. ᐊᒃᓱᕈᓐᓇᐅᑎᓪᓚᕆᐊᓗᒃ 
ᐃᓄᓐᓄᑦ Business-ᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ. 
 
ᑲᓇᑕᐅᑉ ᒥᓂᔅᑕᖓ, ᑮᓇᐅᔭᓕᕆᓂᕐᒧᑦ ᒥᓂᔅᑕᖓ ᑲᑎᖃᑎᒋᓯᒪᔭᕋ ᐃᑲᔪᖅᑕᐅᔪᒪᓪᓗᖓ ᐆᒪᖅᑯᑏᑦ 
ᐊᑭᑦᑐᐸᓪᓕᐊᓕᕐᓂᖏᑦ ᓄᓇᕗᒻᒥ ᐃᑲᔪᖅᑕᐅᔪᒪᓪᓗᑕ ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ ᑮᓇᐅᔭᖁᑎᕗᑦ 
ᐊᑐᑦᑎᐊᕆᐊᖃᕐᑕᕗᑦ ᐱᔾᔪᐊᖑᓂᖅᓴᐅᒻᒪᕆᓐᓂᐊᓕᖅᑐᖅ ᐅᓪᓗᒥ. ᑕᒪᒃᑯᐊ ᐊᒃᓱᕈᓐᓇᐅᑏᑦ ᐅᓄᖅᑑᓂᐊᖅᑎᓪᓗᒋᑦ 
ᓯᕗᓂᒃᓴᑎᓐᓃᑦᑐᑦ. 
 
ᐅᖃᖅᑏ, ᓂᓪᓕᐅᑎᒋᓂᐊᕐᓕᕐᐸᒃᑲ ᐊᑭᑐᔪᖅᑐᕈᑎᒃᓴᐃᑦ ᐃᓚᒋᐊᕈᑎᒃᓴᖏᑦ ᐱᖁᔭᕐᔪᐊᖅ 2006/07-ᒧᑦ ᐊᑐᖅᑐᑦ. 
(ᑐᓵᔨ ᐊᓯᔾᔨᖅᑐᖅ) ᑖᒃᑯᐊ 2006/07-ᒧᑦ ᒐᕙᒪᒃᑯᑦ ᐸᕐᓇᐃᔪᑦ ᑐᓂᓯᔪᒪᓪᓗᑎ $104 ᒥᓕᐊᓂ 
ᐊᑭᑐᔪᖅᑐᕈᑎᒃᓴᓄᑦ ᐱᓕᕆᐊᒃᓴᓄᑦ, ᓄᓇᓕᓐᓄᑦ ᐃᑲᔪᕈᑕᐅᓂᐊᖅᑐᓂᑦ ᓄᓇᕗᒻᒥ. 
 
ᑖᒃᑯᐊ ᐅᓄᕐᓂᕆᔭᖏᑦ $102 ᒥᓕᐊᓐ ᑐᓂᔭᐅᓚᐅᖅᓯᒪᔪᑦ ᐊᑭᑐᔪᖅᑐᕈᑎᒃᓴᓄᑦ 2005/06-ᖑᑎᓪᓗᒍ. 
ᐱᓕᕆᔨᕕᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᑕᐅᓯᕐᒥ ᑮᓇᐅᔭᖅᑐᕈᑎᒃᓴᖃᕐᓂᕐᐹᖑᒻᒪᑕ 
ᐊᑭᑐᔪᖅᑐᕈᑎᒃᓴᓂ ᐊᕐᕌᒍᒋᔭᑦᑎᓐᓂ $22.7 ᒥᓕᐊᓂ. 
 
ᑖᒃᑯᐊ ᑐᕌᒐᒃᓴᕆᔭᖏᑦ ᓄᓇᕗᑦ ᒐᕙᒪᒃᑯᖏᑕ ᓲᕐᓗ ᓄᓇᓕᓐᓂ ᐃᓅᓕᓴᐃᖃᑦᑕᕈᒪᓪᓗᑎ ᓄᓇᕗᒻᒥᐅᓂ 
ᐊᖏᕋᖏᑕ ᐃᓗᐊᓂ, ᖃᐅᔨᒪᔪᒃᓴᐅᒐᔅᓯ ᐊᒡᒍᖅᑐᖅᓯᒪᓂᕐᒥ ᐋᓐᓂᐊᕕᓕᐅᓚᐅᕐᒪᑕ ᐃᖃᓗᑦᑑᑦᑎᐊᒥ 
ᑲᖏᕐᖠᓂᕐᒥᓗ ᒪᑐᐃᖅᑕᐅᕋᑖᖅᑐᑎ ᑮᓇᐅᔭᓕᕆᓂᐅᑉ ᐊᕐᕌᒍᐊᓂ. 

ᐱᖃᓯᐅᔾᔭᐅᓯᒪᓪᓗᑎ ᑮᓇᐅᔭᖅᑐᕈᑎᒃᓴᓂ $9.2 ᒥᓕᐊᓂ ᕿᑭᖅᑕᓂ ᐋᓐᓂᐊᕕᒃᓴᕆᓂᐊᕐᑕᖓ ᐃᖃᓗᓐᓂ. ᑖᓐᓇ 
ᐋᓐᓂᐊᕕᒃᓴᐅᔪᖅ ᐱᔭᕇᖅᑕᐅᓂᐊᖅᑐᒋᔭᐅᔪᖅ ᐃᓱᓕᓕᕐᐸᑦ 2006. ᐃᓚᒋᓪᓗᒍ ᑮᓇᐅᔭᖅᑐᕈᑎᒃᓴᐃᑦ $3.8 
ᒥᓕᐊᓐ ᑐᓂᔭᐅᓂᐊᕐᒥᔪᑦ ᓴᓇᔭᐅᓂᐊᕐᒪᑕ ᐊᑐᓂ ᐋᓐᓂᐊᕕᒃᓴᐅᓂᐊᖅᑐᓂ ᐅᖅᓱᕐᑑᖅᒥ, ᐃᒡᓗᓕᒻᒥ ᐊᒻᒪᓗ $5 
ᒥᓕᐊᓐ ᑭᖑᕐᕕᖅᑎᑦᑎᔪᑎᒋᔭᐅᓂᐊᖅᑐᑦ ᐋᓐᓂᐊᕕᖓᓂ ᐸᖕᓂᖅᑑᕐᒥᐅᓐ.  
 
ᐅᖃᖅᑏᑦ, ᑖᒃᑯᐊ ᒪᓕᒃᖢᒋᑦ, ᒐᕙᒪᒃᑯᑦ ᑐᕌᒐᒃᓴᕆᔭᖏᓐᓄᑦ ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒧᑦ 
ᐱᓕᕆᐊᖃᖃᑦᑕᕈᒪᓪᓗᑎᒃ ᐊᑭᑐᓗᐊᖏᑦᑐᓂᓪᓗ ᐃᓪᓗᖃᑦᑎᑦᑎᔪᒪᓪᓗᑎᒃ ᓄᓇᕗᒻᒥᐅᓂᒃ. 39-ᐳᓴᖏᑦ  
ᐊᑭᑐᔪᖅᑖᕈᑎᒃᓴᓄᑦ ᐊᑐᕈᒫᖅᑐᑦ ᐃᒻᒪᖃ $40 ᒥᓕᐊᓐᑖᓚ ᐊᑐᖅᑕᐅᓂᐊᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ 
ᐊᒻᒪᓗᒃᑕᐅᖅ ᐃᓪᓗᓕᕆᓂᕐᒧᑦ ᐱᓕᕆᔾᔪᑕᐅᓗᑎᒃ.  
 
ᑕᒃᑯᐊ ᑐᓂᓯᐅᖅᑲᐃᓂᕐᒧᑦ ᑐᑭᓯᐅᔾᔨᓯᒪᔪᑦ ᐱᔭᕇᖅᑕᐅᖁᓪᓗᒍ ᐊᖅᓴᕐᓂᖅ ᐃᓕᓐᓂᐊᖅᕕᒃ ᐃᖃᓗᓐᓂ, 
ᓄᑖᕈᕆᐊᖅᑕᐅᑎᓪᓗᒍ ᐃᓕᓐᓂᐊᖅᕕᖓ ᒥᑭᓂᖅᓴᖅ, ᓱᕈᓯᐅᓂᖅᓴᓄᑦ ᐃᖃᐃᓕᓴᖅᕕᖓ ᐅᖅᓱᖅᑑᒥ 
ᐊᒻᒪᓗᒃᑕᐅᖅ ᓯᓚᑦᑐᓴᖅᕕᖓᓂ ᐱᐅᓯᒋᐊᖅᑕᐅᖁᓪᓗᒋᑦ ᑐᔪᕐᒥᕕᖏᑦ ᐃᖃᓗᓐᓂᒃ ᑲᖏᖅᖠᓂᕐᒥᓗ.  
 
ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ $1.5 ᒥᓕᐊᓐᑖᓚᔅ ᐊᑐᖅᑕᐅᔪᒫᓐᓂᐊᖅᑐᒥ ᓄᑖᒥ ᐃᓄᐃᑦ ᐃᓕᓐᓂᐊᖅᕕᖓᓄᑦ, 
ᓴᓇᔭᕆᐅᔅᓴᓂᕐᒧᓪᓗ ᐃᓕᓯᓂᐊᖅᑐᑦ ᐊᒻᒪᓗ $1.6-ᒥᓕᐊᓐᑖᓚᔅᓂᒃ ᓄᑖᕈᕆᐊᖅᓯᓂᕐᒧᑦ ᓴᒃᑯᑦ ᐃᓕᓐᓂᐊᖅᕕᐊᓂ 
ᓴᓪᓕᓂ.  
 
ᐊᑭᑐᔪᖅᑐᕈᑎᒃᓴᐃᑦ ᑖᒃᑯᐊ $5 ᒥᓕᐊᓐᑖᓚᓂᒃ ᐱᖃᓯᐅᔾᔨᓯᒪᕗᑦ ᐃᓪᓗᓕᐅᕈᑎᒃᓴᓂᒃ ᐃᓪᓗᓕᕆᔨᒃᑯᑦ 
ᐃᓪᓗᖁᑎᖏᓐᓂᒃ. ᐅᖃᑏᑦ, ᑖᒃᑯᐊ ᐃᓪᓗᐃᑦ ᓴᓇᔭᐅᓂᐊᖅᑐᑦ ᓄᓇᓕᓐᓂ ᑭᙴᒪᑦᑎᓂᖅᐹᖑᔪᓂ 
ᐃᓪᓗᑭᔅᓴᓂᖅᐹᖑᔪᓂᒃ ᐊᒻᒪᓗᒃᑕᐅᖅ ᑐᓂᔭᐅᓚᐅᕐᓂᖏᑦᑐᓄᑦ 2005-2006-ᖑᑎᓪᓗᒍ. ᐃᓚᒋᓪᓗᒍ, $11.5 
ᒥᓕᐊᓐᑖᓚ ᑐᓂᔭᐅᖃᑦᑕᖅᓯᒪᓕᖅᑐᖅ ᓄᑖᕈᕆᐊᖅᑕᐅᑎᔾᔪᑎᒋᔭᐅᓂᐊᕐᓗᓂ ᐃᓪᓗᓂᒃ ᑖᒃᑯᐊ $4.3 ᒥᓕᐊᓐᑖᓚ 
ᐱᔭᐅᓂᐊᖅᑐᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓂᒃ. 
 
ᑲᑎᑕᐃᓐᓇᕆᓗᒋᑦ ᑮᓇᐅᔭᖅᑐᕈᑎᒃᓴᖓ ᓄᓇᓖᑦ ᒐᕙᒪᒃᑯᓪᓄᓪᓗ ᐱᔨᑦᓯᖅᑏᑦ ᐱᓕᕆᐊᖏᓐᓄᑦ 2006-2007 
ᐊᑭᑐᔪᖅᑐᕈᑎᒃᓴᖏᑦ $21.7 ᒥᓕᐊᙳᕗᑦ. ᑖᒃᑯᐊ ᐱᖃᓯᐅᔾᔨᓯᒪᕗᑦ $16.4 ᒥᓕᐊᓐᑖᓚᔅᓂᒃ ᓄᓇᓕᓐᓂ 
ᐱᓕᕆᐊᒃᓴᓂᒃ ᐊᒻᒪᓗ $5.3 ᒥᓕᐊᓐᑖᓚᔅᓄᑦ ᐱᓕᕆᐊᒃᓴᓄᑦ ᐅᖅᓱᐊᓗᓕᕆᔨᒃᑯᓐᓂᑦ. ᑖᒃᑯᐊ ᐊᑭᑐᔪᖅᑐᕈᑎᒃᓴᓄᑦ 
ᑕᕝᕙᙵᑦ ᐱᓕᕆᕕᒻᒥᒃ ᑲᒪᒋᔭᐅᔪᑦ ᐊᒃᑐᐃᓂᖃᑦᑐᑦ ᐃᓘᓐᓇᑦᑎᐊᑲᓴᖏᓐᓂᒃ ᓄᓇᕗᒻᒥ ᓄᓇᓕᓕᒫᖏᓐᓄᑦ.  
 
ᐃᓚᒋᓪᓗᒋᓪᓗ, ᐊᑭᑐᔪᖅᑐᕈᑎᒃᓴᖏᓐᓄᑦ $4 ᒥᓕᐊᓐᑖᓚᔅ ᐃᖃᓗᓐᓂ ᐱᓕᕆᔾᔪᑕᐅᓂᐊᖅᑐᑦ ᐃᒻᒪᖃ $4.6 
ᒥᓕᐊᓐᑖᓚᔅ ᐊᑐᖅᑕᐅᓂᐊᖅᑐᑦ ᐃᒥᕐᒧᑦ ᐊᒻᒪᓗᒃᑕᐅᖅ ᑭᓈᓗᒻᒧᑦ ᐱᓕᕆᔾᔪᑕᐅᖃᑦᑕᓂᐊᖅᑐᓂᒃ. ᑖᒃᑯᐊᓗ 
ᑭᓈᓗᒻᒧᑦ ᓴᓗᒻᒪᔅᓴᐃᕕᐅᔪᑦ ᓄᑖᕈᕆᐊᖅᑕᐅᓗᑎᒃ ᓱᕋᔅᓯᒪᔪᑦ ᐋᖅᑭᒃᑕᐅᓗᑎᒃ ᑭᙵᕐᓂ ᐊᒻᒪᓗᒃᑕᐅᖅ 
ᓴᓗᒻᒪᔅᓴᐃᕕᐅᔪᖅ ᑲᖏᖅᖠᓂᕐᒥ. ᐸᕐᓇᐃᓕᕐᒥᔪᑦ ᓄᑖᒥᒃ ᐃᒥᕐᒧᑦ ᓱᓪᓗᓕᐅᕈᒪᓪᓗᑎᒃ ᒥᑦᑎᒪᑕᓕᒃᒥ ᐊᒻᒪᓗᒃᑕᐅᖅ 
ᑮᓈᓗᒃᑯᕕᒋᓂᐊᖅᑕᖏᓐᓂᒃ ᖁᓪᓗᖅᑑᕐᒥᐅᓐ.  
 
ᐱᓕᕆᕕᖓᓐ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᒪᒃᑯᑦᑐᓄᓪᓗ ᐃᓐᓇᑐᖃᕐᓄᓪᓗ ᐱᓕᕆᔨᐅᖃᑦᑕᖅᑐᑦ 
ᑮᓇᐅᔭᖅᑐᕈᑎᒃᓴᖃᑦᑐᑦ $3.2 ᒥᓕᐊᓐᑖᓚᔅᓂᑦ ᑖᒃᑯᐊ ᐊᑐᖅᑕᐅᓂᐊᖅᑐᑦ ᓄᓇᓕᓐᓂ ᐃᑲᔫᓯᐊᕆᔭᐅᓗᑎᒃ, 
ᑐᓐᓂᕐᕈᓯᐊᕆᔭᐅᓗᑎᒃ ᐃᓐᓇᕐᓄᑦ ᐊᒻᒪᓗ ᒪᒃᑯᑐᒃᑯᕕᒻᒧᑦ ᓇᔪᒐᐅᕙᑦᑐᓂᒃ. ᐃᓚᒋᓪᓗᒋᓪᓗ, ᑮᓇᐅᔭᐃᑦ 
ᐊᑐᐃᓐᓇᕈᖅᑕᐅᓯᒪᔪᑦ ᑐᓂᕐᕈᓯᐊᖑᓂᐊᕐᓗᑎᒃ ᐱᙳᐊᕐᕕᓐᓄᑦ ᐱᓕᕆᔾᔪᑕᐅᓂᐊᖅᑐᓂᒃ ᐊᒻᒪᓗᒃᑕᐅᕉᖅ $1.5 
ᒥᓕᐊᓐᑖᓚᔅ ᑐᓂᔭᐅᓯᒪᔪᖅ ᓄᓇᕗᒻᒥ ᐱᖅᑯᓯᑐᖃᓕᕆᕕᒻᒧᑦ. 
 
ᒪᓕᒐᓕᕆᕕᒃᑯᑦ ᐱᓕᕆᕕᖓᓐ ᑐᓂᔭᐅᓂᐊᖅᑐᖅ $5.1 ᒥᓕᐊᓐᑖᓚᔅᓂᒃ ᐊᑭᑐᔪᖅᑐᕈᑎᒃᓴᐅᓂᐊᖅᑐᓂᒃ ᐊᕐᕌᒍᒥ 
ᐊᒡᒋᖅᑐᓂ. ᑖᒃᑯᐊ ᐱᖃᓯᐅᔾᔨᓯᒪᔪᑦ $1.6 ᒥᓕᐊᓐᑖᓚᔅ ᓄᑖᒧᑦ ᐃᖅᑲᑦᑐᐃᕕᒃᓴᐅᓂᐊᖅᑐᒥᒃ ᐃᖃᓗᓐᓂ 
ᐊᒻᒪᓗᒃᑕᐅᖅ $2.4 ᒥᓕᐊᓐᑖᓚᔅ ᐊᖑᑎᓄᑦ ᑎᒍᔭᐅᓯᒪᕕᖓᑕ ᒪᒥᓴᐃᕕᒃᓴᖓᓐᓂᒃ.  

2006-2007-ᕙᓐᒧᑦ ᐱᓕᕆᕕᖓᓐ ᐊᕙᑎᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖃᕐᓂᐊᖅᑐᓐ $2.2 ᒥᓕᐊᓐᑖᓚᓂᒃ. ᑖᒃᑯᐊ 
ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐊᑦᔨᒌᖏᑦᑐᓂᒃ ᒥᕐᖑᐃᓯᖅᕕᓕᕆᓂᕐᒧᑦ, ᓂᕐᔪᓯᕆᓂᕐᒧᓪᓗ ᐱᓕᕆᔾᔪᑕᐅᓂᐊᖅᑐᑦ 
ᓄᓇᕗᒻᒥ ᑭᖑᖅᕕᖅᑕᐅᓗᑎᓪᓗ ᐊᓪᓚᒡᕕᖏᑦ ᐆᒪᔪᓕᕆᔨᒃᑯᑦ ᑎᑎᕋᖅᕕᖏᑦᑕ ᓴᓂᕋᔭᒻᒥ ᐃᖃᓗᒃᑑᑦᑎᐊᕐᒥᓗ. 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐊᑭᑐᔪᖅᑐᕈᑎᒃᓴᖃᑦᑐᑦ $8.0 ᒥᓕᐊᓐᑖᓚᔅᓂᒃ ᐊᑦᔨᒌᖏᑦᑐᓄᑦ 
ᐊᑐᖅᑕᐅᓂᐊᖅᑐᓄᑦ. ᐱᖃᓯᐅᔾᔭᐅᓯᒪᓪᓗᑎᒃ ᒥᑦᑕᕐᕕᒻᒥ ᓱᓇᒃᑯᑎᖏᓐᓄᑦ ᐊᑐᖅᑕᐅᓂᐊᖅᑐᑦ ᐊᒻᒪ ᐃᑎᔪᒥ  
ᑐᓚᒃᑕᕐᕕᖃᕐᓂᕐᒧᑦ ᐊᑐᖅᑕᐅᓂᐊᖅᑐᑦ ᐊᒻᒪᓗ ᐊᖅᑯᑎᑯᑖᓕᕆᓂᕐᒧᑦ. 
 
ᐃᓚᒋᓪᓗᓂᐅᒃ, $4,0 ᒥᓕᐊᓐᑖᓚ ᒥᑦᑕᕐᕕᒻᒧᑦ ᑭᖑᖅᕕᔅᓯᔾᔪᑕᐅᓂᐊᕐᒪᑦ ᐃᒃᐱᐊᕐᔪᒻᒥ. ᐊᒻᒪᓗᒃᑕᐅᖅ ᑲᓇᑕᐅᑉ 
ᒐᕙᒪᒃᑯᖏᑦ $10.7 ᒥᓕᐊᓐᑖᓚᔅᓂ ᑐᓂᓯᓂᐊᕐᒥᒻᒪᑦ ᐊᑖᒍᑦ ᒥᑦᑕᕐᕖᑦ ᐊᑭᑐᔪᖅᑐᕈᑎᖏᓐᓄᑦ 
ᐃᑲᔪᕈᑎᒋᓂᐊᖅᑕᖏᑕ. ᓄᓇᕗᑦ ᒐᕙᒪᒃᑯᑦ $1.0 ᒥᓕᐊᓐᓂᒃ ᑐᓂᓯᓂᐊᖅᑐᑦ ᐱᐅᓯᒋᐊᕈᑎᒋᓂᐊᖅᑕᖏᓐᓂᒃ 
ᐃᖃᓗᓐᓂ ᒥᑦᑕᖅᕕᖓᓐᓂ. 
 
ᐅᖃᖅᑏᑦ, ᐊᓪᓚᒡᕕᖓ ᑲᑎᒪᔨᖏᑕ ᒪᓕᒐᓕᐅᖅᑎᒃᑯᑦ ᐱᓂᐊᕐᒥᔪᑦ $300,000-ᑖᓚᔅᓂᒃ. ᑕᓚᕖᓴᒃᑯᑦ 
ᓈᓚᐅᑎᒃᑰᕈᑎᖏᑦ ᓄᑖᕈᕆᐊᖅᑕᐅᓂᐊᕐᒪᑕ ᑲᑎᒪᕕᔾᔪᐊᕐᕕᒻᒥ ᐊᒻᒪᓗ ᐊᓪᓚᕕᒻᒥ. 
 
ᐃᓱᓕᒋᐊᕈᑎᓗᒍ, ᐅᖃᖅᑏ, ᒐᕙᒪᕗᑦ ᐊᔾᔨᒌᑎᑦᑎᓇᓱᓐᓂᐊᖅᑐᑦ ᐃᓪᓗᒌᑦᑎᑦᑎᓗᑎᓪᓗ ᐃᓅᓯᕐᒧᑦ ᐊᒻᒪᓗᑦᑕᐅᖅ 
ᓄᓇᓕᐅᔪᑦ ᐊᐅᓚᑕᐅᔾᔪᑎᖏᑕ ᑭᙴᒪᔭᖏᑦ ᐊᖑᒻᒪᑎᑕᐅᖁᓪᓗᒋᑦ ᑮᓇᐅᔭᕗᑦ ᒪᓕᓪᓗᒋᑦ. ᑖᒃᑯᐊ 
ᐊᑦᑐᐃᓂᖃᕐᒥᒻᒪᑕ ᐊᑭᑦᑐᕆᐊᖅᑕᐅᓂᕐᒥᑦ ᐃᑯᒻᒪᖅᑯᑏᑦ ᐅᕙᑦᑎᓐᓄᑦ ᐊᒃᓱᐊᓗᒃ ᐱᔭᕆᐊᑦᑑᑎᒻᒪᑦ.  
 
ᑭᐊᓯᓂᓕ ᐅᑉᐱᕈᓱᑦᑐᖓ ᐅᖃᖅᑎᑦᑎᔩ ᐊᒃᓱᕉᓴᓪᓗᑎᒃ ᐃᑲᔪᖃᑎᒌᓪᓗᑎᓪᓗ ᐱᓕᕆᖃᑎᒌᑦᑎᐊᕈᑦᑕ 
ᓯᕗᒧᑉᐸᓪᓕᐊᔪᓐᓇᕐᓂᐊᕋᑦᑕ ᐱᕙᓪᓕᐊᑎᓪᓗᑎᒍ ᓄᓇᕗᑦ ᐅᐱᒋᔪᓐᓇᖅᓯᓂᐊᕋᑦᑎᒍ. ᐊᒻᒪᓗᑦᑕᐅᖅ 
ᒐᕙᒪᖃᑦᑎᐊᖅᑎᑦᑎᓗᑕ ᓄᓇᕗᒻᒥᐅᓕᒫᑦᑎᐊᓄᑦ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᕿᓚᕝᕙᖅ 
 
ᐊᖓᔪᖅᑳᑉ ᐅᖃᐅᓯᖓ 002 - 2(3): ᒪᓕᒐᓕᐅᕐᑏᑦ ᑲᑎᒪᓂᖓ ᑕᓚᕖᓴᒃᑯᑦ ᑕᑯᒃᓴᐅᖃᑦᑕᕈᓐᓃᕐᓂᖓ 

(ᕿᓚᕝᕙᖅ) 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ): ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 
ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᑦ, ᑕᖅᑲᒃᑯᓂᖓᓗ ᒪᓕᒐᓕᐅᖅᑎᒃᑯᑦ ᓴᖅᑭᔮᖅᑎᑕᐅᖃᑦᑕᕐᓂᖓᑦ 
APTN_f8k5, ᓄᓇᖃᖅᑳᖅᓯᒪᔪᑦ ᑕᓚᕖᓴᓕᕆᔨᓕᒃᑯᖏᓐᓄᑦ ᐅᓪᓗᒥᒧᑦ ᓴᖅᑭᔮᖃᑦᑕᔾᔮᔪᓐᓃᕐᒪᑕ, ᐅᓪᓗᒥ 
ᖃᐅᔨᒪᑦᑎᐊᙱᑦᑐᖓ ᐅᓇ ᐅᖃᐅᓯᕆᔭᕋ ᑐᓴᑦᑕᐅᑲᐅᑎᒋᓂᐊᕋᓗᐊᕐᒪᖔᓐ. ᐃᒻᒪᖃ 
ᑐᓴᖅᑕᐅᒃᑲᐅᑎᒋᓂᐊᖅᑐᔅᓴᐅᙱᑦᑐᖅ ᑲᑎᒪᔾᔪᑎᕕᓂᖅᐳᑦ ᓄᓇᓕᓐᓄᑦ ᑭᓯᐊᓂ ᑎᑭᑉᐸᑕ. ᑕᐃᔅᓱᒪᓂᐅᓕᖅᑎᓪᓗᒍ 
ᐅᖃᓕᒫᖅᑕᐅᓗᐊᖅᐸᖏᒻᒪᑕ ᓄᓇᓕᓐᓂᑦ ᑲᑎᒪᔾᔪᑎᕕᓃᑦ.  
 
ᐅᖃᖅᑏ ᓂᑯᕕᑉᐳᖓ ᒪᒥᐊᑦᑐᒪᓪᓗᖓ ᑕᖅᑲᒃᑯᐊ ᐅᓪᓘᒃ ᒪᕐᕉᒃ ᐊᓂᒍᖅᓯᒪᓕᖅᑎᓪᓗᒋᒃ ᑐᓴᕋᔅᓴᓕᕆᔨᒃᑯᑦ 
ᐊᓯᔾᔨᖅᑕᐅᓂᖓᓄᑦ ᑕᓚᕖᓴᒃᑰᖃᑦᑕᕐᓂᕆᖃᑦᑕᖅᑕᖓᑦ ᐱᖓᔪᖓᓐᓂᑦ ᓴᖅᑭᔮᕐᓂᐊᕐᓂᕋᓚᐅᕋᒃᑯ ᑕᓚᕖᓴᒃᑯᑦ 4-
ᒥᑦ 6-ᒧᑦ ᑲᓇᓐᓇᕐᒥᐅᑦ ᓯᕿᙳᔭᖓ ᒪᓕᑦᑐᒍ. ᐊᓯᖏᑦᑕᐅᖅ ᐃᑲᕐᕋᖃᕐᒥᒻᒪᑕ ᐊᒡᒍᖅᑐᖅᓯᒪᓂᖏᑦ. 
 
(ᑐᓵᔨ ᓄᖅᑲᖅᑐᖅ): ᐅᒡᒍᖅᓇᖅᑑᒐᓗᐊᖅ ᓴᖅᑭᔮᖅᑐᖃᔾᔮᙱᑦᑐᖅ ᓈᓚᐅᑎᒃᑯᑦ ᐅᕝᕙᓘᓐᓃᑦ ᑏᕖᒃᑯᑦ. ᑕᖅᑲᐅᖓ 
ᑭᒡᒐᑐᖅᑕᑎᓐᓄᑦ ᐱᕙᓪᓕᐊᓂᕆᔭᑦᑎᓐᓂᑦ ᑕᕝᕘᓇ ᒍᖦ+ᓇ ᐅᕝᕙᓘᓐᓃᑦ ᐊᓯᐊᒍᑦ ᑐᓴᐅᒪᑎᑦᑎᔾᔪᑎᒃᑯᑦ ᓯᓚᑖᓄᑦ 
ᐃᖃᓗᐃᑦ. ᑖᓐᓇ ᐃᓪᓗ, ᒫᓐᓇ ᐊᑐᐃᓐᓇᖃᙱᓇᑦᑕ ᓴᖅᑭᔮᖅᑎᑦᑎᔾᒧᑎᔅᓴᓂᑦ ᓇᒻᒥᓂᖅ ᐱᓕᕆᐊᑦᑎᓐᓂᑦ 
ᑕᖅᑲᐅᖓ ᐃᓄᓐᓄᑦ ᑭᒡᒐᑐᖅᑕᑎᓐᓄᑦ. ᐱᔾᔪᑎᒋᓪᓗᒍ ᑐᕚᖃᐃᓐᓇᖅᐳᒍᑦ ᒍᖦ+ᓇ-ᑯᓐᓂᑦ ᑕᒪᓐᓇ 
ᓴᖅᑭᔮᖅᑎᑕᐅᔪᓐᓇᖁᓪᓗᒍ.  
 
(ᑐᓵᔨᒃᑯᑦ) ᐅᖃᖅᑏ ᐃᑲᔪᖅᑕᐅᔪᒪᓪᓗᖓ ᒪᓕᒐᓕᐅᕐᕕᒻᒧᑦ ᐅᓐᓄᐃᓐᓇᖅ ᑐᓴᖅᑎᑦᑎᔪᒪᓪᓗᑕ ᒍᖦ+ᓇ-ᑯᓐᓄᑦ 
ᐊᒻᒪᓗ ᐊᖏᔪᖅᑲᐅᑎᖏᓐᓄᑦ ᑭᙴᒪᓂᕆᔭᑦᑎᓐᓄᑦ ᐊᒻᒪᓗᑦᑕᐅᖅ ᑖᓐᓇ ᐋᖅᑭᑦᑕᐅᑲᐅᑐᒋᖁᓪᓗᒍ  

ᐊᑲᐅᙱᓕᐅᕈᑎᐅᔪᖅ. ᑕᖅᑲᒃᑯᐊ ᓂᕈᐊᖅᓯᒪᔪᑦ ᑭᓇᒃᑯᑐᐃᓐᓇᐃᓪᓗ ᑐᓴᕈᓐᓇᕐᓂᐊᕐᒪᑕ (ᑐᑭᓯᓇᙱᑦᑐᖅ) 
ᐅᕙᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕᐃᑦ ᐅᖃᐅᓯᖏᑦ. ᐅᑲᓕᖅ. 
 
ᐊᖓᔪᖅᑳᑉ ᐅᖃᐅᓯᖓ 003 - 2(3): ᒪᑭᕕᒃᑯᑦ ᐊᖏᖃᑎᒌᒍᑎᖓ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᐅᖃᖅᑎᑦᑎᔩ ᖁᕕᐊᓱᑉᐳᖓ ᐅᓪᓗᒥ ᐅᓂᒃᑳᕆᐊᕈᓐᓇᕋᒪ ᑲᑎᒪᔨᐅᖃᑎᓐᓄᑦ ᐊᒻᒪᓗ 
ᓄᓇᕗᒻᒥᐅᑕᓕᒫᓄᑦ. ᑖᒃᑯᐊ ᒐᕙᒪᐅᓪᓗᑕ ᓯᕗᓪᓕᖅᐹᒥ ᐊᑎᓕᐅᖃᑕᐅᓚᐅᕋᑦᑕ ᑖᒃᑯᓂᖓ, ᓄᓇᕕᒃ 
ᐊᖏᕈᑎᖓᓂᑦ ᑕᕆᐅᕐᒧᑦ. ᐃᑉᐸᔅᓴᐅᓚᐅᖅᑐᖅ, ᓅᕕᕝᕙ 15. ᑖᒃᑯᐊ ᒪᑭᕕᒃᑯᑦ, ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ 
ᐅᕙᒍᑦ, ᒐᕙᒪᐅᓪᓗᑕ ᓱᓕ ᓂᕈᐊᖅᑎᑕᐅᒋᐊᖃᓛᖅᑐᒍᑦ ᑭᖑᓪᓕᐹᖅᓯᐅᑎᓂᑦ ᑖᓐᓇ ᐊᑐᓕᓚᐅᙱᓐᓂᖓᓂ.  
 
ᐊᒃᑑᑉᐸ 24-ᖑᓚᐅᖅᑐᒥ ᑖᓐᓇ ᒥᓂᔅᑕ ᐋᓐᑎ ᓯᑳᑦ ᐅᖃᖃᑎᒋᔪᓐᓇᓚᐅᕋᒃᑯ. ᑖᓐᓇ ᐃᓄᓕᕆᔨᑐᖃᒃᑯᑦ 
ᒥᓂᔅᑕᐅᖃᑎᖓ ᐊᖏᖃᑎᒋᔪᓐᓇᓚᐅᖅᑐᒍ. ᐃᖃᓗᓕᕆᓂᖅ ᐅᕝᕙᓘᓐᓃᑦ ᐃᒪᖁᑎᖏᓐᓄᑦ ᑖᒃᑯᐊ ᐅᕙᒍᑦ 
ᐱᓇᓱᑦᑕᖏᓐᓂᑦ ᒥᑭᓪᓕᑎᑦᑎᔮᙱᑦᑎᐊᕐᒪᑦ ᐊᒻᒪᓗ ᐃᓅᓪᓗᑕ ᓄᓇᕗᒻᒥᐅᑕᐅᓪᓗᑕ ᐊᔅᓱᕉᑎᒌᓐᓇᓂᐊᖅᑕᕗᑦ. 
ᑕᒫᓂ ᐃᒪᑦᑎᓐᓂᑦ ᖃᓕᕋᓕᕆᓂᖅ ᐊᒻᒪᓗ ᑭᖑᑉᐸᔾᔪᐊᓕᕆᓂᖅ.  
 
ᐅᖃᖅᑎᑦᑎᔩ, ᐊᑎᓕᐅᖃᑕᐅᒐᓗᐊᖅᑎᓪᓗᑕ ᑖᔅᓱᒥᖓ ᓯᕗᓪᓕᑉᐹᖅᓯᐅᑎᓂᑦ ᐃᓅᖃᑎᑦᑕ ᐊᖏᕈᑎᖓᓂᑦ ᑖᓐᓇ 
ᐃᖃᓗᓕᕆᓂᖅ ᓱᓕ ᐃᓗᐊᓃᖃᑕᐅᕗᖅ. ᐱᓗᐊᖅᑐᒥᑦ ᑕᒫᓂ ᐃᒪᖁᑎᑦᑎᓐᓂᑦ ᑕᐃᑯᖓ ᐃᓅᖃᑎᑦᑎᓐᓄᑦ 
ᐃᓚᖓᓂᑦ ᑐᓂᓯᓂᐊᕋᓗᐊᖅᑐᓂ ᑭᓯᐊᓂ ᑖᓐᓇ ᐅᕙᑦᑎᓐᓅᖃᑦᑕᓂᐊᖅᑐᖅ ᐊᖏᓂᖅᓴᐅᖏᓐᓇᖃᑦᑕᓂᐊᖅᑐᖅ. 
 
ᐅᖃᖅᑎᑦᑎᔩ, ᓇᓗᓇᐃᖅᓯᒍᒪᑦᑎᐊᖅᐳᖓ ᑕᒪᓐᓇ ᐊᔅᓱᕉᑎᒋᕙᑦᑕᕗᑦ, ᐊᔭᐅᕈᑎᒋᕙᑦᑕᕗᑦ ᑖᒃᑯᓄᖓ 
ᒐᕙᒪᑐᖃᒃᑯᓐᓄᑦ ᐅᕙᒍᑦ ᐱᔭᕆᐊᓕᖏᓐᓂᑦ, ᐱᓇᓱᑦᑕᑎᓐᓂᑦ ᑖᓐᓇ ᓄᖅᑲᔮᙱᒻᒪᑦ. ᐱᓇᓱᐊᒡᒐᕖᙵᓂᐊᖅᑕᕗᑦ, 
ᐱᓗᐊᖅᑐᒥᑦ ᐃᑲᔪᖅᑕᐅᒋᐊᖃᓪᓚᕆᒃᑲᓗᐊᕋᑦᑕ ᐃᖅᑲᓇᐃᔮᔅᓴᖃᒡᒐᖅᑎᓪᓗᑕ ᑕᒫᓂ ᓄᓇᕗᒻᒥ. ᑕᐃᒪᐃᒻᒪᑦ 
ᐃᖅᑲᓇᐃᔭᖃᑎᒌᓐᓇᓂᐊᖅᑕᕗᑦ ᑖᒃᑯᐊ ᓄᓇᕕᒻᒥᐅᑕᐃᑦ ᐃᓅᖃᑎᕗᑦ, ᑖᒃᑯᐊᓗ ᑭᒡᒐᑐᖅᑎᖏᑦ ᓄᓇᕗᑦ 
ᑐᙵᕕᒃᑯᑦ ᐊᒻᒪᓗ ᑖᒃᑯᐊ ᒐᕙᒪᑐᖃᒃᑯᑦ ᐃᖅᑲᓇᐃᔭᖃᑎᒌᒐᓱᐃᓐᓇᓂᐊᖅᑲᕗᑦ ᑖᓐᓇ ᑲᔪᓯᒋᐊᒃᑲᓐᓂᕋᓱᓪᓗᒍᑦ. 
ᐊᒻᒪᓗ ᐱᓗᐊᖅᑐᒥᒃ, ᑖᓐᓇ ᐊᖏᕈᑎᑯᓘᓂᐊᖅᑐᖅ ᓄᑖᖅ ᑐᑭᒧᐊᑦᑎᐊᖁᓂᐊᖅᑕᕗᑦ. ᑕᒪᓐᓇᐃᓛᒃ 
ᐋᖅᑭᒃᓱᐃᕙᓪᓕᐊᓂᖅ ᐃᒪᖁᑎᑦᑎᓐᓂᒃ ᐃᓅᓪᓗᑕ, ᐃᖃᓗᓕᕆᓂᖅ ᐊᖏᕈᑎᔾᔪᐊᕐᒥᒃ ᐃᓗᐊᓃᒃᑲᓗᐊᖓᓐ. ᐃᓄᐃᑦ 
ᓄᓇᕗᒻᒥᐅᑕᐃᑦ ᐱᔪᓐᓇᐅᑎᖃᕋᓗᐊᕐᒪᑦ ᑖᓐᓇ ᐊᑐᖅᑕᐅᑎᓐᓇᓱᐊᖏᓐᓇᓂᐊᖅᑕᕗᑦ ᓯᕗᓂᒃᑎᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 3, 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 001 - 2(3): ᐹᑦ ᓚᐃᔪ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏ, ᐅᖃᖅᑏ, ᐅᓪᓗᒥ ᐅᐱᒍᓱᒻᒪᓪᓗᖓ ᐹᑦ 
ᓚᐃᐅᓪᒧᑦ ᓂᑯᕕᑉᐳᖓ, ᐊᒃᑑᕙ 24-ᒥ ᐃᓅᒍᓐᓃᓚᐅᖅᑐᖅ. ᒫᓐᓇ ᐊᒃᓱᕈᖅᑎᐊᖅᖢᓂ ᑕᓗᕐᔪᐊᕐᒥᐅᓂᒃ 
ᐃᖅᑲᓇᐃᔭᖃᑦᑕᖅᓯᒪᒻᒪᑦ ᐃᓄᓐᓄᓪᓗ ᐅᑭᐅᖅᑕᖅᑐᒥ. 
 
ᐹᑦ ᖃᐅᔨᒪᐃᓐᓇᖅᑕᕋ ᑕᐃᒪᙵᑦ ᓱᖅᑯᐃᓱᓕᕋᒪ ᐱᖃᓐᓂᕆᑦᑎᐊᕐᓚᐅᕋᒃᑯ. ᒪᓕᒐᓕᐅᖅᕕᒻᒥᓗ 
ᖃᐅᔨᒪᔭᐅᑦᑎᐊᖅᑐᓂ. ᑭᖑᓂᖃᓈᑦᑎᐊᕐᓂᐊᖅᑕᕋ ᐅᖃᖃᑎᒋᖃᑦᑕᓂᒃᑯᑦ. ᑕᕝᕙᓂᓕ ᐹᑦ ᐃᑲᔪᐃᓐᓇᖃᑦᑕᖅᓯᒪᒻᒪᑦ 
ᐱᓯᓂᔅᓯᖑᔪᓄᑦ ᐊᒃᓱᕈᑦᑎᐊᖃᑦᑕᖅᓯᒪᓪᓗᑎᓪᓗ ᑕᐃᒃᑯᓄᖓ ᐱᓕᕆᐊᕆᔭᐅᔪᓂᒃ ᐊᐅᓚᑕᐅᖁᓪᓗᒍ ᓄᓇᕗᑦ 
ᐊᒻᒪᓗᒃᑕᐅᖅ ᓄᓇᑦᓯᐊᖅ.  
 
ᐊᒃᓱᕈᑦᑎᐊᕐᓚᐅᕐᒪᑦ ᐱᓕᕆᔨᐅᖃᑦᑕᖅᖢᓂ, ᐃᑲᔪᖃᑦᑕᖅᖢᓂᓗ ᓄᓇᓯᒃᑯᓐᓂ, IBC-ᑯᓐᓂᑦ, TVNC-ᑯᑦ, APTN-
ᑯᓪᓗ. ᐊᒃᓱᐊᓗᒃ ᖁᔭᒋᔭᕆᐊᖃᑦᑕᕗᑦ. ᑕᐃᓐᓇ ᐹᑦ ᐅᑉᐱᕈᓱᓚᐅᖅᑐᖅ ᐅᑭᐅᖅᑕᖅᑐᒦᖏᓐᓇᖁᓪᓗᒋᑦ ᐱᓯᓂᔅᖑᔪᑦ. 
ᐊᒃᓱᕈᑦᑎᐊᖅᑐᓂᓗ ᑕᒪᑐᒧᖓ ᐃᑲᔪᕋᓱᓚᐅᖅᑐᖅ. 
 
ᐊᓪᓚᒡᕕᐅᑉ ᓯᓚᑖᓄᑦ ᐊᖏᕐᕋᖃᑦᑎᐊᕐᓚᐅᖅᑐᖅ ᐃᓄᐃᓪᓗ ᐃᓕᖅᑯᓯᖏᓐᓂᓄᑦ, ᐅᖃᐅᓯᖏᓐᓄᓪᓗ 
ᐊᔭᐅᖅᑐᐃᔨᐅᓪᓗᓂ. ᐃᑲᔪᖅᑐᐃᖃᑦᑕᖅᑐᓂᓗ, ᐊᐅᓚᖅᓯᒪᔪᒻᒪᐅᓪᓗᓂᓗ. ᐃᓚᖏᑦ ᕿᑐᙵᖏᓪᓗ ᑕᐃᒪᓐᓇ 
ᕿᒪᒻᒪᒌᑦ ᐅᐸᒍᑎᓚᐅᖅᓯᒪᒐᑦᑕ ᐅᑭᐊᒃᓵᒃᑯᑦ ᑕᐃᒪᓐᓇ ᐅᕙᓐᓂᒃ ᐅᐱᒍᓱᒃᖢᓂ ᒥᓂᔅᑕᐅᖃᑎᑦᑎᓐᓂᒃ 
ᑕᓗᕐᔪᐊᕐᒨᕋᑦᑕ ᐊᐅᓚᐅᔾᔨᓚᐅᖅᓯᒪᔪᖅ. ᓲᕐᓗ ᐹᑦ ᓚᐃᐅᓪᑯᑦ ᐊᒃᓱᕈᖅᑎᐊᖅᑐᑎᒃ ᑕᐃᒪᓐᓇ 
ᐃᑲᔪᖅᑐᐃᖃᑦᑕᖅᓯᒪᒻᒪᑕ ᐅᕙᑦᑎᓐᓂᒃ ᓄᓇᕗᒥᐅᑎᒍᑦ. 
 
ᑭᖑᓂᖃᓈᕐᓂᐊᖅᑕᕗᑦ ᐅᓄᖅᑐᐊᓘᓗᑕ. ᐊᒻᒪᓗᒃᑕᐅᖅ ᒪᓕᒐᓕᐅᖅᕕᒃ ᑕᕝᕙᓂ ᒪᒥᐊᒃᑐᒪᓪᓗᖓ ᐹᑦ 
ᓄᓕᐊᖓᓄᑦ, ᕿᑐᙵᖏᓪᓄᓪᓗ ᐊᒻᒪᓗ ᐃᓚᒋᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 002 - 2(3): ᒪᓕᒐᓕᐅᕐᑏᑦ ᑲᑎᒪᓂᖓ ᑕᓚᕖᓴᒃᑰᖃᑦᑕᕈᕐᓃᕐᓂᖓ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. ᐅᖃᖅᑏᑦ, ᐅᓪᓗᒥ ᓇᖏᖅᓯᔾᔪᑎᖃᑦᑐᖓ ᐃᒃᓯᕙᐅᑕᕆᔭᐅᓪᓗᖓ 
ᑖᒃᑯᓄᖓ Full Caucus-ᓄᑦ. ᐅᖃᐅᓯᖃᕈᒪᓪᓗᖓ ᑕᒪᓐᓇ ᐅᖃᐅᓯᐅᖃᑦᑕᖅᑐᖅ, ᐃᑉᐸᒃᓴᖅ ᐅᖃᐅᓯᐅᓚᐅᖅᑐᕐᓗ 
ᑕᕝᕙᓂ ᐃᓪᓗᒥ. 
 
ᐱᑦᔪᑎᖃᖢᓂ ᑖᒃᑯᐊ APTN-ᑯᑦ ᑕᑯᒃᓴᐅᑎᑦᑎᓂᕆᖃᑦᑕᖅᑕᖓ ᑲᑎᒪᓂᖃᑦᑎᓪᓗᑕ ᑕᕝᕙᓂ ᐃᓪᓗᒥ, 
ᒪᓕᒐᓕᐅᖅᕕᒃ ᒪᑐᐃᖓᑎᓪᓗᒍ.  
 
ᐅᖃᖅᑏ, ᑕᐃᒪ ᖃᖓᑦᑎᐊᖑᕋᑖᓚᐅᖅᑐᖅ ᑖᒃᑯᐊ CBC-ᑯᑦ ᑮᒍᔾᔭᐅᓯᒪᑎᓪᓗᒋᑦ. ᐊᑦᔨᒌᖏᕈᓘᔭᖅᑐᓂᒃ 
ᐃᓱᒫᓗᑎᓂᒃ ᓴᖅᑭᒃᑎᕕᐅᓚᐅᕐᒪᑕ ᑖᒃᑯᓇᙵᑦ ᑭᒡᒐᖅᑐᖅᕕᒋᔭᓐᓂᒃ. ᐱᓗᐊᖅᑐᒥᒃ ᐃᒃᑯᓂᖓ 
ᐃᓐᓇᖁᑎᒋᔭᑦᑎᓐᓂᒃ. ᑖᒃᑯᐊ ᑮᒍᔾᔭᐅᓯᒪᓂᕆᓚᐅᖅᑕᖏᑦ ᐊᒃᑐᐃᓂᖃᓚᐅᕐᒪᑦ ᓄᓇᓕᓐᓂᒃ ᐅᓄᖅᑐᓂᒃ. ᑖᒃᑯᐊᓗ 
ᓄᓇᓖᑦ, ᓲᕐᓗ ᓱᖁᑎᒋᔭᐅᖏᑦᑐᑐᑦ ᐃᒃᐱᒋᔭᖃᓕᓚᐅᕐᒪᑕ. ᑕᒪᓐᓇ ᑲᓇᑕᐅᑉ ᐃᓚᖓᓂ ᑖᒃᑯᐊ 
ᐊᕕᑦᑐᖅᓯᒪᖃᑎᕗᑦ ᓲᕐᓗ ᑕᒪᔾᔭᐅᒐᓗᐊᖅᑎᓪᓗᒋᑦ. ᑲᓇᑕᒥᐅᑕᐅᒐᓗᐊᖅᑎᓪᓗᑕ. ᑖᒃᑯᐊ ᑐᓴᐅᒪᑦᑎᐊᖏᓐᓂᖅ 
ᑕᒪᒃᑯᓄᖓ ᐱᕙᓪᓕᐊᔪᓂᒃ ᐃᓄᒃᑎᑐᑦ ᐱᓗᐊᕐᖑᐊᖅᑐᒥᒃ ᑕᒪᓐᓇ ᐊᒃᓱᕉᑎᒋᔭᐅᓚᐅᖅᑐᖅ ᐃᓐᓇᕆᔭᑦᑎᓐᓄᑦ.  

(ᑐᓵᔨᒃᑯᑦ) ᐅᖃᖅᑏ, ᑖᒃᑯᐊ APTN-ᑯᑦ ᐃᓱᒪᓕᐅᕈᑎᒋᓚᐅᖅᑕᖏᑦ ᑕᐃᒪᓐᓇ ᓄᖅᑲᑎᒃᓯᖁᔨᓪᓗᑎᒃ 
ᒪᓕᒐᓕᐅᖅᑎᒃᑯᑦ ᑐᓴᕋᔅᓴᖏᓐᓂᒃ ᐱᑦᑎᐊᖏᒻᒪᑕ. ᒪᓕᒐᓕᐅᖅᑎᐅᓪᓗᖓ ᐱᖓᓱᓂᒃ ᓄᓇᓕᓐᓂᒃ ᖃᐅᔨᒪᔪᖓ 
ᑖᒃᑯᐊ ᓄᓇᕗᒻᒥᐅᑕᐅᔪᑦ ᑕᑯᓐᓇᕈᒪᖃᑦᑕᕐᒪᑕ ᑲᑎᒪᔾᔪᐊᖅᑐᓂᒃ.  
 
ᐅᖃᖅᑏ, ᑐᓴᖅᓴᐅᑎᑦᑎᓂᖅ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ ᐃᓄᒃᑎᑐᑦ, ᐃᓄᐃᓐᓇᖅᑐᓐ, ᖃᓪᓗᓈᑎᑐᓪᓗ ᐃᒪᓐᓇ 
ᑐᓴᐅᒪᔾᔪᑎᒋᔭᐅᑦᑎᐊᖃᑦᑕᕐᒪᑦ ᓄᓇᕕᒥᐅᑕᐅᔪᓄᑦ. APTN-ᑯᑦ ᐸᕐᓇᐅᑎᒋᓚᐅᖅᑕᖏᑦ 
ᑕᑯᒃᓴᐅᑎᑦᑎᖃᑦᑕᕈᓐᓃᓂᐊᕐᓂᕐᒥᓄᑦ ᓄᓇᖃᖅᑳᑦᑐᑐᖃᑦ ᐅᖃᐅᓯᖏᓐᓂᒃ ᐱᑦᔪᑎᒋᓪᓗᒍ. ᑎᓕᐅᖅᐸᒃᑲ APTN-ᑯᑦ 
ᐃᓱᒪᔅᓴᖅᓯᐅᒃᑲᓐᓂᖁᓪᓗᒋᑦ ᑕᒪᑐᒪ ᒥᒃᓵᓄᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 003 - 2(3): ᐃᓪᓗᑐᖃᕈᕐᐸᓪᓕᐊᔪᖅ ᐋᓐᓂᐊᕕᒃ ᕿᑭᕐᑕᕐᔪᐊᒥ (ᐋᕆᐊᒃ) 
 
ᐋᕆᐊᒃ (ᑐᓵᔨᑎᒍᑦ): ᑕᐃᑲᓂ ᓴᓇᔭᐅᓵᓚᐅᖅᓯᒪᒻᒪᑦ 1991-ᒥᑦ ᐋᖅᑭᓱᖅᑕᐅᓪᓗᓂ. 33 ᐊᕐᕌᒍᓂᑦ 
ᓄᑕᐅᙱᓐᓂᖃᕐᒪᑦ ᓄᓇᕗᓕᒫᒥ ᑖᒃᑯᐊ ᓄᑕᐅᙱᓂᖅᐹᖑᖃᑕᐅᔪᑦ ᐱᖓᓃᒻᒪᑕ ᓄᓇᓕᕐᔪᐊᖑᔪᓂᑦ 
ᒪᑐᐃᖅᑕᐅᓚᐅᖅᑐᑦ, ᐊᕐᕌᒎᓂᐊᖅᑐᒥ ᒪᑐᐃᖅᑕᐅᓂᐊᕆᓪᓗᑎᒃ. 
 
ᐅᖃᖅᑏ, ᓄᓇᕗᒻᒥᐅᑦ ᖃᐅᔨᒪᒻᒪᑕ ᐋᓐᓂᐊᖃᕐᓇᖏᑦᑐᒥᑦ ᐊᕙᑎᕐᒥᐅᑕᖃᕆᐊᖃᕋᑦᑕ ᐱᓕᕆᕝᕕᖃᑦᑎᐊᕐᓗᑕ 
ᐃᖅᑲᓇᐃᔭᕐᕕᖃᑦᑎᐊᕐᓗᑕ ᐱᓗᐊᖅᑐᒥᑦ ᐋᓐᓂᐊᕐᕕᒻᒥᑦ ᑕᐃᒪᓐᓇ ᓴᖅᑭᔮᖅᑎᑦᑎᒐᓱᓪᓗᑕ ᐋᓐᓂᐊᖅᑕᐃᓕᒪᓂᕐᒧᑦ.  
 
ᐅᖃᖅᑏ, ᖃᐅᔨᒪᓪᓚᕆᑦᑐᖓ ᑲᑎᒪᔩᑦ ᖃᐅᔨᒪᒻᒪᑕ ᑐᓴᖅᑎᑕᐅᓯᒪᒻᒪᑕ ᐃᓱᒫᓗᒍᑎᒋᔭᒥᓐᓂᒃ ᐃᓄᒃᓱᒃ 
ᐃᓕᓐᓂᐊᕐᕕᖓᑕ ᕿᑭᖅᑕᕐᔪᐊᕐᒥ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᐃᓕᓐᓂᐊᖅᑏᓪᓗ ᐃᓱᐃᓪᓕᐅᕈᑎᖃᓚᐅᕐᒪᑕ 
ᐃᓕᓐᓂᐊᕐᕕᐅᑉ ᐃᓗᐊᓂ ᓱᓇᑕᖃᕐᓂᖓᓄᒃᑭᐊᖅ. 
 
ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᔅᓱᐃᒐᓱᔅᓯᒪᓕᖅᑑᒐᓗᐊᑦ ᖃᐅᔨᓴᖅᓯᒪᓕᖅᑑᒐᓗᐊᑦ ᓱᓇᒥᒃ 
ᐱᔾᔪᑎᖃᓚᐅᕐᒪᖔᑕ ᒫᓐᓇᐅᓂᖓᓂ ᐃᓕᓐᓂᐊᕐᕕᒃ ᒪᑐᓯᒪᓚᐅᐱᓪᓚᒻᒪᑦ.  
 
ᐅᖃᖅᑏ, ᕿᑭᖅᑕᕐᔪᐊᖅ ᓄᓇᓕᕋᓛᒍᒻᒪᑦ ᑕᐃᒪᓐᓇ ᑲᒪᒋᔭᐅᑦᑎᐊᕆᐊᖃᕐᒥᒻᒪᑦᑕᐅᖅ, 
ᐃᓪᓗᔾᔪᐊᖃᖅᑎᑕᐅᑦᑎᐊᕐᓗᓂ ᑕᐃᒫᑎᑐᑦ ᐊᓯᖏᑎᑐᑦ ᓄᓇᓕᑦᑎᑐᑦ. ᑕᐃᒪᓐᓇ ᓄᑕᐅᙱᑦᑐᑦ ᐊᒻᒪᓗ 
ᐋᓐᓂᐊᕐᓇᖅᑐᒥᑦ ᐱᑕᖃᖅᑎᓪᓗᒋᑦ, ᐆᑦᑑᑎᒋᔭᐅᔪᓐᓇᖅᐳᑦ ᓄᑕᐅᙱᑦᑐᑦ ᑲᒪᒋᔭᐅᑦᑎᐊᙱᓐᓂᖓᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 004 - 2(3): APTN-ᑯᑦ ᐃᓱᒪᓕᐅᕈᑎᒋᓚᐅᖅᑕᖏᓐᓂᑦ ᒪᓕᒐᓕᐅᖅᑎᒃᑯᑦ 

ᑕᓚᕖᓴᒃᑰᖅᑎᑕᐅᖃᑦᑕᔾᔮᔪᓐᓃᕐᓂᖏᓐᓄᑦ (ᑐᑐ) 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᑖᒃᑯᐊ ᒪᓕᔅᓴᕈᒪᓪᓗᒋᑦ ᑲᑎᒪᔨᐅᖃᑎᒃᑲ 
ᖁᕕᐊᓱᙱᓐᓇᒪ ᑖᒃᑯᐊ APTN-ᑯᑦ ᐃᓱᒪᓕᐅᕈᑎᒋᓚᐅᖅᑕᖏᓐᓂᑦ ᒪᓕᒐᓕᐅᖅᑎᒃᑯᑦ 
ᑕᓚᕖᓴᒃᑰᖅᑎᑕᐅᖃᑦᑕᔾᔮᔪᓐᓃᕐᓂᖏᓐᓄᑦ.  
 
ᐅᖃᖅᑏ, ᐅᖃᐅᓯᖃᖃᑦᑕᕋᑦᑕ ᑕᑯᔅᓴᐅᑦᑎᐊᖁᔨᓪᓗᑕ ᓵᑕᐅᔪᔅᓴᐅᖁᓪᓗᒋᓪᓗ ᒐᕙᒪᒃᑯᑦ. ᑖᒃᑯᐊ 
ᐱᕙᓪᓕᐊᔪᓕᕆᔨᒃᑯᑦ ᐃᒪᓐᓇ ᐱᓕᕆᐊᖃᕆᐊᖃᕐᒪᑕ ᐅᔾᔨᖅᑐᐃᓗᑎᒃ ᐃᓱᒪᓕᐅᕈᑎᒋᔭᖏᓐᓂᑦ ᓂᕈᐊᖅᑕᐅᓯᒪᔪᑦ.  
ᑕᒪᓐᓇ ᐱᔾᔪᑎᖏᓪᓗᒍ ᖁᐊᖅᓵᓚᐅᖅᐳᖓ APTN-ᑯᑦ ᐃᓱᒪᓕᐅᕈᑎᒋᓚᐅᖅᑕᖓᓐᓂᑦ ᑕᒪᒃᑯᐊ ᑭᒃᑯᑐᐃᓐᓇᐃᑦ 
ᑐᓴᖅᑎᑕᐅᖃᑦᑕᔾᔮᔪᓐᓃᕐᒪᑕ ᒪᓕᒐᓕᐅᖅᑎᖏᑦ ᑲᑎᒪᑎᓪᓗᒋᑦ. 
 
ᐅᖃᖅᑏ, ᖁᕕᐊᓱᑉᐳᖓ ᐅᖃᓚᖃᑎᖃᕐᓂᐊᕋᕕᑦ ᔭᓗᓇᐃᒥ ᔫᑳᓐᒥᐅᑕᐅᔪᓂᓪᓗ ᒐᕙᒪᒃᑯᓐᓂᑦ ᑕᒪᓐᓇ 
ᐋᖅᑭᒐᓱᐊᕐᓗᒍ. ᑖᒃᑯᐊ ᐱᖓᓱᑦ ᓄᓇᓕᕐᔪᐊᖑᔪᑦ ᒪᓕᒐᓕᐅᖅᑏᑦ, ᐃᒪᓐᓇ ᑲᒪᑎᔾᔪᑎᒋᔭᒥᓐᓂᑦ 
ᐅᒃᑯᐃᖔᖅᑎᑦᑎᓇᓱᒃᑲᓗᐊᕐᒪᑕ ᑭᒃᑯᑐᐃᓐᓇᕐᓂᑦ ᓂᕈᐊᖅᑎᒥᓂᑦ. ᐅᖃᖅᑏ, ᒥᓂᔅᑕ ᐊᒡᓘᒃᑲᖅ ᐅᖃᖅᑲᐅᒻᒪᑦ, 
ᑎᓕᐅᖅᐸᒃᑲ APTN-ᑯᑦ ᖃᐅᔨᒪᒋᐊᖃᖅᐳᑦ ᓄᖃᖃᖅᑳᖅᓯᒪᔫᒐᓗᐊᕐᒪᑕ. 
 
ᑎᓕᐅᖅᓱᒋᓪᓗ ᐃᓱᒪᔅᓴᖅᓯᐅᒃᑲᓐᓂᕆᐊᖃᕐᓂᖏᓐᓄᑦ, ᐃᓱᒪᓕᐅᕈᑎᒋᓚᐅᖅᑕᒥᓐᓂᒃ 
ᑕᓚᕖᓴᒃᑰᖅᑎᑦᑎᖃᑦᑕᔾᔮᔪᓐᓃᕐᒪᑕ ᑲᑎᒪᔾᔪᐊᖅᑐᓂᒃ ᓄᓇᕗᒻᒥᐅᓄᑦ, ᓄᓇᑦᓯᐊᕐᒥᐅᓄᓪᓗ ᐊᒻᒪᓗ 
ᔫᑳᓐᒥᐅᑕᐅᔪᓄᓪᓗ ᑐᓴᖅᑎᑦᑎᒋᐊᖃᕋᓗᐊᕐᒪᑕ ᖃᓄᐃᓕᐅᖅᑐᓂᑦ ᑲᑎᒪᕐᒧᐊᖅᑐᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 005 - 2(3): ᑮᓇᐅᔭᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒥ ᓄᓇᕗᒻᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ ᖁᐊᖅᓵᕐᓇᙱᑦᑐᓪᓘᓐᓃᑦ ᑮᓇᐅᔾᔭᔅᓴᐅᑎᖃᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒥᑦ.  
 
ᐅᖃᐅᓯᕆᔭᐅᔪᑦ ᐅᖃᓕᒫᓚᐅᕋᒃᑭᑦ 2005 ᓄᓇᕗᒥ ᑮᓇᐅᔾᔭᔅᓴᐅᑎᔅᓴᐅᒐᔭᖅᑐᑦ ᐅᓂᒃᑳᓕᐅᖅᓯᒪᔪᑦ ᑕᐃᒪᓐᓇ 
ᑲᑎᒪᕕᔾᔪᐊᖅᑎᓪᓗᒋᑦ ᑕᖅᑭᒥᑦ ᐊᑐᖅᑐᒥᑦ. ᑕᒪᒃᑯᐊ ᐃᓱᒫᓗᒍᑎᒋᓚᐅᖅᐸᒃᑲ ᐃᓚᖏᑦ, ᐃᓚᖏᑦ 
ᑮᓇᐅᔾᔭᔅᓴᐅᑎᒋᔭᐅᔪᑦ ᐱᕙᓪᓕᐊᑎᑕᐅᓂᖓᓄᑦ ᓄᓇᕗᒻᒥ ᐱᔾᔪᑎᖃᖅᑐᑦ. ᑕᐃᒪᓐᓇ ᓯᕗᓪᓕᖅᐹᖓᓂᑦ 
ᓂᑯᕕᙱᑦᑐᖓ ᑲᑎᒪᕐᔪᐊᕐᓂᕆᔭᑦᑎᓐᓂᑦ ᐸᕐᓇᐅᑎᑦ ᐱᔾᔪᑎᒋᓪᓗᒋᑦ ᒐᕙᒪᒃᑯᑦ ᑮᓇᐅᔭᑭᔅᓴᕋᓗᐊᖅᑐᑎᒃ. ᑖᒃᑯᐊ 
ᒐᕙᒪᑐᖃᒃᑯᑦ ᐊᑐᐃᓐᓇᐅᑎᑦᑎᒋᐊᖃᕐᒪᑕ ᑭᒃᑯᓕᒫᓄᑦ.  
 
ᑕᐃᒪᓐᓇ ᐸᕐᓇᐅᔅᓯᒪᔫᔮᕐᒪᑕ ᑕᒪᒃᑯᓂᖓ ᑮᓇᐅᔾᔭᔅᓴᐅᑎᖃᕐᓂᕐᒧᑦ ᑭᓯᐊᓂ ᓇᓗᖃᑦᑕᕋᒪ ᒐᕙᒪᒃᑯᑦ ᖃᓄᖅ 
ᓯᕗᓪᓕᖅᐸᐅᑎᑦᑎᓂᐊᕐᒪᖔᑕ 2005-ᒥᑦ ᓄᓇᕗᒻᒥ ᑮᓇᐅᔾᔭᒃᓴᐅᑎᖃᕐᓂᖅ ᑕᒪᓐᓇ ᐱᔾᔪᑎᒋᓪᓗᒍ ᑲᑎᒪᔨᐅᔪᑦ 
ᐅᖃᓚᐃᖅᓯᒪᒻᒪᑕ ᖃᓄᖅ ᓄᓇᕗᒥᐅᑦ ᑕᐃᒪᓐᓇ ᑮᓇᐅᔭᒃᓴᐅᑎᒥᓄᑦ ᐱᕙᓪᓕᐊᑎᑦᑎᓂᕐᒥᓪᓗ ᐊᖑᒻᒪᑎᓂᐊᕐᐸᑦ 
ᐸᕐᓇᖅᓯᒪᓂᐊᕐᐸᓪᓗ ᖃᓄᖅ ᐊᒻᒪᓗ ᓯᕗᓪᓕᕐᐸᐅᑎᑦᑎᓂᐊᕐᐸᑦ ᑕᒪᒃᑯᐊ ᐊᖏᓂᕐᐹᒃᑯᑦ ᓄᓇᕗᒻᒥᐅᑕᐅᔪᑦ 
ᓄᓇᕗᒻᒥᐅᑕᓂ ᐃᑲᔪᕆᐊᖃᕐᒪᑕ ᐃᓱᒪᓕᐅᕈᑎᖃᑦᑎᐊᕐᓗᑎ ᐊᑕᐅᓯᐅᓗᑎ ᓂᓪᓕᐊᓗᑎᒃ 
ᑐᓴᖅᑕᐅᖃᑦᑕᖏᑐᐃᓐᓇᕐᒪᑕ. 
 
ᐅᖃᖅᑏ, ᑕᒪᓐᓇ ᐃᓱᒫᓗᒍᑎᒋᓪᓚᕆᒃᑲᒃᑯ ᒥᓂᔅᑕᐅᔪᑦ ᐋᑐᕚᓕᐊᕐᓂᐊᑎᓪᓗᒋ ᑮᓇᐅᔭᓂ ᐱᓇᓱᐊᕐᓂᐊᕐᓗᑎ 
ᑕᒪᓐᓇ ᐱᒻᒪᕆᐅᒻᒪᑦ ᐊᒻᒪᓗᑦᑕᐅᖅ ᓯᕗᓕᖅᑎᒋᔭᕐᐳᑦ ᐃᒪᓐᓇ ᐸᕐᓇᒍᑎᒋᔭᐅᑦᑎᐊᑐᓂ ᐅᖃᐅᓯᖃᑦᑎᐊᕆᐊᖃᕐᒪᑕ.  

ᐅᖃᖅᑏ, ᑮᓇᐅᔾᔭᒃᓴᐅᑎᖃᕋᓱᐊᖃᑦᑕᕐᓂᖅ ᐃᒪᓐᓇ ᓲᕐᓗ ᖁᕕᐊᓇᖏᒻᒪ ᑐᓴᖅᑐᒍ ᑕᐃᓐᓇ Taherra geirico 
ᐅᔭᕋᓐᓂᐊᕐᕕᖓ ᐱᔾᔪᑎᒋᓪᓗᒍ ᓴᓇᔭᐅᓂᐊᖅᑎᓪᓗᒍ ᐱᓗᐊᖅᑐᒥ ᑕᐃᒃᑯᐊ Taherra-ᑯᑦ ᐅᔭᕋᓐᓂᐊᖅᑎᖏᑦ. 
 
ᐃᒪᓐᓇ ᐃᖅᑲᓇᐃᔭᖅᑎᖃᕐᒪᑕ ᐅᖁᒪᐃᑦᑐᓂ ᓴᓕᒎᑎᓕᓐᓂᑦ ᐱᓕᕆᔨᖃᖏᓂᖅᓴᐅᑐᐃᓐᓇᕐᐳᑦ ᓄᓇᕗᒻᒥᐅᓪᓗ 
ᐸᕐᓇᑦᑕᐅᒋᐊᖃᕐᒪᑕ ᐅᔭᕋᓐᓂᐊᕕᓐᓂ ᐃᖅᑲᓇᐃᔭᕐᐸᓪᓕᐊᒍᓐᓇᖁᓪᓗᒋᑦ ᑲᑎᒪᔨᑐᐊᖑᖏᑦᑐᖓ ᑕᒪᓐᓇ ᓄᓇᕗᒧᑦ 
ᖃᓪᓕᕙᓪᓕᐊᖁᓪᓗᒍ. 
 
ᐅᖃᖅᑏ, ᑖᒃᑯᐊ ᐅᖃᓪᓚᖃᑎᒋᔭᒃᑲᑦᑕᐅᖅ ᑖᒃᑯᐊ ᑲᑎᒪᔨᐅᖃᑎᒃᑲ ᐊᒃᓱᕈᕆᐊᖃᕋᑦᑕ ᐃᖅᑲᓇᐃᔭᑦᑎᐊᕐᓗᑕ 
ᑮᓇᐅᔾᔭᒃᓴᐅᑎᒃᓴᓂ ᐱᓇᓱᐊᕐᓗᑕ ᓄᓇᕗᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖃᐅᓯᖏᑦ. ᐸᕋᐅᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 006 - 2(3): ᐃᓕᓴᖅᓯᓂᖅ ᐃᓕᓐᓂᐊᕌᓂᓵᓚᐅᖅᑐᓂᑦ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐅᖃᖅᑎᑦᑎᔩ, ᐃᓕᓴᖅᓯᔪᒪᓪᓗᖓ ᐃᓂᓐᓂᐊᕌᓂᓵᓚᐅᖅᑐᓂᑦ ᐊᐅᔭᖅ, ᐊᒻᒪ 
ᑖᓐᓇ ᐊᑕᐅᓯᖏᓛᒃ ᐃᓕᓐᓂᐊᕌᓂᖃᑕᐅᓚᐅᕐᒪᑦ ᑎᑭᕋᕐᔪᐊᕐᒥ ᒋᓕᐊᓐᑕ ᐅᓗᖅᓯ.  
 
ᒪᑯᐊ ᓄᓇᓕᓐᓂ ᐊᑐᓪᓚᕆᒻᒪᑕ ᐊᔾᔨᓕᐅᕆᖃᑦᑕᖅᑐᑎ X-ray Technician ᑕᐃᒪᐃᑦᑐᒥ 
ᐃᓕᓐᓂᐊᕌᓂᖃᑕᐅᓚᐅᕐᒪᑦ ᐊᐅᔭᖅ ᓴᕋᒪᒋᕙᕋ ᒋᓕᐊᓐᑕ ᑎᑭᕋᕐᔪᐊᕐᒥᐅᑕᖅ.  
 
ᐊᒻᒪᓗ ᑎᑭᕋᕐᔪᐊᒥ ᓯᕗᓪᓕᕐᐹᒥ ᑕᐃᑲᓂ ᐃᓕᓐᓂᐊᕐᕕᖓᓂ ᐊᑐᕆᐅᒃᓱᓂᔾᔪᑦ ᐃᓕᓐᓂᐊᕌᓂᓚᐅᕐᒪᑦ ᐱᖓᓱᑦ 
Grade 12-ᒥᑦ ᐱᐊᓂᑦᑎᐊᖅᑐᑎ ᑖᒃᑯᐊ ᐱᖓᓲᓪᓗᑎ ᑎᐅᕈ ᐋᔾᔪᒃ, ᓈᒃᓰᓐ ᐊᐃᓄᒃ ᐊᒻᒪᓗ ᑖᓐᓇ ᐱᖃᑖᑦᑕᐅᓱᓕ 
ᕙᐃᓐ ᐋᔾᔪᒃ ᐱᖓᓲᓚᐅᕐᒪᑕ Grade 12-ᒥᑦ ᐱᐊᓂᒃᑎᐊᖅᑐᑦ. ᓴᕋᒪᕕᒋᒻᒪᕆᑉᐸᒃᑲ ᓲᖃᐃᒻᒪ ᑎᑭᕋᕐᔪᐊᖅ ᑕᐃᑲᓂ 
ᐃᓄᑉᓚᒃ School ᑕᐃᒪᓐᓇᐃᑦᑐᒥ ᐱᖃᕆᐅᕐᒪᑦ ᐊᕐᕌᒍ ᓂᕆᐅᓇᕐᓂᐊᕆᕗᖅ ᐱᐊᓂᓐᓂᐊᖅᑐᓂᑦ.  

ᐊᒻᒪ ᓂᕈᐊᖅᑎᒋᓚᐅᖅᑕᒃᑲ ᑎᑭᕋᕐᔪᐊᒥᓗ ᑲᖏᕐᖠᓂᖅ South-ᒥᓗ ᕼᐊᓘᕐᐸᒃᑲ ᑕᑯᑕᐃᓐᓇᓂᕐᐸᑕ ᑏᕖᒃᑯᑦ, 
ᐃᓕᑉᓯᕙᒃᑲ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎ ᐅᖃᐅᓯᖏᑦ. ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 007 - 2(3): ᐃᖃᓗᓐᓂ ᑐᓚᑦᑕᕐᕕᒃ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᓵᖑᓚᐅᖅᑐᖅ ᑎᑎᕋᒪᐅᕋᒪ ᐅᓇᑕᖅᑐᓴᒃᑯᑦ 
ᒥᓂᔅᑕᖓᓐᓄ ᕕᐅ ᒍᕌᒻᒧ ᐊᒻᒪᓗ ᐃᖏᕋᔪᓕᕆᔨᒃᑯᑦ ᔮᓐ ᓚᐱᐅ, ᐃᖃᓗᒻᒥᐅᑦ ᓲᕐᓗ ᐃᔅᓴᕕᖓ ᐃᓛ ᑐᓚᑦᑕᕐᕕᖓ 
ᐃᑲᔪᖅᑐᖅᑕᐅᔪᓐᓇᖁᓪᓗᒍ.  
 
ᒪᐃᔭᒋᔭᕐᐳᑦ ᐃᓕᓴᐱ ᓯᐅᑎᐊᐱᒃ ᐅᖃᓪᓚᖃᑎᒋᓚᐅᖅᑐᒍᓗ ᐃᒪᓐᓇ ᐃᖏᕋᓂᕐᒧᑦ ᑕᐃᒪᓐᓇ ᐊᑕᑎᑕᐅᖏᓇᑦᑕ 
60-ᐳᓴᓐ ᑖᒃᑯᐊ ᓄᓇᕗᒻᒥᐅᑕᐅᔪᑦ ᓲᕐᓗ ᐅᒥᐅᕐᔪᐊᖃᕐᐸᑕ ᐃᑎᔾᔫᒥᔪᒥ ᐃᑲᔪᖅᑕᐅᒍᓐᓇᓂᖅᓴᐅᒐᔭᕋᓗᐊᕐᒪᑕ. 
ᐃᓛᒃ ᑲᙳᓇᒻᒪᕆᒻᒪᑦ ᑲᓇᑕᒥᐅᑦ ᐱᑕᖃᖏᒻᒪᑕ ᑕᕗᑎᕐᔪᐊᖃᖏᒻᒪᑕ ᐱᓕᕆᒃᕕᖃᖏᒻᒪᑕ ᑕᐃᒪᓐᓇ 
ᐅᒥᐊᕐᔪᐊᓕᕆᔨᒃᑯᓐᓄᑦ ᐊᑐᖅᑕᐅᒍᓐᓇᕋᔭᖅᑐᓂᑦ. 
 
ᑕᒪᒃᑯᐊ ᐅᓇᑕᖅᑐᒃᓴᐃᑦ ᐱᔾᔪᑎᒋᓪᓗᒋ ᐸᐸᑕᐅᒐᔭᕐᓂᖓᓄ ᑲᓇᑕᒥᐅᓄᑦ ᑕᒪᓐᓇ ᐅᑭᐅᑕᖅᑐᒥᐅᑕᐅᔪᑦ ᑕᒪᓐᓇ 
ᐅᖃᐅᓯᕆᔭᐅᖃᑦᑕᖅᓯᒪᒻᒪᑦ, ᑕᒪᒃᑯᐊ ᑕᑯᕙᓪᓕᐊᔭᕗᑦ ᐅᒥᐊᕐᔪᐊᓕᕆᔩᑦ ᐅᑭᐅᑕᖅᑐᒨᖓᐅᕙᓪᓕᐊᑎᓪᓗᒋᑦ.  
 
ᐃᖃᓗᐃᑦ ᑕᕝᕙᓂ ᑐᓚᑦᑕᕐᕕᐅᖃᑦᑕᕋᔭᖅᑐᖅ ᐅᒥᐊᕐᒧᐊᓕᕆᕕᐅᖃᑦᑕᕋᔭᖅᑐᖅ ᐃᖃᓗᓐᓂ ᐃᑲᔪᕐᓂᖃᕋᔭᕐᒪᑦ 
ᑲᓇᑕᒥᐅᔪᓂ ᐱᓇᓱᐊᕈᓯᐅᓂᐊᖅᑐᒥ ᒐᕙᒪᒃᑯᑦ ᑖᒃᑯᐊ ᑲᑎᒪᖃᑎᒋᓂᐊᕐᐸᒃᑲ Mr. Green ᐊᒻᒪᓗ Mr. Lapierre 
ᒪᐃᔭᒋᔭᐅᔪᕐᓗ ᑲᑎᒪᔭᖅᑐᖃᑕᐅᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖃᐅᓯᖏᑦ. ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 008 - 2(3): APTN-ᑯᓐᓂ ᓈᒻᒪᓴᖏᓐᓂᖅ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑎ. ᐅᕙᖓᑦᑕᐅᖅ ᓂᓪᓕᕈᒪᒻᒥᒐᒪ ᒪᑭᔾᔪᑎᒋᔭᕋ ᑖᓐᓇ ᖁᕕᐊᓱᙱᓪᓚᕆᓐᓂᕆᔭᕗᑦ 
APTN ᑖᓐᓇ ᑲᑎᒪᕝᕕᐊᓗᒃᐳᑦ ᐊᖏᕐᕋᖃᖏᑦᑐᑎᑐᑦ, ᓲᕐᓗ ᑐᓴᔭᐅᖏᑦᑐᑐᑐᑦ ᑕᐃᒪᓕᖅᑎᑕᐅᓂᖓᓂᒃ.  

ᐅᖃᖅᑏ, ᑖᓐᓇ ᓴᖅᑭᑎᑕᐅᑎᓪᓗᒍ ᑲᑎᒪᕝᕕᐊᓗᒃ ᖁᕕᐊᓱᓪᓚᕆᓚᐅᕐᒪᑕ ᓄᓇᕗᒻᒥᐅᑦ ᑐᓵᔪᓐᓇᕐᓂᐊᕐᕋᒥ, 
ᑐᑭᓯᐊᒍᓐᓇᕐᓂᐊᕐᕋᒥᓪᓗ ᐱᓕᕆᐊᖑᔪᓂᒃ ᐆᒪ ᐃᓗᐊᓂᒃ. ᑭᓯᐊᓂ ᓂᑲᓪᓗᒍᑎᒋᔭᕗᑦ ᒫᓂ ᓯᕗᓪᓕᖅᐹᒥ 
ᓄᓇᕗᑦᒥᐅᑦ ᓯᓚᑖᓃᑦᑐᑦ ᐃᖃᓗᐃᑦ ᑕᐅᑐᒍᓐᓇᔾᔮᖏᒻᒪᑕ, ᓈᒻᒪᓈᖅᑐᒥᓪᓗ ᑐᓴᒐᒃᓴᓂᒃ ᑐᓴᒍᓐᓇᔾᔮᒐᑎᒃ 
ᐱᓕᕆᐊᖑᔪᓂᒃ.  
 
ᐅᖃᖅᑏ, ᓈᒻᒪᑦᑑᔮᖏᒻᒪᑦ APTN ᑖᒃᑯᐊ ᓴᖅᑭᑎᑕᐅᓚᐅᖅᓯᒪᑎᓪᓗᒋᑦ ᐃᒫᒃ ᑐᙵᕕᖃᑦᖢᑎᒃ ᓄᓇᕗᒻᒥ 
ᑕᓚᕖᓴᖃᕐᓂᐅᑉ ᒥᒃᓵᓄᑦ ᓲᕐᓗ ᒫᓐᓇ ᑐᓄᑦᑎᔫᔮᕐᒪᑕ ᑕᒫᓂ ᓄᓇᕗᒻᒥᐅᓂᒃ. 
 
ᐅᖃᖅᑏᑦ, ᓄᓇᕗᑦᒥᐅᓕᒫᑦ ᑐᓵᔪᑦ ᑕᐃᒃᑯᐊ ᐅᖃᐅᑎᒍᒪᔭᒃᑲ ᑎᑎᕋᖁᓪᓗᒋᑦ ᐅᕙᑦᑎᓐᓄᑦ ᐅᕝᕙᓘᓐᓃᑦ ᑕᐃᑯᖓ 
APTN-ᑯᓐᓄᑦ ᑐᓵᔭᐅᔪᓐᓇᖁᓪᓗᒋᑦ ᓂᐱᖏᑦ ᑕᒪᑐᒥᖓ ᐃᓱᒫᓘᒋᔭᒻᒥᓐᓂᒃ ᑐᓴᖅᑕᐅᖁᓪᓗᒋᑦ.  
 
ᐅᖃᖅᑏᑦ, ᐃᓱᒪᕗᖓ ᑖᒃᑯᐊ ᐊᐅᓚᑦᑎᔨᐅᔪᑦ ᑕᐃᑲᓂ APTN-ᑯᓐᓂ ᑐᓴᕐᓂᐊᖅᑐᒃᓴᐅᒐᓗᐊᖅᐳᑦ 
ᑐᑭᓯᑦᑎᐊᕐᓗᑎᓪᓗ ᓄᓇᕗᒻᒥᐅᑦ ᐃᒫᒃ ᓲᕐᓗ ᐊᓯᐊᓂᒃ ᑐᓴᕋᔅᓴᖃᖏᒻᒪ, APTN-ᑯᑎᒍᑦ ᑭᓯᐊᓂ. ᑖᓐᓇ 
ᐱᑦᔪᑎᒋᓪᓗᒍ ᑕᐃᓐᓇ ᑐᓵᖅᕕᒃᒋᖃᑦᑕᓚᐅᖅᑕᖓ, ᑕᐅᑐᒃᕕᒋᖃᑦᑕᓚᐅᖅᑕᖓ ᐅᑎᖅᑎᑕᐅᔭᕆᐊᓕᒃ ᒫᓐᓇ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏ. ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 009 - 2(3): ᐊᑲᐅᒃᓴᖏᓐᓂᖅ APTN ᑕᑯᒃᓴᐅᑎᖃᑦᑕᕐᑕᖏᓐᓂ (ᑲᑦᑐᒃ) 
 
ᑲᑦᑐᒃ: ᐅᕙᖓᑦᑕᐅᖅ, ᐅᓪᓗᒥ ᓂᑯᕕᑦᑐᖓ ᑖᓐᓇ ᐅᖃᐅᓯᕆᔭᐅᖃᑦᑕᖅᑐᖅ ᐃᓪᓘᑉ ᐃᓗᐊᓂ ᐅᖃᕝᕕᒋᔪᒪᒻᒥᒐᒃᑯ 
APTN-ᑯᑦ ᒥᒃᓵᓄᑦ. ᑖᓐᓇ ᑐᓴᓚᐅᕐᕋᒃᑯᑦ ᓱᓕ ᐊᐅᓚᓚᐅᕐᓇᖓ ᑕᑲᓇᙵᑦ ᓂᕈᐊᖅᑕᐅᕕᒋᓯᒪᔭᕋᓂᒃ ᑭᓯᐊᓂ 
ᓇᓚᐅᑎᒃᑯ ᑕᐃᒃᑯᐊ ᐃᓄᐃᑦ ᐅᖃᐅᑎᒋᐊᖃᓚᐅᕐᕋᒃᑭᑦ ᐃᒻᒪᖃ ᐅᕙᑦᑎᓐᓂᒃ ᑕᑯᓐᓇᓛᖅᑰᖏᓐᓇᑦᓯ ᑕᕝᕙᓂ 
ᐃᓪᓗᒥ ᑲᑎᒪᒐᓗᐊᖅᑎᓪᓗᑕ ᑕᐃᒪᐃᑦᑐᒥᒃ ᑐᓴᕋᒥᒃ ᑖᓐᓇᑦᑕᐅᖅ ᓈᒻᒪᒋᓚᐅᖏᒥᒻᒪᒍ ᑕᑲᓇᓂ ᓂᕈᐊᖅᑎᒋᓯᒪᔭᒻᒪ. 
ᑖᓐᓇ ᐃᓱᒫᓗᓇᖅᑐᖅ ᓲᕐᓗ ᓄᓇᕘᒥᐅᓕᒫᑦ ᑕᐃᒪᐃᒻᒪᑦ, ᐅᖃᑦᑎᔅᓯᔩ ᐊᒻᒪᓗ ᒪᐅᖓ ᐃᖃᓗᓐᓄᑦ 
ᑲᑎᒪᔭᖅᑐᓕᑐᐊᕐᕋᒪ ᓄᓇᕘᒥᐅᑕᐃᑦ ᓯᓚᑖᓂᒥᐅᓂᒃ ᐄᓅᖃᑎᑦᑎᓐᓂᒃ ᐊᖅᑯᑎᖃᕋᔭᕐᒥᒐᒪ ᐊᒻᒪ 
ᐅᖃᐅᑎᔭᐅᕙᑦᓱᖓ ᑐᙵᓇᖅᐳᑎᑦ. ᐊᑏ ᑕᐃᒃᑯᐊ ᓄᓇᕗᒻᒥᐅᑕᐃᑦ ᓄᓇᕘᒥᐅᑕᖏᑦᑐᓂᒃ ᐅᕙᓐᓂᒃ ᑕᑯᒐᒥᒃ 
ᐊᒻᒪ ᐅᐱᒍᓱᒃᐸᑦᑐᑦ. ᖃᓪᓗᓈᑎᑐᑦ ᐅᖃᑉᐳᖓ ᐃᒫᒃ, “first time I met you in person” ᐃᒫᒃ ᐅᐱᒍᓱᒃᑐᑎᒃ. 
ᑕᐃᒪᐃᑉᐸᒻᒪᑕ. ᑖᓐᓇ APTN ᑐᑭᑖᕈᑎᒥᓂᖓ ᓈᒻᒪᖏᑦᑐᖅ ᓲᕐᒃᓗ ᑕᒪᐅᖓ ᑲᓇᑕᐅᑉ ᐅᑭᐅᖅᑕᖅᑐᓕᒫᖓᓄᑦ.  
 
ᐊᒻᒪᓗᒃᑕᐅᖅ ᑕᑲᓄᖓ ᓂᕈᐊᖅᑕᐅᕕᒋᓯᒪᔭᕋᓄᑦ ᐱᐅᓯᕆᔭᐅᒻᒥᔪᖅ ᐃᓱᒫᓘᑎᐅᑎᓪᓗᒍ ᑕᐃᒃᑯᓄᖓ 
ᐅᖃᖅᓯᒪᔭᕋᓗᐊᕐᕋ ᓱᓕ ᐋᖅᑭᑕᐅᖏᒥᒻᒪᑦ ᓯᓚᕐᓂᐊᖅᕕᒃ ᐊᓯᔾᔨᕐᔭᐅᓚᐅᕐᒥᑎᓪᓗᒍ ᑖᒃᑯᓄᖓ ᐃᓄᓐᓄᑦ 
ᓄᓇᕗᒻᒥᐅᑕᓄᑦ ᑕᐃᒃᑯᐊ ᑕᑯᕙᑦᑕᕗᑦ ᓯᓚᓐᓂᐊᕐᕈᑏᑦ ᓈᒻᒪᖏᓕᖅᑎᑕᐅᓚᐅᕐᒥᒻᒪᑕ. ᐊᒥᓱᓂᒃ ᑕᐃᒃᑯᐊ APTN-
ᑯᑦ ᐱᔭᒃᓴᖃᒻᒪᑕ ᑖᓐᓇ ᐲᖅᓯᓂᕆᓚᐅᖅᑕᖓ ᐅᑎᖅᑎᓚᐅᕐᓕᐅᒃ. ᓇᑯᒻᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 
4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᑎᑐᓄᑦ. ᑲᑎᒪᔾᔪᑎᒃᓴᖅ 
ᓈᓴᐅᑎᖓ 5, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ.  
 
ᑕᐃᒪ ᖃᐅᔨᑎᔅᓱᒪᓪᓗᓯ ᐊᑕᐅᓯᐊᕐᓗᓯ ᑕᕝᕙᓃᑦᑐᖅ ᐃᓕᓴᕆᔭᐅᖃᑦᑕᕆᐊᖃᒻᒪᑦ ᐊᑕᐅᓯᐊᕐᓗᓂ, ᐃᓛᓐᓂᒃ 
ᐱᖓᓱᐃᓱᖅᑕᐅᓲᖑᒻᒪᑕ ᑖᓐᓇᑕᐃᓐᓇᖅ ᐃᓕᓴᕆᔭᐅᓇᓱᒃᑐᓂ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 5, ᐃᓕᓴᖅᓯᓂᒃ 
ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐅᑲᓕᖅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃ, ᓯᕗᓪᓕᖅᐹᖑᓪᓗᓂ ᑕᐃᒪ ᐋᑕᐅᔾᔮᒍᓐᓃᖅᑯᖓ. 
ᐃᓕᓴᖅᓯᔪᒪᔪᖓ APTN-ᓕᕆᔪᐊᓗᑐᐃᓐᓇᐅᖅᑲᐅᒐᑦᑕ ᑕᒪᒃᑯᐊ ᐃᓚᖏᑦᑕᐅᖅ ᐱᕙᓪᓕᐊᔪᓕᕆᔩᑦ 
ᑐᓴᖅᑎᑦᑎᕙᒃᑐᑦ ᑭᒡᒐᖅᑐᖅᑕᑯᓗᑦᑎᓐᓂᑦ. ᑕᒫᓂᒻᒥᖕᒪᑦ ᑕᐃᒪ ᑭᒡᒐᖅᑐᖅᑕᕋ Nunatsiaq News-ᒥ 
ᑎᑎᕋᖅᑎᑦᑎᔨᐅᕙᒃᑐᖅ Mr. Bell ᑐᙵᓱᒋᑦ ᐊᒻᒪᓗ ᑕᐃᒃᑯᐊ CBC-ᒃᑯᑦ ᑕᒪᓃᒻᒥᖕᒪᑕ ᖁᔭᓐᓇᒦᕐᒥᔭᒃᑲ 
ᑕᒪᓃᙳᐊᑕᖅᓯᓐᓇᕐᒪᑕ. 
 
ᐅᑎᔪᒻᒪᑕ ᓴᖅᑭᔮᖏᑲᐃᓐᓇᕐᒥᖕᒪᑕᑦᑕᐅᖅ ᑭᒡᒐᖅᑐᖅᑕᑯᓗᒃᐳᑦ ᑐᓵᕈᓐᓇᐃᓪᓕᓪᓚᕆᔪᒻᒪᑕ ᑐᙵᓱᒃᑎᑦᑎᐊᖅᐸᒃᑲ 
ᑕᒫᓃᒍᓐᓇᕐᒪᑕ ᑖᒃᑯᐊ ᐱᕙᓪᓕᐊᔪᓕᕆᔩᑦ ᖁᔭᓐᓇᒦᖅᑐᒋᓪᓗ. APTN-ᑯᓪᓕ ᖁᔭᓇᕈᓗᐃᑦ ᑕᐃᒃᑯᐊ ᒫᓐᓇ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᓇᑦᑎᖅ 
 
ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᐃᓕᑕᕆᔪᒪᓪᓗᒍ ᐃᓐᓇ ᑕᒪᐅᙵᖅᓯᒪᔪᖅ ᐅᐃᓂᐸᐃᒡᒥᐅᑕᐅᔪᖅ ᑕᐃᒃᑯᐊ 
ᖃᖓᑦᑕᖅᑎᑕᐅᓯᒪᔪᐃᑦ ᕿᓂᕈᑕᐅᕙᒃᑐᑦ ᑐᓴᐅᒪᖃᑦᑕᖅᑕᓯ ᓇᓂᓯᔾᔪᑕᐅᔪᓐᓇᖅᓯᔪᐃᑦ ᐱᐅᔪᒻᒪᕆᐊᓘᔮᖅᖢᑎᒃ 
ᑕᐃᓐᓇ ᐃᓚᒋᔭᐅᔪᖅ Tom Tassier ᐅᐃᓂᐸᐃᒡᒥᐅᑕᖅ ᐃᓕᑕᕆᔪᒪᓪᓗᒍ. ᑖᓐᓇ ᖃᐅᔨᒋᐊᖅᑕᐅᔪᓐᓇᖅᑐᖅ 
ᖃᓄᐃᑦᑑᒻᒪᖔᑕ ᑕᐃᒃᑯᐊ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑐᑐ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑎ. ᐱᕕᖃᕐᓂᓐᓂᑦ ᐃᓕᓴᖅᓯᔪᒪᔪᖓ ᓂᕈᐊᖅᑕᐅᓯᒪᕝᕕᓐᓃᖔᖅᑐᒥᒃ ᐊᒻᒪᓗ 
ᑕᐃᒪᓐᓇᑦᑕᐅᖅ ᐃᓄᕐᓘᑎᙳᓲᖅ ᕼᐊᑭᓕᕆᑎᓪᓗᒋᑦ ᔪᑕᓂ. ᑖᓐᓇ ᓈᓚᒋᐊᖅᑐᙳᐊᑕᖅᓯᓐᓇᕐᒪᑦ ᑕᒪᐅᖓ ᐊᒻᒪᓗ 
ᖁᔭᓐᓇᒦᒃᓗ ᓯᕗᓪᓕᖅᐹᑦᑎᐊᒥ ᑕᒪᐅᙵᕆᐅᕐᒪᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᐊᓚᕋᓚᒃ 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐃᓐᓇ ᐃᓕᓴᕆᔪᒪᓪᓗᒍ ᐱᓐᓇ ᐸᓪ ᐱᒻᒥᐊᖅ? ᖃᐅᔨᒪᔭᐅᔪᒃᓴᐅᔪᖅ 
ᐊᕐᕕᐊᕐᒥᐅᑕᐅᑕᖅ. Nunavut Wildlife Management Board-ᒃᑯᓐᓂᑦ ᑲᑎᒪᔨᐅᖃᑕᐅᔪᖅ ᑐᙵᓱᒋᑦ ᐱᒻᒥᐊᖅ. 
ᑕᕝᕙᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑕᐹᔪᒃ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ ᑭᒡᒐᖅᑐᕐᒥᔭᕋᑦᑕᐅᖅ ᐃᒡᓗᓕᖕᒥᐅᑕᖅ ᑕᒪᐅᖓ 
ᐃᓕᓐᓂᐊᕆᐊᖅᓯᒪᔪᖅ. ᐃᓕᓴᕆᔪᓚᓪᓗᒍ ᔨᐊᕆ ᔭ? ᑕᒪᐅᖓ ᑐᙵᓱᑦᑎᐊᕆᑦ ᑲᑎᒪᕝᕕᑦᑎᓐᓄᑦ. ᑖᓐᓇ 
ᑐᙵᓱᖁᓪᓗᒍ ᐅᖃᖅᑏ ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ ᑐᙵᓱᒋᑦᑎ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ ᐊᒃᓱᐊᓗᒃ ᖁᕕᐊᓱᑦᑐᖓ ᓇᓗᓇᐃᕐᓯᔪᓐᓇᕋᒪ  

ᑐᙵᓱᑦᑎᑦᑎᔪᓐᓇᕋᒪᓗ ᐃᓕᓴᖅᑐᓂᒃ ᐊᕙᓗᓕᕆᓂᕐᒥᒃ ᐃᓕᓐᓂᐊᖅᑐᑦ ᓯᓚᑦᑐᓴᕐᕕᒻᒥ ᐃᓕᓴᐃᔨᖓᓪᓗ. ᐅᑯᐊ 
ᑐᓄᑦᑎᐊᓐᓃᑦᑐᑦ ᐱᒋᐊᕈᑎᖃᕐᓗᖓᖃᐃ. 
 
ᑕᕝᕙᓃᖃᑕᐅᔪᖅ ᒨ ᒋᒨ ᐃᖃᓗᒻᒥᐅᑕᖅ, ᐊᓐᑐᕈ ᑮᓇᐃᓐᓇᖅ ᐸᓐᓂᖅᑑᖅ, ᕼᐃᓪ ᕙᓪᕝ ᐃᖃᓗᐃᑦ, ᔨᐅᕆ ᐃᔨᕋᖅ 
ᐃᒡᓗᓕᒃ, ᐊᒻᒪᓗ ᑭᐊᓕ ᐊᒃᐸᓕᐊᐱᒃ ᒥᑦᑎᒪᑕᓕᒻᒥᐅᑕᖅ ᐱᕕᖃᕐᓂᓐᓂ ᑖᒃᑯᐊ ᑐᙵᓱᖁᔭᒃᑲ ᐊᒻᒪ ᐃᓕᓴᐃᔨᖓᑦ  
ᔭᐃᓴᓐ ᑐᕗᐃᑦ ᐃᓕᓴᐃᔨᒋᔭᐅᔪᖅ ᐊᕙᓗᓕᕆᓂᕐᒥᒃ ᐃᓕᓐᓂᐊᖅᑐᓂᒃ. ᑐᙵᓱᒋᔅᓯ ᐃᖃᓗᓐᓄᑦ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᙵᓱᒋᑦᑎ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᑲᑎᒪᔾᔪᑎᒃᓴᑦᑎᓐᓄᑦ ᐅᑎᕐᓗᑕ. ᖁᓕᒃᑯᑦ 
ᐊᐱᖅᑯᑏᑦ. ᐅᐊᑦᑎᐊᕈᐊᐃ ᐊᑎᖏᓐᓂᒃ ᑎᑎᕋᖅᑖᓗᑐᐃᓐᓇᕆᓚᐅᖅᑐᒋᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ 
ᑐᑐ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 011 - 2(3): ᐊᑐᕈᓐᓃᖅᑎᑕᐅᓂᖓ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄ ᑎᑎᕋᖅᓯᒪᓂᖓ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᑖᓐᓇ ᐊᐱᖅᑯᑎᒋᓂᐊᖅᑕᕋ ᓄᓇᓕᓐᓂᑦ ᒐᕙᒪᓕᕆᔨᒃᑯᓐᓄᑦ 
ᐊᒻᒪ ᐊᐱᕆᓚᐅᙱᓂᓐᓂ ᓇᓗᓇᐃᕐᓯᔪᒪᔪᖓ ᑖᓐᓇ ᒥᓂᔅᑕᓵᖑᒻᒪᑦ ᑖᔅᓱᒧᖓ ᐊᐱᖅᑯᑎᒃᑲᖃᐃ ᑕᐃᒃᑯᐊ 
ᐊᐱᖅᑯᑎᒋᓂᐊᖅᑕᖃᑲᐃᒃᑯᐊ ᑕᐃᔅᓱᒧᖓ ᒥᓂᔅᑕᐅᓚᐅᕐᓯᒪᔪᒧᑦ ᑲᒪᒋᔭᐅᓚᐅᕐᓯᒪᓚᐅᕐᓯᒪᔪᑦ. 
 
ᐅᖃᖅᑏ, ᐅᐊᑦᑎᐊᒃᑲᓐᓂᖅ ᐅᖃᐅᓯᖃᖅᑲᐅᒐᒪ ᒥᓂᔅᑕᐅᑉ ᑎᑎᕐᓂᕆᖃᑦᑕᓚᐅᖅᑕᖏᓐᓂᑦ ᐃᓄᐃᑦ ᖃᑦᑎ ᐳᓴᓂᑦ 
ᐃᖅᑲᓇᐃᔮᖃᖃᑦᑕᕆᐊᖃᕐᒪᖔᖏᓐᓂᑦ. ᑕᕝᕙᓂ ᐅᖃᖅᓯᒪᓚᐅᖅᑐᓂ ᑮᓇᐅᔭᐃᖅᑎᑕᐅᓂᐊᓕᕐᒪᑕᒎᖅ ᖃᑦᑎ 
ᐳᓴᖏᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐅᓄᙱᓗᐊᖅᑐᑯᓘᓂᖏᑦ ᐱᔾᔪᑎᒋᓪᓗᒋᑦ ᓯᖁᒥᑦᑎᓂᖏᓐᓂᓪᓗ. 
 
ᑕᐃᓐᓇᖃᐃ ᐊᑭᓕᖅᑕᐅᔭᕆᐊᖃᓚᐅᖅᑐᖅ ᐊᑭᓕᖅᑕᐅᓚᐅᖅᐸ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᑕᐃᓐᓇ ᐊᐱᖅᓱᖅᑐᖅ ᖁᔭᓐᓇᒦᖅᐸᕋ 
ᑲᑎᒪᔨᐅᖃᑎᒐ, ᖁᔭᓐᓇᒦᒃ. ᑖᒃᑯᐊ ᐊᐱᖅᑯᑎᒋᔭᖏᓂᓛᒃ, ᐄ, ᑕᐃᒪ ᑎᑎᕋᕐᕕᐅᓚᐅᖅᑐᑦ ᐊᒻᒪᓗ 
ᐊᑐᖅᑕᐅᓂᐊᖅᑐᖅ ᓄᑖᖅ policy-ᐅᔪᖅ. 
 
(ᑐᓵᔨᑎᒍᑦ) ᑕᐃᒃᑯᐊ ᐊᑐᖅᑕᐅᓂᐊᖅᑐᑦ ᐊᒻᒪᓗ ᖁᔭᓐᓇᒦᖅᑐᖓ ᑕᐃᒃᑯᐊ ᐊᑐᐊᒐᐃᑦ ᓄᑖᑦ ᐊᑐᖅᑕᐅᓂᐊᓕᕐᒪᑕ, 
ᑕᐃᒃᑯᐊ ᓄᑕᐅᙱᑦᑐᓂᑦ ᑎᑎᕋᖅᑕᐅᓯᒪᔪᑦ ᐊᑭᓕᖅᑕᐅᑕᔅᓴᐃᑦ ᐅᓄᙱᑦᑐᑯᓘᓚᐅᕐᒪᑦ ᐊᑭᑦᑐᕆᐊᖅᑕᐅᓯᒪᓕᖅᑐᑦ 
ᒫᓐᓇ ᓄᑖᑦ ᐊᑐᓕᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᑐᑐ.  

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᐊᑭᓕᕆᐊᓕᒃ ᑖᓐᓇ ᐊᑐᖅᑎᑕᐅᓂᐊᕐᒪᑦ. 
ᐊᑭᓕᔅᓴᖏᓐᓂᑦ ᐊᑭᓕᖅᓱᕈᒪᕚᑦ ᐅᕝᕙᓘᓐᓃᑦ ᖃᑦᓯᑐᓚᐅᖅᐸᑦ? ᖁᔭᓐᓇᒦᒃ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᓕᕆᐊᕆᓕᓵᓚᐅᕋᑦᑎᒍ ᑕᒪᓐᓇ ᐊᐅᔭᖅ ᐊᒻᒪᓗ 
ᒫᓐᓇᒧᑦ ᓱᓕ ᑐᓴᖅᑎᑕᐅᙱᑦᑐᖓ ᐅᑎᖅᑎᑦᑎᕕᐅᓛᕐᒪᖔᑕ ᑕᐃᓐᓇ ᐊᑐᖅᑕᐅᑎᓪᓗᒍ penalty. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅ ᐃᓚᒋᐊᕈᑦ ᐊᐱᖅᑯᑎ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑎᑎᕋᖃᑦᑕᓚᐅᕋᒪ ᒥᓂᔅᑕᕆᔭᐅᔪᒧᑦ, ᒥᓂᔅᑕᕆᔭᐅᓚᐅᖅᓯᒪᔪᒧᑦ 
ᐅᖃᓚᐅᖅᓯᒪᓪᓗᓂᓗ. ᑐᑭᓯᕝᕕᒋᔪᒪᓚᐅᖅᓯᒪᒐᒃᑯ ᖃᑦᑎ ᐳᓴᑦᑎᐅᓚᐅᖅᓯᒪᒻᒪᖔᑦ ᑕᐃᒃᑯᐊ ᐃᓄᐃᑦ 
ᐃᖅᑲᓇᐃᔭᖅᑎᒋᔭᐅᓚᐅᖅᑐᑦ ᑖᒃᓱᒧᖓ. 
 
ᑎᑎᖅᑲᒃᑯᑦ ᑭᐅᔭᐅᓚᐅᖅᓯᒪᓪᓗᖓ 32%-ᖑᒐᓗᐊᖅᑎᓪᓗᒋᑦ ᑐᖓᐅᑦᑎᓚᐅᖅᓯᒪᒻᒪᑕ. ᖃᑦᑎ ᐳᓴᓂᑦ ᐃᓄᓐᓂᒃ 
ᐃᖅᑲᓇᐃᔭᖅᑎᖃᓚᐅᕐᒪᑕ? ᖁᔭᓐᓇᒦᒃ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): Thank you, Mr. Speaker.  : ᖁᔭᓐᓇᒦᒃ, ᐅᖃᖅᑏ. ᐄ, ᓱᓕᔪᑎᑦ 
ᑕᐃᒃᑯᐊ ᑳᓐᑐᕌᑦ ᐅᖃᖅᓯᒪᓚᐅᖅᓯᒪᔪᑦ 32%-ᓂᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕆᐊᖃᓚᐅᕐᒪᑕ 
ᐃᓪᓗᓕᐅᖅᑎᓪᓗᒋᑦ. 
 
25.71%-ᖑᓚᐅᖅᑐᑦ ᐃᓄᐃᑦ ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑏᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓚᐅᖅᑐᖓ ᑕᒪᓐᓇ ᐱᔾᔪᑕᐅᓪᓗᓂ ᑕᖅᑲᒃᑯᓄᖓᑐᐃᓐᓇᖅ 
ᑳᓐᑐᕌᓕᐅᕋᓱᓚᐅᕋᓗᐊᖅᑐᑎᒃ ᑖᓐᓇ ᐱᔾᔪᑕᐅᓪᓗᓂ ᑎᒃᑯᐊᖅᓯᓚᐅᖅᓯᒪᒻᒪᑕ ᖃᑦᑎ ᐳᓴᓂᑦ ᐃᓄᓐᓂᑦ 
ᐃᖅᑲᓇᐃᔭᖅᑎᖃᕆᐊᖃᕐᓂᕐᒥᑦ ᑳᓐᑐᕌᑦᑕ ᐃᓗᐊᒍᑦ ᑎᑎᕋᖅᑕᐅᓯᒪᓚᐅᖅᑐᓂ. 
 
ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑐᓴᖅᓯᒪᓪᓗᖓᓗ ᑕᐃᒃᑯᐊ ᑲᒻᐸᓂᐅᔪᑦ ᑳᓐᑐᕌᑖᓚᐅᖅᓯᒪᔪᑦ, ᑕᐃᓐᓇ ᑳᓐᑐᕌ 
ᐃᓗᐊᓃᑦᑐᑦ ᖃᑦᑎ ᐳᓴᓂᑦ ᐃᓄᓐᓂᒃ ᐱᑕᖃᕆᐊᖃᖅᑎᑦᑎᔪᖅ ᐲᖅᑕᐅᖁᔨᓚᐅᕐᓂᖅᑐᑎᒃ. ᖃᓄᑭᐊᕐᖓᐃ, 
ᖃᓄᐃᑦᑐᓂᑦ ᑕᐃᓐᓇ ᑐᒃᓯᕋᕐᕕᐅᓚᐅᖅᓯᒪᕙ ᐊᒻᒪᓗ ᑖᓐᓇ ᖃᓄᖅ ᐱᔾᔪᑕᐅᓪᓗᓂ ᐲᖅᑕᐅᔪᒪᓕᓚᐅᖅᓯᒪᕙ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ): ᑕᐃᒃᑯᐊ ᓄᑖᑦ ᐊᑐᐊᒐᑦ ᒪᓕᑦᑐᒋᑦ 2%-
ᒧᑦ ᐋᖅᑭᑦᑕᐅᓯᒪᓂᐊᖅᑐᕉᖅ ᓯᖁᒥᑕᐅᑉᐸᑦ, ᐊᙳᑎᓯᒪᙱᑉᐸᑕ, 2%-ᒧᑦ ᐋᖅᑭᑦᑕᐅᓯᒪᓂᐊᖅᑐᖅ. 

(ᑐᓵᔨ ᓄᖅᑲᖅᑐᖅ) ᑐᓴᖅᑎᑦᑎᔪᒫᕐᓂᐊᖅᑐᕉᖅ ᑲᑎᒪᔨᐅᖃᑎᒐ ᖃᐅᔨᒋᐊᒃᑲᓐᓂᓚᐅᕐᓗᖓ ᖃᓄᐃᓕᖓᒻᒪᖔᖅ 
ᐊᐱᖅᑯᑎᒋᔮ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, ᓇᑦᑎᖅ. 
 
ᐊᐱᖅᑯᑦ 012 - 2(3): ᐸᓂᖅᑐᑦ ᐅᒥᐊᕐᔪᐊᒃᑰᖅᑎᑕᐅᖃᑦᑕᕐᓂᖏᑦ ᖃᐅᔨᓴᓂᖅ (ᓇᑦᑎᖅ) 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒋᐊᕐᓚᐅᕐᓗᒍ ᑐᓴᖅᑎᑦᑎᔪᒫᑉᐳᖔᓚᔭᐅᓂᐊᕐᕋᓗᐊᕐᒥᔪᖓ.  
 
ᑖᓐᓇ ᐊᐱᖅᑯᑎᒋᓂᐊᖅᑕᕋ ᒪᓕᒐᓕᕆᔨᒃᑯᓐᓄᑦ ᑕᒪᑐᒪᓂ ᑮᓇᐅᔭᖅᑖᓚᐅᖅᓯᒪᒻᒪᑦ ᑕᐃᒃᑯᐊ ᐸᓂᖅᑐᑦ 
ᐅᒥᐊᔾᔪᐊᒃᑰᑦᑎᑕᐅᖃᑦᑕᕐᓂᖏᑦ ᐊᔾᔭᑐᖅᑕᐅᖃᑦᑕᕐᓂᖏᓐᓄᓪᓗ. 
 
ᑕᐃᒪ ᐊᐱᖅᑯᑎᒐ ᐃᒪᐃᓕᖓᔪᖅ, ᖃᐅᔨᓴᖅᑕᐅᓯᒪᓕᖅᐹ ᑕᐃᒃᑯᐊ ᐸᓂᖅᑐᑦ ᐊᔾᔭᑐᖅᑕᐅᖃᑦᑕᕐᓂᖏᑦ 
ᓄᓇᓕᓐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᐋᒡᒐ, ᑭᓯᐊᓂ ᐱᔭᕇᖅᑕᐅᓂᐊᕐᕋᓱᒋᔭᕗᑦ 
ᑎᓯᕙ ᓄᓪᖑᐊᓂ ᔮᓄᐊᕆᓘᓐᓃᑦ ᐱᒋᐊᕐᓂᖓᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑎ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏᑦ. ᑕᐃᒪᐃᓛᒃ ᑭᕙᓪᓕᕐᒥᐅᑕᑎᒍᑦ ᒫᑐᕆᐊᖏᓐᓇᕐᒥᒃ ᑎᑭᑕᐅᕙᓕᕋᑦᑕ 
ᐅᒥᐊᖅᔪᐊᕐᒃᒥᒃ. ᐃᓱᐊᕆᖏᑖᓗᒋᒐᑦᑎᒍ. ᐊᑭᑐᓂᖅᓴᒻᒪᕆᐅᓕᖅᖢᑎᓪᓗ.  
 
ᑕᒪᒃᑯᐊ ᐃᓪᓗᖅᔪᐊᑦ ᐃᓚᒃᓴᖏᑦ ᓇᒻᒥᓂᖃᑦᑐᓂᓕ ᑎᑭᓴᐃᓇᓱᓐᓂᐊᕐᓗᓂ ᐊᒻᒪᓗ ᓄᓇᒃᑰᕈᒻᒥᒃ ᑎᑭᓴᐃᓪᓗᑕ 
ᑭᓯᐊᓂ ᒫᓐᑐᕆᐊᒃᑰᖅᖢᑎᒃ ᐱᕙᓕᕋᑦᑎᒍ. ᐊᑭᑐᓂᖅᓴᒻᒪᕆᐅᒻᒪᑕ. ᐃᓛᒃ ᑲᖏᖅᖠᓂᕐᒥ ᑲᑎᒪᓂᕋᖅᑕᐅᓚᐅᕐᒪᑕ 
ᑕᐃᒃᑯᐊ ᐊᐱᖅᓱᕆᐊᖅᑐᖅᑐᑦ. ᓱᒐᒥᓕᑭᐊᖅ ᓄᓇᓕᕗᑦ ᑭᕙᓪᓕᕐᒥᐅᑕᐅᒐᓗᐊᕐᕋᑦᑕ ᑎᑭᑕᐅᓚᐅᖏᑉᐱᑕ. 
ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᖃᐅᔨᒪᖏᒻᒪᕆᑉᐸᕋ ᓲᖅ ᑎᑭᑕᐅᓚᐅᖏᒻᒪᖔᑕ 
ᐊᒻᒪ ᐊᐱᖅᑯᑎᒋᓚᐅᖏᓇᒃᑯᑦ, ᑐᓴᓕᑕᐃᓐᓇᕋᒃᑯᑦ. ᑖᓐᓇ ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᑰᓕ. 
 
ᐊᐱᖅᑯᑦ 013 - 2(3): ᑮᓇᐅᔭᖃᖅᑎᑕᐅᓂᖅ ᐃᓕᓐᓂᐊᕕᒻᒧ ᖃᕋᓴᐅᔭᓕᕆᓂᕐᒧᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᓴᖃᑦᑐᖓ ᑖᒃᓱᒧᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐊᐅᔭᖅ ᑎᑎᖅᑲᑦᑕᐅᒫᓚᐅᖅᖢᓂ ᑲᖏᖅᖤᓂᐅᑉ ᑕᐃᒃᑯᐊ ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖏᑕ ᐃᒃᓯᕙᐅᑕᖓᓐᓂᒃ. 
ᑕᒪᒃᑯᐊ Information Technology, Technology and Computers ᒥᒃᓵᓄᑦ. ᑭᓯᐊᓂ ᐆᒥᖓ ᐅᖄᔾᔪᒍᒪᔪᖓ, 
ᓄᓇᕗᒻᒥ ᐃᓕᓴᖅᑐᓕᒫᑦ computer-ᑯᑦ. 
 
ᑭᓯᐊᓂ ᐃᓕᓐᓂᐊᕐᓗᑎᐅᒋᐊᖃᓕᖅᖢᑎᒃ ᐊᒻᒪᓗ ᐊᒥᓲᓂᖅᓴᓪᓚᕆᐅᓗᑎᒃ ᐃᓕᓐᓂᐊᖅᕕᒻᒥ ᓄᓇᑦᑎᓐᓂ ᑕᐃᑲᓂ 
High School-ᖃᑦᖢᓂ, Elementary School-ᖃᑦᖢᓂ, computer ᐃᓕᓐᓂᐊᖅᕖᑦ ᐱᖓᓲᓪᓗᑎᒃ. Computers 
ᐊᒥᓲᓂᖅᓴᐅᒻᒪᑕᓘᓐᓃᑦ assembly computer-ᖏᓐᓂᒃ. ᑭᓯᐊᓂ ᑲᒪᔨᖃᖏᓯᐊᖅᑐᑦ,  

ᐃᓕᓐᓂᐊᖅᑎᑦᑎᔨᖃᖏᓯᐊᖅᑐᑦ ᓯᖁᒥᒃᑳᖓᑕ, volunteerily ᑭᓯᐊᓂ ᓴᓇᔭᐅᓇᓱᖃᑦᑕᖅᖢᑎᒃ. ᒥᓂᔅᑕ 
ᐊᐱᕆᔪᒪᔭᕋ ᑎᑎᖅᑲᑦᑖᓚᐅᕐᕋᕕᑦ ᓲ ᑕᒪᓐᓇ ᑮᓇᐅᔭᓂᒃ ᑐᒃᓯᕋᖅᕕᐅᓪᓗᑎᒃ ᐃᑲᔪᖅᑕᐅᔪᒪᓪᓗᑎᒃ full time 
position-ᖃᖁᔭᐅᓕᖅᑐᑎᒃ ᑕᐃᒃᑯᐊ ᑕᐃᒪᐃᑦᑐᓕᕆᔪᑦ.  
 
ᓲᕐᓕ ᒥᓂᔅᑕ ᑕᒪᓐᓇ priority-ᒋᖏᓚᐅᒃ, technologies support ᒥᓂᔅᑑᓪᓗᓂ.  
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐊᐱᖅᑯᑎᒋᔭᖓ ᐊᐱᖅᑯᑕᐅᒻᒪᑦ ᐊᒻᒪᓗ 
ᐃᖅᑲᓇᐃᔭᖅᕖᑦ ᒪᑯᐊ ᐊᓯᔾᔨᖅᐸᓪᓕᐊᖏᓐᓇᕐᒪᑕ ᖁᓕᑦ ᐊᕐᕌᒍᑦ ᐊᓂᒍᖅᓯᒪᓕᖅᑐᑦ 
ᖃᕋᓴᐅᔭᓕᕆᔨᖃᕆᐊᖃᓚᐅᖅᓯᒪᖏᑦᑎᐊᕐᕋᓗᐊᕐᕋᑦᑕ ᐱᑕᖃᖏᓗᐊᕐᒧᑦ.  
 
ᐃᑲᔪᖅᑎᒋᔭᕆᐊᖃᓚᐅᖅᓯᒪᖏᑦᖢᑎᒃᑯ ᐃᓕᓐᓂᐊᖅᕖᑦ ᐃᓗᐊᓂ ᑭᓯᐊᓂ ᐅᓪᓗᒥᐅᓕᖅᑐᖅ ᐊᓯᔾᔨᕐᒪᑦ. 80-ᓂᒃ 
ᐃᖅᑲᓇᐃᔮᓂᒃ ᓴᖅᑭᒃᑎᓯᒪᓂᐊᓕᖅᑐᒍᑦ ᑕᐃᒪᐃᑦᑐᓕᕆᔪᒃᓴᓂᒃ, ᖃᕋᓴᐅᔭᓕᕆᔨᐅᖏᑦᑑᒐᓗᐊᑦ. 
 
ᑭᓯᐊᓂ ᑕᒪᓐᓇ ᕿᒥᕐᕈᓇᑦᑕᕗᑦ ᐃᓕᓐᓂᐊᖅᑐᓕᕆᔨᒃᑰᓪᓗᑕ. ᑕᐃᒪᐃᑦᑐᓂᒃ ᐃᖅᑲᓇᐃᔮᓂᒃ ᓴᖅᑭᑦᑎᒍᒪᒐᔭᕋᑦᑕ 
ᐃᖅᑲᓇᐃᔭᕋᔭᖅᑐᓂᒃ ᐃᓕᓐᓂᐊᖅᕖᑦ ᖃᕋᓴᐅᔭᖏᓐᓂᒃ ᑲᒪᔨᐅᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᑖᓐᓇ ᒥᓂᔅᑕᕆᔭᐅᔪᖅ ᐃᑲᔪᖅᑐᖅᑕᐅᔭᕆᐊᖃᒻᒪᑕ 
ᐃᓕᓴᐃᔩᑦ ᐊᒻᒪᓗ ᐃᓕᓐᓂᐊᖅᕕᓕᒫᓐ. ᓱᓇᕐᕈᑎᖃᐅᑦᑎᐊᕐᕆᐊᖃᒻᒪᑕ ᑭᓯᐊᓂ ᐊᐱᖅᑯᑎᒋᔭᕋᐅᓇ ᓱᒻᒪᓪᓕᑭᐊᖅ 
ᑖᓐᓇ ᓯᕗᓪᓕᐅᔾᔭᐅᓯᒪᖏᓚᖅ ᒥᓂᔅᑕᒧᑦ ᖃᕋᓴᐅᔭᓕᕆᓂᕐᒧᑦ ᐃᑲᔪᖅᓱᖅᑎᖃᕐᓂᐊᕐᒪᑕ. ᖃᕋᓴᐅᔭᓂᒃ ᐅᓪᓗᒥ 
ᐊᑐᐃᓐᓇᖃᑦᑕᓕᕋᑦᑕ ᐃᓕᓴᖅᑐᓐ ᖃᕆᓴᐅᔭᓕᕆᔨᖃᕆᐊᓖᑦ ᐊᐱᕆᔭᐅᔪᓐᓇᖃᑦᑕᕐᓂᐊᖅᑐᑦ 
ᐃᑲᔪᖅᑎᒋᔭᐅᖃᑦᑕᕈᓐᓇᕐᓂᐊᖅᑐᑦ ᐃᓕᓴᐃᔩᑦ ᑕᐃᒪᐃᑦᑐᓕᕆᖃᑦᑕᙱᖔᕐᓗᑎᒃ ᐱᓗᐊᕐᓗᒋᑦ ᑲᖏᖅᖠᓂᕐᒥᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐅᖃᐅᓯᕆᔭᖓ ᐅᖃᖅᑏ, ᒪᓕᒐᓕᐅᖅᑎ ᓱᓕᔪᖅ. ᑖᒃᑯᐊ 
ᐃᖅᑲᓇᐃᔮᑦ ᐱᑕᖃᕆᐊᓖᑦ ᓄᓇᕗᓕᒫᒥ ᐃᓕᓐᓂᐊᕐᕕᓐᓂᑦ.  
 
ᑕᐃᒃᑯᐊ ᐃᓕᓴᕕᐅᔪᑦ ᖃᐅᔨᒪᔪᒥᑦ ᐱᑕᖃᖅᐸᑕ ᑕᒪᒃᑯᓂᖓ ᑲᒪᔪᓐᓇᖅᑐᒥᑦ ᐱᐅᔫᒐᔭᕐᒥᔪᖅ, ᑭᓯᐊᓂ 
ᑕᐃᒪᐃᒐᓱᙱᒻᒪᑦ ᑮᓇᐅᔭᓂᑦ ᐊᒥᒐᖅᓴᐃᓇᖅᑎᓪᓗᑕ. ᐊᕐᕌᓂ 80-ᖑᔪᓂᑦ ᐅᖃᖅᑕᕐᕕᐅᔪᓐᓇᖅᑐᓂᑦ ᑕᒪᒃᑯᓂᖓ  

ᐃᑲᔪᖅᑎᐅᔪᓂᑦ ᐊᒻᒪᓗ ᐃᓕᖅᑎᕇᑦᑐᓄᑦ ᐃᑲᔪᖅᑎᓂᑦ, ᑕᐃᒃᑯᐊ ᐱᑕᖃᕈᓐᓇᓚᐅᙱᒻᒪᑕ ᑮᓇᐅᔭᑎᒍᑦ 
ᖃᐅᔨᒋᐊᓚᐅᕐᓗᑕ ᑕᕝᕗᖓᖃᐃ ᓴᓂᕐᕙᐃᔪᓐᓇᕋᔭᖅᑯᒍᑦ ᐃᖅᑲᓇᐃᔮᖑᔪᓐᓇᕋᔭᖅᑐᒥᑦ. 
 
ᐅᖃᖅᑏ ᐊᑕᐅᑦᑎᒃᑯᑦᑕᐅᖅ ᕿᒥᕐᕈᔪᒍᑦ ᑮᓇᐅᔭᖁᑎᑦᑎᓐᓂᑦ ᑖᒃᑯᓂᖓ ᓴᖅᑮᔪᓐᓇᕋᔭᕐᒪᖔᑦᑕ ᑕᐃᒪᐃᑦᑐᓄᑦ 
ᖃᕋᓴᐅᔭᓕᕆᔨᐅᔪᓄᑦ ᐅᖃᐅᓯᕆᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᐊ ᒪᓕᒐᓕᐅᖅᑎᐅᔪᓄᑦ ᐊᐱᖅᑯᑎ, ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑖᓐᓇ ᐱᒡᒍᓯᒋᔭᖓ, ᐅᑕᖅᑭᓂᖃᖅᑯᒍᑦ ᖃᓄᑎᒋ ᑮᓇᐅᔭᓂᑦ 
ᓇᓂᓯᓇᓱᓐᓂᐊᕐᒪᖔᑦ ᖃᕋᓴᐅᔭᓕᕆᓂᕐᒧᑦ ᐃᓕᓐᓂᐊᕐᕕᐅᔪᓂᑦ.  
 
ᐊᐱᕆᔪᒪᔭᕋᓕ ᑭᓯᐊᓂ ᒥᓂᔅᑕ ᓱᒻᒪᑦ ᓯᕗᓪᓕᖅᐸᐅᑎᙱᒻᒪᖔᔾᔪᑦ ᑖᓐ. ᐅᖃᖅᑲᐅᒻᒪᓪᓗ ᒥᓂᔅᑕᐅᔪᖅ ᓄᓇᓕᐅᔪᑦ 
ᐅᖃᕐᕕᒋᔭᕆᐊᖃᖅᑑᔮᙱᒃᑲᓗᐊᕐᖓᑕ ᑕᒪᒃᑯᐊ ᐱᑕᖃᕆᐊᖃᖅᑎᓪᓗᒋᑦ ᐃᓕᓐᓂᐊᕐᕕᓐᓂᑦ ᖃᕋᓴᐅᔭᐃᑦ 
ᑕᕝᕙᐅᕙᒌᖅᑎᓪᓗᒋᑦ. ᐃᓚᖏᑦ ᐱᔪᓐᓇᖃᑦᑕᖏᒻᒪᑕ ᓴᓇᔨᖃᙱᓗᐊᒧᑦ. ᑖᒃᑯᐊ ᐃᓕᓐᓂᐊᖅᑎᖁᑎᒋᔭᕗᑦ 
ᑑᕙᖃᕈᓐᓇᔾᔮᙱᒻᒪᑕ ᑕᒪᒃᑯᓂᖓ ᐅᖃᖃᑎᖃᕐᓂᕐᒧᑦ. 
 
ᒫᓐᓇᓕᑭᐊᖅ ᓱᒻᒪᑦ ᐊᖓᔪᖅᑳᖅ? 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖓᒃᑰᓐᓂᕈᒪ ᐱᔪᓐᓇᕐᓂᕈᒪ 
ᑕᐃᒪᐃᒍᒪᑦᑎᐊᕋᔭᖅᑐᖓ.  
 
ᑭᓯᐊᓂ 80 ᐅᖓᑖᓃᑦᑐᓂᑦ ᐃᖅᑲᓇᐃᔮᓂᑦ ᓴᖅᑮᓯᒪᒐᑦᑕ ᑮᓇᐅᔭᖅᑐᖅᑐᑎᓪᓗ. ᑖᒃᑯᐊᓗ ᑮᓇᐅᔭᓂᑦ 
ᐊᑐᕈᒫᕐᓂᐊᖅᑐᓂᑦ ᐋᖅᑮᓯᒪᓪᓗᑎᒃ 42-ᖑᓪᓗᑎᒃ ᐃᓕᓐᓂᐊᕐᕕᐅᔪᑦ 25-ᓂᑦ ᓄᓇᓕᓐᓂᑦ.  
 
ᖁᓕᓂᑦ ᐃᖅᑲᓇᐃᔮᖅᑖᖅᑎᑦᑎᓐᓂᕈᒪ $80-ᑕᐅᓴᕌᕐᓗᑎᒃ ᐊᕐᕌᒍᒥᑦ ᐱᑕᖃᙱᑉᐸᑦ ᓄᓇᓕᓐᓂᑦ 
ᐃᓪᓗᑦᑖᖅᑎᒋᐊᖃᕋᔭᕐᒥᔪᑦ ᐊᒻᒪᓗ ᒥᓕᐊᓐ ᐅᖓᑖᓃᒃᑲᔭᖅᑐᑦ. ᑮᓇᐅᔭᖁᑎᒋᔭᕐᓂᑦ ᐱᑕᖃᙱᒻᒪᑕ ᑭᓯᐊᓂᓕ 
ᑖᓐᓇ ᐃᑲᔪᖅᑐᐃᒍᒫᕐᓂᐊᖅᑐᖅ ᑖᔅᓱᒥᖓ, ᐃᑉᐱᓇᖅᑐᖅ ᐃᑲᔪᖅᑐᐃᒍᒪᒐᔭᖅᑐᕐᖏᓛᒃ. 
 
ᐃᓚᒋᐊᕈᑕᔅᓴᐅᔪᓂᑦ ᑮᓇᐅᔭᓂᑦ ᐊᑐᖅᑐᔅᓴᐅᔪᓂᑦ ᑕᕝᕗᖓ ᓴᕿᓂᐊᕐᓗᒋᑦ ᒪᓕᒐᓕᐅᕐᕕᒻᒥ. ᑭᓯᐊᓂᓕ ᐅᕙᓂ 
ᓇᖏᑐᐃᓐᓇᕈᓐᓇᖏᑦᑐᖓ ᐊᖏᕋᓗᐊᕐᓗᖓ ᒪᓕᒐᓕᐅᕐᕕᒻᒥ ᑖᒃᑯᓂᖓ ᓴᖅᑮᓂᐊᕐᓂᕋᕐᓗᖓ ᐃᖅᑲᓇᐃᔮᖑᔪᓂᑦ 
ᑮᓇᐅᔭᕐᓂᑦ ᐊᑐᖅᑐᔅᓴᐅᔪᓂᑦ ᐱᑕᖃᖅᑎᓐᓇᓂ. 
 
ᑖᒃᑯᐊ ᓯᕗᓪᓕᖅᐸᐅᑦᑎᐅᖁᔭᐅᔫᒐᓗᐊᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᑖᒃᑯᐊ ᐃᓕᓐᓂᐊᖅᑎᑦᑎᔨᒋᔭᕗᑦ 
ᐊᒥᓱᕈᕆᐊᖁᒐᑦᑎᒍ ᑕᐃᒪᐃᒐᓱᐊᖅᓯᒪᒐᑦᑕ ᑖᓐᓇ ᐱᓇᓱᐊᖅᑳᖅᑐᒍ. 

ᐊᒻᒪᓗ ᑭᖑᓂᐊᒍᑦ ᑖᒃᑯᐊ ᐱᐅᓯᒋᐊᓚᐅᖅᑎᓪᓗᒋᑦ ᑭᖑᓪᓕᕐᒥᖅᑲᐃ ᑮᓇᐅᔭᓕᕆᓂᕐᒥᑦ ᑖᒃᑯᐊ 
ᐃᑉᐱᒋᔪᓐᓇᖅᓯᒐᔭᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐱᓚᒋᐊᕈᑏᑦ, ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᕆᐅᑦᑎᐊᖅᑐᖓ ᑖᔅᓱᒥᖓ ᑖᓐᓇ ᐊᖓᒃᑰᓵᕈᓐᓇᖏᓐᓂᖓᓂ  
ᓴᖅᑮᓇᓱᐊᕐᓂᐊᕐᓗᓂ. ᑭᓯᐊᓂ ᑭᓱᑐᐃᓐᓇᕐᒥᑦ ᐱᕕᔅᓴᐅᓕᕐᖓᓂᒫᒃ ᐊᓪᓛᑦ ᑕᖅᑭᒨᕈᓐᓇᓕᖅᑐᑎᒃ 
ᑕᐃᒪᐃᓕᓚᐅᕐᓗᖓ ᐊᐱᕆᔪᒪᔭᕋ ᐊᖓᔪᖅᑳᖅ.  
 
ᓱᒻᒪᓄᓇ ᓯᕗᓪᓕᐸᐅᑦᑎᐅᑎᓇᓱᙱᓚᐅᒃ? ᖃᕋᓴᐅᔭᓕᕆᔨᓂᑦ ᑲᒪᔨᖃᕐᓂᐊᕐᓗᑎᒃ ᑖᒃᑯᐊ ᐃᓕᓐᓂᐊᖅᑎᐅᔪᓄᑦ 
ᓄᓇᕗᒻᒥ ᑐᕚᖃᖃᑦᑕᕐᒪᑕ ᐊᒻᒪᓗ ᐊᑐᖅᐸᓕᖅᑐᑎᒃ. ᐊᖏᖅᓯᒪᑦᑎᐊᕐᓂᐊᕐᒥᔪᖓᑦᑕᐅᖅ ᐃᑲᔪᖅᑐᕐᓂᐊᕋᒃᑯ 
ᑐᐊᕕᕐᓇᖅᑐᓂᒃ ᑮᓇᐅᔭᖅᑕᖃᕐᒪᑦ. ᓱᒻᒪᓪᓕ ᑕᐃᒃᑯᐊ ᒫᓐᓇ ᐊᑐᙱᓚᑦ? 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦ. ᑕᖅᑮᑦ ᐱᖓᓱᑦ, ᐊᒐᔅ, ᓯᑏᕝᕙ, ᐊᒃᑑᑉᐸ, 
ᓄᕕᕝᕙᕗᕈᓕᕇᕐᒥᒻᒪᑦ ᐊᕐᕌᒍ ᓄᑖᒨᖅᐸᓪᓕᐊᓪᓗᑕ. ᑖᓐᓇ ᐱᔭᕇᓚᐅᖅᑕᕗᑦ ᑮᓇᐅᔭᑦ ᐊᑐᖅᑐᔅᓴᐃᑦ 
ᒪᓕᖃᑦᑕᕐᒪᖓ ᑕᐃᒃᑯᓂᖓ ᑮᓇᐅᔭᓂᑦ ᐊᑐᖅᓯᒪᔪᓂᑦ ᑕᖅᑭᑕᒫᑦ ᑎᓴᒪᐅᓕᖅᑲᖓᓪᓗᑎᒃ.  
 
ᑕᐃᒪᓕ ᓴᐅᓂᖃᖅᑎᓐᓇᒍ ᐋᖅᑭᔅᓯᒪᔾᔪᑎᖓᓂᑦ ᓱᑲᓕᕚᓪᓕᕈᑎᔅᓴᐅᒐᔭᖅᑐᓂᑦ ᑮᓇᐅᔭᓂᑦ 
ᐱᔪᓐᓇᕆᐊᖃᕋᓗᐊᕋᑦᑕ ᑖᒃᑯᓂᖓ ᓴᖅᑮᓂᐊᕈᑦᑕ ᐃᖅᑲᓇᐃᔮᓂᑦ.  
 
ᐅᖃᖅᑏ, ᖃᕋᓴᐅᔭᓕᕆᔨᐅᔪᑦ ᑕᒪᒃᑯᐊ ᐊᑐᐃᓐᓇᐅᔪᑦ ᓄᓇᓕᓐᓂ ᐊᒥᓲᔪᓂᑦ ᑳᓐᑐᕌᒃᓯᒪᕙᒻᒥᔪᒍᑦ 
ᓴᓇᔪᓕᕆᔨᒃᑯᓐᓂ ᐊᓯᖏᓐᓂ ᒐᕙᒪᒃᑯᖏᓐᓂ ᑕᐃᒃᑯᓂᖓ ᐃᑲᔪᕐᐸᑦᑐᑦ ᖃᕋᓴᐅᔭᓕᕆᓂᕐᒧᑦ ᓄᓇᓕᓐᓂ 
ᐊᖏᖃᑎᒋᔭᕋ ᒪᓕᒐᓕᐅᖅᑎᐅᔪᖅ. 
 
ᐃᖅᑲᓇᐃᔮᓂ ᑕᐃᒪᐃᑦᑐᓂ ᓴᖅᑭᖅᑐᖃᕆᐊᖃᖅᑐᖅ ᑕᐃᒪᓕᖃᐃ ᐱᓇᓱᐊᕈᓯᓂ ᐊᒥᓲᖏᑦᑐᓂᑦ 
ᓇᓗᓇᐃᖅᓯᔪᓐᓇᓛᖅᑐᒃᓴᐅᕗᒍᑦ ᑮᓇᐅᔭᓂ ᑕᒪᒃᑯᓗᖓ ᑐᕌᖓᒐᔭᖅᑐᓂᑦ. 
 
ᐄ ᑖᓐᓇ ᖁᕕᐊᒋᑦᑎᐊᖅᑕᕋ ᐅᖃᐅᓯᕆᕋᕈᑖᖅᑕᖓ ᐊᖓᒃᑰᓐᓂᕈᑦᑕ ᕿᓚᒻᒨᕈᓐᓇᕐᓯᓗᑕ 
ᑕᐃᒪᐃᒍᓐᓇᒋᐊᖃᑲᐃᓐᓇᐸᓪᓚᐃᒐᓗᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ ᐃᖃᓗᑦᑑᖅᑎᐊᕐᒧᑦ ᒪᓕᒐᓕᐅᖅᑎ ᐲᑐᓴᓐ 
 
ᐊᐱᖅᑯᑦ 014 - 2(3): ᓄᓇᕗᒻᒥ ᐱᕈᑉᐸᓪᓕᐊᓂᕆᔭᖓ (ᐲᑕᓴᓐ) 

ᐲᑕᓴᓐ: ᑯᔭᓐᓇᒦᒃ ᐅᖃᑦᑏ ᐊᐱᕆᔪᒪᔪᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᑮᓇᐅᔭᓕᕆᓂᕐᒧᑦ ᒥᓂᔅᑕ 
ᐅᖃᔅᓯᒪᒻᒪᑦ ᐅᕙᓂ ᑮᓇᐅᔭᐃᑦ ᐊᕿᓱᑦᑕᐅᓯᒪᔪᑦ ᐊᕐᕋᓂ ᐊᑎᓕᐅᖅᑕᐅᑕᐃᓐᓇᓚᐅᖓᑕ ᑕᓐᓇ 
ᐊᖏᖃᑎᒌᒍᑕᐅᔪᖅ ᐊᖏᕈᑕᐅᓚᐅᖅᑐᖅ ᓂᕆᐅᒋᔭᐅᓚᐅᕐᒪᑕ 3.5 ᐳᓴᑦ ᑕᐃᒪᓕ ᓄᓇᕗᑦ ᖃᑎᐅᕙᑦ 
ᐱᕈᑉᐸᓪᓕᐊᓂᕆᔭᖓ  
 
ᐅᖃᖅᑎ: ᐊᕿᑦᑎᕆᐊᓕᒃ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᒥᐊᓇᐅᒐᓗᐊᖅ ᐅᖃᑦᑎᑎᔨ ᑐᑭᓯᑦᑎᐊᖏᓐᓇᒃᑯ ᑭᖑᓪᓕᖅᐹᖓ 
ᐊᐱᖁᓯᓪᓗᐊᕕᐊ ᑐᑭᓯᑦᑎᐊᖏᓐᓇᒃᑯ ᒪᓐᓇ ᐅᖃᑦᑎᑎᔨ 
 
ᐅᖃᖅᑎ: ᑕᐃᒪ ᐊᐱᖁᑎᑦ ᓇᓗᓇᕈᓐᓃᑦᑎᒍ 
 
ᐲᑕᓴᓐ: ᖁᔭᓐᓇᒦᒃ ᐅᖃᑦᑎᑎᔨ ᓇᓗᓇᐃᕆᐊᒃᑲᓂᕐᓂᐊᖃᑦ ᐊᖏᖃᑎᒋᒍᑕᐅᓚᐅᖅᓯᒪᔪᖅ 
ᐊᕐᕋᓃᐅᕙᓪᓚᐃᔪᖏᓐᓇ ᓂᕆᐅᓚᐅᕐᒪᑕ ᐊᒥᓱᕈᑉᐸᓪᓕᐊᓂᐊᓂᖓᓂ ᑮᓇᐅᔭᐃᑦ 3.5 ᐳᓴᑦᒥᑦ ᒥᓂᔅᑕᐅᔪᖅ 
ᐅᖃᔅᓯᒪᖏᓪᓗᓂ ᑕᕙᓂ ᑐᓴᖅᑎᑎᒍᑎᖏᓐᓂ ᑕᓐᓇ ᓇᒻᒪᖏᓐᓂᕋᑦᑐᓂᐅᒃ ᐊᕐᕋᓂ ᓇᒻᒪᑦᑐᒥᓂᐅᔮᕋᓗᐊᖅᑐᓂ 
ᑕᒪᓂ ᐊᕐᕋᒍᔪᒥᑦ ᓇᒻᒪᑦᑑᔭᕋᓂᓗ ᐊᐱᖁᑎᒋᔪᒪᔭᕋ 3.5 ᐳᓴᑦ ᓇᒻᒪᖏᑉᐸᑦ ᑕᐃᒪᓕ ᓄᓇᕗᒻᒥ ᖃᓄᑎᒌᐅᕙ 
ᐱᕈᑉᐸᓪᓕᐊᓂᕆᔭᖓ ᒪᓐᓇ ᖁᔭᓐᓇᒦᒃ 
 
ᐅᖃᖅᑎ: ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ ᓯᒪᐃᓚᒃ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖃᐅᔨᒪᔪᖓ ᑕᒪᓐᓇ ᐊᕿᓚᐅᖅᑎᓐᓇᒍ ᓄᑖᖑᔪᖅ ᐃᓛ ᐊᕿᒋᖅᑕᐅᓚᐅᖅᑎᓐᓇᒍ 
ᓄᓇᕗᑦ ᐊᒻᒪᓗ ᓄᓇᑦᓯᐊᕐᒦᑎᓪᓗᒋᑦ 6-7 ᐳᓴᑦᒦᖃᑦᑕᓚᐅᙵᑕ ᐊᑭᑦᑐᕆᐊᖅᑕᐅᓪᓗᑎᒃ ᑕᐅᕙᙵ ᐋᑐᕚᒥᑦ 
ᑖᒃᑯᐊ ᓇᒻᒪᒃ ᐃᓛ ᓯᓪᓚᑦᑎᐊ ᓇᒻᒪᖃᑦᑕᓚᐅᖅᓯᒪᒻᒥᒪᑕ ᓄᓇᕗᑦ ᐱᒋᐊᓕᖅᑎᓪᓗᒍ. 
 
ᐆᒻᒪᖅᑯᑎᓕᕆᓂᐅᔪᖅ ᐊᑭᑦᑐᕆᐊᖅᓯᒪᔪᒻᓚᕆᐊᓘᓪᓗᓂ ᐊᕐᕋᒍᓚᐅᖅᑐᒥ ᐅᖓᑖᓂᓗ ᒪᓐᓇᐅᔪᖅ ᐃᒫᒃ 
ᑲᒪᒋᔭᒃᓴᐅᓗᐊᖏᒻᒪᑦ ᑕᐅᕙᖓ ᐋᑐᕚᒥ 3.5 ᐳᓴᓐᒥᑦ ᐱᕙᒃᑲᑦᑕ 
 
ᐅᖃᖅᑎ: ᐲᑕᓴᓐ 
 
ᐲᑕᓴᓐ: ᖁᔭᓐᓇᒦᒃ ᐅᖃᑦᑎ ᒥᓂᒡᑕᓗ ᑕᐃᒪᓕ 6-7 ᐳᓴᓐᓂ ᐊᕐᕋᒍᑕᒫᖅ ᐊᒥᓱᕈᕆᐊᓐᓂᐊᖃᑦ ᓱᒻᒪᒃᑭᐊ 3.5 
ᐳᓴᒥ ᐊᑎᓕᐅᖅᓯᒪᕕᑕ ᐊᕐᕌᓂᐅᓚᐅᖅᑐᒥ 3.5 ᐳᓴᒃᑲᓂᕐᒥ ᑕᓐᓇ ᐃᓱᒫᓗᑎᒋᒐᒃᑯ 7 ᐳᓴᖑᐃᓐᓇᕐᓂᐊᕈᑦᑕ 
ᐊᒥᓱᕈᑉᐸᓪᓕᐊᓂᕆᔭᕗᑦ ᑕᒃᑯᐊᓗ ᐊᑐᓕᖁᔨᓂᐊᖅᐸᑕ ᒥᓂᔅᑕᐅᔪ ᐅᖃᔅᓯᒪᒻᒪᑦ ᓂᕆᐅᓐᓂᕋᓪᓗᓂ ᑕᒃᑯᐊ 
ᒐᕙᒪᑐᖃᒃᑯᑦ ᐃᒫᒃ ᑭᐅᑦᑎᐊᓂᖅᑐᔅᓴᐅᒐᓗᐊᖅᑯᑦ. 
 
ᑭᓯᐊᓂᓕ ᖃᓄᓪᓕᑕᐃᒪ ᓄᓇᕗᑦ ᐃᑉᐱᓇᕐᓂᖃᓐᓂᐊᖅᐸᑦ ᑕᒃᑯᐊ ᒐᕙᒪᑐᖃᒃᑯᑦ ᑕᔅᓱᒧᖓ ᓴᖅᑮᓂᐊᓐᓂᖏᑉᐸᑕ 
ᑕᐃᒪᐃᓕᖓᐃᓐᓇᕐᓂᐊᖃᑦ 7 ᐳᓴᒦᓪᓗᓂ 3.5 ᐳᓴᓐᒥᑦ ᖁᑦᑎᓂᖅᓴᒻᒪᕆᐅᓪᓗᓂ ᐱᕙᑦᑕᑦᑕ ᓴᓂᐊᓂ ᒪᓐᓇ 
ᖁᔭᓐᓇᒦᒃ 

ᐅᖃᖅᑎ: ᓯᒪᐃᓚᒃ  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: 3.5 ᐳᓴᑦ ᐅᖃᐅᑎᒋᔭᐅᓚᐅᕐᒪᑦ ᒐᕙᒪᑐᖃᒃᑯᓐᓂ ᑕᒪᒃᑯᓂᖓ ᐊᕕᑦᑐᖅᓯᒪᔪᓄᑦ 
ᒐᕙᒪᐅᔪᓗᒃᑖᓄᑦ ᑲᓇᑕᒥ ᑕᐃᒪᓐᓇ ᐊᕿᑦᑕᐅᓯᒪᓕᖅᑐᓂ ᐊᕐᕋᒍᑕᒫᑦ ᐱᓕᕆᐊᕆᖃᑦᑕᕐᓂᐊᓕᖅᑐᑎᒍ 3.5 ᐳᓴᑦ 
ᑕᓐᓇ ᓄᓇᕗᒻᒧᐃᓐᓇᐅᖏᑦᑐᖅ ᑕᒪᒃᑯᓄᖓ ᐊᕕᑦᑐᖅᓯᒪᔪᓗᑦᑖᓗᑦ ᑲᓇᑕᒥ. 
 
ᑕᐃᒪᓐᓇ ᐊᑭᑦᑕᐅᓯᒪᔪᖅ ᑕᒃᑯᐊ ᖃᐅᔨᓴᖅᑎᐅᔪᑦ ᒪᕐᕈᐃᖑᔪᑦ ᒐᕙᒪᑐᖃᒃᑯᓐᓂ ᐊᕿᑦᑕᐅᓚᐅᖅᑐᓪᓗ ᑕᒪᒃᑯᐊ 
ᐱᕇᒥᐅᔅ ᑲᑐᔾᔨᖃᑎᒌᖏᓐᓂᒃ ᐋᖅᑭᒃᑕᐅᓚᐅᖅᑐᕐᓗ ᑕᒪᒃᑯᓂᖓ ᖃᐅᔨᓴᓗᒃᑖᕐᒪᑕ ᒫᓐᓇᐅᔪᖅ 
ᓂᕆᐅᓐᓂᖃᐳᒍᓪᓗ ᑖᒃᑯᐊ ᑕᒪᒃᑯᓂᖓ ᐃᑲᔪᖅᑐᐃᓂᖃᕐᓂᐊᕐᒪᑕ ᐱᓗᐊᖅᑐᒥᒃ ᐅᑭᐅᖅᑕᖅᑐᒥᐅᓂᒃ. ᑕᒪᒃᑯᐊ 
ᑮᓇᐅᔭᖅᑖᕆᑦᑕᖅᑕᕗᑦ ᒥᑭᓗᐊᖅᔪᐊᓕᖅᑎᓪᓗᒋᑦ ᐊᒥᒐᓗᐊᓕᖅᑎᓪᓗᒋᓪᓗ ᑖᒃᑯᓂᖓ ᐱᖓᓱᐃᓂᒃ 
ᐅᑭᐅᖅᑕᖅᑐᒥᐅᓂᒃ. ᓄᓇᕗᒻᒥ, ᓄᓇᑦᓯᐊᕐᒥᓗ, ᔫᑳᓐᒥᓗ. ᑖᒃᑯᐊ ᐃᑲᔪᖅᑎᒌᑦᑐᑕ ᑕᒪᒃᑯᐊ ᐱᓕᕆᐊᕆᒐᑦᑎᒍ ᓱᓕ. 
ᑕᒪᒃᑯᐊᓗ ᓯᕗᓕᖅᑎᐅᔪᑦ ᑕᒪᑐᒥᖓ ᐊᒃᓲᕉᑎᖃᑦᑐᑎᒃ, ᑲᑎᒪᓕᕌᖓᒥᒃ ᐊᒃᓱᕈᕈᑎᖃᕐᓂᐊᖅᑐᑎᓪᓗ 
ᑲᑎᒪᓕᒻᒥᒍᓂᒃ.  
 
ᑖᒃᑯᐊ ᓂᕆᐅᕐᓂᖃᑦᑐᒍᑦ ᒪᕐᕈᐃᖑᔪᓄᑦ ᖃᐅᔨᓴᖅᑐᓄᑦ ᑕᒪᓐᓇ ᑐᑭᓯᔭᐅᒍᓐᓇᑎᐊᕐᓂᐊᕐᒪᑦ, ᑐᓯᔭᐅᓯᒪᓕᕐᒪᓪᓗ 
ᓂᕆᐅᑉᐳᒍᓪᓗ ᑖᒃᑯᐊ ᐃᑲᔪᖅᑐᐃᓂᐊᕋᓗᐊᒻᒪᖔᑕ ᐱᓗᐊᖅᑐᒥᒃ ᐅᑭᐅᖅᑕᖅᑐᒥᐅᓂᒃ. ᑖᓐᓇᓗ ᒐᕙᒪᑐᖃᒃᑯᓐᓂᑦ 
ᑮᓇᐅᔭᓕᕆᔨᐅᔪᖅ ᑲᑎᒪᖃᑎᒋᑦᑕᑐᐃᓐᓇᓂᐊᖅᑐᒍ ᑕᒪᑐᒧᖓ ᒥᒃᓵᓄᑦ ᑲᓇᑕᒥ 
ᓂᕆᐊᖅᖠᓂᖃᑦᑎᐅᕐᓂᐊᓂᖏᒃᑯᑦᑕ. ᒪᑦᓇᐅᔪᖅ, ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓄᑦ ᐃᓚᒋᐊᕈᑦ ᐊᐱᖅᑯᑎᓄᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏᑦ. ᐄ, ᖃᓄᖅ ᑕᐃᒃᑯᐊ ᖃᐅᔨᒪᖏᑕᕋᓗᐊᒃᑲ ᒪᐅᖓ 
ᐅᑭᐅᖅᑕᖅᑐᒨᕐᓗᑎᒃ ᑕᐅᓄᖓᓗ ᖃᓪᓗᓈᑦ ᓄᓇᖓᓐᓂᒃ. ᑕᐃᒃᑯᐊᓗ ᓈᓚᑉᐸᒃᑲᓗᐊᕐᒪᖔᑕ ᐋᑐᕚᒦᑦᑐᑦ. 
ᑮᓇᐅᔭᑎᒍᑦ ᑕᒪᓐᓇ ᖃᐅᔨᒪᑦᑎᐊᕐᕋᓱᐊᖏᑯᑦᑎᒍ ᐊᒃᓱᕈᕈᑕᐅᒍᓐᓇᕐᒪᑦ.  
 
ᑖᒃᑯᐊᓗ ᒥᓂᔅᑕᐅᔪᑦ ᑲᑎᒪᓂᕆᔭᖏᑦ ᑲᔪᓯᑦᑎᐊᖏᑉᐸᑕ ᑕᐃᒪᓕ ᓄᓇᕗᑦ ᒐᕙᒪᒃᑯᖏᑦ ᓇᑲᑎᕆᔪᒫᓐᓂᐊᖅᑲᑦ 
ᐱᓕᕆᐊᖑᓂᐊᖅᑐᓂᒃ ᐱᔨᑦᑎᕈᑕᐅᔪᓂᒃ. ᑮᓇᐅᔭᐃᑦ ᐊᒥᒐᖏᔾᔫᒥᓂᐊᕐᒪᑕ ᐱᕈᖅᐸᓪᓕᐊᕐᓂᕆᔭᖓ ᒪᓕᓪᓗᒍ. 
ᖁᔭᓐᓇᒦᒃ.  
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ. ᑕᒪᓐᓇ ᐊᐱᖅᑯᓯᕆᔭᖓ ᐅᕙᖓᐃᓛᒃ, ᓇᒻᒥᓂᖅ ᐃᓱᒪᒋᓚᐅᖏᑕᕋ ᓱᓕ. ᒫᓐᓇ 
ᑮᓇᐅᔭᖁᑎᒋᔭᕗᑦ ᐊᑐᖅᓱᒋᑦ ᑕᐅᑐᑦᓱᒋᑦ ᐱᔪᓐᓇᓂᓗᒃᑖᕗᑦ ᐊᑐᖅᓱᒍᓗ ᑖᒃᑯᐊ ᓈᒻᒪᑦᑎᒋᐊᖅᑕᖅᑕᕗᑦ 
ᒫᓐᓇᐅᔪᖅ. ᓯᕗᓂᕐᒥ ᖃᓄᐃᓐᓂᐊᕐᒪᖔᖅ ᖃᐅᔨᒪᖏᑉᐳᖓ, ᐅᖃᕈᓐᓇᖏᑉᐳᖓ. ᐅᖃᐅᓯᕆᔭᖏᑦ 
ᐊᑐᕆᐊᖃᕋᔭᕐᒪᖔᑦᑎᒍᑦ ᒫᓐᓇ ᐅᖃᕈᓐᓇᖏᑦᓯᐊᖅᐳᖓ ᑕᐃᑲᓂ ᓯᕗᓂᕐᒦᓕᕈᑦᑕ ᐊᑐᕆᐊᖃᕋᔭᓕᕐᓂᖅᐸᑕᓗ.  
 
ᐊᓯᐊᓂᒃ ᐱᒃᕕᒃᓴᖃᕈᓐᓃᓗᐊᕕᒃᑯᑦᑕ ᐊᑐᕆᐊᖃᓕᕋᔭᕐᓂᖅᐸᑕ ᐃᒻᒪᖃ ᐊᑐᕆᐊᖃᕈᒫᑦᑐᑦ ᑭᓯᐊᓂ ᓯᕗᓂᕐᒥ 
ᖃᓄᐃᕐᓂᐊᕐᒪᖔᕐᒪ ᐅᖃᕈᓐᓇᖏᑦᓯᐊᕐᕋᒪ. ᑕᒪᓐᓇ ᑭᐅᓪᓚᕆᓐᓂᖅ ᒫᓐᓇ ᓇᓗᕙᕋ. ᒪᑦᓇ ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅ ᐃᓚᒋᐊᕈᑎᑦ ᐊᐱᖅᑯᑎᑦ, ᐲᑕᓴᓐ 

ᐲᑕᓴᓐ (ᑐᓵᔨᒃᑯᑦ): ᑕᐃᒪ ᐅᖃᖅᓯᒪᒻᒪᑦ ᑲᒪᒋᑦᑎᐊᕐᕆᐊᖃᕋᑦᑎᒍᑦ ᑕᒪᒃᑯᐊ ᑮᓇᐅᔭᐃᑦ. ᐅᖃᖅᑏ, ᒥᓂᔅᑕᐅᔪᖅ 
ᐅᖃᖅᑲᐅᒻᒪᑦ ᑎᑎᖅᑲᖁᑎᒋᔭᖏᓐᓂᒃ ᑖᒃᑯᓂᖓ ᑲᑎᒪᖃᑎᖃᕐᓂᐊᖅᑐᓂᒃ ᒥᓂᔅᑕᒥᒃ ᐋᓐᓂᐊᖅᑐᓕᕆᔨᒃᑯᓐᓂᑦ 
ᐃᑲᔪᖅᑕᐅᔪᒪᓪᓗᓂ ᐆᒪᖅᑯᑎᐅᔪᑦ ᐊᑭᒃᑐᐸᓪᓕᐊᓂᖏᓐᓂᒃ ᓄᓇᕗᒻᒥ ᒥᓂᔅᑕᐅᔪᖃᐃ ᑐᓴᖅᑎᑦᑎᔪᓐᓇᖅᐳᖅ. 
 
ᒥᓂᔅᑕ ᒎᑦᑕᐃᐅᓪ, ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᒐᔭᒪᑐᖃᒃᑯᓐᓂᑦ ᖃᓄᖅ ᐅᖃᖅᓯᒪᒻᒪᖔᖅ ᑕᒪᒃᑯᓄᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐃᒫᒃ, ᐅᖃᑦᑎᑦᓯᔩ. ᑕᐃᒪ ᐋᑐᕚᒥ ᑲᑎᒪᖃᑎᒋᒐᒃᑯ ᒐᕙᒪᑐᖃᒃᑯᓐᓂᑦ 
ᑮᓇᐅᔭᓕᕆᔨᐅᔪᖅ ᒥᓂᔅᑑᔪᑦ ᑕᒪᑐᒥᖓ ᐅᓂᒃᑳᖅᕕᒋᓪᓗᒍ ᖃᓄᖅ ᐊᑦᑐᖅᑕᐅᓯᒪᓪᓗᐊᑎᒋᒻᒪᖔᑉᑕ ᑕᒪᒃᑯᓄᖓ 
ᐊᑭᑦᑐᖅᐸᓪᓕᐊᓂᖓᓄᑦ. ᑕᒪᑐᒥᖓ ᐃᓱᒫᓘᑎᖃᓚᐅᖅᑐᖅ ᑐᑭᓯᒋᐊᖅᑲᓂᖅᑕᓚᐅᖅᑐᓂᓗ ᖃᓄᐃᓪᓗᐊᕕᒻᒪᖔᖅ 
ᓄᓇᕗᒻᒥ. ᑕᒪᑐᒧᖓᓗ ᑐᑭᓯᒋᐊᒃᑲᓂᕐᓂᐊᕐᓚᐅᖅᑐᓂ. ᑎᑎᕋᖅᕕᒋᓕᓚᐅᖅᑐᒍᓗ ᑭᖑᓂᖓᒍᑦ 
ᑲᑎᒪᖃᑎᒋᐅᓂᒃᑲᒃᑯ ᑕᐃᒃᑯᐊ ᐅᖃᐅᓯᕆᓚᐅᖅᑕᕗᑦ ᑎᑎᕋᐅᓯᕆᒃᑲᓂᖅᑐᒋᑦ. ᑐᑭᓯᓇᖅᓯᒋᐊᒃᑲᓂᖅᑐᒋᓪᓗ.  
 
ᑭᓯᐊᓂ ᒫᓐᓇᒧᑦ ᑎᑭᑦᑐᒍ ᑭᐅᓚᐅᖏᒪᑦ ᓱᓕ, ᖃᓗᐃᓕᓂᐊᕐᒪᖔᖅ ᐅᖃᕈᓪᓚᖏᑦᓯᐊᖅᐳᖓ. ᑭᓯᐊᓂ 
ᐊᐱᖅᓱᕕᑦᔪᐊᕐᓚᐅᖅᑐᖅ, ᑐᑭᓯᓇᓱᒃᑎᐊᓚᐅᖅᑐᕐᓗ ᖃᓄᖅ ᑕᒪᑐᒧᖓ ᐊᒃᑐᖅᑕᐅᓯᒪᓪᓗᐊᑎᒋᒻᒪᖔᑦᑕ 
ᓄᓇᕗᒻᒥᐅᑎᒍᑦ. ᑕᐃᒃᑯᐊᓗ ᐅᖃᐅᓯᕆᕙᓪᓕᐊᔭᖏᑦ ᐋᖅᑭᒋᐊᕈᒪᔭᖏᑦ ᑕᒪᒃᑯᓄᖓ ᑲᓇᑕᒥᐅᓄᑦ 
ᐅᑎᖅᑎᔾᔪᑕᐅᓇᔭᖅᑐᑦ ᑮᓇᐅᔭᐃᑦ ᐃᑲᔪᕈᑕᐅᓇᔭᖅᑐᑦ ᖃᓄᖅ ᐊᑐᕐᓂᖃᓗᐊᕐᖏᑎᒐᔭᒻᒪᖔᑕ ᓄᓇᕗᒻᒥᐅᓄᓪᓕ. 
ᐊᓯᐊᒍᖔᖅ ᐃᑲᔪᕈᖅᑲᓐᓂᕋᔭᖏᒻᒪᖔᑦᑕ ᐊᐱᖅᓱᓗᐊᖏᓐᓂᓚᐅᕋᑦᑎᒍ. ᑕᒪᑐᒥᖓ ᑐᑭᓯᓂᓕᕐᓗᐊᕐᓚᐅᖅᑐᖅ 
ᑐᑭᓯᐊᓂᕋᓕᖅᑐᓂᓗ ᑭᓯᐊᓂ ᑭᐅᓪᓚᕆᓚᐅᖏᒻᒪᑦ ᓱᓕ. ᑭᐅᑲᓂᕐᓂᐊᕐᕋᓱᒋᓪᓗᒍ ᓂᕆᐅᓇᖅᑑᒐᓗᐊᖅ. 
ᖃᓅᓂᐊᖅᐸᑭᐊᖅ. ᒪᑦᓇ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 015 - 2(3): ᖃᖓᑕᓲᒃᑯᑦ ᓂᕿᓂᒃ ᑎᑭᓴᐃᖃᑦᑕᕐᓂᖅ (ᐹᓇᐸᔅ) 
 
ᐹᓇᐸᔅ: ᐅᖃᖅᑎᑦᑎᔩ. ᐊᐱᖅᑯᑎᔅᓴᖃᖅᑐᖓ, ᐊᐱᖅᑯᑎᒐ ᑖᓐᓇ ᑐᕌᖅᑎᑦᑐᒪᓪᓗᒍ ᓯᕗᓕᖅᑎᒧᑦ. ᐃᑉᐸᔅᓴᖅ 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ ᐅᖃᐅᓯᖃᓚᐅᕋᒪ ᑖᓐᓇ ᓴᖅᑭᑦᑐᒍ ᐊᑭᑐᓗᐊᖃᑦᑕᕐᓂᖏᓐᓄᑦ ᑕᒪᒃᑯᐊ 
ᓂᐅᕕᐊᒃᓴᐃᑦ ᓂᖀᑦ ᓄᓇᓕᓐᓂ ᑖᒃᑯᓇᓂ ᑭᒡᒐᖅᑐᖅᑕᓐᓂᑦ. ᐱᓗᐊᙳᐊᖅᑐᒥᑦ ᑕᒪᒃᑯᓂᖓ ᓄᓇᓕᓐᓂᑦ 
ᒥᑭᓐᓂᖅᓴᐅᔪᓂᑦ. ᑕᒪᒃᑯᐊ ᐊᑭᑐᓗᐊᙳᐊᕐᓂᖏᑦ ᐱᔾᔪᑎᒋᓪᓗᒋᑦ. 
 
ᑖᓐᓇ ᑐᑭᓯᐅᒪᔭᕋ ᖃᖓᑕᓲᒃᑯᑦ ᓂᕿᓂᒃ ᑎᑭᓴᐃᖃᑦᑕᕐᓂᕐᒧᑦ ᐃᑲᔫᑎᒋᔭᐅᖃᑦᑕᖅᑐᖅ ᒐᕙᒪᑐᖃᒃᑯᓐᓄᑦ 
ᐋᖅᑭᑦᑕᐅᓯᒪᒻᒪᑦ. ᑭᓯᐊᓂᓕ ᖃᐅᔨᒪᒐᒃᑯ ᑖᒃᑯᐊ ᒐᕙᒪᕗᑦ ᑖᒃᑯᓂᖓ ᑲᑎᒪᖃᑎᖃᖅᐸᑦᑐᑎᓪᓗ 
ᐅᖃᓪᓚᖃᑎᖃᐃᓐᓇᖃᑦᑕᕐᒪᑕ ᑖᒃᑯᓂᖓ INAC-ᑯᓐᓂᑦ ᑕᒪᑐᒥᖓ ᐱᔾᔪᑎᖃᖅᑐᑎᒃ ᐊᕐᕌᓂᓂᑦ. ᐊᒻᒪ ᒥᓂᔅᑕ 
ᕿᓚᕝᕙᖅ ᑎᑎᕋᓚᐅᕐᒪᑦ ᒐᕙᒪᑐᖃᒃᑯᓐᓄᑦ ᒥᓂᔅᑕᒋᔭᐅᔪᓄᑦ ᐋᓐᑎ ᓯᑳᑦᒧᑦ ᐊᒻᒪᓗ ᑖᔅᓱᒪ ᑎᑎᕋᖓᑕ ᐊᔾᔨᖓᓂᑦ 
ᖃᐃᑦᑎᔭᐅᓚᐅᖅᑐᖓ ᐱᓯᒪᒐᒃᑯ. 
 
ᐊᐱᖅᑯᑎᒋᔭᕋᓕ ᖃᓄᐃᑦᑐᒥᑦ ᑭᐅᔭᐅᓯᒪᒻᒪᖔᑕ ᑖᒃᑯᓇᙵᑦ ᒐᕙᒪᑐᖃᒃᑯᓐᓂᑦ ᑕᒪᑐᒪᑉ ᖃᖓᑕᓲᒃᑯᑦ ᓂᕿᓂᒃ 
ᑎᑭᓴᐃᖃᑦᑕᕐᓂᐅᑉ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ, ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᐊᑦᑐᐊᓂᖃᓪᓚᕆᒻᒪᑦ ᑕᒪᒃᑯᓄᖓ  

ᑭᒡᒐᑐᖅᑕᓕᒫᑦᑎᐊᑎᓐᓄᑦ. ᑲᒪᒋᖃᑦᑕᖅᓯᒪᔭᕗᑦ ᐊᔭᐅᕈᑕᐅᒃᑲᓐᓂᖅᑐᑎᓪᓗ ᒐᕙᒪᑐᖃᒃᑯᓐᓄᑦ 
ᐋᖅᑭᒋᐊᕆᐊᖃᓪᓚᕆᒃᑲᓗᐊᕐᖓᑦ ᐅᕙᑦᑎᓐᓄᓕᒫᖅ, ᑕᑉᐹᓂᑐᐊᖑᙱᑦᑐᖅ.  
 
ᑭᕙᓪᓕᕐᒥᓪᓗ ᑕᒪᒃᑯᐊ ᐊᑲᐅᕙᓚᐅᙱᑎᐊᕐᒥᒻᒪᑕ. ᑖᒃᑯᐊ ᕿᒥᕐᕈᔭᐅᕙᓪᓕᐊᑎᓪᓗᒋᑦ ᑎᑎᕋᕐᕕᒋᒃᑲᓐᓂᓛᕐᒥᔭᒃᑲ 
ᑕᒪᒃᑯᐊ ᕿᒥᕐᕈᔭᐅᒋᐊᒃᑲᓐᓂᖁᓪᓗᒋᑦ ᐃᒫᒃ, ᐃᓚᖏᑦ ᐊᑭᑭᓪᓕᒋᐊᖅᓯᒪᙱᓗᐊᓪᓚᕆᒻᒪᑕ ᐃᑲᔪᖅᑕᐅᒐᓗᐊᖅᑐᑎᒃ 
ᑕᕝᕘᓇ food mail-ᑯᑦ. ᑖᓐᓇ ᑎᑎᖅᑲᒃᑯᑦ ᑲᒪᒋᔪᒻᒥᔭᕋ ᒥᓂᔅᑕᒧᑦ ᓱᓕ ᑭᐅᔭᐅᓚᐅᙱᑦᑐᖓ ᑕᒪᑐᒪ ᒥᔅᓵᓄᑦ 
ᑖᓐᓇᓗ auditor general-ᑯᓐᓄᑦ ᖃᐅᔨᓴᖅᑕᐅᕙᓪᓕᐊᓯᒪᒋᓪᓗᓂ ᖃᐅᔨᒪᔭᒃᑯᑦ 
ᕿᒥᕐᕈᔭᐅᕙᓪᓕᐊᖏᓐᓇᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, (ᑐᑭᓯᓇᙱ) . . ᐅᖅᓱᐊᓗᒃ ᐊᑭᑦᑐᕆᐊᖅᓯᒪᓕᕐᒪᑦ. ᑖᓐᓇ 
ᖃᓪᓗᓈᑎᑑᕐᓗᒍ ᐅᖃᕐᓂᐊᕋᒃᑯ ᐅᖃᖅᑎᑦᑎᔩ. 
 
(ᑐᓵᔨᑎᒍᑦ) ᑭᐅᒡᒍᓯᒋᔭᖓ ᐅᓂᒃᑳᓕᐊᕆᔭᖓᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᓕᐊᕆᖃᑦᑕᖅᑕᖏᓐᓂᑦ 
ᑎᑭᓵᕆᔭᐅᔪᑦ ᑕᒪᒃᑯᐊ ᓂᕿᑦᑎᐊᕙᐃᑦ ᐃᑲᔪᖅᑕᐅᔾᔪᑕᐅᖃᑦᑕᕐᓂᖏᑦ ᑎᑎᖅᑲᓂᐊᕐᕕᒃᑰᖃᑦᑕᖅᑐᑦ ᑕᐃᒃᑯᐊ 
ᑭᕙᓪᓕᕐᒥᐅᑦ. ᒥᓂᔅᑕ ᖃᐅᔨᒪᕚ ᐸᕐᓇᐃᓯᒪᕙᓘᓐᓃᑦ ᐃᓄᓕᕆᔨᑐᖃᒃᑯᑦ ᕿᒥᕐᕈᓇᓐᓂᐊᕐᒪᖔᑕ 
ᕿᑭᖅᑖᓗᒻᒨᖃᑦᑕᕐᓂᐊᖅᑐᓂᑦ ᑭᕙᓪᓕᕐᒨᙵᐅᔪᓂᓪᓗ ᖃᐅᔨᒪᓕᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ:  
 
ᓯᕗᓕᖅᑎ ᐹᓪ ᐅᑲᓕᖅ: ᑖᓐᓇᐃᓛᒃ ᓰᑎᕝᕙᒥ ᑎᑎᕋᕐᕕᒋᔪᒻᒥᔭᕋ, ᑕᒫᓂ ᐃᑲᔪᖅᑐᖅᑐᒋᑦ ᑭᕙᓪᓕᕐᒥᐅᑦ ᑖᓐᓇ 
ᖃᐅᔨᓴᖅᑕᐅᓂᖓ ᖁᕕᐊᒋᓪᓗᒍ. ᑭᓯᐊᓂᑦᑕᐅᖅ ᕿᑭᖅᑖᓗᒻᒥ ᑕᒪᓐᓇ ᑲᒪᒋᔭᐅᒃᑲᓐᓂᕆᐊᖃᕐᒪᑦ.  
 
ᑖᒃᑯᐊᓗ ᓂᖀᑦ ᐃᓚᖏᑦ ᓄᑖᖑᒍᓐᓃᓪᓚᕆᑉᐸᒻᒪᑕ ᑕᒪᐅᙵᕋᓱᑦᑐᑎᒃ ᕿᑭᖅᑖᓗᒻᒧᑦ ᐊᒻᒪᓗ ᐱᓗᐊᖅᑐᒥᑦ ᐊᑮᑦ 
ᖃᐅᔨᓴᖅᑕᐅᒃᑲᓐᓂᖁᓪᓗᒋᑦ ᓄᓇᓕᕋᓛᓂᑦ ᓇᒥᓕᒫᖅ ᓄᓇᕗᒻᒥ. ᐃᓚᖏᑦ ᐊᑮᑦ ᐊᑦᑐᖅᑕᐅᕙᙱᑦᑎᐊᕐᖓᑕ 
ᑕᒪᑐᒧᖓ food mail-ᒧᑦ. ᑖᓐᓇ ᑎᑎᖅᑲᖅ ᐃᓕᒍᓐᓇᖅᑕᕋ ᑲᑎᒪᕕᑦᑎᓐᓄᑦ ᑐᓂᓚᐅᖅᓯᒪᔭᕋ ᑲᑎᒪᕕᒻᒧᑦ 
ᕿᒥᕐᕈᒋᐊᒃᑲᓐᓂᖁᓪᓗᒋᑦ ᑕᒫᓂ, ᑕᒪᒃᑯᓂᖓ ᐊᔾᔨᒌᙱᑦᑐᓂᑦ ᓴᖅᑭᑦᑎᒍᓐᓇᓛᖅᑕᕋ ᖃᐅᑉᐸᖅᑲᐃ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᐱᖓᔪᐊ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ): ᐃᓚᖓᑦ ᑕᐃᒃᑯᐊ, ᐱᖁᑏᑦ ᐃᓛᒃ ᓂᐅᕕᐊᒃᓴᐃᑦ 
ᐊᑭᑐᔪᐊᓘᖃᑦᑕᕐᒪᑕ ᐅᓯᔭᐅᓂᕆᖃᑦᑕᖅᑕᖏᑦ. ᒥᓂᔅᑕᐅᔪᖅ ᓇᓗᓇᐃᖅᓯᓯᒪᔪᓐᓇᖅᐹ ᐅᕙᑦᑎᓐᓄᑦ ᐱᓕᕆᕕᖓ 
ᓯᕗᒧᐊᒃᓯᒪᓂᖃᓕᕐᒪᖔᑕ ᓴᖅᑭᑦᑎᓚᐅᖅᑎᓪᓗᒋᑦ. ᓄᑦᑕᐅᓯᔪᓐᓇᕐᒪᑦ ᐅᐸᓗᖓᐃᔭᐅᑎᓕᐊᕆᓚᐅᖅᑕᖏᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ:  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ ᑲᒪᒋᓗᐊᙱᓇᑦᑎᒍ, ᑭᐅᒍᓐᓇᑕᕋ ᑭᓯᐊᓂ 
ᑖᒃᑯᐊ ᒐᕙᒪᑐᖃᒃᑯᑦ ᐃᖅᑲᓇᐃᔭᖃᑎᒋᓐᓇᓱᓐᓂᐊᖅᑕᒃᑲ ᑖᓐᓇ ᐋᖅᑭᒋᐊᖅᑕᐅᑲᓐᓂᖁᓪᓗᒍ. ᑖᓐᓇᐃᓛᒃ 
ᑐᕌᖓᒐᓗᐊᕐᖓᑦ ᑕᒪᒃᑯᓄᖓ ᐃᑲᔫᑕᐅᓗᓂ ᐊᑭᑭᓪᓕᒋᐊᕈᑕᐅᒃᑲᓐᓂᕋᓱᑦᑐᓂ ᑕᒪᒃᑯᓄᖓ ᓂᕿᓄᑦ ᑕᒪᒃᑯᓄᖓ 
ᑎᒥᓄᑦ ᐃᑲᔫᑎᖃᕈᓐᓇᓪᓚᕆᑦᑐᓂᑦ. ᑖᓐᓇ ᑐᕌᖓᓂᖓ ᑕᑯᓐᓈᖅᑐᒍ ᐊᑐᖅᑕᐅᑦᑎᐊᕆᐊᖃᕋᓗᐊᕐᖓᑦ 
ᐊᑭᑭᓪᓕᒋᐊᕈᑕᐅᒃᑲᓂᕐᓗᓂ ᐅᕙᒍᑦ ᓄᓇᓕᖁᑎᓕᒫᑦᑎᐊᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑭᐅᖅᑕᖅᑐᒥ ᑯᐊᐸᒃᑯᑦ ᑲᑐᔾᔨᖃᑎᒌᖏᑦ ᑎᑎᕋᓚᐅᖅᓯᒪᒻᒪᑕ ᑖᒃᑯᓄᖓ 
ᐊᑦᔨᒌᖏᕈᓘᔭᖅᑐᓂᒃ ᒪᓕᒐᓕᐅᖅᑎᐅᔪᓄᑦ ᑕᕝᕙᓂ. ᑕᒪᓐᓇ ᐱᑦᔪᑎᒋᓪᓗᒍ ᓂᐅᕕᖃᑦᑕᕐᓂᖅ ᓂᕿᓂᒃ 
ᐊᑭᑦᑐᕚᓕᖁᓪᓗᒍ. ᑕᑯᔪᒪᓚᐅᕐᒪᑕ ᑖᒃᑯᐊ INAC-ᑯᑦ ᑕᒪᒃᑯᓂᖓ ᓄᓇᓕᓐᓄᑦ ᐊᖏᓪᓕᒋᐊᖅᑎᑦᑎᔪᒪᓪᓗᑎᒃ ᓲᕐᓗ 
Pilot Program-ᖑᓂᕋᖅᑕᐅᔪᒥᒃ. ᑕᒪᓐᓇ ᐊᑭᓕᒃᓯᕚᓪᓕᖁᓪᓗᒍ ᓂᕿᓄᑦ ᓂᐅᕕᖃᑦᑕᕐᓂᖅ.  
 
ᑖᒃᑯᐊᖃᐃᑦ ᒐᕙᒪᒋᔭᕗᑦ, ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖃᑎᖃᑉᐳᑦ ᑕᒪᓐᓇ ᓂᐅᕕᖃᑦᑕᕐᓂᖅ ᓂᕿᓄᑦ 
ᐊᑭᓕᒃᓯᕚᓪᓕᖁᓪᓗᒍ ᐋᑐᕚᒥᒃ ᐅᖃᓪᓚᖃᑎᖃᑉᐹᑦ ᑕᒪᑐᒥᖓ ᐱᑦᔪᑎᖃᑦᑐᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᑦᑎᑦᑎᔩ. ᑖᓐᓇᐃᓛᒃ ᑲᒪᒌᓐᓇᓂᐊᖅᑕᕗᑦ ᐋᖅᑭᒐᓱᐊᕐᓂᖓᓂ. ᑖᒃᑯᐊ 
ᑕᖅᑭᐅᕙᓚᐅᖅᑑᑉ ᐊᐃᑉᐸᖓᓂ ᑎᑎᕋᖅᕕᒋᓚᐅᕐᒥᔭᕋ ᑖᓐᓇ ᒥᓂᔅᑑᔪᖅ ᑲᒪᔨᐅᔪᖅ ᑖᒃᓱᒧᖓ. ᓲᐅ, ᖃᓄᒃᑲᓐᓂᖅ 
ᑲᒪᒋᒋᐊᒃᑲᓐᓂᕋᓱᓐᓂᐊᖅᑕᕗᑦ ᓅᑉᐸᓪᓕᐊᖑᔮᖅᔪᑉᐸᑦ. ᑖᓐᓇ ᓱᓕ ᑎᑎᖅᑲᖅ ᑎᑎᕋᓚᐅᖅᓯᒪᔭᕋ 
ᑭᐅᔭᐅᓚᐅᖏᒻᒪᑦ. ᒪᑐᐃᖓᕕᒌᓐᓇᖅᑕᕋ ᖃᓄᒃᑲᓐᓂᖅ ᑲᑎᖃᑎᒋᒃᑲᓐᓂᕈᓐᓇᕐᒪᖔᑦᑎᒍ ᑕᒪᑐᒧᖓ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᐋᕆᐊᖅ. 
 
ᐊᐱᖅᑯᑦ 016 - 2(3): ᐊᐅᓚᔾᔪᑎᒃᓴᕆᓂᐊᖅᑕᖓᓂᒃ ᑮᓇᐅᔭᓄᑦ ᐃᓕᓴᒃᓯᕕᒃ ᑲᑐᔾᔨᖃᑎᒌᖏᓐᓄᑦ 

(ᐋᕆᐊᖅ) 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ 
ᐋᓐᓂᐊᖃᕐᓇᖏᑦᑐᓕᕆᔨᐅᔪᒧᑦ ᒥᓂᔅᑕᐅᔪᒧᑦ. ᐅᖃᖅᑎᑦᑎᔩ, ᑕᐃᒪ ᕖᕗᐊᕆᖑᑎᓪᓗᒍ ᑕᒫᓂ ᐊᕐᕌᒍᒥ 
ᐱᒋᐊᓕᕋᑖᖅᑎᓪᓗᒍᐃᓛᒃ ᐅᖃᓪᓚᓚᐅᖅᓯᒐᒪ ᑕᕝᕙᓂ ᑲᑎᒪᕕᒻᒥ ᑖᒃᑯᐊ ᐱᓕᕆᓇᓱᐊᖅᑎᐊᕐᓂᕆᔭᖏᑦ 
ᐃᓕᓴᖅᓯᕕᒃᑯᑦ ᓴᓴᐃᔭᑎᒃᑯᑦ ᑲᖏᖅᑐᒑᐱᒻᒥ. ᑖᒃᑯᐊ ᓇᓗᓇᐃᔭᓚᐅᖅᓯᒪᒐᒃᑭᑦ ᖃᓄᖅ ᑖᒃᑯᐊ ᐱᓕᕆᐊᖏᑦ 
ᐃᑲᔪᕐᓂᖃᒻᒪᖔᑕ ᑲᖏᖅᑐᒑᐱᒻᒧᑦ. ᐊᒻᒪᓗ ᑕᐃᓐᓇ ᒥᓂᔅᑑᔪᔪᖅ ᐊᐱᕆᔪᓪᓗᒍ ᑖᒃᑯᓂᖓ 
ᑮᓇᐅᔭᖃᑦᑎᑎᑦᑎᐊᕈᓐᓇᕐᒪᖔᖅ ᐊᐅᓚᔾᔪᑎᒃᓴᓂᒃ. ᒪᐃᖑᑎᓪᓗᒍ ᑕᒫᓂ ᐊᕐᕌᒍᒥ ᑭᐅᔭᐅᓚᐅᕐᕋᓗᐊᖅᑐᖓ 
ᑖᒃᑯᓂᖓ ᖃᐃᑦᑎᔭᐅᓪᓚᕆᒍᓐᓇᖏᓐᓂᕋᖅᑕᐅᓪᓗᖓ ᐊᐱᖅᓲᑎᒋᔭᓐᓂᒃ. 
 
(ᑐᓵᔨᒃᑯᑦ) ᐅᖃᖅᑏ, ᐊᐱᕆᔪᒪᔭᕋ ᑖᓐᓇ ᒥᓂᔅᑕᕆᔭᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐃᓱᒪᔅᓴᖅᓯᐅᕈᑎᖃᒃᑲᓐᓂᕈᓐᓇᕐᒪᖔᖅ ᐊᐅᓚᔾᔪᑎᒃᓴᕆᓂᐊᖅᑕᖓᓂᒃ ᑮᓇᐅᔭᓄᑦ ᐃᓕᓴᒃᓯᕕᒃ ᑲᑐᔾᔨᖃᑎᒌᖏᓐᓄᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᕿᒥᕐᕈᓇᕐᓂᐊᕐᐸᒃᑲ ᖃᓄᖅ ᑕᐃᒃᑯᐊ 
ᑎᑎᕋᖅᓯᒪᔪᑦ ᐊᓯᔾᔨᖅᓯᒪᓕᕐᒪᖔᖅ ᑕᐃᒪᙵᓂᒃ. ᐊᒻᒪ ᑭᓱᓂᒃ ᑎᑎᖅᑲᓂᒃ ᐊᐅᓚᑎᑦᑎᓯᒪᓐᓂᕐᒪᖔᑕ 
ᒪᓕᒐᓕᐅᖅᕕᒻᒧᑦ. ᐱᔪᓐᓇᖅᐸᑕ ᑮᓇᐅᔭᖅᑖᕈᓐᓇᕐᒪᖔᑕ ᕿᒥᕐᕈᓂᐊᖅᐸᒃᑲ. ᐊᓯᔾᔨᓚᐅᖅᓯᒪᖅᑰᖏᑦᑑᒐᓗᐊᖅ 
ᒫᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐋᕆᐊᖅ. 
 
ᐋᕆᐊᒃ (ᑐᓵᔨᒃᑯᑦ) ᖁᔭᓐᓇᒦᒃ, ᐅᖃᖅᑏᑦ. ᑕᐃᒃᑯᐊ ᒥᓂᔅᑕᐅᓚᐅᖅᓯᒪᔪᖅ ᓇᓗᓇᐃᖅᓯᓚᐅᕐᒪᑦ ᑎᓕᓯᓂᐊᕐᕋᒥᒎᖅ 
ᐃᖅᑲᓇᐃᔭᖅᑎᒥᓂᒃ ᐃᓕᓴᖅᓯᕕᒃ ᑲᑐᔾᔨᖃᑎᒌᖏᑦ ᑮᓇᐅᔭᖃᑦᑎᑕᐅᖁᓪᓗᒋᑦ ᐱᔨᑦᓰᓇᕐᓂᐊᕐᒪᑕ ᑕᒪᑐᒥᖓ  

ᐱᓕᕆᐊᕆᔭᖏᓐᓂᒃ ᓄᓇᓕᒻᒥᐅᓄᑦ ᑲᖏᖅᑐᒑᐱᒻᒥ. ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᓯᕚ ᐅᓪᓗᒥᐅᔪᖅ 
ᖃᓄᐃᓕᔭᐅᓯᒪᓕᕐᒪᖔᑕ ᑭᒡᒍᓯᐅᓚᐅᖅᑐᖅ ᑕᐃᓐᓇ ᑎᓕᓯᔾᔪᑕᐅᓂᐊᕐᓂᕋᖅᑕᐅᓪᓗᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᒋᔭᕆᐊᖃᕐᓂᐊᕐᑕᒃᑲ ᐃᖅᑲᓇᐃᔭᖅᑎᒃᑲ 
ᓇᓃᓕᕋᓗᐊᕐᒪᖔᑕ ᑕᒪᑐᒧᖓ ᐊᒻᒪᑕᐅᖅ ᓇᓗᓇᐃᖅᓯᔭᕆᐊᖃᕐᒥᔪᖓ ᐊᐅᓚᑦᑎᔾᔪᑎᒃᓴᓄᑦ ᑮᓇᐅᔭᓂᒃ 
ᑐᓂᓯᓂᐊᖅᑎᓪᓗᒋᑦ ᑕᐃᒃᑯᐊ ᒪᓕᒋᐊᖃᒻᒪᑕ ᐋᓐᓂᐊᖃᑉᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒪᓕᒐᕆᔭᖏᓐᓂᒃ. 
ᓇᓗᓇᐃᖅᓯᓯᒪᒻᒪᑕ ᑕᐃᑲᓂ ᒥᒃᓴᐅᓴᒃᑕᐅᓯᒪᔪᓂ ᐊᑐᕈᒫᖅᑕᖏᓐᓂ. 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯ ᐃᓄᓕᕆᔨᒃᑯᓪᓗ ᑎᑎᕋᖅᓯᒪᒻᒪᑕ ᐱᓕᕆᐊᕐᒥᓂᒃ ᐊᐅᓚᑦᑎᔾᔪᑎᒃᓴᖏᓐᓂᒃ 
ᐋᖅᑭᐅᒪᐃᓐᓇᕋᑦᑎᒍ ᓲᕐᓗ ᑐᑭᓯᐅᒪᔭᒃᑯᑦ ᐱᓕᕆᐊᑦ ᑕᒪᒃᑯᐊ ᐱᓕᕆᕝᕕᐅᔪᒦᖔᖅᓯᒪᔪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓃᖔᖅᓯᒪᓚᐅᖏᒻᒪᑕ ᐱᓕᕆᔭᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᑕᑯᒋᐊᒃᑲᓐᓂᓚᐅᕐᓗᓂ ᓴᖅᑭᖅᑎᓛᖅᑐᒃᓴᐅᕗᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, 
ᐊᓚᕋᓚᒃ. 
 
ᐊᐱᖅᑯᑦ 017 - 2(3): ᐅᒥᐊᕐᔪᐊᒃᑯᑦ ᐅᖅᓱᐊᓗᑦᑖᖅᑎᑕᐅᓂᖅ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᑦᑎᑎᔨ ᑕᓐᓇ ᐊᐱᖅᑐᑎᔅᓴᕆᓚᖓᔭᕋ ᑕᔅᓱᒧᖓ ᒥᓂᔅᑕ ᑲᒪᔪᖅ ᐅᖅᓱᐊᓗᓕᕆᓂᕐᒧᑦ 
ᑐᓴᐅᒪᔪᒃᓴᐅᔪᑦᓯᓘᕙ ᖃᐅᔨᒪᓪᓚᕆᙱᑦᑐᖓ ᓈᒻᒪᖏᓕᐅᕈᑎᓕᒻᒪᕆᐊᓘᓚᐅᕋᑦᑕ ᒪᕐᕈᐃᖅᓱᖅᑐᑕ ᐊᕐᕕᐊᓂ ᔪᓐ 
ᓄᖑᓕᖅᑎᓪᓗᒍᓗ ᐊᒻᒪ ᔪᓚᐃ ᐱᒋᐊᓪᓚᕆᓕᑦᑎᓪᓗᒎᔪᒃᓴᐅᔪᖅ ᐊᒻᒪ ᐊᔅᒌᔅᒥ ᐅᖅᓱᐃᕈᑎᔪᐊᓘᓚᐅᕋᑦᑕ 
ᒪᕐᕈᐃᒻᒪᕆᑦᑐᑕ ᐊᐅᔭᓵᖅᑎᓪᓗᒍ ᐅᖅᓱᐊᓘᑎᕕᐊᓘᐃᑦ ᐃᒪᐃᖅᑐᐊᓘᒻᒪᑕ ᑕᐃᒃᑯᐊ Pump-up ᑕᐅᓪᓗᑎᒃ 
ᐅᖅᓱᐃᑦ ᐊᑕᐅᒥᕐᒧᐊᖅᑕᖅᑕᐅᓪᓗᑎᒃ ᐃᑎᓂᖓᓂ ᓇᒻᒪᑦᓯᒐᓱᐊᖅᑐᒍ. 
 
ᑕᐃᓐᓇ Power ᖃᐅᑎᕗᑦ ᐅᖅᓱᖃᑦᑎᑕᐅᓇᓱᑐᐃᓐᓇᖅᑎᐊᓕᓚᐅᖅᓯᒪᒻᒪᑦ ᓱᓇᓗᑦᑖᑦ ᐊᓯᖏᑦ 
ᐅᖅᓴᒍᓐᓇᐃᓕᓪᓕᑎᒃ ᒥᓗᑲᕈᑏᓪᓗ ᐃᒥᑦᑕᐅᑏᓪᓗ ᑲᓐᑐᕌᑦᑐᔪᓪᓗ ᑕᒪᒃᑯᐊ ᓄᓇᒃᑰᕈᑎᓂᑦ ᐊᑐᖅᑐᑦ ᑕᒪᒃᑯᐊ 
ᐊᔪᓕᖅᑎᑕᐅᒐᓚᑦᑐᑎᓪᓘᓕᓚᐅᖅᓯᒪᒻᒪᑕ ᑕᒪᓐᓇ ᐱᔾᔪᑎᒋᓪᓗᒍ ᒥᓂᔅᑕᐅᑉ ᑐᓴᐅᒪᑦᑎᐊᕐᒪᖔᒍ ᓯᕗᓪᓕᖅᐹᒥ 
ᐊᐱᕆᐊᓪᓚᓪᓚᖓ ᖁᔭᓐᓇᒦᒃ ᐅᖃᑦᑎᑎᔨ  
 
ᐅᖃᖅᑎ: ᓄᓇᓕᓐᓂ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᓕᒃ ᐸᕋᐅᓐ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᑦᑎᑎᔨ ᑕᒪᓐᓇ ᑐᓴᐅᒪᓪᓚᓚᐅᖅᑕᕋ ᓲᑲᐃᒻᒪ ᐊᑦᓱᕈᓚᐅᕐᒪᑕ 
ᑕᐃᒃᑯᐊ ᐊᕐᕕᐊᕐᒥᐅᑦ ᐊᒻᒪ ᑕᒪᒃᑯᓂᖓ ᑎᑎᖃᖅᓯᒪᔪᓂᑦ ᖃᐃᑦᑎᕙᓪᓕᐊᖃᑦᑕᓚᐅᖅᑐᑦ ᑕᐃᒃᑯᐊ ᓱᓇ 
ᓴᖅᑭᐸᓪᓕᐊᑎᓪᓗᒋᑦ ᐅᖅᓱᐊᓗᒻᒥ ᐊᒥᒐᖅᓯᓂᐅᔭᓕᖅᑎᓪᓗᒋᑦ ᑕᐃᓐᓇ ᐃᓚᖓ ᑐᓴᐅᒪᑦᑎᐊᖅᑕᕋ ᖁᔭᓐᓇᒦᒃ 
ᐅᖃᑦᑎᑎᔨ 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ ᐊᓚᕋᓚᒃ 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᑦᑎᑎᔨ ᐃᓛ ᑕᐃᒪᐃᑦᑑᑎᓪᓗᒍ ᑕᓐᓇ ᓇᒻᒪᖏᓕᐅᕈᑎᒻᒪᕆᐊᓘᓕᓚᐅᕐᒪᑦ ᑕᓐᓇ 
ᐅᒃᑳᓕᐅᕐᕕᕗᑦ Power House ᐃᖏᕐᕋᔪᑑᔭᕆᐊᖃᒻᒪᕆᓕᓚᐅᖅᓯᒪᒻᒪᑕ ᐊᒻᒪᓗ ᑲᑎᖅᓱᐃᓪᓗᑎᒃ ᑕᒃᑯᓂᖓ 
ᐅᖅᓱᐃᓱᕐᕕᐊᓗᓐᓂᑦ ᓴᓗᒪᒐᓗᐊᕐᒪᖔᑦ ᐃᓱᒪᒍᓐᓃᖅᑐᑎᒃ. 
 



ᐱᖓᔪᐊᑦ, ᓄᕕᐱᕆ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᒪᓂ ᑐᓴᒐᓚᓚᐅᕋᓗᐊᖅᑐᖓ 39 ᑕᐅᓴᓐ litres ᒥᓪᓗᐊᖅᑕᐅᓪᓗᑎᒃ ᑕᐃᒪᓐᓇ ᑐᓴᖅᑎᑕᐅᓚᐅᕋᒪ ᓱᕐᓗ 
ᑲᒪᒋᔭᐅᓯᒪᖏᑐᓪᓚᕆᐅᓚᐅᕐᒪᑕ ᑕᐃᒃᑯᐊ ᐅᖅᓲᑎᕕᕗᑦ ᓇᒻᒪᐅᑎᔪᒪᒻᒪᖔᑕᓗ ᒪᒃᑯᐊ ᐃᕐᓗᕐᔪᐊᑦ 
ᐊᒥᓱᖑᖅᐸᓪᓕᐊᔪᑦ ᐱᓕᕆᔪᑦ ᐊᖅᓱᑐᖅᑐᑦ ᐊᒥᓱᙳᖅᐹᓪᓕᐊᔪᑦ ᐅᑭᐅᑦ ᐊᒥᓱᒐᓚᐃᑦ ᓱᕐᓗ 
ᖃᐅᔨᓴᖅᑕᐅᙱᓗᐊᖅᑐᒥᓂᐅᓪᓗᑎᒃ ᐱᔾᔪᑕᐅᓚᐅᕐᒪᑕ. 
 
ᑭᓯᐊᓂ ᑐᓴᕈᒪᓗᐊᖅᑕᕋ ᐅᓇ ᒥᓂᔅᑐ ᑕᒪᓐᓇ ᐱᔾᔪᑎᒋᓪᓗᒍ ᓇᓗᓇᙱᒻᒪᑦ ᐊᖅᓱᖅᑐᖅᐹᓪᓕᖅᑐᒻᒪᕆᐊᓘᒐᑦᑕ 
ᒪᓐᓇ ᑕᒪᓐᓇ ᐅᑭᐅᖑᓚᖓᔪᒥ ᓇᓗᓇᖏᑭᓪᓗᓂ ᓱᕐᓗ ᖁᐊᖅᓵᖅᓯᒪᔪᖃᒻᒪᑦ ᐅᖅᓱᑭᔅᓴᓚᖓᒃᑲᓂᑦᑐᐊᓘᔭᖅᑐᑕ 
ᑕᑕᖅᑐᕕᓂᐅᓐᓂᖃᑕ ᑕᒃᑯᐊ ᓴᓇᔪᖁᑎᓂᖃᐃ ᐃᒪᓐᓇᖅᑐᕆᐊᑲᓪᓚᖅᓯᒪᕙᖏᑦ ᑕᒪᑐᒥᖓ 
ᑕᐃᒪᐃᑦᑐᑰᑲᓐᓂᖁᓇᑕ ᖁᔭᓐᓇᒦᒃ ᐅᖃᑦᑏ 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᑦᑎᑎᔨ ᐊᒻᒪᓗ ᖁᔭᓐᓇᒦᖅᐹᕋ ᑕᓐᓇ ᑲᑎᒪᔨᐅᖃᑎᒐ ᑕᒃᑯᓂᖓ 
ᓴᖅᑭᑎᑦᑎᐊᕐᒪᑦ ᑕᒪᓃᓚᒃ ᓄᓇᓕᓐᓂ ᓄᓇᕗᑦ ᐃᓗᐊᓂ ᐊᒥᓱᙳᐸᓪᓕᐊᓂᖏᑦ ᐃᑉᐱᓐᓇᖃᑦᑕᕐᒪᑕ ᐊᒻᒪ ᑕᐃᒃᑯᐊ 
ᐅᖅᓱᐃᓯᕐᕕᐊᓘᐃᑦ ᓇᒻᒪᒍᓐᓃᕐᒪᑕ ᓇᓂᑐᐃᓐᓇᖅ ᓇᓗᓇᙱᒻᒪᑦ ᐊᒻᒪᓗ ᐸᓐᓇᐅᑎᓂᑦ 
ᐃᓗᐊᓃᖃᑦᑕᖅᓯᒪᔪᒐᓗᐃᑦ ᐊᑕᐅᑦᑎᒃᑯᑦ ᐱᓕᕆᐊᖑᓇᓱᒧᑦ ᐊᙳᑎᔪᓐᓃᖃᑦᑕᕐᒪᑕ ᑮᓇᐅᔭᑦ ᐱᔾᔪᑕᐅᓪᓗᑎᒃ 
ᑭᓯᐊᓂ ᑕᓐᓇ ᐅᐃᔾᔪᑎᒋᒻᒥᒐᑦᑎᒍ ᐅᖃᐅᓯᕆᔭᖓ. 
 
ᑕᐃᒃᑯᐊ ᐊᐅᔭᖅ ᐱᓕᕆᖃᑎᖃᕋᓱᐊᑦᑎᐊᓚᐅᖅᑐᑦ ᓴᓂᔨᒃᑲ ᐊᕐᕕᐊᕐᒥᐅᓂᑦ ᕼᐊᒻᒪᓚᒃᑯᖏᓪᓗ ᑕᒪᐃᑕ ᑕᒪᓐᓇ 
ᐊᔭᐅᒃᑲᓂᕐᓂᐊᖅᐸᕋ ᐄ ᓱᖃᐃᒻᒪ ᐱᓪᓚᕆᐊᓘᒻᒪᑦ ᐊᔭᐅᒃᑲᓂᕐᓂᐊᐸᒃᑲ ᑕᐃᒃᑯᐊ ᓴᓇᔨᒃᑲ ᐊᒻᒪ ᓴᓇᔩᑦ ᐅᕙᓐᓄᑦ 
ᐅᓂᒃᑳᕆᐊᑦᑐᖃᑦᑕᖅᑐᑦ ᐃᓚᓐᓂᓗ ᑕᓚᐴᕆᐊᖃᑦᑕᖅᑐᑦ ᑕᒪᒃᑯᓂᖓ ᑐᓴᐅᒪᑎᑦᑎᑎᐊᕋᓱᑦᑐᑎᒃ ᐱᖃᑦᑕᒻᒪᑕ 
ᖁᔭᓐᓇᒦᒃ ᐅᖃᑦᑎᑎᔨ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑎ ᐊᐱᖅᑯᑎ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐅᖃᑦᑎᑎᔨ ᐊᓕᐊᓈᐃᑦ ᑕᒪᓐᓇ ᐱᓕᕆᐊᖑᓚᖓᒻᒪᑦ ᑭᓯᐊᓂ ᐅᕙᒍᑦ 
ᖁᐊᑦᓵᕈᑎᒋᓗᐊᒃᑲᓐᓂᓚᐅᖅᑕᕗᑦ ᑕᐃᒪ ᐅᒥᐊᕐᔪᐊᖅ ᓇᓃᒻᒪᖔᖅ ᖃᐅᔨᒪᔭᐅᖏᓐᓇᖅᓯᐊᓕᖅᑐᓂ ᐅᓪᓗᖓᓂ 
ᐃᑲᕐᕋᖓᓕᓪᓘᓐᓃᑦ ᖃᐅᔨᒪᔭᐅᖏᓐᓇᖅᓯᐊᓕᖅᑐᓂ ᖁᕕᐊᓱᓕᖅᑐᑕ ᐊᐅᔭᒧᑦ ᓇᒻᒪᐅᑎᓚᖓᓕᕋᑦᑕ ᑕᒪᒃᑯᐊᓗ 
ᑲᓐᑐᕌᑦᑐᖑᖃᑦᑕᖅᑐᐃᑦ ᐅᖅᓱᑐᑦᑐᒻᒪᕆᐊᓘᖃᑦᑕᕐᒪᑕ ᓱᕐᓗ ᐃᓱᒫᓗᐃᖅᐹᓪᓕᖅᑐᑎᒃ. 
 
ᑭᓯᐊᓂ 30 days ᓄᖑᖅᑳᑎᓐᓇᒍ ᑕᐃᒪᐃᓕᒃᑲᓐᓂᑐᐃᓐᓇᕐᒥᔪᒍᑦ ᑕᑕᒥᑦᑎᐊᓚᐅᕋᑦᑕ ᐅᒥᐊᕐᔪᐊᔪᐊᕌᓗᒃ ᑕᕙᓂ 
ᓴᓂᑦᑎᐊᑯᓗᑦᑎᓐᓂ ᐅᖅᓴᖅᓴᐃᔪᖅ ᐅᕙᑦᑎᓐᓂ ᓇᒻᒪᐅᑎᓚᖓᔫᔭᖅᑐᑕ ᖃᑎᒡᒑᓚᑯᓗᓐᓂᒃᑭᐊᖅ ᐅᓯᓐᓂᕐᒪᑦ 
ᐊᒻᒪᓗ 30 days ᖑᖅᑳᑎᓐᓇᒍ ᐊᒻᒪᓗ ᑕᐃᒪᐃᓐᓇᓱᓕ Pump out ᒐᓱᓕᖅᑐᓂ ᐊᑕᐅᒥᕐᒧᑦ ᑲᑎᖅᓱᐃᒐᓱᑦᑐᑎᒃ 
ᑕᒪᓐᓇᖃᐃ ᒥᓂᔅᑐ ᑐᓴᒃᑲᓂᖅᑎᐊᓚᐅᕋᓗᐊᖅᐹᖓ ᖁᔭᓐᓇᒦᒃ ᐅᖃᖅᑎᑎᔨ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐅᖃᖅᑎᑦᑎᔩ. ᐄ ᑕᒪᓐᓇ ᐅᓂᒃᑲᐅᑕᐅᓚᐅᖅᑐᖅ. ᒪᒥᐊᓇᐅᒐᓗᐊᖅ ᑕᐃᒃᑯᐊ 
ᐅᒥᐊᕐᔪᐊᑦ ᑕᐃᒪᓐᓇᐃᑎᑦᑎᓚᐅᕐᒪᑕ ᐊᒻᒪ ᐅᓯᓗᐊᓚᐅᙱᓂᕐᒪᑕ ᑖᓐᓇ ᑖᓐᓇ ᖃᐅᔨᓴᖅᑕᐅᒋᐊᖃᒃᑲᓂᕐᓂᐊᓕᕐᒪᑦ 
ᓯᕗᓂᐊᒍᑦ ᑕᐃᒪᓐᓇᐃᓕᖁᔨᙱᓇᑦᑕ. 
 
ᑕᐃᒃᑯᐊ ᓴᓇᔨᒃᑲ ᐅᕙᓐᓄᑦ ᐅᓂᒃᑳᖏᓐᓇᖅᑐᑦ ᑕᒪᑐᒪ ᒥᔅᓵᓄᑦ ᖃᓄᐃᓕᖅᐸᓪᓕᐊᒻᒪᖔᑦ ᐊᒻᒪ ᓱᑲᑎᖁᓪᓗᒋᑦ 
ᐅᖃᐅᑏᓐᓇᑕᒃᑲ ᑕᐃᑰᓇ ᑐᒡᓕᒃᑯᑦ ᐊᒻᒪ ᑕᐃᑰᓇ ᓄᓇᓕᖏᑦᑎᒍᑦ ᐊᕐᕕᐊᒥ ᐅᖃᐅᔾᔪᑎᐊᕐᓱᒋᑦ ᐱᓚᐅᖅᑕᒃᑲ, 
ᐃᓛᓐᓂᒃᑯᑦ ᑕᒪᒃᑯᐊ ᐅᒥᐊᕐᔪᐊᑦ ᐊᑲᐅᙱᓕᐅᕈᑎᖃᑦᑕᖅᑐᐊᓘᓐᓂᕐᒪᑕ ᑕᐃᒪ ᒥᑭᑦᑐᑯᓗᒻᒥᒃ ᐅᓯᓚᐅᕐᓂᕐᒪᑕ ᓇᓂᑭᐊᖅ 
ᐲᕐᓯᓂᕐᒪᑕᓗ ᐅᕝᕙᑭᐊᖅ ᐊᐃᑦᑖᖑᒐᓗᐊᖅ ᐅᒡᒍᐊᕋᓗᐊᖅᐳᖓ ᑕᐃᒪᓐᓇᐃᑦᑐᖃᓚᐅᖅᑎᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ ᐊᓚᕋᓚᒃ. 

ᐊᓚᕋᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ ᐊᐱᖅᑯᓯᕆᒃᑲᓐᓂᕈᒪᓪᓗᒍ ᑕᐃᑲᓂ ᐊᑭᑐᔫᑎᓂ ᓂᐅᕕᕈᑎᔅᓴᓂ 
ᑕᑯᙱᑦᑎᐊᕐᓯᒪᓪᓗᒍᓗ ᑐᓴᐅᒪᓇᒍᓗ ᑕᒪᒃᑯᐊ holding tanks ᓲᕐᓗ ᐅᖅᓱᐃᓯᕐᕕᐊᓗᐃᑦ ᑕᐃᒃᑯᐊ 
ᐱᔾᔪᑕᐅᓐᓂᖅᐸᑕ ᖃᓄᑭᐊᖅ ᒪᓐᓇ ᐋᖅᑭᒋᐊᓚᖓᕕᑎᒍ ᐅᑭᐅᖅ?  
 
ᐅᐱᕐᖔᖑᓂᐊᖅᑐᖅ ᐅᖅᓱᐊᓗᑦᑕᐅᑎᓪᓗ ᖃᐃᔾᔮᔪᓐᓃᖅᓱᑎᒃ ᓲᕐᓗ ᑕᒪᓐᓇ ᐱᓕᕆᐊᖑᐊᓂᔅᓯᒪᔪᔅᓴᐅᔫᒐᓗᐊᖅ 
ᖃᐅᔨᒪᓪᓚᕆᙱᓐᓇᒪ ᖃᓄᑭᐊᖅ ᓂᕆᐅᒋᔭᖃᖅᐸᑕ ᓄᖑᕈᑎᔾᔮᔪᓐᓃᖅᑭᑕ ᐅᖅᓱᒥ ᐅᐱᕐᖔᖅ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ ᖁᔭᓐᓇᒦᒃ ᐅᖃᖅᑎᑦᑎᔩ. ᐊᕐᕌᒍᑕᒫᖅ ᐊᔾᔨᒌᖃᑦᑕᖏᑦᑐᐊᓘᒻᒪᑕᐃᓛᒃ 
ᐃᓛᓐᓂᒃ ᓄᖑᕈᑎᓕᖅᐸᒃᓱᑎᒃ. 
 
ᐃᓛᓐᓂᒃ ᓈᒻᒪᐅᑎᖃᑦᑕᕐᓱᑎᒃ ᐊᒻᒪ ᑕᐃᒃᑯᐊ ᑕᑯᒋᐊᕐᓂᐊᖅᐸᕗᑦ ᐊᑕᐅᑦᓯᒃᑯᑦ ᐱᓕᕆᓕᕈᑦᑕ ᐊᖏᔫᑎᑦ 
ᑮᓇᐅᔭᐃᑦ ᐱᓕᕆᓕᕈᑦᑎᒍ ᑕᐃᑲᓂ ᑕᐃᑲᓂ ᑎᑎᕋᕐᓯᒪᑦᑎᐊᖅᑐᓂ ᐊᒻᒪ ᓇᓗᓇᐃᔭᕐᓯᒪᑦᑎᐊᕋᓗᐊᕐᒪᑕ ᓄᓇᓖᑦ 
ᑕᒪᕐᒥᒃ. ᐃᑉᐱᒋᔭᖃᖅᑐᖓ ᐊᒻᒪ ᐅᓂᒃᑳᕐᕕᐅᓚᐅᕋᒪ ᐆᒥᖓ ᐃᓚᖏᒡᒎᖅ ᓄᓇᓖᑦ ᐊᖑᒻᒪᑎᔪᓐᓃᕐᒪᑕ 
ᐅᖅᓱᐊᓗᕝᕖᑦ ᑕᐃᒃᑯᐊ ᐃᓂᖏᓐᓂᑦ ᑕᐃᒃᑯᐊ ᐴᕌᓗᓐᓂᑦ ᑖᒃᑯᐊ ᓄᖑᓴᕋᐃᑦᑑᓕᕐᓂᕋᖅᑕᐅᒻᒪᑕ ᐊᒻᒪ 
ᐅᖃᕈᓐᓇᖏᒃᑲᓗᐊᖅᑐᖓ ᓈᒻᒪᐅᑎᓂᐊᕐᒪᖔᑦ ᓈᒻᒪᐅᑎᔾᔮᖏᓐᓂᖅᐸᑦ ᒪᒥᐊᑉᐳᖓ ᖃᓄᖅ ᑐᐊᕕᕐᓗᑎᒃ 
ᐱᓕᕆᔭᕆᐊᖃᕈᒫᖅᑐᒃᓴᐅᒻᒥᒻᒪᑕ ᐃᒻᒪᖃ ᑎᒻᒥᓲᒃᑯᑦ ᑎᑭᐅᔾᔨᖃᑦᑕᓕᕐᒥᓗᑎᒃ. 
 
ᑕᒪᓐᓇ ᐊᑐᖅᑕᐅᒐᔪᑦᑑᔭᓕᕐᒪᑦ ᒫᓐᓇᐅᔪᖅ ᐅᑭᐅᖑᓚᐅᖅᑐᒥ ᑕᒡᕙᓂ. ᐸᕐᓇᖃᑎᒌᑦᑎᐊᓂᐊᖅᐳᒍᑦ ᐅᕙᒍᑦ 
ᓲᖃᐃᒻᒪ ᑲᑎᒪᔨᐅᒐᑦᑕ ᐊᒻᒪ ᓄᓇᓕᒃᐳᑦ ᐃᒃᐱᒋᑦᑎᐊᕋᑦᑎᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ ᑲᑦᑐᒃ. 
 
ᐊᐱᖅᑯᑦ 018 - 2(3): ᐃᓪᓗᒃᓴᐃᑦ ᑎᑭᖃᑦᑕᕐᓂᖏᑦ ᓄᓇᓕᓐᓄᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔩ. ᐅᓇ ᐊᐱᕆᓂᐊᕋᒃᑯ ᒥᓂᔅᑕᐅᑉ ᐊᕙᑎᓕᕆᓂᕐᒧᑦ ᐊᒻᒪ ᐃᓪᓗᓕᕆᓂᕐᒧᑦ 
ᖃᐅᔨᑕᐃᓗᐊᖅᑰᓕᕐᒪᑦ.  
 
ᐃᓛᒃ ᒫᓂ ᓄᓇᕘᕆᔭᑦᑎᓐᓂ ᒪᑯᐊ ᐃᓪᓗᓴᐃᑦ ᑎᑭᖃᑦᑕᕐᒪᑕ ᐊᕐᕌᒍᑕᒫᒃ ᑭᓯᐊᓂ ᑐᓴᕐᓇᓗᐊᖃᑦᑕᓕᕐᒥᒻᒪᑦ 
ᑕᕝᕙᓂ ᑕᒪᒃᑯᐊ ᐃᓪᓗᓴᐃᑦ ᐃᑭᓗᐊᕐᓂᖏᑦ ᓄᓇᓕᓐᓄᑦ ᑎᑭᖃᑦᑕᐸᓚᐃᒻᒪᑕ ᐅᓇ ᐊᐱᖅᑯᑎᒐ ᐅᖃᖅᑎᑦᑎᔩ 
ᑖᒃᑯᐊᖃᐃ ᐃᓪᓗᓕᕆᔨᒃᑯᑦ ᐅᕝᕙᓘᓐᓃᑦ ᐃᓪᓗᓕᕆᔨᕐᔪᐊᒃᑯᑦ ᖃᑦᑎᓂᒃ ..ᑕᕐᓯᒪᓕᕐᒪᖔᑕ ᑖᒃᑯᓄᖓ ᓄᓇᓕᐅᔪᓄᑦ 
ᓄᓇᓕᐅᔪᓄᑦ ᑎᑭᑕᕕᓂᕐᓄᑦ ᐃᓪᓗᓴᓄᑦ. ᑖᓐᓇᖃᐃ ᒥᓂᔅᑕ ᑖᒃᑯᓄᖓ ᑭᐅᔪᓐᓇᐹᖓᖃᐃ. ᓇᑯᕐᒦᒃ ᐅᖃᖅᑎᑦᑎᔩ.  
 
ᐅᖃᖅᑎ: ᓄᓇᕗᒥ ᐃᓪᓗᓕᕆᓂᕐᒧᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᐄ ᑖᒃᑯᐊ ᐃᓪᓗᐃᑦ ᓈᒻᒪᓈᕋᓱᐊᖃᑦᑕᖅᑕᕋᓗᐊᕗᑦ 
ᑎᑭᓵᕆᓯᒪᔭᕗᑦ ᑕᒪᐅᖓ ᓄᓇᓕᓐᓄᑦ ᓇᓪᓕᐊᒃ ᐱᙱᓗᐊᕐᓯᒪᒻᒪᖔᑕ ᑐᑭᓯᐅᒪᓗᐊᕐᓇᒍ ᒫᓐᓇ. 
 
ᖃᐅᔨᒋᐊᑦᑎᐊᕈᓐᓇᕆᓪᓗᒍ ᑭᓯᐊᓂ ᐱᔪᓐᓇᕐᓂᓕᒫᑦᑎᓐᓂᒃ ᑖᒃᑯᐊ ᐃᓪᓗᓕᐊᕆᒐᓱᐊᖅᐸᑦᑕᕗᑦ ᑕᒪᒃᑯᓄᖓ 
ᓄᓇᓕᓐᓄᑦ ᐊᑑᑎᖃᓪᓚᕆᓐᓂᐊᑎᓪᓗᒋᑦ ᐱᓕᕆᐊᕆᒍᒪᕙᓐᓂᐊᖅᑕᕗᑦ ᓈᒻᒪᓈᕐᓯᒪᑦᑎᐊᕐᓗᒋᑦ ᓇᓗᓇᙱᑦᑐᖅ 
ᑕᒪᓐᓇ ᐋᖅᑭᒋᐊᒃᑲᓂᕐᕕᑦᓴᒥᒃ ᓯᕗᓂᑦᓴᑎᓐᓂ ᕿᒥᕐᕈᒋᐊᖃᕐᓂᐊᖅᑐᒍᑦ ᑖᒃᑯᐊ ᓈᓴᐅᑏᑦ 
ᐅᖃᐅᓯᕆᒋᐊᕋᔭᕐᓂᕈᒃᑭᑦ ᐱᓯᒪᙱᓇᒃᑭᑦ ᒫᓐᓇ ᐃᒻᒪᖃ ᑕᒪᓐᓇ ᓈᓴᐅᑏᑦ ᑐᓂᒍᓐᓇᑎᐊᕐᓂᐊᕆᓪᓗᒋᑦ ᑕᕝᕙᓂ 
ᐱᓇᓱᐊᕈᓯᑦᑎᓐᓂ ᖃᐅᑉᐸᓘᓐᓃᑦ ᓇᓪᓕᐊᒃ ᐃᓪᓗᐃᑦ ᐃᓄᐃᓴᓗᐊᖅᑐᓂᒃ ᑎᑭᑕᐅᓯᒪᒻᒪᖔᑕ ᑭᓯᐊᓂ 
ᐱᔪᓐᓇᕐᓂᓕᒫᑦᑎᓐᓂᒃ ᑖᒃᑯᐊ ᐃᓪᓗᓕᐊᕆᔭᕆᐊᓕᕗᑦ ᑕᐃᑲᓂ ᐊᕐᕌᒍᒥ ᓇᓕᐊᓐᓂᑐᐃᓐᓇᖅ 
ᐱᓕᕆᒐᓱᐊᖅᐸᑦᑕᕗᑦ ᓈᒻᒪᓈᖅᑐᒥᒃ. ᖁᔭᓐᓇᒦᒃ. 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᑎᔩ. ᑖᓐᓇ ᑭᐅᒍᑎᖓ ᐱᐅᕈᖅ. ᑭᓯᐊᓂ ᐃᓚᖓᒍᑦ ᑖᒃᑯᐊ ᑲᓐᑐᕌᒃᓯᒪᔪᐃᑦ ᓄᓇᓕᓐᓂ 
ᓈᒻᒪᖏᑦᑐᓂᒃ ᑖᒃᑯᓂᖓ ᐃᓪᓗᒃᓴᓂᒃ ᑎᑭᑕᐅᒐᒥᒃ ᐃᓚᖓᒍᑦ ᑭᖑᕙᖅᐸᒻᒪᑦ ᑕᒪᓐᓇ ᐃᓪᓗᓕᐅᕐᓂᖅ. 
ᓇᒻᒥᓂᖅᑕᐅᖅ ᐅᖃᐅᓯᕆᔭᕋ ᑐᓴᕈᒥᓇᕐᓂᐊᖅᑐᖅ. ᑕᐅᓇᓂᓕ ᓂᕈᐊᖅᑕᐅᒪᕕᒋᓯᒪᔭᕋᓂ. ᐊᒥᓱᐃᓐᓂᓛᒃ 
ᓵᑐᖅᑐᑎᒃ ᐃᓪᓗᒃᓴᐃᑦ ᓈᒻᒪᖏᓐᓂᒥᓂᖓ ᐱᑦᔪᑕᐅᑎᓪᓗᒍ. 
 
ᐃᒻᒪᖃ ᑖᓐᓇ ᒥᓂᔅᑕ ᑖᒃᓱᒥᖓ ᕿᒥᕐᕈᒋᐊᖃᓂᐊᖅᑐᖅ. ᐊᒻᒪ ᑕᐃᓐᓇ ᐅᕙᓐᓄᑦ ᐃᓱᒫᓗᒍᑎᖃᖅᓯᒪᔪᖅ 
ᑭᐅᑦᑎᐊᕈᒪᓂᐊᕐᕋᒃᑯ ᐊᖏᕐᕋᓚᐅᖏᓂᓐᓂ ᑭᐅᒍᑎᒥᒃ ᐱᔪᒪᒃᓴᐃᓐᓇᖅᐳᖓ. ᓇᑯᒻᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, ᑖᒃᑯᐊ ᐃᓪᓗᒃᓴᐃᑦ ᓈᒻᒪᓈᖅᓯᒪᑎᓪᓗᒋᑦ 
ᑎᑭᖃᑦᑕᖁᓇᖅᑯᐃᑦ ᑕᒪᐅᖓ ᓄᓇᓕᓐᓄᑦ. ᑕᒪᒃᑯᐊ ᓈᒻᒪᖏᔾᔪᑎᒥᓂᐅᔪᐃᑦ ᐊᕐᕌᒍᓂ ᐊᑐᓚᐅᖅᑕᑎᓐᓂ 
ᕿᒥᕐᕈᒋᐊᑦᓯᐊᕐᕆᐊᖃᕐᓂᐊᖅᐸᕗᑦ ᑕᒪᒃᑯᐊ ᐃᓪᓗᒃᓴᐃᑦ ᐊᑕᖏᑦᓯᐊᕐᓗᑎᒃ ᑎᑭᓐᓂᐊᕐᕋᓗᐊᕐᒪᖔᑕ ᑕᒪᐅᖓ 
ᓄᓇᓕᓐᓄ. ᑕᒪᓐᓇᓗ ᑮᓇᐅᔭᓂᒃ ᐊᑐᓗᐊᖅᑕᐃᓕᒪᓂᐅᔪᖅ ᐃᓪᓗᓕᐅᒃᑲᓐᓂᒍᑎᒋᔪᓐᓇᑕᖅᑎᓐᓂᒃ 
ᕿᒥᕐᕈᑦᓯᐊᕐᕆᐊᖃᕐᓂᐊᕐᕋᑦᑎᒍ.  
 
ᑖᒃᑯᐊ ᐃᖅᑲᓇᐃᔭᖅᑎᒃᑲ ᑕᒪᒃᑯᓇᙵᑦ ᐃᓪᓗᓂᒃ ᓂᕆᐅᓐᓂᖅᑕᐅᓂᐊᖅᑐᓂᒃ ᐊᑕᖏᑦᓯᐊᕐᕋᓗᐊᕐᒪᖔᑕ 
ᕿᒥᖅᕈᑦᓯᐊᖁᓂᐊᖅᐳᐃᑦ ᓯᕗᓂᒃᓴᑎᓐᓂ. ᖁᔭᓐᓇᒦᒃ. 
 
ᐅᖃᑦᑎᑦᑎᔨ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᑦ. ᑲᑦᑐᒃ. 
 
ᑲᑦᑐᒃ: ᓇᑯᒻᒦᒃ, ᐅᖃᖅᑎᑦᑎᔩ. ᑖᓐᓇ ᑭᐅᒍᑎᖓ ᑐᓴᕐᓂᖅᑐᖅ ᑭᓯᐊᓂ ᓱᓕ ᓈᒻᒪᖏᑦᑐᓂᒃ ᐱᑎᑦᓯᖃᑦᑕᓚᐅᕐᒪᑕ 
ᑕᐃᒃᑯᐊ ᐃᓪᓗᓕᕆᔨᕐᑯᑦ ᐅᕝᕙᓘᓐᓃᑦ ᐃᓪᓗᓕᕆᔨᕐᔪᐊᒃᑯᑦ ᑖᒃᓱᒥᖓ ᐱᓕᕆᐊᖃᑦᑐᖅ. ᑖᓐᓇ 
ᕿᒥᕐᕈᓯᐊᕐᓂᐊᖅᐳᖅ ᑕᒪᑦᓱᒥᖓ ᓯᕗᓂᒃᓴᕆᓂᐊᖅᑕᑎᓐᓂ ᓈᒻᒪᓯᐊᖅᑐᓂᒃ ᐅᕝᕙᓘᓐᓃᑦ ᑕᐃᒃᑯᐊ 
ᐃᓪᓗᓕᐅᖅᑐᐃᑦ ᓄᓇᓕᓐᓂ ᑭᖑᕙᖅᓯᒪᖏᓪᓗᑎᒃ ᐱᓕᕆᐊᖃᑦᓯᐊᕐᓂᐊᕐᒪᑕ. ᑖᓐᓇ ᑖᒃᓱᒥᖓ 
ᕿᒥᕐᕈᑦᓯᐊᕈᓐᓇᓂᐊᖅᑑᒐᓗᐊᖅ ᑭᓯᐊᓂ ᐅᖃᖅᑎᑦᑎᔩ, ᐃᒻᒪᖃ ᑖᓐᓇ ᐊᐱᕆᐅᑎᒋᔭᕋ, ᐅᖃᕆᐊᓪᓚᑦᑐᖓ ᑕᒪᓐᓇ 
ᐊᖏᕐᕋᓚᐅᖏᓂᓐᓂ ᑐᓴᖅᕕᒋᔪᒪᑦᑎᐊᕐᓂᐊᖅᑕ. ᓇᑯᒻᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᐅᖃᐅᓯᑐᐃᓐᓇᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᑐᑐ. 
 
ᐊᐱᖅᑯᑦ 019 - 2(3): ᐊᓯᔾᔨᕐᑕᐅᓂᐊ ᓯᕿᖑᔭᖅ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐳᖓ ᐃᓕᓐᓂᒃ ᐃᓕᑕᕆᔭᐅᒐᒪ ᑐᒡᓕᐊᓂ. ᐅᖃᖅᑏᑦ, ᐃᑉᐸᒃᓴᖅ 
ᐊᑦᔨᐅᖏᑦᑑᓚᐅᕐᒪᑦ ᐅᕙᓐᓄᑦ. ᑕᐃᒪ ᐱᓕᕆᒍᓐᓇᖅᓯᓚᐅᕐᕋᒪ ᑐᓵᑦᓯᐊᕋᓱᓚᐅᕐᕋᒪ ᐱᕙᓪᓕᐊᔪᓂᒃ ᓈᓚᐅᑎᒃᑯᑦ 
ᐅᓪᓛᖅ ᐃᑉᐸᒃᓴᖅ.  
 
ᑕᐃᒃᓱᒪᓂ ᑐᓴᖅᑎᑕᐅᓚᐅᕐᕋᒪ ᑐᓴᓐᓇᖅᑐᓂᒃ ᑖᒃᑯᐊ 8-ᖑᒻᒪᑕ ᒪᓕᒐᓕᐅᖅᑎᐅᓚᐅᖅᓯᒪᔪᑦ ᑕᐃᒃᓱᒪᓂᑐᖃᖅ. 
ᐊᑲᐅᖏᓕᐅᕈᑎᖃᓚᐅᖅᓯᒪᒐᑦᑕ ᑕᐃᒃᓱᒪᓂ ᐊᓯᔾᔨᖅᑕᐅᓇᓱᒃᑎᓪᓗᒍ ᑖᓐᓇ ᓯᕿᙳᔭᖅ.  
 
ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᐸᕐᓇᒃᓯᒪᕚ ᐊᓯᔾᔨᖅᑕᐅᓂᐊᖅᑎᓪᓗᒍ ᐱᖁᔭᖅ ᐊᑕᐅᓯᕐᒥᒃ 
ᓯᕿᙳᔭᕗᑦ ᐋᖅᑭᒃᑕᐅᓯᒪᒍᓐᓇᖁᓪᓗᒍ ᑖᒃᑯᐊ NTI-ᑯᑦ ᑕᐃᒪᓐᓇᐃᑦᑐᓂᒃ ᐱᓕᕆᐊᖃᕋᓱᓕᕐᒪᑕ. ᖁᔭᓐᓇᒦᒃ, 
ᐅᖃᖅᑏ.  

ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᑕᐃᒃᓱᒪᓂ ᐃᖅᑲᐅᒪᒐᒪ ᐊᕐᕌᒎᓚᐅᖅᓯᒪᔪᒥ 
ᐅᖃᓚᐅᖅᓯᒪᒐᒪ ᑕᒪᓐᓇ ᓯᕿᙳᔭᓕᕆᔾᔮᖏᓐᓂᕋᖅᑐᖓ. ᑕᐃᒪᓐᓇ ᐅᖃᓚᐅᕐᓂᕋ ᒪᓕᒃᑎᐊᕐᓂᐊᖅᐸᕋ. ᐃᒪᓐᓇ 
ᓯᕿᙳᔭᓕᕆᔾᔮᖏᑉᐳᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᓐᓄᑦ ᒪᓕᒐᓕᐅᖅᑎ, ᓇᑦᑎᖅ. 
 
ᐊᐱᖅᑯᑦ 020 - 2(3): ᖃᐅᔨᓴᕈᑕᐅᓚᐅᖅᑐᑦ ᐸᓂᖅᑐᑦ ᐅᒥᐊᖅᔪᐊᒃᑰᑦᑕᐅᖃᑦᑕᕐᓂᖏᑦ (ᓇᑦᑎᖅ) 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏᑦ (ᑐᓵᔨᒃᑯᑦ) ᐅᖃᖅᑏ, ᑕᐃᒪ ᒥᓂᔅᑕ ᒐᕙᒪᒃᑯᑦ ᐱᔨᑦᓯᕋᖅᑎᒃᑯᖏᓐᓄᑦ 
ᐊᐱᕆᔪᒪᒐᔭᕋ.  
 
ᑖᒃᑯᐊ ᖃᐅᔨᓴᕈᑕᐅᓚᐅᖅᑐᑦ ᑕᒪᒃᑯᐊ ᐸᓂᖅᑐᑦ ᐅᒥᐊᖅᔪᐊᒃᑰᑦᑕᐅᖃᑦᑕᕐᓂᖏᑦ ᐱᑦᔪᑎᒋᓪᓗᒍ ᖃᖓ 
ᓴᖅᑭᑎᑦᑎᓂᐊᖅᐸᖏᖅᑲᐃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᖏᕐᕋᔪᓕᕆᓂᕐᒥᑦ ᐱᓕᕆᐊᓕᒃ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐃᑕᐅᑉᐸᑕ ᑕᐃᒃᑯᐊ ᑕᑯᒍᑦᑎᒍ 
ᕿᒥᕐᕈᓚᐅᕐᓗᓗᑎᒍᓘᓐᓃᑦ, ᓲᖃᐃᒻᒪ ᑕᐃᒪᓐᓇᐃᖁᔭᐅᑉᐸᑦ ᑕᐃᒪᓐᓇᐃᑦᑐᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ ᑭᕙᓪᓕᕐᒥᐅᑕᑎᒍᑦ ᐊᑦᑐᖅᑕᐅᓯᒪᕐᔪᐊᕋᑦᑕ ᖃᐅᔨᒪᔪᐃᓐᓇᐅᓕᖅᑐᓯ. 
ᑖᓐᓇᓗ ᒥᓂᔅᑖᓪᓗᓂ ᑖᕙᙵᑦ ᑭᕙᓪᓕᕐᒥᐅᑕᔅᓴᔭᐅᓪᓗᓂ. ᖃᓄᕐᓕ ᐃᓱᒪᒋᒻᒪᖔᑭᐊᖅ ᑖᓐᓇ ᐊᔾᔭᖅᓱᐃᖃᑦᑕᕐᓂᖅ 
ᐅᒥᐊᕐᔪᐊᒃᑯᑦ ᑰᔾᔪᐊᒃᑰᖃᑦᑕᖁᔨᓯᒪᔪᒍᑦ ᐊᒥᓲᓕᕋᓗᐊᕋᑦᑕ.  
 
ᖃᓄᕐᓕᑭᐊᖅ ᐃᓱᒪᕙ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑖᓐᓇ ᐊᐱᖅᑯᑎᒋᔭᖓᓂᑦ ᐅᖃᑦᑎᐊᒃᑲᓐᓂᖁᓪᓗᒍ. ᐊᐱᖅᓱᕈᑎᖃᓕᕐᒪᑦ ᒥᓂᔅᑕ ᖃᓄᖅ ᐃᓱᒪᖃᕐᒪᖔᑦ. 
ᑖᓐᓇ ᓇᓗᓇᐃᒃᑲᓐᓂᓚᐅᑲᒍᒃ ᐃᓱᒪᒋᔭᐅᔪᓂᑦ ᐊᐱᕆᔪᓐᓇᖏᓐᓇᑦᑎ. ᑕᑯᔅᓴᒋᐊᕐᓗᒍ ᑭᓯᐊᓂ ᐊᐱᖅᑯᑎ 
ᐱᐅᓂᖅᓴᐅᒻᒪᑦ. ᓇᑦᓯᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑐᑭᓯᐱᓪᓚᖏᑦᑎᐊᖅᑕᒋᑦ. ᑐᑭᓯᑎᒃᑲᓐᓂᐊᓪᓚᙵ. 
 
ᐅᖃᖅᑎ: ᖃᓄᖅ ᐃᓱᒪᒻᒪᖔᓐ ᐊᐱᕆᔪᓐᓇᖏᓐᓇᔅᓯ ᒥᓂᔅᑕᕗᑦ. ᐱᖁᔮᓃᑉᐸᒌᕐᒪᑦ. ᑭᓯᐊᓂ ᐊᐱᖅᑯᑏᑦ 
ᓇᓗᓇᐃᒃᑲᓐᓂᕈᕕᐅᒃ ᑐᑭᓯᓇᖅᓯᑲᓂᕐᓂᐊᖅᑐᖅ. 
 
ᓇᑦᑎᖅ: ᖁᔭᓐᓇᒦᒃ. ᑕᐃᒪᓕ ᖃᓄᖅ ᐃᓱᒪᒻᒪᖔᑕ ᐊᐱᕆᔪᓐᓇᔾᔮᔪᓐᓃᖅᐸᕗᑦ. ᐃᓱᒪᖃᙱᑦᑎᐊᕐᓗᑎᒃ 
ᐃᒃᓯᕚᕈᓐᓇᓚᖓᓕᕐᒪᑕ ᑕᒫᓂ ᒥᓂᔅᑕᒡᒍᑏᑦ.  

ᖃᓄᕐᓕᑭᐊᖅ ᐃᓱᒪᕙᑦ ᒐᕙᒪᒃᑯᑦ ᑕᒪᔅᓱᒪ ᒥᔅᓵᓄᑦ. ᑭᕙᓪᓕᕐᒥᐅᑕᐃᑦ ᓂᓪᓕᐊᖏᓐᓇᓕᕋᓗᐊᕐᒪᑕ ᑰᔾᔪᐊᕐᒥᖔᖅ 
ᐱᖃᑦᑕᕈᒪᓪᓗᑎᒃ. ᒐᕙᒪᒃᑯ ᖃᓄᖅ ᑕᒪᔅᓱᒥᖓ ᐃᓱᒪᔅᓇᖅᓯᐅᖅᓯᒪᒐᓚᙱᓛᑦ. ᑐᑭᓯᓇᖅᑐᔅᓴᐅᕗᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᐅᖃᓚᐅᕋᒪ, ᐃᓄᑦᑎᑐᑦ 
ᐅᖃᖅᑲᐅᒐᒪ, ᑕᐃᒃᑯᐊ ᑳᓐᑐᕌᖅᑎᔅᓴᐅᒐᔭᖅᑐᑦ ᐅᒥᐊᕐᔪᐊᒃᑯᑦ ᐊᔾᔭᖅᑐᐃᖃᑦᑕᕐᓂᐊᕐᓗᑎᒃ ᑭᕙᓪᓕᕐᒥᐅᓄᑦ.  
ᑕᒃᑯᐊ ᖃᐅᔨᒪᑎᒋᔭᐅᔪᑦ ᐊᑭᓕᖁᔩᔾᔪᑎᖃᕐᓂᐊᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓇᑭᑦ ᐅᒥᐊᕐᔪᐊᒃᑯᑦ 
ᑎᑭᑎᑦᑎᖃᑦᑕᕐᓂᐊᕐᒪᖔᑕ ᓇᒧᓪᓗ ᓄᓇᓕᓐᓄᑦ. ᑖᒃᑯᐊ ᑕᑯᓚᐅᕐᓗᒋᑦ ᑭᓯᐊᓂ ᐊᑭᓕᖁᔭᐅᓚᐅᖅᑐᑦ, 
ᐅᖃᕈᓐᓇᖏᓐᓇᒪ ᑕᐃᒃᑯᐊ ᓇᓪᓕᐊᑐᐃᓐᓇᖏᑦ ᐱᐅᓂᖅᓴᐃᑦ ᐊᑐᕈᒪᔭᕋᓗᐊᒃᑲ.  
 
ᑖᓐᓇ ᑐᑭᓯᔭᕋ ᑲᑎᒪᔨᐅᔪᖅ ᑭᕙᓪᓕᕐᒥᐅᓂᑦ ᐅᖃᐅᓯᖃᕐᒪᑦ. NTCL-ᑯᑦ ᐃᑲᔪᖅᑐᖅᓯᒪᒐᑦᑎᒍ ᑖᓐᓇ 
ᖃᐅᔨᑎᑕᐅᓯᒪᒻᒪᑦ ᐅᕙᓐᓄᑦ. ᑭᓯᐊᓂ ᐊᒥᓱᑦ ᑮᓇᐅᔭᑦ ᐊᑐᙱᓂᖅᓴᐅᔪᓐᓇᕋᔭᕋᑦᑎᒍ, ᐃᒪᓐᓇ ᐊᓯᐊᓂᑦ 
ᐅᒥᐊᕐᔪᐊᒥᑦ ᐊᑐᖃᑦᑕᕈᑦᑕ. ᑕᒪᓐᓇ ᐱᔾᔪᑎᒋᓪᓗᒍ ᐅᑕᖅᑭᒋᐊᖃᕐᓂᐊᖅᑐᖓ, ᑖᒃᑯᐊ ᐅᓂᒃᑳᓕᐅᕆᔪᑦ ᖃᓄᖅ 
ᐅᖃᖅᓯᒪᓂᐊᕐᒪᖔᑕ ᒪᓕᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᑲᓪᓚᓐᓂᑦ ᐊᑐᙱᓂᖅᓴᐅᓂᕋᐃᖃᑦᑕᕐᒪᑕ ᒐᕙᒪᒃᑯᑦ ᑕᐅᕙᙵᖔᖅ 
ᐱᖃᑦᑕᓕᖅᑎᓪᓗᒋᑦ. ᐅᕙᒍᓪᓕ ᐃᓄᑐᐃᓐᓇᐅᔪᒍᑦ ᑎᑭᓴᐃᖃᑦᑕᖅᑐᒍᑦ ᐊᑭᑐᔪᒻᒪᕆᐊᓗᒻᒥᑦ ᐊᑭᓖᖃᑦᑕᓕᕋᑦᑕ. 
ᐅᕙᒍᑦ ᐃᓄᑐᐃᓐᓇᐅᔪᒍᑦ ᐊᑭᑐᓂᖅᓴᐅᓕᖅᐸᑦ ᑖᒃᑯᐊ ᐊᑭᑭᓐᓂᖅᓴᓂᑦ ᐊᑭᓖᑦᑕᕆᔭᐃᓕᖅᐳᓪᓕᑭᐊᖅ.  
 
ᐅᕙᑦᑎᓐᓄᐃᓐᓇᖅ ᑐᕌᖓᙱᒻᒪᑦ ᑕᐃᓐᓇ ᐊᔾᔭᖅᓯᐅᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᖅᐸᕋ ᑕᐃᓐᓇ ᐅᖃᐅᓯᖏᓐᓄᑦ.  
 
ᑕᐃᒃᑯᐊ ᑐᓴᕈᒪᒻᒪᕆᓐᓂᐊᕋᒃᑭᓪᓗ ᖃᓄᐃᓕᖓᒻᒪᖔᑕ. ᐅᓂᒃᑳᕐᕕᐅᖃᑦᑕᓛᕐᒥᒻᒪᑕ ᑕᐃᒃᑯᐊ ᓄᓇᓕᒻᒥᐅᑦ 
ᑕᒪᐃᓐᓂᑦ ᖃᓄᖅ ᐃᑉᐱᒋᔭᖃᕐᒪᖔᑕ. ᑕᐃᒃᑯᐊ ᓴᖅᑭᖅᐸᑕ ᑕᑯᔪᒪᒻᒪᕆᓐᓂᐊᕋᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᓇᑦᓯᖅ. 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐃᒃᓯᕙᐅᑖᓚᖃᑦᑕᕋᒃᑭᑦ ᒪᒥᐊᑉᐳᖓ. ᑕᐃᒪᐃᓛᒃ ᐅᖃᕋᑖᕋᒪ ᒐᕙᒪᒃᑯᒡᒎᖅ 
ᐊᖏᔪᑲᓪᓚᒻᒥᑦ ᑮᓇᐅᔭᕐᓂᑦ ᐊᑐᙱᓂᖅᓴᐅᓚᐅᕐᒪᑕ ᑕᐅᓇᙶᖃᑦᑕᓕᖅᑎᓪᓗᒋᑦ ᑭᕙᓪᓕᕐᒥᐅᑕᓄᑦ ᑕᐃᓐᓇ 
ᑎᑭᖃᑦᑕᖅᑐᖅ. ᖃᓄᑭᐊᖅ ᐊᖏᑎᒋᔪᕐᒥ ᑮᓇᐅᔭᕐᒥ ᐊᑐᙱᓂᕐᓴᐅᓯᒪᓕᖅᐸᑦ ᑕᐃᒪᙵᑦ ᐱᒋᐊᓚᐅᕐᒪᑕ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐸᕋᐅᓐ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐄ ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 20 ᒥᓕᐊᓐ ᑕᐃᔭᐅᔪᖅ ᖃᐅᔨᒪᕝᓗᒍ. 
ᑕᐃᒪᓐᓇᒎᖅ ᐊᖏᑎᒋᔪᒥᒃ ᐊᑐᙱᓂᕐᓴᐅᓕᖅᑐᑦ ᐃᓛᒃ 20 ᒥᓕᐊᓐ dollars saving-ᖃᓚᐅᕐᒪᑕ ᐊᕐᕌᓂ 
ᑕᐃᒪᓐᓇᒧᑦ ᑐᑭᓯᐅᒪᔭᕋ ᑕᕝᕙ ᐅᖃᐅᓯᕙᕋ. ᖁᔭᓐᓇᒦᒃ ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ ᑰᓕ. 
 
ᐊᐱᖅᑯᑦ 021 - 2(3): ᓯᑯᓯᐅᖅᑎᒃᑯᑦ ᐋᖅᑭᒃᓯᒪᔭᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑎ. ᐃᒃᐸᒃᓴᖅ ᑕᐃᒪ ᓴᖅᑭᑎᑦᑎᓚᐅᕋᒪ ᑕᐃᒃᑯᐊ ᐅᒥᐊᑉ ᒥᒃᓵᓄᑦ ᑕᐃᓐᓇ ᑎᑭᕋᕐᔪᐊᖅ 
ᖃᓂᒋᔮᓂ ᐱᓂᕐᓗᓚᐅᖅᑐᖅ ᐊᒻᒪ ᐃᓅᔪᓐᓃᖅᑐᖃᓚᐅᕐᓱᓂ ᐅᒥᐊᑉ ᐃᖅᑯᐊᑕ ᐊᔾᔨᖏᓐᓂᒃ. ᓯᕗᓪᓕᖅᐹᒥ 
ᐅᖃᖅᑏ ᐅᖃᕈᒪᔪᖓ ᑕᐃᒃᑯᐊ Coast Guard-ᑯᑦ ᐱᐅᓂᕐᓴᒥᒃ ᑕᐃᒃᑯᓄᖓ commercial-ᖑᔪᓄᓪᓕ ᐅᒥᐊᓄᑦ 
ᐊᖏᔪᓄᑦ ᐃᑲᔪᕐᓂᖃᖅᐹᓪᓕᖅᓯᒪᓕᖅᑐᑦ ᐅᓗᕆᐊᓇᕐᓂᖏᑦ ᐊᑐᖅᑕᐅᖃᑦᑕᕈᓐᓃᕐᒪᑕ. 
 
ᑭᓯᐊᓂ ᐅᒥᐊᕋᓛᑦ ᒥᑭᔪᑦ ᓄᓇᑦᑎᓐᓂ ᓱᓕ ᐃᓄᐃᑦ ᓄᓇᖓᓂ ᑲᒪᒋᔭᐅᙱᓗᐊᕐᒪᑕ ᐊᒻᒪᓗ ᒐᕙᒪᒃᑯᑦ 
emergency majors-ᓕᕆᔩᑦ information ᐊᔭᐅᙱᓗᐊᕋᔮᒻᒪᑕ. ᑐᑭᓯᐅᒪᓇᔭᒃᑕᑎᓐᓂᒃ ᓱᓕ 
ᐱᕋᔭᑦᑕᐃᓕᓂᕐᓚᒻᒧᑦ ᑲᔪᓯᑎᑦᑎᖏᓗᐊᕋᑦᑕ, ᐱᒋᐊᒃᑲᓐᓂᕈᓐᓇᖅᑐᒍᑦ ᐊᔪᕐᓇᖅᑑᖏᑦᑐᑦ ᒪᑯᐊ ᒥᓂᔅᑐ ᑖᓐᓇ 
ᐊᐱᕆᔪᒪᔭᕋ Coast Guard-ᑯᓐᓂᖃᐃ ᐅᖃᖃᑎᖃᕈᓐᓇᖅᐳᑎᑦ ᑕᐃᒃᑯᐊ ᓂᐅᕕᕐᕕᐅᖃᑦᑕᖅᑐᑦ ᐅᒥᐊᓂᒃ ᓴᓇᔪᑦ 
ᒪᓂᑑᕙᒥ ᐱᓗᐊᖅᑐᒥᑦ ᑰᔾᔪᐊᕐᒧᑦ ᑎᑭᖃᑦᑕᖅᑐᑦ certified boat builders stamp-ᓯᒪᑦᑎᐊᖃᑦᑕᖁᓕᕐᓗᒋᑦ 
ᓂᐅᕕᐊᒃᓴᐅᔪᑦ Coast Guard approved. ᑕᐃᒪᓐᓇᖃᐃ ᒥᓂᔅᑐ ᐱᒋᐊᕈᓐᓇᖅᐸ. ᑕᒡᕗᖓ ᐅᖃᖁᒐᓗᐊᖅᑕᕋ 
ᖃᓄᖅ ᑭᐅᔪᓐᓇᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᑕᒑᖅ ᓇᒧᑦ ᐊᐱᕆᕋᑖᖅᐱᑦ? 
 
ᑰᓕ: ᖁᔭᓐᓇᒦᒃ. ᒥᓂᔅᑐ ᑖᓐᓇ emergency majors ᒥᒃᓵᓄᑦ ᐱᓕᕆᔫᑉ Government Services Minister-
ᖑᕙᓪᓚᐃᔪᖅ. 
 
ᐅᖃᖅᑎ: ᒐᕙᒪᓕᕆᓂᕐᒧᑦ ᐱᓕᕆᐊᓕᒃ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ. Thank you for that question. (ᑐᓵᔨᑎᒍᑦ) 
ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᓐᓂ. ᐄ ᖃᐅᔨᒪᑦᑎᐊᖅᑐᖓ ᑕᒪᓐᓇ ᓂᓪᓕᐅᑎᒋᔭᐅᓚᐅᕐᓯᒪᒻᒪᑦ ᐅᒥᐊᑦ 
ᐊᑦᑕᓇᙱᒃᑲᓗᐊᕐᒪᖔᑦ ᐊᒻᒪ ᒪᓕᒐᐃᑦ ᑕᒪᒃᑯᐊ ᓂᓪᓕᐅᑎᒋᔭᐅᖃᑦᑕᓚᐅᕐᓱᑎᒃ ᐊᐃᐳᕈᓪ 1, 2005-
ᖑᓚᐅᖅᑎᓐᓇᒍ ᐅᖃᐅᔾᔭᐅᓚᐅᕐᓯᒪᔪᖓ ᐅᒥᐊᑦ ᓴᓇᔭᐅᔾᔪᓯᖏᑦ ᑕᐃᒪᓐᓇ ᑭᓯᐊᓂ ᐃᓱᒪᕐᓲᑎᒋᔭᐅᓪᓗᑎᒃ 
ᓴᓇᔭᐅᖃᑦᑕᕐᒪᑕ ᒪᓕᒐᖅᑎᒍ ᒪᓕᒋᐊᖃᕐᓯᒪᓪᓗᑎᒃ.  
 
ᐳᐃᒍᖅᑲᐅᒐᒃᑭᑦ ᑎᓕᓯᒋᐊᒃᑲᓐᓂᕈᓐᓇᕐᓂᐊᖅᐳᖓ ᐊᒻᒪ ᑕᐃᒃᑯᐊ Coast Guard-ᑯᑦ 
ᐱᓕᕆᖃᑎᒋᓇᓱᓐᓂᐊᖅᐸᕗᑦ ᖁᔭᓐᓇᒦᒃ ᐅᖃᖅᑎᑦᑎᔩ.  
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ ᑰᓕ. 
 
ᑰᓕ: Yes ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔭᕋ ᐊᑯᓂᐅᔾᔮᖏᑦᑐᖅ ᑖᓐᓇ ᐊᐱᖅᑯᑎᒋᓂᐊᖅᑕᕋ. ᐆᒥᖓ 
ᐅᖃᕈᒪᓪᓗᖓ ᑕᐃᒃᑯᐊᖃᐃ information ᐊᕐᕌᒍᑕᒫᑦ ᐅᑭᐅᑕᒫᑦ ᐋᖅᑭᑦᑕᐅᑎᐊᕈᓐᓇᖅᐳᑦ program-ᖑᓗᒍ 
ᑲᑐᔾᔨᖃᑎᒌᑦ ᑕᐃᒃᑯᐊ ᑲᑎᒪᔨᒐᓚᐃᓪᓗ ᐊᒻᒪ ᐅᒥᐊᓂᒃ ᐅᒥᐊᖅᑐᖅᑏᑦ ᐆᒪᔪᕐᓂᐊᖅᑏᓪᓗ ᑲᑎᒪᔨᖏᑦ 
ᐱᓕᕆᖃᑎᒌᒃᑲᓐᓂᕈᓐᓇᕋᑦᓯᐅᒃ program-ᒥᖅᑲᐃ ᐋᖅᑭᑦᓯᔫᓪᓗᐊᖅᐱᓯ ᐅᖃᖃᑎᒋᓚᐅᕐᓗᒋᑦ ᐱᕋᔭᑦᑕᐃᓕᓂᐅᑉ 
ᐅᔾᔨᖅᑐᕆᐊᖃᕐᓂᐅᑉ ᒥᒃᓵᓄᑦ ᑕᒪᒃᑯᐊ ᐅᒥᐊᖅᑖᖃᑦᑕᖅᑐᑦ ᑲᔪᓯᕙᓪᓕᐊᑐᐃᓐᓇᕐᓂᐊᕐᒪᑕ ᑕᐅᓇᙵᑦ. ᑖᓐᓇᖃᐃ 
ᒥᓂᔅᑐ ᐱᒋᐊᒃᑲᓐᓂᖃᑕᐅᒍᓐᓇᖅᐸ ᑕᐃᒪᐃᓐᓂᐊᕈᕕᓪᓗ ᑕᒡᕗᖓᖃᐃ ᑲᑎᒪᕝᕕᒻᒧᑦ ᐅᓂᒃᑳᕆᐊᒃᑲᓐᓂᕋᔭᖅᐳᑎᑦ 
ᐅᒥᐊᖅᑐᕐᓇᕐᓯᖏᓐᓂᖓᓂ ᐊᕐᕌᒍ. ᖁᔭᓐᓇᒦᒃ. 

ᐅᖃᖅᑎ: ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐃᓛᒃ ᖁᔭᓐᓇᒦᒃ ᐅᖃᖅᑎᑦᑎᔩ. ᑕᒪᒃᑯᐊ standards-ᖑᔪᑦ 
ᖃᐅᔨᔭᐅᒋᐊᒃᑲᓐᓂᕈᓐᓇᖅᑑᒐᓗᐃᑦ ᑕᒡᕗᖓ Transport Canada website-ᑯᓐᓂ ᐊᒻᒪᓗ ᑕᒪᒃᑯᐊ ᐃᒪᕐᒧᑦ 
ᐊᑐᕈᑏᑦ ᒪᓕᒐᐃᓂᓛᒃ Transport-ᑯᓐᓄᑦ ᐊᑕᒻᒥᒻᒪᑕ ᐃᓚᖏᑦ ᑖᒃᑯᐊᑦᑕᐅᖅ CGS-ᑯᑦ ᐱᓕᕆᖃᑎᖃᕈᓐᓇᖅᑐᑦ 
ᑖᒃᑯᓂᙵᑦ Department of Economic Development-ᑯᓐᓂᑦ ᐊᒻᒪ ᑕᐃᒃᑯᐊ ᑕᐃᖅᑲᐅᔭᒃᑲ ᓲᕐᓗ 
ᐱᓕᕆᖃᑎᒋᑦᓯᐊᕐᓗᑎᒍᑦ ᐅᖃᖃᑎᒋᔪᓐᓇᑎᐊᕐᒥᔭᖅᐳᑦ. ᑲᑎᒪᖃᑎᒋᖃᑦᑕᕐᓗᑎᒍ. ᑕᐃᒪᓐᓇᐃᑦᓱᓇᕐᓂᐊᖅᑐᒍᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᖅᓱᕐᓂᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ. ᓈᓴᐅᑎᖓ 7, ᑎᑎᖅᑲᑎᒍᑦ 
ᐊᐱᖅᑯᑏᑦ. ᓇᑦᑎᖅ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 001 - 2(3): ᐅᑎᖅᑕᖃᑦᑕᕐᓂᖏᑦ ᐊᒻᒪ ᒪᒥᓴᐅᑏᑦ ᐱᓕᕆᐊᑦ (ᓇᑦᑎᖅ) 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑏ. ᑖᓐᓇ ᑎᑎᖅᑲᑎᒍᑦ ᐊᐱᖅᑯᑎᒋᓂᐊᖅᑕᕋ ᒥᔅᑕ. ᐹᓪ ᐅᑲᓕᕐᒧᑦ 
ᑐᕌᖅᑐᖅ. ᐱᒋᐊᖅᑎᑕᐅᓯᒪᔪᒥᓂᖅ ᐱᕋᔭᒃᐸᑦᑐᑦ ᐅᑎᖅᑕᐃᓐᓇᖃᑦᑕᖅᑐᑦ ᐅᓄᕐᓂᖏᑦ ᒪᒥᓴᐅᑕᐃᑦ. 
 

1. ᓄᕖᕙ 1, 2005 ᐱᒋᐊᖅᖢᒍ ᐃᓐᓇᐃᑦ ᐊᖑᑏᑦ ᐱᕋᔭᖃᑦᑕᖅᑐᑦ, ᐊᓄᓪᓚᒃᓯᐊᕆᔭᐅᔪᑦ. ᖃᑦᑎᑦ 
ᐅᑎᖅᑕᐅᔭᖃᑦᑕᖅᐸᑦ? 

 
2. ᓄᕖᕙ 1, 2005-ᒥ ᖃᑦᓯᐅᕙᑦ ᒪᒃᑯᑦᑐᓐ ᐊᖑᑏᑦ ᐊᓄᓪᓚᒃᓯᐊᕆᔭᐅᔪᑦ ᐅᑎᖅᑕᕋᐅᔭᐃᓐᓇᖃᑦᑕᖅᑐᑦ? 

 
3. ᓄᕖᕙ 1, 2005-ᒥ ᐊᕐᓇᐃᑦ ᐊᓄᓪᓚᒃᓯᐊᕆᔭᐅᔪᑦ ᖃᑦᓯᑦ ᐅᑎᖅᑕᕋᐅᔭᐃᓐᓇᖃᑦᑕᖅᐸᑦ? 

 
4. ᓄᕖᕙ 1, 2005-ᒥ, ᒪᒃᑯᑦᑐᑦ ᐊᕐᓇᐃᑦ ᐊᓄᓪᓚᒃᓯᐊᕆᔭᐅᔪᑦ ᖃᑦᓯᑦ ᐅᑎᖅᑕᕋᐅᔭᖃᑦᑕᖅᐸᑦ? 

 
5. ᓄᕖᕙ 1, 2005-ᒥ ᒪᓕᒐᓕᕆᔨᒃᑯᑦ ᖃᓄᖅ ᐆᑦᑑᑎᓂᒃ ᐊᑐᖃᑦᑕᖅᐸᑦ ᒪᒥᓴᐃᓂᖅ ᖃᓄᖅ 

ᐊᑑᑎᖃᑦᑎᐊᕋᓗᐊᕐᒪᖔᖅ ᑐᑭᓯᓇᓱᒃᑐᑎᒃ? 
 

6. ᓄᕖᕙ 1, 2005-ᒥ, ᒪᒥᓴᐅᑏᑦ ᖃᓄᐃᑦᑐᑦ ᐊᑐᐃᓐᓇᕈᖅᑎᑕᐅᓯᒪᖃᑦᑕᖅᐸᑦ ᐃᓐᓇᕐᓄᑦ, ᒪᒃᑯᑦᑐᓄᓪᓗ 
ᑎᒍᔭᐅᒪᔪᓄᑦ ᐅᕝᕙᓘᓐᓃᑦ ᐊᓄᓪᓚᒃᓯᐊᕆᔭᐅᔪᓄᑦ? 

 
7. ᓄᕖᕙ 1, 2004-ᒥᒃ ᓄᕖᕙ 1, 2005-ᒧᑦ ᖃᑦᑎᐳᓴᓐᑏᑦ ᐊᓄᓪᓚᒃᓯᐊᕆᔭᐅᔪᑦ ᒪᒥᓴᐅᑎᓂᒃ 

ᐃᓚᐅᖃᑦᑕᖅᐸᑦ.  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑎᑎᖅᑲᑎᒍᑦ ᐊᐱᖅᑯᑏᑦ. ᐲᑕᓴᓐ. 

ᑎᑎᖅᑲᒃᑯᑦ ᐊᐱᖅᑯᑦ 002 - 2(3): ᐃᒥᐊᓗᓕᕆᓂᕐᒧᑦ ᐱᖁᔭᖅᔪᐊᑉ ᒥᒃᓵᓄᑦ ᐊᐅᓚᑕᐅᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ); ᖁᔭᓐᓇᒦᒃ, ᐅᖃᖅᑏᑦ. ᑖᓐᓇ ᑎᑎᖅᑲᑎᒍᑦ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐃᒥᐊᓗᓕᕆᓂᕐᒧᑦ 
ᐱᖁᔭᖅᔪᐊᑉ ᒥᒃᓵᓄᑦ ᐊᐅᓚᑕᐅᓂᖓ, ᐊᑐᓕᖅᑎᑕᐅᓂᖓ. 
 

1. ᓄᕖᕙ 5, 2003-ᖑᑎᓪᓗᒍ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᖅᔪᐊᖅ ᐋᖅᑭᒋᐊᖅᑕᐅᓚᐅᖅᓯᒪᔪᖅ 
ᓯᖁᒥᑦᑎᔪᑦ ᐊᑭᓖᔾᔪᑕᐅᓂᖏᑦ ᐅᓄᖅᓯᒋᐊᖅᑕᐅᓂᐊᕐᒪᑕ ᐃᓚᓕᐅᒃᖢᒍ, ᒪᓕᒐᐃᑦ ᓯᖁᒥᑦᑐᒋᑦ 
ᓂᐅᕐᕈᑎᖃᖃᑦᑕᖅᑐᑦ. ᓄᕖᕙ 1, 2004-ᒥ 2005-ᒧ ᑎᑭᑦᖢᒍ, ᐊᒡᒍᑐᖅᓯᒪᔪᓕ ᓄᓇᓕᖏᑎᒍᑦ ᖃᑦᓯᑦ 
ᐊᑭᓖᑎᑕᐅᓚᐅᖅᐸᑦ ᐊᒻᒪᓗ ᖃᑦᓯᑖᓚᕌᓚᐅᖅᐸᑦ? 

 
2. ᑲᑎᓪᓗᒋᑦ ᐊᑭᓖᕆᐊᖃᑦᑎᑕᐅᔪᑦ ᑖᒃᑯᑎᒎᓇ ᐱᕈᔭᕐᔪᐊᖅᑎᒍᑦ ᑭᓲᓚᐅᖅᐸᑦ 2005-ᒥ ᐅᓪᓗᒥᒧᑦ 

ᑎᑭᑦᑐᒍ. 
 
ᐅᖃᖅᑎ: ᑎᑎᖅᑲᑎᒍᑦ ᐊᐱᖅᑯᑎᑦ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 8, ᑭᐅᔾᔪᑏᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 
 

ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 031 - 2(2): ᐃᒻᒥᓂᖅᓱᖅᑐᑎᒃ ᑐᔪᕐᒥᒋᐊᓖᑦ ᐋᓐᓂᐊᕐᕕᓕᐊᖅᑐᑦ 
(ᑎᑎᕋᖅᑎ) 

ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 032 - 2(2): ᓄᓇᕗᒻᒥ ᐃᓕᓴᐃᔨᔅᓴᐅᓂᕐᒧᑦ ᐃᓕᓐᓂᐊᕈᑎ (ᑎᑎᕋᖅᑎ) 
 
ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 033 - 2(2): ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᐃᑦ ᐊᑐᖅᑕᐅᕙᑦᑐᑦ 

ᓴᖅᑭᔮᖅᑎᑦᑎᓂᕐᒧᑦ (ᑎᑎᕋᖅᑎ) 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒃᑐᒍ 44(2), ᑭᐅᔾᔪᑏᑦ, 32(2), 32(2)-2, 33(2) ᑖᒃᑯᐊ 
ᑭᐅᔾᔪᑕᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 9, ᑭᐅᔾᔪᑏᑦ 
ᒪᑐᐃᖅᓯᓂᕐᒧᑦ ᐅᖃᐅᓯᙵᐅᑎᐅᓚᐅᖅᑐᓄᑦ. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᙵᐅᑎᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 10, ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᐹᓇᐹᓯ. 
 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 
 
ᐊᑎᓕᐅᕈᑕᐅᓯᒪᔪᖅ 001 - 2(3): ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑕ ᐃᓪᓗᖏᑕ ᐊᑐᐊᒐᖏᑦ 

(ᐹᓇᐸᓯ) 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏᑦ. (ᑐᓵᔨᒃᑯᑦ) ᐅᖃᖅᑏᑦ, ᒫᓐᓇᕈᓘᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᖏᑕ ᐃᓪᓗᖏᑕ ᒥᒃᓵᓄᑦ ᐊᑐᐊᒐᓂᒃ ᓂᓪᓕᐅᑎᖃᕈᒪᔪᖓ. 22-ᓂᑦ ᐊᑎᓕᐅᖅᑕᐅᓯᒪᔪᓂᒃ 
ᓴᖅᑭᑦᑎᒍᒪᔪᖓ ᐃᒃᐱᐊᕐᔪᓃᒥᖔᖅᑐᓂ. ᐅᑯᐊ ᐊᑎᓕᐅᖅᓯᒪᔪᑦ ᐃᓱᒪᖃᑦᑐᑦ ᑖᒃᑯᐊ ᐊᑐᐊᒐᐃᑦ 
ᐃᓚᐃᓐᓈᕆᓯᒪᒻᒪᑕ ᐱᐅᖏᑦᑐᑎᓪᓗ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑏᑦ ᓄᓇᕗᒻᒥᒃ 
ᐊᐅᓚᕐᓂᐊᕐᕋᓱᒋᔭᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 11, ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ.  

ᑲᑎᒪᔾᔪᑎᒃᓴᖅ 12, ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓚᐅᖅᑎᓪᓗᒋᑦ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 13, 
ᑎᑎᖅᑲᐃᑦ ᓴᖅᑭᑕᐅᔪᓂᑦ. ᐃᕝᔭᕈᑕᐃᓚᒃ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 004 - 2(3): ᐊᔾᔨᖑᐊᑦ ᑯᕕᑎᔾᔪᑏᑦ ᐱᐅᔪᓐᓃᐸᓪᓕᐊᔪᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ ᐅᖃᑦᑎᑎᔨ ᐅᖃᑦᑏ ᖁᕐᓗᖅᑑᑉ ᕼᐊᒻᒪᓚᖓᑦ ᐊᑲᐅᖏᓕᐅᕈᑎᖃᖃᑦᑕᖅᓯᒪᓕᒪᑦ 
Pump-ᖃᕐᕕᒃ ᒥᑦᑕ ᒥᑦᓵᓄᑦ ᐱᖓᓱᓂᑦ ᐊᔾᔨᖑᐊᓂᑦ ᓴᖅᑭᑦᑎᔪᒪᔪᖓ ᑕᐃᓐᓇ ᐃᒥᕐᒧᑦ ᒥᓪᓗᐊᕐᕕᖓᓂᑦ 
ᐊᔾᔨᓕᐅᖅᑕᐅᓯᒪᔪᖅ ᑕᑯᓐᓇᖅᑕᐅᓂᖓᕐᒪᑦ ᒐᕙᒪᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᒥᓂᔅᑕ ᐅᐸᓗᖓᐃᖅᓯᒪᖁᔭᕋ ᑕᒪᓐᓇ ᑲᒪᒋᔭᐅᓂᕐᒪᑦ ᑲᑎᒪᑐᐃᓐᓇᓕᕈᑦᑕ ᐊᑭᑐᔪᖅᑐᓕᕆᓕᕈᑦᑕ ᑕᒪᑐᒪᓂ 
ᐱᓇᓱᐊᕈᓯᕐᒥ ᐅᔭᓐᓇᒦᒃ ᐅᖃᑦᑎ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 005 - 2(3): ᐱᖁᔭᑎᒍ ᐃᒻᒥᓄ ᐊᑦᑐᐊᓗᐊᕐᓂᖃᓂᕐᒧᑦ ᓱᕋᐃᓇᓱᒋᔭᐅᓂᖓ 

(ᑐᑐ) 
ᑐᑐ: ᖁᔭᓐᓇᒦᒃ ᐅᖃᖅᑎ ᓴᖅᑭᑎᔪᒪᔪᖓ ᑎᑎᖅᑲᓂ ᐱᔪᓐᓇᐅᑎᒐ ᐊᑐᖅᑐᒍ ᓂᓪᓕᐅᑎᒋᖅᑲᐅᔭᕋ ᐅᓪᓗᒥ 
ᐱᔾᔪᑎᓕᒃ ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑎᑎᖅᑲ ᓴᖅᑭᑕᐅᓂᖏᑦ. ᓯᕗᓕᖅᑎ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 006 - 2(3): ᓄᑖᒧᑦ ᑲᒥᓵᓇᒋᔭᑦᑎᓐᓄᑦ ᖃᓄᐃᓕᐅᖅᐸᓪᓕᐊᒋᐊᖃᓐᓂᐊᕐᒪᖔ 

(ᐅᑲᓕᖅ) 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖓᓯᑦ ᐅᖃᑦᑎᑎᔨ ᐅᖃᑦᑎᑎᔩ ᑕᒃᑯᐊ ᓴᖅᑭᑎᒍᒪᓕᒻᒥᔭᒃᑲ ᑲᑎᒪᕕᑦᑎᓐᓄᑦ 
ᑕᒃᑯᐊ ᑎᑎᖅᑲᑦ ᑕᔅᓱᒧᖓ ᓄᑖᒧᑦ ᑲᒥᓵᓇᒋᔭᑦᑎᓐᓄᑦ ᖃᓄ ᖃᓄᐃᓕᐅᖅᐸᓪᓕᐊᒋᐊᖃᓐᓂᐊᕐᒪᖔᖅ 
ᐃᖅᑲᓇᐃᔮᒥᓄᑦ ᖁᔭᓪᓇᒦᒃ ᐅᖃᑦᑎᑎᔨ 
 
ᐅᖃᖅᑎ: ᑎᑎᖅᑲ ᓴᖅᑭᑕᐅᓂᖏᖅ. ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 007 - 2(3): ᐅᓂᒃᑳᑦ ᑎᑎᕋᕆᐅᖅᓴᓂᕐᒧᑦ ᐅᖃᕆᐅᖅᓴᓂᕐᒧᓪᓗ ᒥᓵᓄᖓᔪᑦ 

ᐊᓐᓂᐊᖃᓐᓇᖏᑦᑐᓕᕆᓂᕐᒧᑦ ᓅᕙ ᓯᑰᓴ ᖃᐅᔨᓴᓂᕐᒥᑦ ᐱᓕᕆᐊᖅ, ᔫᓂ 2004 (ᑐᑐ) 
 
ᑐᑐ: ᖁᔭᓐᓇᒦᒃ ᐅᖃᖅᑏ ᓴᖅᑭᑦᑎᔪᒪᔪᖓ ᑎᑎᖅᑲᓂ ᐱᓪᔪᑎᓕᒃ ᐅᓂᒃᑳᑦ ᑎᑎᕋᕆᐅᖅᓴᓂᕐᒧᑦ 
ᐅᖃᕆᐅᖅᓴᓂᕐᒧᓪᓗ ᒥᒃᓵᓄᖓᔪᑦ ᐊᓐᓂᐊᖃᓐᓇᖏᑦᑐᓕᕆᔨᐅᓚᐅᖅᓯᒪᔪᑦ ᐃᓕᓐᓂᐊᖅᑐᓕᕆᔨᐅᓕᖅᑐᖅ ᒫᓐᓇ. 
 
ᐃᓱᒪᒋᓗᐊᖅᑐᒍ ᑕᒃᑯᐊ ᓴᕿᑎᑦᑕᒃᑲ ᓱᕐᓗ ᑕᐅᑐᓕᑳᓪᓚᑦᑐᒥᐅᔮᕐᒪᑦ ᐊᑦᓱᐊᓗᒃ ᐊᑐᐃᓐᓂᖃᖃᑦᑕᕐᒪᑦ ᑕᒪᒃᑯᓄᖓ 
ᑎᑎᕋᕈᓐᓇᖅᑎᐅᖏᑦᑐᓄᑦ ᐅᖃᓕᒫᕈᓐᓇᑦᑎᐊᖏᑦᑐᓗᓪᓗ ᖁᔭᓐᓇᒦᒃ ᐊᖃᑦᑎ 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᓕᒃ 14, ᖃᐅᔨᒃᑲᐃᒍᑦ 
ᐱᖁᔨᕗᖔᕈᑎᒃᓴᓄᑦ ᖃᐅᔨᒃᑲᐃᓂᖅ. ᓈᓴᐅᑎᖓ 15, ᖃᐅᔨᒃᑲᐃᓂᑦ ᐱᖁᔨᕗᖔᕈᑎᒃᓴᓂ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ, ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 01 - ᐃᓚᒋᐊᕈᑏᑦ ᐊᑐᖅᑐᒃᓴᓂ (ᐊᑭᑐᔫᑎᓄᑦ) ᒪᓕᒐᒃᓴᖅ 2006-2007 - ᖃᐅᔨᒃᑲᐃᒍᑦ 

(ᓯᒪᐃᓚᒃ) 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪᓐᓇ ᐅᖃᑦᑎᑎᔨ ᖃᐅᔨᒃᑲᐃᔪᒪᔪᖓ ᐅᓪᓗᑐᐃᓐᓇᕐᒥ ᓄᕕᒻᒪ 18 2005ᖑᓕᖅᐸᑦ 
ᐱᖁᔭᒃᓴᖅ 1 ᐃᓚᒋᐊᕈᑕᐃᑦ 2006 2007 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᖁᔭᓐᓇᒦᒃ ᐅᖃᖅᑏ  
 
ᐅᖃᖅᑎ: ᖃᐅᔨᒃᑲᐃᓂᖅ ᐱᖁᔨᕗᖔᕈᑎᔅᓴᓂᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᐃᑦ ᐅᑲᓕᖅ 
 
ᒪᓕᒐᒃᓴᖅ 08 - ᓈᓴᐅᑎᓕᕆᔪᓄᑦ ᒪᓕᒐᖅ - ᖃᐅᔨᒃᑲᐃᒍᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. (ᑐᓵᔨᑎᒍᑦ): ᐅᖃᖅᑏ, ᖃᐅᔨᒃᑲᐃᔪᒪᔪᖓ 
ᐅᓪᓗᑐᐃᓐᓇᕐᒥᑦ ᓅᕝᕕᕙ 18, 2005-ᖑᓕᖅᐸᑦ ᐱᖁᔭᖅᓴᖅ 8 ᑭᓪᓕᑦᓯᓂᐊᕐᓂᕐᒧᑦ ᐱᖁᔭᕐᔪᐊᖅ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓇᑯᒦᒃ. ᖃᐅᔨᒃᑲᐃᔾᔪᑎᖓ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 16. 
ᐱᖁᔨᕗᖔᕈᑏᑦ. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᑦ ᓈᓴᐅᑎᖓ 17. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 01 - ᐃᓚᒋᐊᕐᑕᐅᓂᖏᑦ ᐊᑭᑐᔫᑎᓄᑦ ᒪᓕᒐᒃᓴᖅ 2006-2007 - ᓯᕗᓪᓕᕐᐹᒥ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): Thank you Mr. Speaker. ᑕᐃᓐᓇ ᐅᓪᓘᓐᓄᑦ ᒪᕐᕉᓐᓄᑦ ᐅᑕᖅᑭᒋᐊᓕᒃ 
ᓴᓂᕐᕙᑦᑕᐅᑲᐃᓐᓇᖁᔭᕋ ᑕᐃᓐᓇ ᐱᖁᔭᒃᓴᖅ 1-2006-2007-ᒧᑦ ᐃᓕᖓᓂᐊᕈᑏᑦ ᐅᖃᓕᒫᖅᑕᐅᔪᓐᓇᕐᓂᐊᕐᒪᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᖏᓐᓄᑦ ᐊᑐᙱᑲᐃᓐᓇᖁᓪᓗᒍ ᒪᓕᒐᖅ 2001, ᑖᓐᓇ ᐱᖁᔭᒃᓴᖅ 1 ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ ᐅᓪᓗᒥᒧᑦ. ᐋᒃᑳᖅᑐᖃᖅᐹ. ᐋᒃᑳᖅᑐᖃᙱᒻᒪᑦ. ᓯᒪᐃᓚ. 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 
ᐃᖃᓗᐃᑦ ᐱᖓᓐᓇᖓᓄᑦ ᐱᖁᔭᒃᓴᖅ 1 ᑮᓇᐅᔭᖅᑐᕈᑎᒃᓴᓄᑦ ᐱᖁᔭᕐᔪᐊᖅ 2006-2007-ᒧᑦ ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᓂᕈᐊᙱᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ. ᐱᖁᔭᒃᓴᖅ 1 ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᓯᓂᐊᓕᖅᐳᖅ. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᑲᑎᒪᔾᔪᑏᑦ ᓈᓴᐅᑎᖓ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

ᒪᓕᒐᒃᓴᖅ 01 - ᐃᓚᒋᐊᕐᑕᐅᓂᖏᑦ ᐊᑭᑐᔫᑎᓄᑦ ᒪᓕᒐᒃᓴᖅ 2006-2007 - ᐊᐃᑉᐹᓂᒃ  

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᐱᖓᓐᓇᖓᑕ 
ᒪᓕᒐᓕᐅᖅᑎᖓᓄᑦ ᐱᖁᔭᒃᓴᖅ 1 ᐊᑭᑐᔪᖅᑐᕈᑎᒃᓴᓄᑦ ᐱᖁᔭᕐᔪᐊᖅ 2006-2007-ᒧᑦ ᐊᑐᕐᓂᐊᖅᑐᖅ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒍ ᑖᓐᓇ ᐱᖁᔭᒃᓴᖅ ᓄᓇᕗᑦ ᒐᕙᒪᒃᑯᖏᓐᓂᑦ ᐱᔪᓐᓇᖅᑎᑦᑎᓂᐊᖅᑐᖅ ᑮᓇᐅᔭᖃᖅᑎᑦᑎᐊᖅᑐᖅ 
ᑎᑭᓪᓗᓂ ᒫᔅᓯ 31, 2007-ᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔭᒃᓴᖅ 1 ᑐᒡᓕᐊᓂᑦ ᐅᖃᓕᒫᖅᑕᐅᓯᒪᓕᖅᐳᖅ. ᐊᒻᒪᓗ ᑐᓂᔭᐅᔪᓐᓇᖅᓯᕗᖅ ᑲᑎᒪᑐᐃᓐᓇᖅᑐᓄᑦ. 
ᐱᖁᔨᕗᖔᕈᑦ . . . ᐱᔾᔪᑕᐅᔪᓂᑦ ᐅᖃᐅᓯᒃᓴᐃᑦ. ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ. ᓂᕈᐊᙱᑦᑐᑦ. ᓄᖅᑲᖔᖅᑐᑦ. ᑖᓐᓇ 
ᑲᔪᓯᕗᖅ. ᐱᖁᔭᒃᓴᖅ 1 ᑐᒡᓕᐊᓐᓂ ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪ ᑐᓂᔭᐅᔪᓐᓇᖅᓯᕗᖅ ᑲᑎᒪᑐᐃᓐᓇᖅᑐᓄᑦ.  
 
ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 
19. ᑲᑎᒪᑐᐃᓐᓇᕐᓂᑦ ᐱᖁᔭᒃᓴᕐᓂᑦ ᑲᑎᒪᔾᔪᑎᖃᕐᓗᑎᒃ ᐱᖁᔭᒃᓴᖅ 1 ᑲᑎᒪᔾᔪᑕᐅᓂᐊᖅᑐᖅ ᓴᑦᓯᖅ ᐃᒃᓯᕙᐅᑕᐅᓗᓂ. 
 
ᐃᖅᓱᖅᑏ. ᓄᖅᑲᖓᑲᐃᓐᓇᕐᓂᐊᖅᑐᒍᑦ 20-ᒥᓂᔅ. 
 
>>ᒪᓕᒐᓕᐅᖅᑏᑦ ᓄᖅᑲᖓᑲᐃᓐᓇᓚᐅᖅᐳᑦ 15:49ᒥ ᐊᒻᒪ ᐱᒋᐊᒃᑲᓂᖅᑐᑎᑦ 16:17ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᓇᑦᑎᖅ) (ᑐᓵᔨᒃᑯᑦ) ᖁᔭᓐᓇᒦᒃ. ᑖᒃᑯᐊ (ᑐᑭᓯᓇᖏᑦᑐᖅ) ᐱᓕᕆᐊᕐᕆᓂᐊᕐᕋᑦᑎᒍᑦ 
ᑲᑎᒪᑐᐃᓐᓇᕐᓗᑕ. ᖃᓄᐃᓕᐅᕈᒪᕗᒃᑭᐊᖅ ᑲᑎᒪᔩᑦ. ᐃᕝᔭᕈᑕᐃᓚᒃ.  
 
ᐃᕝᕙᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖃᕈᒪᔪᒍᑦ ᕿᒥᕐᕈᓇᕐᓂᕐᒥᒃ ᐱᖁᔭᒃᓴᖅ 1-ᒥᒃ ᐊᒻᒪ 
ᐱᒋᐊᖅᕕᒋᓗᑎᒍᑦ ᐱᓕᕆᕕᒋᔭᖓᓐ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ. ᖁᔭᓐᓇᒦᒃ, ᐃᒃᓯᕙᐅᑖ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᐊᖏᖅᐱᑖ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑖᖅ (ᑐᓵᔨᒃᑯᑦ): ᐱᓕᕆᐊᖃᕐᓂᐊᕐᕋᑦᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᕕᖓᓐᓃᑦ. 
ᖁᔭᓐᓇᒦᒃ. ᐊᐱᕆᔪᒪᔭᕋ ᒥᓂᔅᑕᖓᓄᑦ ᒪᑐᐃᖅᓯᒋᐊᕈᑎᖓᓄᑦ. ᒥᔅ. ᐊᒡᓘᒃᑲᖅ. 
 
ᒪᓕᒐᒃᓴᖅ 01 - ᐃᓚᒋᐊᕐᑕᐅᓂᖏᑦ ᐊᑭᑐᔫᑎᓄᑦ ᒪᓕᒐᒃᓴᖅ 2006-2007 - ᐃᓱᒪᒃᓴᖅᓯᐅᕈᑕᐅᓂᖓ 

ᑲᑎᒪᔨᕋᓛᑎᒍᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᓪᓗᒥ ᐅᖃᐅᓯᖃᑦᑎᓪᓗᑕ ᐅᖃᐅᓯᕆᓂᐊᖅᑕᑎᓐᓂᒃ. 
ᑖᕙᓃᓕᕈᒪ ᐃᖏᒃᑯᒪ ᐊᑎᖏᑦ ᐅᖃᐅᓯᕆᓂᐊᖅᐸᒃᑲᑦ ᒪᕐᕉᓂᐊᖅᑑᒃ.  
 
ᐱᓕᕆᕕᑉᐴᑦ ᐊᑭᑐᔪᖅᑐᕈᑎᒃᓴᖏᑦ ᑕᒪᒃᑯᓂᖓ ᓄᓇᓕᓐᓂᒃ ᖃᓂᔅᓴᓂᖅᓴᐅᖁᓪᓗᑕ ᑕᐃᒪᓐᓇᐃᓕᐅᓕᕋᑦᑕ 
ᓄᓇᓕᓐᓂ ᐊᑦᔨᖏᓐᓂᒃ ᑕᐃᒪᓐᓇ ᐸᖅᑭᓯᔾᔪᑎᐅᖃᑦᑕᓂᐊᖅᑐᓄᑦ ᑭᙴᒪᔭᐅᔪᓄᑦ ᑕᐃᒪᓐᓇ ᐱᔪᒪᓪᓗᑕ.  

ᐊᑭᑐᔪᖅᑐᕈᑎᒃᓴᖏᑦ $22.732 ᒥᓕᐊᓐᓂᒃ ᐊᑐᕈᒫᓐᓂᐊᖅᑐᑦ ᑐᓂᐅᖅᑲᑦᑕᐅᓂᐊᖅᑐᑦ ᐃᒪᓐᓇᒃ:  
 

• $21 ᒥᓕᐊᓐᑖᓚ ᓄᑖᓄᑦ ᓴᓇᔾᔪᑕᐅᓗᑎᒃ ᐊᒻᒪ ᓴᓇᒪᓂᖏᓐᓄᑦ ᐋᖅᑭᒃᓯᒪᓂᖃᕐᓗᑎᒃ. 
 

• $1 ᒥᓕᐊᓐ ᓱᓇᒃᑯᑎᒃᓴᕆᔭᖏᓐᓄᑦ ᐋᓐᓂᐊᕕᓕᐊᕈᑕᐅᓗᑎᒃ.  
 

• $380 ᑕᐅᓴᓐᑖᓚ ᓄᓇᓯᐅᑎᓄᑦ ᑭᖑᕝᕕᖅᓯᔾᔪᑕᐅᓗᑎᒃ, ᐊᒻᒪᓗ 
 

• $352 ᑕᐅᓴᓐ ᑖᓚ ᓄᑖᙳᕆᐊᖅᑕᐅᓗᑎᒃ ᑕᓗᕐᔪᐊᕐᒥ ᐋᓐᓂᐊᕕᒻᒧᑦ.  
 
ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐱᓕᕆᐊᕐᕆᔭᖏᑦ ᑖᒃᑯᐊ ᐱᓇᓱᐊᖅᑕᖏᕗᓐᓂ ᑐᕌᒐᒃᓴᕆᔭᒥᓂᒃ 
ᐊᙳᑎᓇᓱᐊᕐᒪᑕ ᓄᓇᓕᓐᓂ ᑕᕝᕘᓇ ᑮᓇᐅᔭᖅᑐᕈᑎᒃᓴᑎᒍ. 
 

• ᐱᖓᓱᑦ ᑖᒃᑯᐊ ᑎᓴᒪᐃᑦ ᐸᖅᑭᒃᓯᕕᐅᖃᑦᑕᖅᑐᑦ ᐱᓇᓱᐊᖅᑕᕗᒃᑯᓐᓂᑦ ᑕᐃᔭᐅᓯᒪᔪᑦ 2006-2007 
ᐊᑐᕈᒫᖅᑕᖃᑦᑐᑦ. ᓂᕆᐅᒃᑐᒍᑦ ᒪᕐᕉᒃ ᑖᒃᑯᐊ ᐅᐱᕐᖔᖓᓂᑦ 2008 ᐊᑐᐃᓐᓇᕈᓚᐅᖏᓐᓂᖏᓐᓂᑦ, 
ᑮᓇᐅᔭᖅᑐᕈᑎᒃᓴᑦ ᐊᖏᖅᑕᐅᒃᐸᑕ ᑮᓇᐅᔭᖅᑐᕈᑎᒃᓴᒃᑲᓐᓂᖏᓐᓂᑦ ᐊᕐᕌᒍ ᑭᖑᕐᖓᒍᑦ ᐊᖏᖅᑕᐅᒃᐸᑕ 
ᑖᒃᑯᐊ ᐃᓪᓗᓕᖕᒥ ᐅᖅᓱᖅᑑᒥᓗ ᐱᓕᕆᔾᔪᑎᖏᑦ ᐃᓪᓗᓕᐅᕈᑕᐅᓂᐊᖅᑐᖅ ᐋᓐᓂᐊᕕᒃᓴᖓᓂᒃ 
ᐊᒻᒪᓗᒃᑕᐅᖅ ᐱᖓᔪᐊᓄᑦ ᐃᓂᒃᓴᕆᓂᐊᖅᑕᖓᓂᒃ ᓇᓗᓇᐃᖅᓯᔭᕆᐊᖃᒻᒪᑕ. 

 
• ᕿᑭᖅᑕᓂ ᐋᓐᓂᐊᕕᒃᓴᖅ ᐅᐱᙶᖓᓂ 2007 ᐊᑐᐃᓐᓇᕈᕐᓂᐊᖅᑐᖅ ᐱᔨᑦᑎᕈᑎᖏᑦ ᐱᐅᓯᒋᐊᕐᓗᑎᒃ 

ᓄᓇᕗᒥ ᐊᒻᒪᓗᑦᑕᐅᖅ ᕿᑭᖅᑖᓗᒻᒥ. 
 
• ᐸᓐᓂᖅᑑᒥ ᐋᓐᓂᐊᕕᒃᓴᖅ ᐊᑐᐃᓐᓇᕈᕐᓂᐊᖅᑐᖅ 2007 ᐅᐱᕐᖔᖓᓂ ᐊᒻᒪᓗᑦᑕᐅᖅ ᑭᓯᐊᓂ ᐱᕕᒃᓴᖓ 

ᐊᓯᔾᔨᖅᑕᐅᓯᒪᔪᖅ ᐃᓂᒃᓴᕆᓚᐅᖅᑕᖓ ᐊᓯᔾᔨᖅᑕᐅᒻᒪᑦ. 
 
ᖃᐅᔨᒃᑲᐃᔪᒪᔪᖓ ᑕᒪᒃᑯᓂᖓ ᓯᕗᓪᓕᐅᔾᔭᐅᓯᒪᔪᑦ ᐸᖅᑭᒃᓯᕕᐅᓂᐊᖅᑐᓂᒃ ᐃᓅᓕᓴᐃᕕᖕᓂ ᐋᓐᓂᐊᕕᖕᓂ 
ᐃᑉᐱᐊᕐᔪᓐᓂ, ᑭᙵᕐᓂᑦ ᓇᐅᔮᓂᓗ ᓅᑕᐅᓯᒪᓕᕐᒪᑕ ᐊᕐᕌᒍᒧ ᒪᕐᕉᓄᓪᓘᓐᓃᑦ ᓯᕗᓂᒃᓴᑦᑎᓐᓄᑦ. 
 

• ᐋᓐᓂᐊᕖᑦ ᐱᑐᖃᐅᓂᕆᔭᖏᑦ ᒫᓐᓇᐅᔪᖅ ᐊᒡᒍᖅᑐᖅᓯᒪᓂᕐᒦᑦᑐᑦ 20 ᑐᖔᓂ ᐅᑭᐅᖃᓕᖅᑐᑦ 
ᐋᓐᓂᐊᕖᑦ. 

 
• ᑖᒃᑯᐊᓗ ᓯᕗᓪᓕᐅᑎᓯᒪᔭᕗᑦ ᐋᓐᓂᐊᕖᑦ ᑭᖑᕐᕕᖅᑕᐅᓂᖏᑦ ᐱᑐᖃᕈᖅᐸᓪᓕᐊᖏᒻᒪᑕ ᑕᐃᒃᑯᐊᓗ 

ᐋᖅᑭᑦᑕᐅᓂᐊᖅᑐᑦ ᓯᕗᓪᓕᐅᔾᔭᐅᔭᕆᐊᓖᑦ ᑭᖑᕐᕕᑦᑕᐅᖅᑳᕆᐊᓖᓪᓗ.  
 
ᖃᐅᔨᒪᓂᐊᖅᐳᑎᑦ ᑮᓇᐅᔭᖅᑐᕈᑎᔅᓴᐃᑦ ᓇᓗᓇᐃᕐᓯᓯᒪᙱᒻᒪᑕ ᐃᖃᓗᑦᑑᑦᑎᐊᕐᒥ ᐃᓅᓕᓴᖅᑕᐅᔭᖅᑐᖅᑐᓄᑦ 
ᑐᔪᕐᒥᕕᐅᖃᑦᑕᕐᓂᐊᖅᑐᓂᒃ ᑲᖏᖅᖠᓂᕐᒥᓗ. 

• ᐃᖃᓗᑦᑑᑦᑎᐊᕐᒥ 05-06-ᒥ ᐊᑐᙱᓐᓂᑯᐃᑦ ᑕᒡᕗᖓ ᐊᑐᖔᕐᓂᐊᖅᑐᑦ ᐋᖅᑭᒃᓯᒪᓂᕆᔭᖏᓐᓂᓪᓗ 

ᖃᑦᑎᕆᔨᒃᑯᑦ ᐊᖏᔪᖅᑳᖓᑦᑕ ᐊᓯᔾᔨᖅᑕᐅᖁᓚᐅᕐᒪᒍ. ᑕᐃᒃᑯᐊ ᐊᖑᒻᒪᑎᔪᓐᓇᕐᓯᓚᐅᙱᒻᒪᑕ 
ᐅᒥᐊᕐᔪᐊᓄᑦ. ᑭᓯᐊᓂᓕ ᓂᕆᐅᑦᑐᒍ ᐊᑐᐃᓐᓇᕈᓛᕐᓂᖓᓂᒃ 2007-ᒥ. 

 
• ᑲᖏᖅᖠᓂᕐᒥ ᐃᖅᑲᓇᐃᔭᖃᑦᑕᕐᓯᒪᒻᒪᑕ ᑭᓯᐊᓂ ᐊᖏᖅᑕᐅᔭᕆᐊᖃᕐᒪᑕ ᓱᓕ ᑲᓇᑕᐅ ᒐᕙᒪᒃᑯᖏᓐᓂ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᓪᓕᐅᒃᑯᒫᖃᙱᑦᑐᓄᑦ ᐃᓅᓕᓴᖅᑕᐅᔾᔪᑎᒋᖃᑦᑕᖅᑕᖓ ᐊᑐᖅᖢᒍ ᑖᓐᓇ 
ᐊᑑᑎᖃᓪᓚᕆᓐᓂᐊᕐᒪᑦ. ᐱᔪᒥᓵᕈᑏᑦ ᑳᓐᑐᕌᒃᒧᑦ ᐱᔪᒥᓇᓱᒍᑎᐅᔪᑦ ᓴᖅᑭᑕᐅᓛᕆᓪᓗᑎᒃ ᐊᕐᕌᒍ 
ᐃᒪᓐᓇᐃᓕᖅᐸᑦ. ᓇᒻᒥᓂᖅ ᐱᓕᕆᕕᖃᖅᑐᑦ ᓴᓇᒪᓂᖓᓂᒃ ᐋᖅᑭᒃᓱᐃᓗᑎᒃ ᐊᐅᓚᑎᒡᓗᑎᒡᓗ 
ᐱᔪᒫᖅᑐᑦ. 

 
ᐃᑲᔪᖅᑐᖅᑐᕈᑎᒃᓴᓄᑦ ᑮᓇᐅᔭᐃᑦ ᑕᒪᒃᑯᐊ ᐊᑐᖅᑕᐅᔪᑦ ᓄᓇᕗᒥ ᒐᕙᒪᒃᑯᖏᓐᓂᒃ ᐋᖅᑭᒃᓯᕚᓪᓕᐊᕐᓂᐊᖅᑐᖅ 
ᐸᖅᑭᒃᑎᔾᔪᑕᐅᖃᑦᑕᖅᑐᓂᒃ ᐊᒻᒪᓗᑦᑕᐅᖅ ᐋᓐᓂᐊᕕᓐᓂᒃ ᓄᓇᓕᖏᓐᓂᒃ ᑲᒪᒋᔭᐅᖁᓪᓗᒋᑦ ᓄᓇᓕᓐᓂᓗ ᐅᓄᖅᑐᑦ 
ᐃᖅᑲᓇᐃᔮᒃᓴᓂᒃ ᓴᖅᑭᒃᑎᓗᑎᒃ ᐱᓕᒻᒪᒃᓴᐅᑕᐅᓗᑎᒡᓗ ᐊᑐᐃᓐᓇᕈᖅᑕᐅᓗᑎᒃ ᐱᓕᒻᒪᒃᓴᐅᑏᑦ ᓄᓇᕗᒥ. 
 
ᓂᕆᐅᑦᑎᐊᖅᐳᖓ ᐃᓕᒃᓯᓐᓄᑦ ᐃᑲᔪᖅᑕᐅᓂᐊᕐᓂᓐᓂ 2006-2007 ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᖅᑕᖏᓐᓄᑦ 
ᐱᓕᕆᕕᖓᑦᑕ ᐃᓄᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑐᙵᓱᒃᑎᐸᒃᑲ ᐊᐱᖅᑯᑎᒃᓴᕆᓂᐊᖅᑕᓯ 
ᑲᑎᒪᔨᕋᓛᓄᓪᓗ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑖ. ᑲᑕᐃᑯᖓ ᐊᐱᖅᓱᖅᑕᐅᕕᒻᒧᑦ ᓇᒃᓴᕐᓂᐊᖅᐲᑦ? ᐊᑏ 
ᑕᐃᑯᙵᐅᑎᓕᒃᑭᑦ. ᑲᑎᒪᔨᕋᓛᑦ ᐊᖏᖅᐹᑦ ᑖᒃᑯᐊ ᐊᐱᖅᓱᖅᑕᐅᖃᑕᐅᓂᐊᖅᑐᑦ ᑖᕗᖓ ᓵᔅᓯᓐᓄᐊᖃᑕᐅᖁᓪᓗᒋᑦ. 
ᐃᖅᑲᓇᐃᔭᖅᑎᖏᑦ ᒥᓂᔅᑕᐅᑉ. 
 
ᖁᔭᓐᓇᒦᒃ. ᐊᑏ ᑭᓇᒃᑰᒻᒪᖔᑕ ᑖᒃᑯᐊ ᑕᐃᑲᐃᓐᓇᒃᑭᑦ ᐱᖃᑎᒋᔭᑎᑦ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᖃᑎᒋᔭᒃᑲ ᑕᓕᖅᐱᓐᓄᑦ ᕗᓂ ᐸᓚᐃᔅ 
ᑖᓐᓇ ᑐᖏᓕᕆᔭᖓ ᒥᓂᔅᑕᐅᑉ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᓴᐅᒥᓐᓄᑦ ᕈᔅᒥᐅᕆ ᕗᕋᐅᓐ, ᑖᓐᓇ 
ᐊᑭᑐᔪᖅᑐᕈᑎᔅᓴᓄᑦ ᐅᖃᐅᔾᔨᒋᐊᖅᑎᕗᑦ.  
 
ᐃᒃᓯᕙᐅᑕᖅ: ᒥᔅ ᕗᕋᐅᓐ ᐊᒻᒪ ᒥᔅᑐ ᐸᓚᐃᔅ. ᑕᐃᒪᐃᓛᒃ.  
 
(ᑐᓵᔨᑎᒍᑦ) ᐃᒃᓯᕙᐅᑕᖓᑦ ᑲᑎᒪᔨᕋᓛᑦ ᒪᑐᐃᕆᐊᕈᑎᒃᓴᓂᒃ ᐅᖃᐅᓯᒃᓴᖃᖅᐹ? ᖃᓂᒪᓐᓇᖏᑦᑐᓕᕆᔨᒃᑯᓪᓗ 
ᐃᓄᓕᕆᔨᒃᑯᓪᓗ ᐱᓕᕆᕕᖓᓐᓄᑦ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᐊᑏ ᑲᔪᓯᓕᕆᑦ ᒥᔅᑐ ᐊᓚᕋᓛᖅ. 
 
ᑲᑎᒪᔨᕋᓛᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᐅᓂᒃᑳᖓᑦ ᕿᒥᕐᕈᓂᕐᒥᓂᑦ ᒪᓕᒐᒃᓴᖅ 

1ᒥᒃ (ᐊᓚᕋᓚᒃ) 

ᐊᓚᕋᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐃᔅᓯᕙᐅᑕᕆᔭᐅᑎᓪᓗᖓ ᑲᑎᒪᔨᕋᓛᖏᓐᓄᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧ ᐃᓕᓐᓂᐊᕐᓂᓕᕆᓂᕐᒧᓪᓗ ᖁᕕᐊᓱᑦᑐᖓ 
ᒪᑐᐃᕆᐊᕈᑎᒃᓴᓂᒃ 2006-2007-ᒧᑦ ᐊᑭᑐᔪᖅᑐᕈᑎᒃᓴᓄᑦ ᐊᑐᕐᓂᐊᖅᑕᖏᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐅᖃᐅᓯᖃᕆᐊᒃᓴᖅ.  
 
ᑲᑎᒪᔨᕋᓛᑦ ᑐᑭᓯᕙᑦ ᐱᓕᕆᕕᖓᑕ ᐊᑭᑭᓐᓂᕐᓴᐅᒻᒪᑕ ᑮᓇᐅᔭᖅᑐᕈᑎᒃᓴᖏᑦ ᐊᕐᕌᒍᒋᖃᑦᑕᕐᓯᒪᔭᑦᑎᓐᓂ 
ᐱᔭᕇᖅᑕᐅᓂᐊᓕᕐᓂᖏᓐᓄᑦ ᐱᖓᓱᑦ ᐋᓐᓂᐊᕖᑦ ᐊᒡᒍᖅᑐᕐᓯᒪᓂᕐᒦᑦᑐᑦ. ᐃᖃᓗᑦᑑᑦᑎᐊᕐᒥ ᐊᒻᒪᓗᑦᑕᐅᖅ 
ᑲᖏᖅᖠᓂᕐᒥ ᐋᓐᓂᐊᕖᑦ ᒪᑐᐃᖅᑕᐅᕋᑖᓚᐅᕐᒪᑕ ᐊᒻᒪᓗᑦᑕᐅᖅ ᕿᑭᖅᑕᓂ ᐋᓐᓂᐊᕕᒃᓴᐅᔪᖅ ᒪᑐᐃᕈᒫᕐᓂᐊᖅᑐᖅ 
ᐃᓱᐊᓂᑦ 2006-2007 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.  
 
ᑲᑎᒪᔨᐅᖃᑕᐅᔪᑦ  ᓂᕆᐅᑦᑎᐊᖅᐳᑦ ᓇᒻᒥᓂᖅᑖᓛᕐᓂᐊᕐᓂᕐᒥᓂᒃ ᐅᕝᕙᓘᓐᓃᑦ ᐊᑐᖅᑐᐊᖅᑕᐅᓛᕐᓂᖓᓂᑦ 
ᕿᑭᖅᑕᓂ ᐋᓐᓂᐊᕕᐅᔪᑦ. ᑲᑎᒪᔨᕋᓛᖑᖃᑕᐅᔪᑦ ᐊᑎᖁᔨᓕᖅᓯᒪᒋᕗᑦ ᑭᖑᓪᓕᖅᐹᖓᓂᑦ ᐊᑭᒋᓂᐊᖅᑕᖓᑦ ᑖᒃᑯᐊ 
ᐱᖓᓲᔪᑦ ᐋᓐᓂᐊᕕᒃᓴᐃᑦ ᐊᑭᖏᑦ ᐊᑐᐃᓐᓇᕈᖅᑕᐅᖁᓪᓗᒋᑦ ᑕᖅᑲᒃᑯᓄᖓ.  
 
ᖃᐅᔨᒪᔪᑦ ᒪᓕᒐᓕᐅᖅᑎᐅᔪᑦ ᑖᒃᑯᓂᖓ ᐃᖅᑲᓇᐃᔭᖅᑎᑖᖅᐸᓪᓕᐊᒻᒪᑕ ᐱᖓᓱᓂᑦ ᐋᓐᓂᐊᕕᒃᓴᐅᔪᓂᑦ 
ᓄᑖᖑᔪᓂᑦ. ᑲᑎᒪᕋᓛᖑᔪᑦ ᐃᑲᔪᖅᑐᐃᔪᑦ ᐊᐅᓚᔾᔪᑕᐅᒋᐊᖅᓯᒪᔪᓂᑦ ᐃᓕᓐᓂᐊᖅᑎᑦᑎᖃᑦᑕᖁᓪᓗᒋᑦ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓅᓕᓴᐃᓂᕐᒧᓪᓗ ᓄᓇᓕᓐᓂᑦ. ᐃᖃᓗᑦᑑᑦᑎᐊᕐᒥ, ᑲᖏᖅᖠᓂᕐᒥ, ᓄᓇᕗᒻᒥᐅᑦ 
ᐃᓕᓐᓂᐊᖅᑎᑦᑎᕙᓪᓕᐊᓂᐊᕐᒪᑕ ᐃᓐᓄᑕᐅᕙᓪᓕᐊᔪᓐᓇᕐᓂᐊᕐᒪᑕᓗ ᐋᓐᓂᐊᕕᒻᒥ ᐃᖅᑲᓇᐃᔮᒃᓴᐃᑦ. ᐱᓕᕆᔨᐅᔪᑦ 
ᑕᐃᒃᑯᓄᖓ, ᑕᐃᓐᓇ ᐃᓕᓐᓂᐊᖅᑎᑦᑎᔾᔪᑎᒋᓚᐅᖅᑕᖓ ᑕᕐᕋᖅᑐᖅᑕᐅᓂᕐᒧᑦ, ᑖᓐᓇ ᐆᑦᑑᑎᑦᑎᐊᕙᐅᕗᖅ.  
 
ᐃᓪᓗᖃᖅᑎᑦᑎᓂᖅ ᐃᓅᓕᓴᐃᔨᐅᔪᓂᑦ ᐃᖅᑲᓇᐃᔭᖅᑎᓂᓪᓗ ᐃᓱᒫᓘᑎᒋᔭᐅᕗᖅ ᐱᓗᐊᖅᑐᒥᑦ ᓄᓇᕗᑦ ᒐᕙᒪᒃᑯᑦ 
ᑐᓴᖅᑎᑦᑎᓚᐅᖅᑎᓪᓗᒋᑦ ᐃᓪᓗᖃᖅᑎᑦᑎᖃᑦᑕᔾᔮᔪᓐᓃᕋᒥᒡᒎᖅ ᐃᖅᑲᓇᐃᔭᖅᑎᒥᓐᓂᒃ. ᑲᒪᓇᕐᓚᖅᑐᖅ  
ᐊᑭᑐᔪᖅᑐᕈᑎᔅᓴᓄᑦ ᐱᓕᕆᐊᒃᓴᐃᑦ ᐃᓗᐊᓃᑦᑐᑦ ᐃᓗᐊᓃᑦ ᐱᓕᕆᕕᖓᓐᓂᑦ ᐃᓄᓕᕆᔨᒃᑯᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐱᖃᓯᐅᔾᔨᓯᒪᒻᒪᑕ ᐃᖅᑲᓇᐃᔭᖅᑏᑦ ᐊᖏᕐᕋᔅᓴᖏᓐᓂᑦ. 
 
ᐃᒪᓐᓇᐃᖅᑰᔨᒻᒪᑦ, ᐅᓄᖅᑐᐃᖅᓱᕐᓗᑎᒃ ᐊᖏᕐᕋᕆᔭᐅᔪᑦ ᐊᑐᖅᑕᐅᖃᑦᑕᖅᑐᑦ ᐱᓕᕆᕕᓐᓂᑦ, ᐋᓐᓂᐊᓯᐅᖅᑎᓂᑦ 
ᐊᖏᕐᕋᖃᖅᑎᑦᑎᓗᑎᒃ, ᓄᑖᓂᓪᓗ ᐊᒻᒪᓗ ᑕᒪᒃᑯᓂᖓ ᑎᑭᓯᒪᑲᐃᓐᓇᖅᐸᑦᑐᓂᑦ ᐃᓅᓕᓴᐃᔪᓂᑦ 
ᐱᖃᓯᐅᔾᔭᐅᓯᒪᙱᒻᒪᑕ ᓄᓇᕗᑦ ᒐᕙᒪᒃᑯᖏᑕ ᑎᑎᕋᖅᓯᒪᔪᖁᑎᖏᓐᓂᑦ ᐊᑭᑐᔪᓂᑦ ᓇᒻᒥᓂᕆᔭᐅᔪᓂᑦ. 
ᑲᑎᒪᔨᕋᓛᖑᔪᑦ ᐊᑐᓕᖁᔨᓚᐅᖅᑐᑦ ᒥᓂᔅᑕ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᖁᓪᓗᒋᑦ 
ᐃᓪᓗᖃᖅᑎᑦᑎᖃᑦᑕᖁᓪᓗᖏᑦ ᐃᓅᓕᓴᐃᔨᐅᔪᓂᑦ. 
 
ᑐᔪᕐᒥᕕᓐᓄᑦ ᐱᔨᑦᓯᕈᑎᐅᒧᑦ ᑕᒪᕐᒥᒃ ᐃᓗᐊᓂ ᓯᓚᑖᓂᓗ ᓄᓇᕗᑦ ᓱᓕ ᑕᒪᓐᓇ ᐃᓱᒫᓘᑎᒋᔭᐅᕗᖅ. 
ᑲᑎᒪᔨᐅᖃᑕᐅᔪᑦ ᐃᓕᑕᖅᓯᓯᒪᑎᓪᓗᒋᑦ ᑮᓇᐅᔭᐃᑦ ᑕᒪᒃᑯᐊ ᐊᑐᖅᑕᐅᑎᓪᓗᒋᑦ ᑐᔪᕐᒥᔾᔪᑎᓄᑦ 
ᑐᔪᕐᒥᔾᔪᑎᖃᖅᑎᑦᑎᓂᕐᒧᓪᓗ ᐱᔨᑦᓯᖅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓇᓪᓕᐅᒃᑯᒫᖃᙱᑦᑐᓄᑦ 
ᐃᓅᓕᓴᖅᑕᐅᔾᔪᑎᖏᓐᓂᑦ ᐊᑦᑐᐃᖃᑦᑕᖅᓯᒪᒻᒪᑕ ᐸᕐᓇᐅᑎᖏᓐᓄᑦ ᑳᓐᑐᕌᖏᓐᓄᓪᓘᓐᓃᑦ ᑐᔪᕐᒥᔪᓕᕆᖃᑦᑕᕐᓂᕐᒧᑦ 
ᐱᔨᑦᓯᕈᑎᖏᓐᓄᑦ. ᑖᒃᑯᐊ ᒪᑐᐃᖅᑕᐅᑉᐸᑕ ᐊᕕᑦᑐᖅᓯᒪᔪᓂᑦ ᐋᓐᓂᐊᕕᐅᔪᑦ ᑐᔪᕐᒥᕕᖃᕆᐊᖃᕐᓂᖅᓴᐅᓂᐊᓕᕐᒪᑕ 
ᓄᓇᖃᖅᑲᑎᒋᙱᑕᕗᑦ ᑎᑭᑉᐸᓪᓕᐊᑎᓪᓗᖏᑦ ᐃᓅᓕᓴᖅᑕᐅᔭᖅᑐᕐᓗᑎᒃ. 
 
ᑲᑎᒪᔨᕋᓛᖑᔪᑦ ᐃᓕᑕᖅᓯᕗᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐸᕐᓇᐃᕙᓪᓕᐊᓕᕐᒪᑕ ᐃᓅᓕᓴᖅᑕᐅᖃᑦᑕᖅᑐᓄᑦ 
ᓇᓪᓕᐅᒃᑯᒫᖃᙱᑦᑐᓄᑦ ᐊᖏᖃᑎᒌᖃᑎᖃᕋᓱᐊᕐᓂᐊᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ ᒥᓂᔅᑕ 
ᓯᕗᒧᐊᑦᑎᐊᖁᒐᓗᐊᖅᐸᕗᑦ ᐊᖏᖃᑎᒌᒐᓱᐊᖅᑎᓪᓗᒋᑦ ᑮᓇᐅᔭᖅᑖᑦᑎᐊᖁᓪᓗᒋᑦ ᑕᒪᑐᒧᖓ ᐱᒻᒪᕆᐅᔪᒧᑦ 
ᐃᓅᓕᓴᖅᑕᐅᓂᕐᒧᑦ ᐱᔨᑦᓯᖅᑕᐅᓂᕐᒥᓄᑦ. ᑖᒃᑯᐊ ᐊᖏᖃᑎᒌᒐᓱᐊᕈᑎᐅᔪᑦ ᐊᑦᑐᐃᓂᖃᕐᓂᐊᕐᒥᔪᑦ 
ᐊᖏᖃᑎᒌᒐᓱᐊᕐᓂᕐᒧᑦ ᑳᓐᑐᕌᒧᑦ ᑐᔪᕐᒥᕕᖃᖅᑎᑦᑎᓂᕐᒧᑦ ᓇᓗᓇᐃᖅᑕᐅᓗᑎᒃ ᓲᕐᓗ ᔭᓗᓇᐃᒥ, ᐅᐃᓂᐸᒡᒥ, 
ᐋᑐᕚᒥ, ᐃᐊᑦᒪᓐᑕᓐᒦᑦᑐᒧᓪᓗ. 

ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᐅᔾᔨᕈᓱᒃᑲᒥᒃ ᐱᕚᓪᓕᖅᓯᒪᒻᒪᑕ ᓴᓇᓕᖅᑎᓪᓗᒋᑦ ᓄᓇᓖᓐᓇᕐᓂᑦ ᐃᓅᓕᓴᐃᕕᓐᓂᑦ 
ᓴᖅᑭᑦᑐᓐᓇᕐᓂᖏᑦ ᑖᒃᑯᐊᓗ ᑐᐊᕕᕐᓇᖅᑐᒃᑯᑦ ᓴᖅᑭᑦᑎᓕᓚᐅᕐᒪᑕ, ᑐᐊᕕᕐᓇᖅᑐᑦ ᐱᓕᕆᐊᒃᓴᐅᔪᑦ 
ᑭᖑᕙᕆᐊᖅᑕᐅᓪᓗᑎᒃ ᐊᕐᕌᒍᒐᓴᓐᓄᑦ ᓲᕐᓗ ᐃᑉᐱᐊᕐᔪᒻᒥᑦ ᐋᓐᓂᐊᕕᒃ ᑭᖑᕝᕕᕈᑎᒃᓴᖓ. 
 
ᓄᓇᕗᑦ ᒐᕙᒪᒃᑯᖏᑦ ᐱᓕᕆᓯᒪᒻᒪᑕ ᐱᓕᕆᓯᒪᒻᒪᑕ ᒪᑐᐃᖅᓯᓯᒪᓪᓗᑎᒃ ᐃᓅᓕᓴᐃᕕᐅᖃᑦᑕᕐᓂᐊᖅᑐᓂᑦ 
ᐊᕐᕌᒍᑕᒫᑦ ᐊᓪᓚᕝᕕᑦᑎᓐᓂᑦ. ᐅᖅᓱᖅᑑᒥ ᐃᓪᓗᓕᒻᒥᓪᓗ ᓇᓗᓇᐃᖅᑕᐅᓯᒪᒐᓗᐊᕐᒥᔪᑦ ᑖᒃᑯᐊ ᐃᓂᒋᔭᐅᖁᓪᓗᒋ 
ᓯᕗᓪᓕᖅᐹᖑᓗᑎᒃ ᐋᓐᓂᐊᕕᓐᓂᑦ ᑲᒪᒋᔭᐅᓗᑎᒃ. ᑲᑎᒪᔨᐅᖃᑕᐅᒧᑦ ᐃᓂᒋᓂᐊᖅᑕᖏᑦ ᓯᕗᓂᒃᓴᖅᑎᓐᓂᑦ 
ᐃᓂᒃᓴᒋᔭᐅᓂᐊᖅᑐᑦ ᐋᖅᑭᑦᑕᐅᔭᕆᐊᖃᕐᒪᑕ ᓱᓕ. 
 
ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᐱᓕᕆᕕᒻᒥ ᐊᑭᑐᔪᖅᑐᕈᑎᔅᓴᖏᓐᓄᑦ ᐸᕐᓇᐅᑎᖏᓐᓂᑦ ᐱᓕᕆᐊᖃᖁᓪᓗᒋᑦ 
ᑐᓴᕋᓱᐊᕐᓂᖃᖃᑦᑕᓚᐅᕐᓗᑎᒃ ᓄᓇᓕᓐᓂᑦ. ᑕᒪᒃᑯᐊ ᐸᕐᓇᐅᑎᒋᔭᖏᑦ ᐱᖃᓯᐅᔾᔨᓯᒪᒐᓗᐊᕐᒪᖔᑕ ᐱᔾᔪᑕᐅᔪᓂᑦ 
ᓄᓇᓕᓐᓂᑦ ᓄᑦᑕᐅᓯᕆᓂᕐᒧᑦ ᑭᙴᒪᔭᐅᔪᓂᑦ ᐃᓄᒋᐊᔅᓯᕙᓪᓕᐊᓂᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐊᑦᑐᖅᑕᐅᓯᒪᔪᓂᑦ 
ᓄᓇᓕᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑕᐃᔭᐅᓯᒪᔪᑦ ᒪᓕᓪᓗᒋᑦ.  
 
ᐃᒃᓯᕙᐅᑖᖅ ᑕᕝᕙ ᒪᑐᐃᖅᓯᒋᐊᕈᑎᒃᑲ ᐃᓱᓕᑉᐳᑦ. ᐅᑉᐱᕈᓱᑉᐳᖓ ᐊᑐᓂᑦ ᑖᒃᑯᐊ ᒪᓕᒐᓕᐅᖅᑎᐅᖃᑕᐅᔪᑦ 
ᑲᑎᒪᔨᕋᓛᖑᔪᓪᓗ ᓂᓪᓕᐅᑎᔅᓴᖃᕐᓂᐊᕐᒪᑕ ᐊᐱᖅᑯᑎᔅᓴᖃᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᐱᒋᐊᓚᐅᙱᓂᑦᑎᓐᓂᑦ ᐃᖅᑲᐃᑎᑦᑎᒍᒪᔪᖓ ᒪᓕᒐᓕᐅᖅᑎᐅᔪᓂᑦ 
ᐅᑯᓂᖓ ᒪᓕᒐᖅ 77 (1) ᐊᑐᓂᑦ 10-ᒥᓂᔅᓯᓂᑦ ᐅᖃᕐᕕᔅᓴᖃᕋᔅᓯ ᑕᐃᓐᓇ 77 (2) ᒪᓕᓪᓗᒍ ᐃᒃᓯᕙᐅᑕᐅᑉ 
ᐃᓱᒪᖅᓲᑎᒋᓂᐊᖅᑕᖓ. ᒪᓕᒐᓕᐅᖅᑎᐅᖃᑕᐅᔪᖅ ᐊᑕᐅᓯᐊᙱᓪᓗᓂ ᓂᓪᓕᕈᓐᓇᕐᓂᐊᖅᑐᖅ ᑭᓯᐊᓂ  
ᐊᑕᖏᕐᓗᑎᒃ ᒪᓕᒐᓕᐅᖅᑎᓕᒫᑦ ᓂᓪᓕᖅᑳᓚᐅᖅᑎᓪᓗᒋᑦ. ᑕᐃᒪᓕ ᐃᒪᓐᓇᐃᖁᔨᕗᖓ ᐊᐱᖅᓱᕐᓂᐊᓕᕌᖓᔅᓯ 
ᐃᓗᓕᑯᓘᔭᖏᓐᓂᑦ ᑖᒃᑯᐊ ᐊᑐᕈᒫᖅᑐᑦ ᓈᓴᐅᑎᖓᑕ ᒪᑉᐱᒐᖓᓂᑦ ᑕᐃᓯᖃᑦᑕᕐᓂᐊᕐᓗᑎᒃ. 
 
ᑕᐃᒃᑯᐊᓗ ᒪᓕᒐᓕᐅᖅᑏᑦ ᐊᓯᖏᑦ ᐅᖃᐅᓯᒃᓴᖃᖅᐹᑦ ᑖᒃᓱᒧᖓᐅᔪᒧᑦ? ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᑎᑦ. ᑲᑎᒪᔨᕋᓛᒃᑲ 
ᑲᑎᒪᑐᐃᓐᓇᕐᓂᖏᓐᓄᑦ ᓂᓪᓕᕈᒪᑐᐃᓐᓇᕋᑖᖅᑐᖓ. ᒪᑐᐃᖅᓯᕋᑖᓚᐅᕐᕋᑦᑕ ᐃᖃᓗᒃᑑᑦᑎᐊᕐᒥ ᐋᕐᓂᐊᕕᒻᒥᒃ. 
ᑲᑎᒪᔨᕋᓛᕗᓪᓗ ᖁᕕᐊᓱᒃᑎᐊᖅᑐᑦ ᑖᒃᓱᒥᖓ. 200-ᖏᓐᓃᑦᑐᑦ ᐅᐸᒍᑎᓚᐅᕐᒪᑕ ᒪᑐᐃᖅᓯᔭᖅᑐᑎᓪᓗᑕ. 
ᑕᑯᔪᒪᑦᑎᐊᕐᓚᐅᖅᑐᑦ. ᐅᐸᒍᑎᔪᒪᑦᑎᐊᖅᑐᑎᓪᓗ ᓄᓇᓕᖏᓐᓂ. ᐅᖃᖃᑎᖃᖃᑦᑕᓚᐅᕋᒪ ᕿᑎᕐᒥᐅᑕᐅᔪᓂᒃ. 
ᓂᕆᐅᑦᑎᐊᕐᓕᕐᒥᔪᒡᒎᖅ ᑕᐃᒪᓐᓇ ᖃᓂᒋᓂᖅᓴᒥᓐᓄᑦ ᓄᓇᒥᓐᓄᑦ ᐃᓅᓕᓯᐅᖅᑕᐅᔭᖅᑐᖃᑦᑕᕐᓂᐊᕐᓕᕐᒪᑕ.  
 
ᑭᒡᒐᖅᑐᐃᒐᒪᐃᓛᒃ ᐊᐅᓚᕆᐊᖃᕋᐃᒐᒥᒃ ᐊᕗᖔᓘᕆᐊᖃᖃᑦᑕᕐᒪᑕ ᔨᐊᓗᓇᐃᒧᑦ ᐃᐊᑦᒪᑕᒧᓪᓗ ᐊᖅᑯᓵᕐᓗᑎᒃ. 
ᐊᐅᔭᕐᓘᓐᓃᑦ ᑕᒪᐅᖓᕈᒪᖃᑦᑕᕈᓐᓃᕐᒪᑕ ᐋᓐᓂᐊᕕᒃᑖᕋᒥᒃ ᐊᑲᐅᖏᓕᐅᕈᑎᖃᐃ ᐅᓄᑲᓪᓚᒃᑐᑦ 
ᐲᖅᑕᐅᒍᓐᓇᖅᓯᓂᐊᕐᓕᖅᐳᑦ, ᐋᖅᑭᐹᓪᓕᕐᓗᑎᓪᓗ.  
 
ᕿᑎᕐᒥᐅᑕᐅᔪᑦ ᖃᓂᒋᓂᖅᓴᖏᓐᓄᑦ ᐃᓅᓕᓯᐅᖅᑕᐅᔭᖅᑐᖃᑦᑕᕐᓂᐊᕐᓕᕐᒪᑕ ᓂᕆᐅᑦᑎᐊᖅᐳᒍᑦ ᑕᒪᑐᒥᖓ.  
 
ᐃᓱᒫᓘᑎᒋᔭᖏᓐᓄᑦ ᑖᒃᑯᐊ ᑐᔪᕐᒥᕕᐅᑉ ᒥᒃᓵᓄᑦ ᒪᑐᐃᖅᓯᒋᐊᕈᑎᒋᕋᑖᖅᑕᖏᓐᓄᑦ ᒥᓂᔅᑕᐅᑉ ᐱᑦᔪᑎᒋᓪᓗᒋᑦ. 
2000-ᒥ ᑕᐃᒃᑯᐊ ᓄᑖᑦ ᐋᓐᓂᐊᕖᑦ ᐊᐱᖅᑯᑎᒌᓐᓇᖃᑦᑕᕋᒃᑭᑦ. ᐊᕐᕌᓂ 2004 ᐅᑭᐊᒃᓵᖓᓂ, ᐊᕐᕌᓂᓗ 
ᐅᖓᓪᓕᖓᓂ ᔮᓄᐊᕆ 2006-ᒥ ᐊᒻᒪᓗ 2007-ᐸᒥ, ᑖᒃᑯᐊ ᐃᓗᓕᕆᓪᓚᕆᒻᒪᒋᑦ ᑖᒃᓱᒪ. ᖃᓂᒋᓂᖅᓴᑎᓐᓂᒃ. 

ᐃᓅᓕᓴᖅᑕᐅᖃᑦᑕᕐᓂᐅᑉ ᒥᒃᓵᓄᑦ ᐊᐱᖅᓱᓕᕈᑦᑕᖃᐃᑦ ᐅᖃᐅᓯᒃᓴᖃᓕᕈᑦᑕᓗᑦ ᑕᒪᒃᑯᐊ 
ᐃᓅᓕᓴᖅᑕᐅᔭᖅᑐᖃᑦᑕᖅᑐᑦ ᐊᓯᖏᓐᓂᒃ ᓄᓇᓕᓐᓃᖔᖃᑦᑕᕐᓂᐊᕐᓕᕐᒥᒻᒪᑕ ᑐᔪᒻᒥᕕᖃᕆᐊᖃᕐᓂᐊᕆᓪᓗᑎᓪᓗ. 
ᐃᓱᒫᓘᑎᖏᓐᓂᒃ ᓂᕈᐊᖅᑎᒃᑲ ᓴᖅᑭᒃᑎᓯᒪᓕᕐᒪᑕ ᐅᖃᐅᓯᕆᔭᐅᓚᐅᖅᑐᒥᒃ. 
 
ᓇᔪᒐᖃᒻᒥᒐᑦᑕ ᑕᒪᒃᑯᓄᖓ ᐃᓄᓯᕐᓗᒃᑐᓄᑦ 6-ᓯᓂᑦ ᐃᓪᓕᖃᑦᑐᑎᒃ. ᐅᓄᖅᑐᐊᓗᓐᓂᓪᓗ 
ᑎᒍᐊᙳᐊᖃᖃᑦᑕᕆᐊᖃᑦᑐᑎᒃ ᓄᓇᓕᒃᑎᓐᓂ ᐃᓱᒫᓘᑎᒋᒐᑦᑎᒍ ᑐᓴᕈᒪᑦᑎᐊᕐᓂᐊᖅᑐᖓ ᒥᓂᔅᑕ 
ᐸᕐᓇᒃᓯᒪᒻᒪᖔᖅ.  
 
ᐊᖏᓂᖅᓴᒥᒃ ᑕᒪᒃᑯᓄᖓ ᐃᓄᓯᕐᓗᒃᑐᓄᑦ ᓇᔪᒐᕆᔭᐅᓂᐊᖅᑐᓄᑦ ᐃᖃᓗᒃᑑᑎᐊᕐᒥ ᐅᕝᕙᓘᓐᓃᑦ ᕿᑎᕐᒥᐅᓂ.  
ᐅᖃᐅᓯᖃᖃᑦᑕᒥᒻᒪᑕ ᓄᓇᓕᓐᓂ ᓂᕈᐊᖅᑕᐅᕕᒋᓯᒪᔭᓐᓂ ᐸᖅᑭᖅᓯᓂᕐᒥᒃ ᖃᐅᔨᒪᒐᓗᐊᖅᑐᖓ.  
 
ᐸᓂᖃᕋᒪ ᖁᕕᐊᓱᓚᐅᖏᑦᑐᒥᒃ ᐃᓂᒃᓴᖅᑖᕋᓱᓚᐅᕐᕋᓗᐊᕐᕋᒪ ᐊᓈᓇᒥᓄᑦ. ᐃᒪᓐᓇ ᐊᓈᓇᖓ 
ᐃᓱᒪᖃᑦᓯᐊᕈᓐᓃᖅᓯᒪᓂᖓᓄᑦ ᓂᖏᐅᖑᓗᐊᕐᓂᕐᒧᑦ. ᑕᒪᓐᓇ ᐊᒃᓱᕉᑎᒋᒻᒪᕆᓚᐅᕐᒪᐅᒃ. 
ᐃᓂᑖᖅᑎᑕᐅᓚᐅᖅᑑᒐᓗᐊᖅ ᐊᓯᖓᓄᑦ ᓄᓇᓕᐅᔪᒧᑦ.  
 
ᐱᑕᖃᒻᒥᒐᑦᑕᑦᑕᐅᖅ Fort Smith-ᒥ ᑖᕙᓂᒥᐅᑕᐅᔪᓂᒃ, ᑕᐃᒃᑯᐊ ᖃᑕᙳᑎᖏᑦ ᐳᓛᖃᑦᑕᕈᒪᒐᓗᐊᕐᒪᑕ 
ᐊᑕᐅᓯᐊᕐᓗᑎᒃ ᐊᕐᕌᒍᒥ ᐊᑕᐅᓯᕐᒧᑦ ᐃᓚᒋᔭᒥᓄᑦ ᖃᑕᙳᑎᒋᔭᒥᓄᑦ ᐳᓛᖃᑦᑕᕈᓐᓇᕋᓗᐊᕐᒪᑕ ᑭᓯᐊᓂ  
ᐊᒃᓱᕈᕈᑎᒋᔭᐅᖃᑦᑕᕐᒪᑦ ᓄᓇᑦᑎᓐᓂᒥᐅᑕᐅᔪᓂᒃ ᐃᒪᓐᓇ ᐳᓛᖅᑕᐅᒍᓐᓃᕋᐃᒐᒥᒃ ᖃᓪᓗᓈᑦ ᓄᓇᖓᓄᓪᓗ. ᖃᓄᖅ 
ᑕᒪᒃᑯᐊ ᑲᒪᒋᔭᐅᒍᓐᓇᓂᐊᕐᒪᖔᑕ ᖃᐅᔨᒪᖏᑕᕋ ᐊᑭᑐᔪᒻᒪᕆᐊᓘᖃᑦᑕᕐᒪ.  
 
ᐊᒻᒪᓗᒃᑕᐅᖅ, ᐱᖃᑖ, ᓄᓇᑦᑎᓐᓂ ᕼᐋᒻᓚᒃᑯᑦ ᑲᑎᒪᔨᖏᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑲᒪᔨᐅᔪᓪᓗ 
ᐊᑐᖃᑦᑕᕐᒪᑕ ᑕᐃᑲᓂ ᑐᔪᕐᒥᕕᓐᓂᒃ. ᐋᖅᑭᓱᖅᑕᐅᓂᐊᖅᑐᓂᓗ ᓲᕐᓗ ᐋᓐᓂᐊᕕᓕᐊᖅᑐᓂᒃ 
ᓇᔪᖅᑕᐅᖃᑦᑕᓂᐊᕐᓗᓂ ᐊᒻᒪᓗ ᐃᓕᓐᓂᐊᖅᑎᑦᑎᕈᓘᔭᖅᓱᑎᒃ ᑲᑎᒪᑎᑦᑎᖃᑦᑕᕐᒪᑕ ᑕᐃᑲᓂ 
ᓂᙵᐅᒪᓗᐊᖃᑦᑕᖅᑐᑦ ᐃᑲᔪᖅᑕᐅᖃᑦᑕᖁᓪᓗᒋᑦ, ᐃᒥᐊᓗᓗᐊᖃᑦᑕᑐᓪᓗ ᓄᓇᓕᐅᔪᑦ. ᑕᐃᒪᓐᓇ 
ᐃᓕᓐᓂᐊᖅᑎᔅᓯᒍᑎᒃᓴᓂᒃ, ᑲᑎᒪᑎᑦᑎᒍᑎᒃᓴᓂᓪᓗ ᐋᖅᑭᒃᓯᓇᓱᖃᑦᑕᕐᒪᑕ. ᑕᐃᒪᓐᓇ ᑖᓐᓇ ᐃᓪᓗᖅᔪᐊᖅ 
ᐊᓪᓚᕕᒻᒪ ᓴᓂᐊᓂᑦᓯᐊᖅᑐᓂ ᑲᐱᑐᕆᐊᖅᑐᔅᓱᑐᑎᒃ, ᑏᑐᕆᐊᖅᓱᖅᑐᑎᓪᓗ ᖃᐃᖃᑦᑕᕐᒪᑕ ᐊᓪᓚᒡᕕᖓᓄᑦ.  
 
ᐊᑐᕈᓐᓇᐃᓕᔪᒥᓂᐅᓂᕈᑎᒃ ᑕᐃᒃᓱᒥᖓ ᐃᓪᓗᖅᔪᐊᕐᒥᒃ ᐊᒃᓱᕈᕈᑎᖃᓪᓚᕆᓐᓂᐊᕐᒪᑕ. ᕼᐋᒻᓚᒃᑯᑦ ᖃᐅᔨᒪᔭᒃᑲ 
ᑲᑎᒪᔨᖏᑦ ᐃᓱᒫᓘᒍᑎᖃᒻᒪᑕ ᓯᕗᓂᑦᓴᐅᓂᐊᖅᑐᒥ ᖃᓄᐃᓕᐅᖅᑕᐅᓂᐊᕐᒪᖔᖅ ᑕᐃᒃᑯᐊ ᐃᓂᑦᓴᖃᕈᓐᓃᓂᐊᖅᑐᑦ 
ᐃᖃᓗᑦᑑᖅᑎᐊᕐᒥ ᑕᐃᒪᓐᓇᓗ ᐃᓕᓐᓂᐊᖅᑎᑎᓂᐊᕐᓗᑎᒃ ᑲᑎᒪᑎᑦᑎᓂᐊᕐᓗᑎᒡᓗ ᐊᑦᓱᕈᖃᑦᑕᕐᒪᑕ ᑕᒪᒃᑯᓄᖓ 
ᐃᒥᐊᓗᓗᐊᖅᐸᑦᑐᓄᑦ ᐃᖃᔪᖅᑕᐅᕕᒻᒥ ᐄ ᑕᒃᑯᐊ ᑕᕙ ᒪᑐᐃᕈᑎᒃᑲ ᐃᑦᓯᕙᐅᑖ ᖁᔭᓐᓇᒦᒃ  
 
ᐅᖃᑦᑎᑎᔨ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑐᓴᓐ, ᒥᔅᑕ ᐹᓂᐸᔅ 

ᐹᓂᐸᔅ: ᑐᙵᓱᒋᑦ ᒥᔅ ᐊᒡᓘᑲᖅ New Minister ᒥᔅ ᕗᕋᐅᓐ ᑐᙵᓱᒋᑦᑎ ᓇᐃᑦᑐᒥᑦ ᐅᖃᐅᓯᑦᓴᖃᑦᑐᙵ 
ᑕᒃᑯᓇᖓᑦ ᑭᒡᒐᖅᑐᕕᒋᔭᓐᓂᑦ ᑐᓴᖃᑦᑕᖅᑕᓐᓂᑦ ᐱᓪᔪᑎᖃᓗᐊᖑᐊᖅᑐᓂ ᑕᒪᓐᓇ ᐊᓐᓂᐊᖃᓐᓇᖏᑦᑐᓕᕆᓂᐅᑉ 
ᒥᑦᓵᓄᑦ ᑕᒫᓂᓗ ᑲᑎᒪᓂᑦᑕ ᐃᓗᐊᓂ ᐅᖃᐅᓯᑦᓴᓕᐅᓚᖅᑐᔅᓴᐅᓪᓗᖓ ᐊᒻᒪᓗ ᐊᐱᖅᓱᒃᑲᓐᓂᓛᖅᑐᔅᓴᐅᓪᓗᖓ 
ᑕᔅᓱᒧᖓ ᒥᓂᔅᑕᒧᑦ. 
 
ᐅᓪᓗᒥᓱᓕ ᐃᓗᐊᖏᓕᐅᕈᑕᐅᔪᑦ ᓴᖅᑭᔮᒻᒪᑕ ᑕᒪᓱᒧᖓ ᐱᓗᐊᖑᐊᖅᑐᒥ ᖃᓪᓗᓈᑎᑑᕈᓐᓇᖏᑦᑐᓄᑦ ᐃᒻᒥᓂᒃ 
ᐊᐅᓚᑦᑐᓇᑦᑎᐊᖏᑦᑐᓄᑦ ᐃᑲᔪᖅᑕᐅᖏᓐᓇᕆᐊᓕᓐᓄᑦ ᐅᓄᖓ ᖃᓪᓗᓈᑦ ᓄᓇᖓᓐᓄᑦ ᐊᓐᓂᐊᕕᓕᐊᖅᐹᑦᑐᓄᑦ 
ᑕᒪᒃᑯᐊ ᒪᓕᑦᑕᐅᖃᑦᑕᖏᓐᓂᖏᑦ ᐃᓚᖏᑦ ᐃᒥᓂᓐᓇᖅ ᑕᐅᓄᖓᐅᖃᑦᑕᖅᓯᒪᒻᒪᑕ ᑕᒫᓐᖓᑦ 
ᑲᑎᒪᔭᖅᑐᖅᑐᓂᓪᓘᓐᓃᑦ ᑕᐅᓄᖓᐅᔪᓂᓪᓘᓐᓃᑦ ᐃᑲᔪᖅᑕᐅᒐᓛᕋᔪᑉᐸᑦᑑᒐᓗᐊᑦ ᑕᕝᕗᖓ ᐅᐸᒐᓱᑦᑕᒥᓐᓄᑦ. 
 
ᑕᒪᓐᓇ ᐋᖅᑭᒋᐊᕆᐊᖃᒻᒪᑦ ᓱᓕ ᓱᕐᓗ ᐃᓐᓇᐃᑦ ᑕᒪᒃᑯᐊ ᑕᒪᒃᑯᐊ ᑕᒪᒃᑯᐊ ᒥᑦᓵᓄᑦ ᐊᒻᒪᓗ ᑕᒪᓐᓇᓱᓕ 
ᐃᓗᐊᙱᓕᐅᕈᑕᐅᒻᒪᑦ ᐱᓗᐊᖑᐊᖅᑐᒥ ᑕᒪᒃᑯᓂᖓ ᑕᒪᒃᑯᓂᖓ ᑕᒪᒃᑯᐊ Specialist ᑕᒫᓂ 
ᐃᖃᓗᓐᓃᓚᐅᑲᒃᑲᑦᑕᓘᓐᓃᑦ. 
 
ᑕᒪᒃᑯᐊ ᐋᓐᓂᐊᕕᓕᐊᕋᓱᑦᑐᐃᑦ ᖃᖓᑕᓲᓪᓗᓃᑦ ᑎᑭᑦᑐᓐᓇᖏᑦᑕᕌᖓᑦ ᑕᒪᒃᑯᐊ Specialist 
ᑕᒫᓂᓚᐅᖃᑐᐃᓐᓇᕐᓂᖏᓐᓄᑦ ᑎᑭᑦᑐᓐᓇᖏᑦᑕᕌᖓᑦ ᑭᖑᕙᖅᑕᑦᐸᓪᓕᐊᑐᐃᓐᓇᒪᑕ ᑭᓱᓕᕆᓂᕐᒧᑦ ᓱᕐᓗ 
ᓴᐅᓂᓕᕆᔭᐅᔭᕆᐊᓖᑦ ᐆᒪᓕᑎᓕᕆᔭᐅᔭᕆᐊᓖᑦ ᑕᒪᒃᑯᐊ ᑕᑯᔭᕆᐊᖃᑦᑕᕋᓗᐊᖏᓐᓄᑦ ᑕᑯᖏᑕᐃᓐᓇᓕᖃᑦᑕᖓᑕ 
ᓘᑦᑖᓂᑦ ᑕᒪᒃᑯᐊ ᑕᐹᓂ ᑭᒡᒐᖅᑐᕕᒋᔭᓐᓂᑦ ᐃᒪᖄ ᑕᒪᓐᓇ ᑖᒃᑯᐊ Specialist ᖑᔪᐃᑦ 
ᐊᑭᓕᓐᓂᓴᐅᒐᔭᖅᑐᔅᓴᒪᖔᑦ ᐃᓱᒪᒋᔭᐅᓯᒪᓚᐅᕐᒪᑦ Specialist ᖑᔪᐃᑦ ᑕᒪᐅᓐᖓ ᓄᓇᓕᓐᓄᑦ ᑎᑭᖃᑦᑕᑉᐸᑕ 
ᐊᑕᐅᓯᐅᒻᒪᓪᓕ ᑖᓐᓇ ᓗᑦᑖᖅ ᑎᑭᖃᑦᑕᕋᔭᖅᑐᖅ ᓄᓇᓕᓐᓄᑦ ᑕᑯᔭᐅᔭᕆᐊᖃᖅᑐᒐᓚᐃᑦ ᑕᒪᐅᖓ 
ᐊᐅᓪᓚᕆᐊᖃᖃᑦᑕᑎᓪᓗᒋᑦ.  
 
ᓱᓕ ᑕᒪᓐᓇ ᑕᒪᓐᓇᐃᓛᒃ ᑐᔪᒻᒥᕕᑭᔅᓴᓐᓂᖅ ᓈᒻᒪᑦᑎᙱᒪᑦ ᓱᓕ ᐃᓛ ᑕᑉᐱᓐᓇ ᑐᔪᒻᒥᕕᒋᒋᐊᑦᑕᖅᑕᖓ ᐅᕙᓂᓕ 
ᐃᖃᓗᓐᓄᑦ ᑎᑭᖃᑦᑕᖅᑐᓄᑦ ᑕᑕᓗᐊᓪᓚᕆᖃᑦᑕᒻᒪᑦ ᑕᓐᓇ ᐃᓱᒫᓗᒋᔭᐅᓪᓗᓂ ᐅᖃᐅᓯᐅᖃᑦᑕᓚᐅᕐᒪᑦ ᐅᕙᓐᓄᑦ. 
 
ᑖᓐᓇᓗ ᖃᓄ ᑕᒪᒃᑯᐊ ᑕᑯᒃᓴᐅᑎᑕᐅᖏᓗᐊᕐᒪᑦ ᖃᓄᖅᑐᖅ ᒪᒃᑯᐊ ᒪᓕᑦᑕᐅᔭᕆᐊᖃᑦᑐᐃᑦ ᑭᓱᒥᒃ ᖃᓄᐃᑦᑐᒥ 
ᑎᑎᕋᕆᐊᖃᒻᒪᖔᑦᑕ ᒪᓕᑦᑕᐅᔪᒪᔾᔪᑎᒋᓂᐊᖅᑕᒥᓐᓂᑦ ᑕᒪᓐᓇ ᓇᓗᓇᐃᖅᓯᒪᙱᓗᐊᖅᑐᖅᓱᓕ ᑕᒪᒃᑯᐊ 
ᐊᓐᓂᐊᕕᓕᖅᐊᐸᓪᓕᐊᔪᑦ ᒪᓕᑦᑕᐅᔪᓐᓇᑎᖏᑦ ᑕᒃᑯᐊ ᑎᑎᕋᕐᕕᑦᓴᐅᖃᑦᑕᖅᑐᐃᑦ ᓴᖅᑭᔮᒃᑲᓐᓂᕆᐊᓖᑦ 
ᐊᒻᒪᓗᑦᑕᐅᖅ ᑕᒪᒃᑯᐊ ᐊᓐᓂᐊᓱᑦᑎᒋᔭᐅᔪᑦ ᓄᓇᓕᓐᓂ ᐃᓱᒫᓗᒋᔭᐅᓚᐅᕐᒪᑕ ᐃᒪᖃ ᑕᕙᓃᑦᓴᐃᓐᓇᓗᐊᖅ 
ᐃᓐᓂᐊᓲᖅᑎᐅᓕᕌᖓᑕ ᓅᖃᑦᑕᕐᔫᒥᔪᓐᓇᕐᒪᖔᑕ ᓄᓇᓕᓐᓄᑦ ᐊᓯᖏᓐᓄᑦ ᓅᑦᑕᖃᑦᑕᕐᔪᒥᔪᓐᓇᕐᒪᖔᑕ ᓄᓇᓕᓐᓂ 
ᖃᐅᔨᒪᓗᐊᙱᑕᒥᓐᓄᑦ ᐅᐸᖃᑦᑕᕐᓗᑎᒃ ᖃᓄᐃᓕᖓᒻᒪᖔᑕᓕ ᓄᓇᓕᐅᑉ ᐊᓯᖏᑦ ᐃᒪᖃ ᑕᒪᓐᓇ 
ᐊᓐᓂᐊᖅᑐᓕᕆᓂᖅ ᓱᒃᑲᓕᕙᓪᓕᕈᓐᓇᖅᕋᔭᒻᒪᖔᖅ ᑕᒪᓐᓇ ᐃᓱᒪᒋᔭᐅᓚᐅ ᑕᕗᖓ ᑎᑭᓚᐅᑲᑐᐃᓐᓇᖅᐸᕋ 
ᐊᐱᔅᓱᓐᓂᐊᕐᒥᒐᒪ ᐃᔅᓯᕙᐅᑖᖅ ᖁᔭᓐᓇᒦᒃ ᐃᔅᓯᕙᐅᑕᖅ 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐹᓂᐸᔅ, ᒥᔅᑐ ᑲᑐᒃ 
 
ᑲᑦᑐᒃ: ᓇᑯᕐᒥᒃ ᐃᔅᓯᕙᐅᑖᖅ ᑐᙵᓱᒋᑦᑎ ᑐᕗᖓ ᑲᑎᒪᑎᓪᓗᑕ ᐊᒥᓱᓂᑦ ᐃᓱᒫᓗᑎᒋᔭᐅᓯᒪᔪᓂᑦ ᑖᕗᖓ 
ᓂᓪᓕᕈᒪᒻᒥᒐᒪ ᑕᑲᑦᓱᒪ ᕗᐃᓂᐸᐃᒡ ᐅᑕᖅᑭᕕᖓᓂ. ᑕᐃᒃᑯᐊ ᑕᐃᑲᓃᑦᑐᑦ ᐅᕙᓐᓄᑦ ᐅᖃᖃᑦᑕᓚᐅᕐᒪᑕ 
ᓂᕿᒋᔭᖏᑕ ᒥᑦᓵᓄᑦ. ᑖᓐᓇ ᓇᓪᓕᐊᑕ ᐊᐅᓚᒻᒪᖔᒍ ᖃᐅᔨᒪᓪᓗᐊᖏᑦᑕᕋ ᐅᐱᕆᓐᓇᕋᓂ ᐅᕙᓐᓄᑦ 
ᐃᓱᒫᓘᑕᐅᓯᒪᒻᒪᑦ ᑲᑎᒪᑐᐃᓐᓇᑎᓪᓗᑕ ᐃᓱᒫᓘᑎᒋᔭᕐᓂᑦ ᓂᓪᓕᕈᒪᒐᒃᑯ.  
 
ᑕᐃᒃᑯᐊ ᐋᓐᓂᐊᖃᓕᓲᖑᒻᒪᑕ ᐃᓄᐃᑦ ᐊᔾᔨᒌᙱᑦᑐᓂᒃ ᖃᓄᐃᑐᐃᓐᓇᖅ ᐋᓐᓂᐊᑖᖅᐸᑕ ᐊᔾᔨᒌᙱᑦᑐᓂᒃ ᑭᓯᐊᓂ 
ᑕᐃᒃᑯᐊ ᓂᖀᑦ ᐃᓚᖏᑦ ᒪᑯᐊ ᐃᓄᐃᑦ ᐋᓐᓂᐊᖃᓕᕋᒥᒃ ᓂᕆᒍᒥᒍᒪᑦᓯᐊᑕᒥᒃ ᑭᓯᐊᓂ ᓂᕆᒍᒪᓲᖑᒐᑦᑕ 
ᐋᓐᓂᐊᕗᑦ ᒪᓕᑦᓱᒍ.  
 



ᐱᖓᔪᐊᑦ, ᓄᕕᐱᕆ 16, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑭᓯᐊᓂ ᑕᐃᑲᓂ ᐅᑕᖅᑭᕕᒻᒥ ᓂᖀᑦ ᐊᔾᔨᒌᑐᐃᓐᓇᐅᒻᒪᑕ ᑖᓐᓇ ᐃᓱᒫᓗᓇᕐᒪᑦ ᐃᒻᒪᖄ ᑕᐃᒃᑯᐊ ᐃᓚᖏᑦ 
ᓂᕆᔪᒪᒐᓗᐊᖅᓱᑎᒃ ᑖᓐᓇ ᐋᓐᓂᐊ ᐃᑉᐱᒋᔭᖓᑕ ᓂᕿ ᓈᒻᒪᒋᓗᐊᙱᒪᒍ ᐱᔪᒪᙱᒪᒍ ᐃᓛᓐᓂ ᓂᕆᒐᑎᒃ 
ᐊᑯᓂᐊᓗᒃ ᓂᕆᕙᙱᒻᒪᑕ ᑕᐃᑲᓂ ᐅᑕᖅᑭᕕᒻᒦᑦᑐᑦ ᐋᓐᓂᐊᖓ ᐱᔾᔪᑎᒋᑦᓱᒍ. ᐃᔅᓯᕙᐅᑖᖅ ᐃᒻᒪᖃ ᑕᒪᓐᓇ 
ᓯᕗᓂᕆᓂᐊᖅᑕᑎᓐᓂ ᒪᑯᐊ ᐋᓐᓂᐊᖏᑦ ᒪᓕᓪᓗᒋᑦ ᑕᒪᓐᓇ ᓂᕿ ᐋᖅᑭᑕᐅᒋᐊᕐᑕᐅᓯᒪᒻᒪᑦ. 
 
ᐅᕝᕙᓘᓐᓃᑦ ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ department-ᖓ ᑳᓐᑐᕌᒃᑎᖓᖃᐃ ᐅᕝᕙᓘᓐᓃᑦ ᓇᒻᒥᓂᓕᓐᓂᒃ 
ᑕᒪᑦᓱᒥᖓ ᐊᔪᖅᓴᖅᑐᓕᕆᔨᒃᑯᑦ ᑲᒪᒋᔭᖏᑦ ᑖᒃᑯᐊ ᐋᓐᓂᐊᖃᙱᑦᑐᓕᕆᔨᒃᑯᑦ ᑖᑦᓱᒥᖓ 
ᐋᖅᑭᒋᐊᕈᑎᖃᕈᓐᓇᓂᑉᐸᑦ ᓯᕗᓂᑦᓴᕆᓂᐊᖅᑕᑎᓐᓂ ᓈᒻᒪᑐᖅ. ᑖᒃᑯᐊ ᓂᕆᑦᓯᐊᖃᑦᑕᖁᓗᒋᑦ 
ᖃᓄᐃᑦᑐᑐᐃᓐᓇᓂᒃ. 
 
ᐋᓐᓂᐊᓖᑦ ᑕᐃᑲᓂ ᐅᑕᖅᑭᕕᒻᒦᓂᕐᒥᓂ ᐊᒻᒪᓗ ᒪᑯᐊ ᐋᓐᓂᐊᒥ ᐃᐱᓂᐊᑎᓪᓗᒍ ᐋᖅᑭᓯᐊᓚᐅᖅᑎᓐᓇᒋᑦ 
ᐊᐅᓪᓚᑎᑕᐅᕙᒻᒥᒻᒪᑕ ᑖᓐᓇ ᐃᓚᖓᒍᑦ ᓈᒻᒪᓗᐊᖅᐸᖏᒻᒥᒪᑦ ᐅᕙᖓᓕ ᓂᕈᐊᖅᑕᐅᕕᒋᓯᒪᔭᕐᓂᒃ ᐊᑯᓂᐊᓗᒃ 
ᖃᖓᑕᕙᒻᒪᑕ ᑕᐅᓇᓂ ᓴᓂᑭᓗᐊᕐᒥ ᑕᐃᑲᓂ ᓄᖅᑲᓚᐅᕐᓯᒪᒐᑎᒃ ᐊᒻᒪ ᑎᒻᒥᔫᖓ ᒥᑭᔫᑦᓱᓂ ᐊᓇᕐᕕᖃᙱᑐᖅ 
ᖁᕐᕕᖃᙱᑐᖅ ᑕᐃᒃᑯᐊ ᖃᓄᐃᑦᑐᑐᐃᓐᓇᐃᑦ. 
 
ᐅᕝᕙᓘᓐᓃᑦ ᒪᑯᐊ ᓇᔾᔨᔪᑦ ᐊᕐᓇᐃᑦ ᐊᔾᔨᒌᙱᑦᑐᑦ ᑕᐃᑲᓃᓲᖑᒻᒪᑕ ᑖᓐᓇ ᐃᓱᐊᙱᒪᑦ ᑖᓐᓇ 
ᐃᓱᒫᓘᑎᒋᔭᐅᓚᐅᕐᒥᒻᒪᑦ ᑕᒪᓐᓇ ᑳᓐᑐᕌᕕᖃᕐᓂᖅ ᑕᑲᓄᖓ ᓴᓂᑭᓗᐊᕐᒧᑦ ᐃᒻᒪᖃ ᑕᒪᓐᓇ 
ᑲᒪᒋᔭᐅᑦᓯᐊᓂᕐᓴᐅᓗᓂ ᑕᒪᓐᓇ ᓄᓇᓖᑦ ᐃᓱᐊᕆᔭᖓᓄᑦ ᖃᐅᔨᓴᖅᑕᐅᖁᓇᖅᑑᒐᓗᐊᖅ ᑕᐃᓐᓇ ᑲᓐᑐᕌᒃ 
ᓄᑖᖑᓂᐊᖅᑐᖅ. 
 
ᐅᕝᕙᓘᓐᓃᑦ ᑕᒪᓐᓇ ᖃᖓᑐᐃᓐᓇᖅ ᐋᖅᑭᒋᐊᖅᑕᐅᒍᓐᓇᐸᑦ ᑕᐃᓐᓇ ᑲᓐᑐᕌᖓ ᐃᓱᓕᓚᐅᖅᑎᓐᓇᒍ ᐱᐅᒋᔭᐅᕗᖅ 
ᓴᓂᑭᓗᐊᕐᒥᐅᑕᓄᑦ ᐃᒃᓯᕙᐅᑖᖅ ᐅᖃᐅᓯᑦᓴᖃᓗᐊᙱᓇᒪ ᐊᐱᖅᓱᓇᖅᓯᐸᑦ ᐊᐱᖅᓱᓂᐊᖅᑐᓴᐅᒋᕗᖓ ᓇᑯᕐᒦᒃ 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑲᑐᒃ. ᐅᖃᑦᑎᐊᖅᑐᑎᑦ ᑐᑭᓯᓇᑦᑎᐊᖅᑐᑎᓪᓗ. ᒪᑉᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᓇᐃᑦᑐᑯᓗᒻᒥᒃ ᓇᐃᓈᕐᓗᒍ ᐅᖃᕐᓂᐊᖅᑐᖓ ᐊᒻᒪᓗ ᑐᙵᓱᒋᑦ ᒥᓂᔅᑐ 
ᐊᒡᓗᑲᖅ ᑕᒪᐅᙵᕈᓐᓇᕋᕕᑦ ᐊᒻᒪ ᐱᓕᕆᔨᖁᑎᑎᑦ.  
 
ᑖᓐᓇ ᑖᓐᓇᑦᑕᐅᖅ ᐅᖃᐅᓯᐅᓯᒪᐃᓐᓇᓪᓚᕆᒻᒪᑦ ᑭᙴᒪᔭᐅᖏᓐᓇᖅᑐᓂᓗ ᑕᒪᒃᑯᐊ ᐃᓚ ᐋᓐᓂᐊᕐᕕᒃᓴᐅᔪᑦ. 
ᐋᓐᓂᐊᕐᕕᔅᓴᐃᑦ ᓄᓇᓕᓐᓂᑦ ᐱᓗᐊᖅᑐᒥᖃᐃ ᓇᐅᔮᓂᑦ ᑖᓐᓇ ᐅᑭᐅᑦ ᖃᑦᑎᒃᑭᐊᖅ ᐱᐊᓂᒃᓯᒪᓕᕐᒪᑦ 
ᑭᖑᕙᕆᐊᖅᑕᐅᖏᓐᓇᓚᑦᑖᒻᒪᕆᒃᓱᓂ ᖃᑦᑎᓂᒃᑭᐊᖅ ᑭᖑᕙᕆᐊᖅᑕᐅᓯᒪᓕᕐᒪᑦ ᖃᐅᔨᒪᙱᑦᑐᖓ 
ᐃᖅᑲᐅᒪᔭᐅᓚᐅᕐᓯᒪᒻᒪᑦ ᐃᓂᒃᓴᖓᓂᓪᓘᓐᓃᑦ ᐅᔾᔨᕆᒐᒪ ᒪᓕᒐᓕᐅᖅᑎᙳᓚᐅᕐᓯᒪᙱᑎᓪᓗᖓ ᓱᓕ ᐃᓂᒃᓴᖓᓂᒃ 
ᖃᐅᔨᒋᐊᕐᓯᒪᔪᖃᓕᖅᑐᖅ 2004 ᑐᖔᓂᐅᓚᐅᖅᑰᖅᑐᖅ ᓂᕆᐅᒋᔭᐅᓚᐅᖅᓯᒪᒐᓗᐊᕐᒪᑦ.  
 
ᐅᖃᐅᓯᕆᓯᒪᐃᓐᓇᖃᑦᑕᕋᒃᑭᑦ ᑕᒪᒃᑯᐊ ᐱᓕᕆᐊᒃᓴᖃᖏᑦᑐᑦ, ᓯᐊᒻᒪᑕᖅᕕᐅᓯᒪᖏᑦᑐᖅ ᒐᕙᒪᓐᓂᒃ 
ᐱᓕᕆᕝᕕᖏᓐᓂ. ᑕᐃᒪᓐᓇᐃᑕᐅᖏᓐᓇᓚᒃᑖᒻᒪᕆᖃᑦᑕᕐᒪᑕ. ᓱᓇᓗᒃᑖᑦ ᓴᖅᑭᑕᐅᓚᐅᕐᕋᓗᐊᖅᑐᑎᒃ ᑕᕝᕗᖓ 
ᐅᑭᐅᓄᑦ ᑕᓪᓕᒪᓄᑦ ᐋᖅᑭᓱᖅᑕᐅᓯᒪᔪᓄᑦ ᐊᑭᑐᔫᑎᓄᑦ. 
 
ᐅᕝᕙᓘᓐᓃᑦ ᐊᐅᓚᔾᔪᑎᑐᐃᓐᓇᖏᓐᓄᑦ ᑭᖑᕙᕆᐊᖅᑕᐅᓯᒪᓂᖏᓐᓂ ᐆᑦᑑᔭᖅᓯᒪᒻᒪᑦ. ᐊᒻᒪᑕᐅᖅ, 
ᓄᑕᐅᖏᓕᕐᓂᖏᓐᓂᒃ ᑕᒪᒃᑯᐊ ᐋᓐᓂᐊᖅᕖᑦ ᓇᓗᓇᖏᑎᐊᖅᐸᑦᑐᑎᒃ. ᓴᓇᔭᐅᖏᓐᓇᕆᐊᖃᖃᑦᑕᕐᓂᖏᓐᓂᓪᓗ 
ᐊᒻᒪᑕᐅᖅ ᓂᕈᑭᓗᐊᓕᖅᑐᑦ. ᐃᓄᒋᐊᒃᓯᕙᓪᓕᐊᔪᒻᒪᕆᐊᓘᒻᒪᑕ ᓄᓇᓕᕋᓛᑦ ᐊᒥᓱᑦ ᓱᒃᑲᓕᓪᓗᑎᒃ. 
ᓅᒃᕕᐅᑲᑕᑉᐸᑦᑐᑎᓪᓗ ᐊᓯᖏᓐᓂᒃ. ᑕᐃᒪᓐᓇᐃᑦᑑᒻᒪᑕ. ᑕᒪᓐᓇᓕ ᐊᐱᖅᑯᑎᒋᔪᒪᑕᕆᓂᐊᕐᕋᒃᑯᑦ ᑖᓐᓇ ᓱᒻᒪᑦ 
ᐅᑭᐅᓄᑦ ᖃᑦᑎᑲᓪᓚᓐᓄᑦ ᑭᖑᕙᕆᐊᖅᑕᐅᓯᒪᕙᓪᓕᐊᓕᕐᒪᖔᖅ. 
 
ᓴᖅᑭᑕᐅᔪᒃᓴᐅᓚᐅᖅᑐᖅ ᐅᑭᐅᑦ ᖃᑦᑎᐅᓕᖅᑐᒃᑭᐊᖅ. ᓱᓕ ᒫᓐᓇ ᑕᑯᒋᕗᖓ ᑕᐃᒪᓐᓇᓴᐃᓐᓇᖅ 
ᑭᖑᕙᕆᐊᖅᑕᐅᑲᓐᓂᕆᕗᖅ, ᓱᓇᒧᒃᑭᐊᖅ. ᐅᕝᕙᓗᑭᐊᖅ, ᓂᓪᓕᐊᖏᓗᐊᕐᓂᖏᓐᓄᑦ ᑕᐃᑲᓂ ᓇᐅᔮᓂ. 
ᐋᓐᓂᐊᖅᑐᓕᕆᔭᐅᖏᑐᓪᓕ. ᑕᐃᒪ ᓇᐃᓈᕐᓂᐊᕋᒃᑯᑦ ᐊᐱᖅᑯᑎᓄᐊᕐᕈᑦᑕ, ᐊᐱᖅᑯᑎᒋᓂᐊᕐᕋᒃᑯᑦ ᑕᒪᓐᓇ  

ᑐᑭᓯᔪᒪᓐᓇᕐᒪᑦ ᓄᓇᓕᕋᓛᕐᒥᐅᑕᐅᓪᓗᓂ ᑕᐃᒪᓐᓇ ᐃᓱᐊᖏᓐᓇᖏᓪᓚᑦᑖᒪᕆᑦᑐᓂ. ᐋᖅᑭᓱᖅᑕᐅᓯᒪᔪᑦ 
ᑭᖑᕙᕆᐊᖅᑕᐅᖏᓐᓇᒪᕆᓪᓚᑦᑖᖏᓐᓇᖃᑦᑕᕐᒪᑕ ᑕᒪᓐᓇ ᑐᑭᓯᔪᒪᓪᓚᕆᓐᓂᐊᕐᒪᑕ ᓇᓗᓇᖏᑦᑐᖅ 
ᓄᓇᓕᕋᓛᕐᒥᐅᑕᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᐋᕐᕆᐊᒃ. 
 
ᐋᕆᐊᒃ: ᐃᒃᓯᕙᐅᑖᖅ, ᒥᓂᔅᑕᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑐᙵᓱᒃᑎᒃᑭᕙᕋ ᑕᕝᕗᖓ 
ᐱᓕᕆᐊᕆᓂᐊᖅᑕᖓᓄᑦ ᐊᒻᒪᓗ ᓂᕆᐅᑦᑐᖓᓗ ᐱᓕᕆᐊᕆᑦᑎᐊᕐᓂᐊᖅᑕᖓ. ᐱᓕᕆᓕᕌᖓᑦᑕᑦ ᓄᓇᑦᑎᓐᓂ 
ᐊᒻᒪᓗ ᑕᕝᕙᓂ ᓂᕈᐊᖅᑕᐅᕕᒋᓯᒪᔭᑦᑎᓐᓂ ᑐᔪᒻᒥᕖᑦ ᐅᖃᐅᓯᕆᔭᐅᒡᒍᒻᒪᑦ ᐋᓐᓂᐊᕕᒻᒨᖅᓯᒪᔪᓄᑦ. ᑖᓐᓇ 
ᐃᖃᓗᓐᓃᑦᑐᖅ ᒥᑭᓗᐊᖃᑦᑕᒻᒪᕆᓐᓂᖓᓂᒃ ᐊᒻᒪᓗ ᒥᑭᓗᐊᓕᒃᑲᓐᓂᓛᖅᑐᐊᓘᓪᓗᓂ ᐋᓐᓂᐊᕕᒃ ᒪᑐᐃᖅᐸᑦ. ᑖᓐᓇ 
ᐱᓕᕆᐊᕆᖁᔭᐅᒻᒪᕆᒃᑲᓗᐊᕐᒪᑦ. ᐊᒻᒪᓗᒃᑕᐅᖅ ᑕᐃᒃᑯᐊ ᐃᓱᒪᓕᕆᔭᐅᔭᖅᑐᖅᓯᒪᔪᑦ ᑕᕝᕗᖓ ᐊᒻᒪᓗᒃᑕᐅᖅ 
ᐋᑐᕚᒧᑦ, ᑕᕝᕙᓂᒃᓴᐃᓐᓇᖅ ᐋᓐᓂᐊᔭᖅᑐᖅᓯᒪᔪᐃᑦ ᐊᓯᐊᓂᒃ ᑐᔪᕐᒥᕕᒃᑖᐸᓪᓕᐊᔭᕆᐊᖏᑕ 
ᐃᓱᒪᒋᔭᐅᒋᐊᖁᔭᐅᒋᓪᓗᓂ. ᐃᒃᓯᕙᐅᑖᖅ, ᑖᒃᑯᐊ ᑐᔪᒻᒥᕕᒻᒧᑦ ᐱᓕᕆᐊᖑᕙᓪᓕᐊᖁᔭᐅᓪᓗᑎᒃ.  
 
ᐊᒻᒪ ᑕᐃᒪ ᒪᑐᐃᖅᓯᔾᔪᑎᒋᖅᑲᐅᔭᖓ ᑖᒃᓱᒪ ᒥᓂᔅᑕᐅᑉ ᐊᒻᒪᑦᑕᐅᖅ ᐃᒃᓯᕙᐅᑕᖓᑕ ᐅᖃᖅᑲᐅᒻᒪᑎᒃ ᑖᒃᑯᐊ 
ᐋᓐᓂᐊᕕᐅᔪᑦ ᓄᓇᓕᓐᓂ ᓄᑖᖏᓐᓇᐅᕈᔪᓕᕐᒪᑕᒎᖅ ᑭᓯᐊᓂ ᑖᓐᓇ ᕿᑭᖅᑕᕐᔪᐊᖅ ᐊᕐᕌᒍᓂᒃ 33-ᓃᓗᐊᖅᑐᓂᒃ 
ᐋᓐᓂᐊᕕᖓ ᓇᐸᓕᕐᒪᑦ ᐊᒻᒪᓗᒃᑕᐅᖅ ᑕᐃᓐᓇ ᑲᓕᒐᕕᓂᐅᓪᓗᓂ ᐱᑐᖃᐅᓪᓗᓂ ᐱᐅᖏᒻᒪᑦ. ᑖᒃᑯᐊ ᒪᕐᕉᒃ 
ᐱᓕᕆᐊᖑᔫᒃ ᐊᒻᒪᑕᐅᖅ ᑕᐃᓐᓇ ᐃᓚᖓ ᐱᖓᔪᐊᑦ ᐃᓂᒃᓴᖅᓯᐅᖅᑕᐅᓯᒪᖏᑦᑐᖅ ᓱᓕ 
ᕿᑭᖅᑕᕐᔪᐊᕐᒥᐅᑕᐅᓪᓚᕆᖁᒐᓗᐊᕐᕋᒃᑯᑦ. ᑖᓐᓇ ᓇᓂᓯᔾᔪᑎᒍᒃᑯᑦ ᕿᑭᖅᑕᕐᔪᐊᕐᒨᓛᖅᑐᖅ. ᓇᓗᓇᕈᓐᓃᕐᓂᐊᕐᒪ. 
ᑖᒃᑯᐊ ᑕᕝᕙ ᐊᑭᑐᔫᓂᒃ ᐱᓕᕆᐊᒃᓴᓕᕆᔨᑦᑕ ᐅᖃᐅᓯᕆᔪᒪᔭᒃᑲ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᕆᐊᖅ. ᑰᓕ. 
 
ᑰᓕ: ᖁᔭᓐᓇᒦᒃ. ᑐᙵᓱᒃᑎᑉᐸᕗᑦᑕᐅᖅ ᒥᓂᔅᑕ ᐊᒻᒪᓗᒃᑕᐅᖅ ᑭᕙᓪᓕᕐᒧᑦ ᐅᒃᑯᐃᖅᓯᔭᖅᑐᕈᓐᓇᓚᐅᕋᕕᑦ ᐊᒻᒪ 
Premier, ᑖᒃᑯᐊᓗ Deputy Minister-ᒐᓚᑎᑦ, ᑐᙵᓱᒋᑦ ᕉᔅᒥᐅᕆ, ᖁᕕᐊᓇᖅ ᑕᒫᓂ ᑕᑯᔪᓐᓇᕋᑦᑎᒋᑦ 
ᖃᓄᐃᙱᓚᒍᑦ ᐅᓪᓗᒥ.  
 
ᐅᑯᓂᖓ ᓂᓪᓕᕈᒪᑐᐃᓐᓇᖅᑐᖓ ᑖᒃᑯᐊ 5 year plan-ᒦᑦᑐᒥᓂᑐᖃᐅᒻᒪᖔᑕ, ᑖᒃᑯᐊ capital projects-ᖑᔪᑦ 
ᑭᓯᐊᓂ ᕿᑭᖅᑖᓗᒻᒥᐅᑕᐃᑦ ᑐᑭᓯᓇᖅᑑᒐᓗᐊᖅ ᐱᐊᓂᔅᓯᒪᙱᒻᒪᑦ. ᕿᑭᖅᑕᓂᑦ general hospital 2006-2007 
ᐊᑐᕐᓂᐊᖅᑐᓂᒃ. 
 
ᐅᑯᐊ ᑭᓯᐊᓂ ᐃᓱᒫᓗᒋᓪᓚᕆᒃᑲᒃᑭᑦ, ᑕᐅᑐᕋᓐᓈᕋᔭᕈᑦᑎᒍ ᑖᒃᑯᐊ cabinet minister-ᖑᔪᑦ, regions-ᖏᑦ 
constituents-ᖏᓪᓗ ᐊᖏᔪᑲᓪᓚᕈᓗᐊᓗᓐᓂᑦ ᑮᓇᐅᔭᓂᑦ ᑐᓗᑦᑕᕐᕕᐅᒻᒪᑕ. Millions of dollars-ᖑᓪᓗᑎᒃ, 
ᑖᒃᑯᐊ head quarters $350-ᑕᐅᓴᑖᖅᑐᑎᒃ, ᕿᑎᕐᒥᐅᑦ $4-ᒥᓕᐊᓐ, ᑕᐃᓐᓇ ᐋᓐᓂᐊᕐᕕᒃ ᐱᐊᓂᔅᓯᒪᓕᖅᑐᓂ 
ᑕᐅᕙᓂ ᓯᓚᑖᒎᖅᑐᑦ ᑖᒃᑯᐊ ᕿᑎᕐᒥᐅᑦ $4-ᒥᓕᐊᓐ 250-ᑕᐅᓴᓐ, ᕿᑭᖅᑕᓂᑦ ᑕᒫᓂ ᕿᑭᖅᑖᓗᒻᒥ $18-ᒥᓗᐊᓐ 
80-ᑕᐅᓴᓐ. $10-ᒥᓕᐊᖑᒐᔭᖅᑐᔅᓴᐅᒧᖅ, $8-ᒥᓕᐊᓐ ᕿᑎᖅᑕᓂᑦ general hospital-ᒧᑦ ᑐᕌᖓᒻᒪᑦ. ᐊᒻᒪ 
ᑭᕙᓪᓕᕐᒥᑦ ᓄᓇᓖᑦ 7-ᖑᒐᓗᐊᕐᒪᑕ $100-ᑕᐅᓴᓐ capital projects, ᑕᐃᓐᓇ ᐅᖃᖅᑎᐅᖃᑎᒐ 
ᓇᐅᔮᓃᙶᖅᑐᖅ ᐃᓱᒫᓘᓐᓇᖅᑐᑐᖄᓘᓕᖅᑐᖅ ᑕᑉᐱᓐᓇ ᐋᓐᓂᐊᕐᕕᒃ ᐅᑭᐅᒐᓵᓗᓐᓂᑦ. ᓲᕐᓗ radar screen-
ᖓᓃᑦᑑᔮᙱᑦᑐᓂ ᑕᒫᓂ. 
 
ᑖᒃᑯᐊ ᐊᐱᖅᑯᑎᒋᓂᐊᕋᑦᑎᒍ ᖃᓄᕐᓕ ᑕᒪᒃᑯᐊ ᐱᑖᑦᑎᐊᖃᑦᑕᖅᑐᐊᓘᒻᒪᖔᑕ ᓄᓇᓕᕋᓛᖑᓂᖅᓴᐃᑦ ᑭᕙᓪᓕᐅᑉ 
ᓯᓚᑖᓃᑦᑐᑦ, ᑲᖏᖅᖠᓂᕐᒥᐅᑎᑐᑦ regions-ᓄᑦᑕᐅᖅ ᑐᕌᖅᑐᒧᑦ ᐋᓐᓂᐊᕐᕕᐊ ᑕᐃᓐᓇ ᐱᐊᓂᒌᕐᒪᑦ 
ᓈᒻᒪᒃᓯᔫᒐᓗᐊᖅ ᑕᕝᕘᖓ ᑭᓯᐊᓂ ᓱᓕ ᑕᐃᒃᑯᐊ ᓄᓇᓕᕋᓛᖑᓂᖅᓴᐃᑦ ᐃᔨᒋᔭᐅᒋᐊᖃᕐᔫᒥᔪᔅᓴᐅᒻᒪᑕ 
ᓯᓚᑖᓃᒃᑲᓗᐊᕐᓗᑎᒃ headquarters. ᑖᒃᑯᐊ ᓂᓪᓕᐅᑎᒋᓂᐊᖅᑕᒃᑲ ᑕᐃᑯᖓ ᑎᑭᑉᐸᓪᓕᐊᓂᑦᑎᓐᓂᑦ. 

ᐊᒻᒪᓗ ᐃᓱᒫᓗᒋᓪᓗᒋᑦ ᑕᐃᒃᑯᐊ ᓲᕐᓗ agreement-ᑕᖃᙱᓐᓂᖓ ᑖᒃᑯᐊ ᑕᐃᒃᑯᐊ ᑐᔪᕐᒥᕕᐅᖃᑦᑕᕋᔭᖅᑐᑦ 
ᐋᓐᓂᐊᖅᑐᓄᑦ, (ᑐᑭᓯᓇᙱᑦᑐᖅ) ᑲᖏᖅᖠᓂᕐᒥ ᐊᓯᖏᓐᓂᓪᓗ. ᓲᕐᓗ program-ᑕᖃᖅᑑᔮᙱᑦᑐᓂᑦ federal 
government-ᑯᑦ ᖃᓄᖅ ᐊᖏᕐᓂᐊᖅᑑᔮᕐᒪᖔᑕ ᐊᒻᒪᓗ ᖃᓄᖅ ᐊᑯᓂᐅᑎᒋᔪᖅ negotiations ᑖᒃᑯᓐᓂᖓᓗ 
non-insured benefits ᑕᒪᒃᑯᐊ ᑐᔪᕐᒥᕕᒃᓴᒐᓚᐃᑦ ᒥᒃᓵᓄᑦ ᐊᖏᕐᒪᖔᑕ ᐅᖓᓯᒻᒪᖔᑕᓗ ᑐᑭᓯᔪᒪᓂᐊᖅᑕᒃᑲ. 
ᑕᕝᕗᖓᑲᓚᐅᖅ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓖ. ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᑦᑎᑦᑐᒪᒻᒥᔭᕋ ᒥᓂᔅᑕ, ᐸᓚᐃᔅᔅ, ᐳᕋᐅᓐ, ᑖᒃᑯᐊ 
ᐊᐱᖅᓱᖅᑕᐅᕕᒻᒦᑦᑐᑦ. 
 
ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᑲᑎᒪᖃᑎᒋᓚᐅᕋᒃᑭᑦ ᑕᖅᑭᐅᓚᐅᖅᑐᒥ. ᐃᓱᒫᓗᖑᑎᖃᓚᐅᕐᒥᒻᒪᑕᑦᑕᐅᖅ 
ᐋᓐᓂᐊᖅᑐᓕᕆᓂᐅᑉ ᐃᓄᓕᕆᓂᐅᓪᓗ ᒥᔅᓵᓄᑦ. ᐅᐊᑦᑎᐊᕈᒃᑲᓐᓂᖅ ᐊᐱᖅᓱᓂᐊᕐᒥᒐᒪ ᑖᒃᑯᓂᖓ 
ᐊᐱᖅᑯᓯᐅᖁᔭᐅᓚᐅᖅᑐᓂᑦ ᓄᓇᖁᑎᒋᔭᕐᓂᑦ.  
 
ᖁᕕᐊᓱᑦᑎᐊᓚᐅᖅᑐᖓ ᑕᐃᓐᓇ ᒪᑐᐃᖅᑕᐅᑎᓪᓗᒍ ᐋᓐᓂᐊᕐᕕᐅᔪᖅ ᕿᑎᕐᒥᐅᓂᑦ. 
ᑕᐃᒫᔅᓴᐃᓐᓇᐅᖑᔪᔅᓴᐅᓚᐅᕆᕗᖅ ᑭᕙᓪᓕᕐᒥᐅᖑᔪᑦ ᒪᑐᐃᖅᓯᓂᖃᖅᑎᓪᓗᒋᑦ. ᑕᐃᓐᓇ ᐋᓐᓂᐊᕐᕕᐅᒐᔭᖅᑐᖅ 
ᑕᐅᕙᓂ ᑭᕙᓪᓕᕐᒥ. 
 
ᐃᓱᒫᓗᒋᔭᐅᖃᑦᑕᓚᐅᕐᒥᒻᒪᑦ ᑕᒪᒃᑯᐊ ᐊᐃᑉᐸᖃᖃᑦᑕᖅᑐᑦ ᐋᓐᓂᐊᕐᕕᓕᐊᖅᑐᓂᑦ ᐅᑭᐅᖃᖅᑎᓪᓗᒋᑦ 16 ᑐᖔᓂ 
ᑕᒪᒃᑯᐊ. ᐃᓐᓇᒻᒪᕆᐅᔪᑦ ᖃᓪᓗᓇᐅᔭᕈᓐᓇᖏᑦᑐᑦ ᐊᐃᑉᐸᕆᔭᐅᖃᑦᑕᕆᐊᖃᕋᓗᐊᕐᒪᖔᑕ ᐅᕕᒃᑲᐅᓗᐊᖅᑐᒧᓪᓗ 
ᐊᒻᒪᓗ ᐃᓱᒫᓗᒍᑎᐅᔪᖅ ᐅᖃᐅᓯᕆᔭᐅᓚᐅᕐᒥᔪᖅ ᐃᓐᓇᑐᖃᐅᔪᒥᒃ ᐅᖄᓚᔪᒪᒐᓗᐊᖅᑐᓂ ᔨᐊᓗᓇᐃᕝᒦᑦᑐᓂ 
ᑭᓯᐊᓂ ᐊᐃᑉᐸᖃᑦᑎᑕᐅᓚᐅᙱᒻᒪᑦ ᐅᖄᓚᐅᒻᒥᓪᓗ ᖃᓄᖅ ᓇᓗᓪᓗᓂ ᐊᑐᕆᐊᔅᓴᖅ. 
 
ᑖᓐᓇ ᐅᖃᐅᓯᕆᔭᐅᓚᐅᕐᖓᑦ ᐅᕙᓐᓄᑦ ᑕᐃᓐᓇ ᓴᓂᓪᓕᕆᔭᖓ ᖁᕐᓗᑐᕐᒥᐅᑕᐅᔪᖅ 
ᑕᕝᕙᓂᔅᓴᐃᓐᓈᖃᑎᒋᓐᓂᕐᖓᒍ ᑖᓐᓇ ᐃᓱᒫᓗᒍᑎᒋᓚᐅᖅᑕᖓ ᖃᓄᐃᒻᒪᑦ ᑕᒪᒃᑯᐊ ᐃᓐᓇᖁᑎᒋᔭᕗᑦ 
ᐊᐃᑉᐸᖃᖅᑎᑕᐅᕙᙱᒻᒪᖔᑕ ᖃᓪᓗᓇᐅᔭᕈᓐᓇᑎᓐᓇᒋᑦ ᐅᖄᓚᐅᒻᒥᑦ ᓇᓗᓚᐅᕐᖓᑦ ᑕᐃᑦᓱᒥᖓ ᐅᖄᓚᐅᒻᒥᑦ 
ᖃᐅᔨᒍᒪᒐᓗᐊᖅᑐᓂ ᐃᓚᒥᓂᒃ ᖃᓄᐃᓕᕋᓗᐊᕐᒪᖔᑕᓕ. 
 
ᐊᒻᒪ ᑖᒃᑯᐊᓗ ᖁᓚᕐᓇᖏᑦᑐᖅ ᐋᓐᓂᐊᕕᒻᒥᑦ ᖃᖓᑕᓲᒃᑯᕕᒻᒧᑦ ᐅᑎᒧᓪᓗ ᑖᒃᓯᒍᓐᓇᑎᑦᑎᕙᑦᑑᒐᓗᐊᑦ ᑖᓐᓇ 
ᐃᓐᓇᐅᔪᖅ ᖃᐃᔪᖃᓚᐅᕐᒥᒻᒪᑦ ᖃᓄᐃᒻᒪᑦ ᐃᓚᖏᑦ ᐃᓚᖏᑦ ᖃᓄᐃᒻᒪᑦ ᐱᑎᑕᐅᕙᒻᒪᖔᑕ ᐃᓚᖏᓪᓗ 
ᐱᑎᑕᐅᒐᑎᒃ ᑕᐃᓐᓇ ᐃᓐᓇᕆᔭᐅᓚᐅᕆᓪᓗᓂ. ᑖᓐᓇ ᐅᖃᐅᓯᕆᖃᓯᐅ ᓴᖅᑭᑕᐅᖃᓯᐅᔾᔭᐅᓚᐅᕐᒥᔪᖅ.  
 
ᐄ ᑕᕝᕙᓂᑦᑕᐅᖅ ᑲᑎᒪᓂᕆᔭᑦᑎᓐᓃᓛᒃ ᐊᐱᕐᓱᓂᐊᕐᒥᔪᖓ ᑭᓯᐊᓂ ᑐᙵᓱᑦᑎᑦᑎᔪᒪᒋᔅᓯ ᑕᕝᕗᖓ 
ᑲᑎᒪᓂᑦᑎᓐᓄᑦ. ᖁᔭᓐᓇᒦᖅ ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᖅ ᒥᔅᑐ ᐃᕝᔭᒍᑕᐃᓚᖅ. ᒥᔅᑐ ᐊᓚᕋᓚᒃ.  
 
ᐊᓚᕋᓚᒃ: ᐃᔅᓯᕙᐅᑖᖅ ᑐᙵᓱᒋᑦᑎ. ᐊᓕᐊᓇᐃᑦ ᑕᒫᓃᑲᔅᓯ ᑕᒪᒃᑭᑦᑎᐊᖅᑐᓯ ᐃᓚᑰᒐᓯ ᖁᔭᓐᓇᒦᒃ. 
ᑕᐃᒫᖑᒐᓗᐊᕐᒪᑦ. ᐅᑯᐊᓕ ᑕᕝᕙᓂ ᑕᐅᑐᕋᓐᓈᕐᓱᒍ ᑖᓐᓇ ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ 
ᓂᓪᓕᕈᑎᒋᓂᐊᖅᑲᐅᔭᕋᓗᐊᖓ ᐃᓚᖓ ᐃᓱᒫᓗᒍᑎᒋᓗᐊᖅᑕᕋ ᓲᕐᓗ ᐊᕐᕕᐊᒥ ᐱᐊᓂᒃᓯᒪᔫᔮᑦᑎᐊᕋᑦᑕ 
ᓈᒻᒪᑦᑎᐊᖅᑐᑕᓗ ᒐᕙᒪᑦ ᑕᐅᑐᓐᓂᖓ ᒪᓕᒃᖢᒍ.  

ᑭᓯᐊᓂ ᑕᐃᑲᓂᕐᒥᐅᑕᐅᓪᓗᓂ ᐅᖃᐅᔾᔭᐅᖃᑦᑕᖅᑐᓂ ᑕᐃᒪᐃᑦᑑᖏᒻᒪᑦ. ᑕᐃᓐᓇ ᐊᕐᕌᓂ 
ᐅᖃᐅᓯᕆᖃᑦᑕᓚᐅᖅᑕᕗᑦ ᐃᕐᓂᓱᒃᓰᖃᑦᑕᕐᓂᖅ wifery program ᑲᒪᒋᔭᐅᖃᑦᑕᕐᓂᐊᓚᐅᖅᑐᖅ 
ᐱᕙᓪᓕᐊᓂᐊᓚᐅᖅᑐᕐᓗ ᓱᓇᒃᓴᖅᑖᖏᑦᑎᐊᖅᓱᓂ ᓱᓇᒃᓴᖅᑖᕈᑎᔅᓴᖃᙱᒻᒪᑦ ᐃᒡᓕᕐᓂᒡᓗ ᐃᓂᓱᒃᓰᔾᔪᑎᒃᓴᓂᒃ 
ᐱᑕᖃᖏᒥᒻᒪᑦ ᑖᓐᓇ. 
 
ᐃᓱᒫᓘᒋᒐᓚᖅᑲᐅᓪᓗᒍ ᓂᓪᓕᕈᑎᒋᒃᑲᓐᓂᕈᒫᕋᒃᑯ ᑕᒡᕙᓂ ᐊᐱᖅᓱᕈᑎᓂ ᐊᒻᒪᓗ ᐊᕐᕕᐊᓂ ᖃᐅᔨᒪᓕᕋᔅᓯ 
ᐊᒥᓱᕐᔪᐊᕐᒪᕆᐊᓘᓕᕋᑦᑕ ᓄᑕᕋᐃᑦ ᐊᒥᓱᕐᔪᐊᕐᒪᕆᐊᓘᓕᕐᒪᑕ ᐊᕐᕕᐊᓂ ᓄᑕᕋᕆᙱᑕᕋᓗᐊᒃᑲᐃ ᖃᐅᔨᒪᒋᔅᓯ 
ᑭᓯᐊᓂ ᖃᐅᔨᒪᓕᖅᑐᓯ ᐊᒥᓱᕐᔪᐊᕐᒪᕆᐊᓘᓕᖅᑐᒍᑦ Inuit wise. ᑲᖏᖅᖠᓂᖅ ᐊᒥᓲᓂᕐᓴᐅᓂᕋᖅᑕᐅᔫᒐᓗᐊᖅ 
ᑭᓯᐊᓂ ᐃᓄᐃᓐᓇᐅᖏᒻᒪᑕ.  
 
ᑖᓐᓇ ᑭᒍᓯᕆᓂᖅ ᓱᓇᖃᙱᒻᒪᑦ. ᓄᑕᖅᑲᓄᑦ ᐃᓕᓐᓂᐊᖅᑎᓄᑦ ᑭᒍᓯᕆᓂᖅ ᓱᓇᖃᙱᒻᒪᑦ equipment-
ᖃᙱᑦᑐᖅ ᓲᕐᓗ ᐃᓂᒃᓴᓕᐅᒐᓗᐊᖅ ᓈᒻᒪᐅᑎᙱᑦᑎᐊᒻᒪᕆᓕᕐᒪᑦ ᐃᑲᔪᕆᐊᖃᖅᑰᓕᕋᑦᑎᒍ ᐊᕐᕕᐊᑦ 
ᓱᓇᑖᒃᑲᓐᓂᕆᐊᖃᕐᓂᖓᓂᒃ capital equipment. ᑖᓐᓇ ᐃᓱᒫᓗᒋᓪᓗᒍ. ᐊᒻᒪ ᓱᓕ 
ᐅᖃᐅᔾᔭᐅᖃᑦᑕᐃᓇᖅᐸᓚᐅᖅᑲᐅᔪᓯ ᐊᕐᕌᓂ ᐅᖓᓪᓕᕐᒥ ᐱᒋᐊᖅᑐᒍ ᑕᐃᓐᓇ health centre 
ᐱᐊᓂᑦᑕᐅᕌᓂᑦᑎᓪᓗᒍ ᑕᒪᓐᓇ ᓴᓂᖓ ᐃᑎᕆᐊᖅᑐᕐᕕᖓ ᑕᒫᓂ ᓯᕕᖓᔪᕐᔪᐊᒻᒪᕆᐊᓘᒻᒪᑦ 45 degree-
ᒐᓚᒻᒪᕆᐅᖅᑰᕐᒪᑦ ᓄᓇᒃᑰᕈᑎᓄᑦ ᐃᓕᓯᕝᕕᖃᙱᑦᑐᖅ. 
 
ᐃᓕᔫᒐᓗᐊᑦ ᐃᓚᖏᑦ ᓯᑐᑐᐃᓐᓇᓲᖑᒻᒪᑕ ᐅᑭᐅᒃᑯᑦ ᓯᐅᖅᑭᑐᖅᑕᐅᓪᓚᕆᔅᓯᒪᙱᒃᑳᖓᑦ ᐊᒻᒪᓗ ᐃᓐᓇᐅᓗᐊᖏᑦ 
ᑕᒪᒃᑯᐊ ᐋᓐᓂᐊᕐᕕᓕᐊᕋᓱᑦᑐᑦ ᒪᔪᕐᓂᐅᔭᙱᑦᑎᐊᒻᒪᕆᖃᑦᑕᕐᒪᑕ ᖁᐊᔭᕐᓇᖅᑎᓪᓗᒍ ᑲᒥᒃᓯᒪᒡᓗᑎᓪᓗ ᐅᕝᕙᓘᓐᓃᑦ 
ᑐᒃᑑᓐᓂ ᐊᑐᕈᓂ ᐅᑭᐅᒃᑯᑦ ᓴᐱᓪᓚᑦᑖᖅᑐᑦ. ᓴᐱᕋᒥᒎᖅ ᐋᓐᓂᐊᕐᕕᓕᐊᕈᒪᖅᑲᐅᒐᓗᐊᖅᓱᓂ 
ᑕᐃᒃᑯᙵᙱᒥᐊᓕᕋᒥ ᐊᔾᔭᖅᑎᔅᓴᖃᙱᒃᓱᓂᓗ ᓯᑭᑑᖏᒡᒎᖅ ᐃᖏᕐᕋᓯᙱᒻᒪᑦ. ᑕᒪᔾᔭ ᑕᑯᒋᐊᖅᑕᐅᓯᒪᓐᓂᖏᒻᒪᑕ 
ᖁᐊᖅᓵᒐᓚᑦᑐᖓ ᐋᖅᑭᒋᐊᕆᐊᖃᖅᑐᑦ ᐃᓱᒪᒋᒃᑲᓂᕐᓂᐊᕋᒃᑭᑦ ᐅᐊᑦᑎᐊᕈ. ᖁᔭᓐᓇᒦᒃ ᐃᔅᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᓚᕋᓚᒃ. ᑕᐃᒪ ᑎᑎᖅᓯᒪᔪᖁᑎᖃᕈᓐᓃᕋᒪ ᐅᖃᓪᓚᒍᒪᔪᓂᒃ ᑖᔅᓱᒪ Capital ᒥᒃᓵᓄᑦ 
ᐱᓕᕆᐊᕆᓂᐊᖅᑕᑦᑕ ᒥᒃᓵᓄᓂᓛᒃ. ᑕᕝᕗᙵᕈᓐᓇᕈᔅᓯ page 86 ᐱᒋᐊᕈᒪᓕᕋᓗᐊᕋᒪ 
ᐊᐱᖅᑯᑎᒃᓴᖃᑯᓘᔭᕐᓂᐊᕐᒥᒐᔅᓯ. ᐊᐱᖅᑯᑎᒃᓴᔅᓯ ᑕᒪᑦᓱᒧᖓ capital-ᒧᑦ ᑐᕌᕉᓐᓇᕈᔅᓯᐅᒃ not to O & M 
ᐱᐊᓂᒃᑲᓐᓂᖅᐹᓪᓕᕋᔭᕋᓗᐊᖅᑐᒍᑦ ᑕᐃᓐᓇ O & M ᐅᑭᐅᖅ ᐱᓕᕆᐊᕆᓂᐊᑐᐃᓐᓇᕋᔭᕐᒥᒐᑦᑎᒍᑦ, ᑕᐃᒪ 86-
ᒦᒃᑲᑦᑕ under Health and Social Services, Tangible assets, Headquarters Region, ᐱᖁᑎᐅᔪᓄᑦ 
$355 ᐊᖏᖅᐱᓯᐅᒃ?  
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, 7-ᒨᕐᓗᑕ. ᐱᖁᑎᐅᔪᓄᑦ ᕿᑭᖅᑖᓗᒻᒧᑦ, ᑲᑎᑦᑐᒋᑦ $18,080,000.00 ᐊᖏᖅᐱᓯ? 
ᒥᔅᑕ ᐲᑕᓴᓐ.  
 
ᐲᑕᓴᓐ: ᖁᔭᓐᓇᒦᒃ. ᐊᐱᕆᔪᒪᔭᕋ ᒥᓂᔅᑕᐅᔪᖅ ᐅᖃᕈᓐᓇᕐᒪᖔᖅ ᑐᓴᖅᑎᑦᑎᒋᐊᕐᓗᓂ ᖃᓄᖅ 
ᐃᓱᒪᓕᐅᓚᐅᕐᒪᖔᑦᑖ. ᑖᒃᑯᐊ ᒪᕐᕉᒃ ᓄᓇᐅᔫᒃ, ᐃᓛᒃ ᓇᒦᕝᕕᒃᓴᕆᒐᔭᖅᑕᖏᑦ ᓄᓇᓕᐅᔪᑦ ᐃᒡᓗᓕᒻᒥ 
ᐅᖅᓱᖅᑑᕐᒥᓗ ᑕᐃᒃᑯᐊ ᑲᒪᒋᔭᐅᖏᓐᓇᕆᐊᖃᖅᑐᓄᑦ ᖃᓄᐃᑦᑐᓂᒃ ᐊᑐᖃᑦᑕᕐᒪᖔᑕ ᒪᓕᒋᐊᖃᑦᑕᕐᒪᖔᑕ 
ᓇᓕᐊᓐᓄᑦ ᓄᓇᓕᓐᓄᑦ ᓂᕈᐊᕐᓂᐊᕐᒪᖔᕐᒥᓂᒃ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔭᒃᑯᓪᓕ ᑖᓐᓇ ᐃᒡᓗᓕᒻᒨᑦᑎᑦᑎᓂᖅ 
ᐊᒻᒪᓗ ᐅᖅᓱᖅᑑᕐᒧᑦ ᒪᓕᓚᐅᕐᒪᑕ ᐱᔭᕆᐊᖃᕐᓂᖏᑦ ᒪᓕᑦᑐᒋᑦ ᖃᐅᔨᓴᖅᑳᓚᐅᖅᑐᑎᑦ ᑖᒃᑯᐊ 
ᐋᖅᑭᒃᓯᔾᔪᑕᐅᓕᓚᐅᖅᑑᒃ ᒪᕐᕉᒃ ᓄᓇᓕᐅᔫᒃ ᐊᑲᐅᓂᖅᐹᖑᒐᔭᕐᒪᑎᑦ ᑕᐃᒪᐃᑦᑐᑖᖅᐸᑕ.  

ᐃᒃᓯᕙᐅᑕᖅ: ᑲᔪᓯᒋᑦ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇᖃᐃ ᑐᖏᓕᕆᔭᖓᑦ. ᑐᑭᓯᑎᑦᑎᒋᐊᒃᑲᓐᓂᕈᓐᓇᖅᑲᑦ. 
  
ᐃᒃᓯᕙᐅᑕᖅ: ᒪᒥᐊᓇᖅ. ᒥᔅᑕ ᐸᓚᐃᔅ. 
 
ᐸᓚᐃᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐱᖃᙱᓗᐊᖅᑐᑦ ᖃᐅᔨᓵᕆᔭᐅᑎᓪᓗᒋᑦ ᑕᐃᒃᑯᐊ 
ᑕᑯᓐᓇᓚᐅᖅᓯᒪᔭᕗᑦ ᒐᕙᒪᖃᕐᕖᑦ ᐊᓯᕗᑦ ᑭᓱᓂᒡᓗ ᐊᑐᖃᑦᑕᕐᒪᖔᑦ ᒪᓕᒐᓂᒃ. ᑕᐃᒪᐃᑦᑐᓂᒃ 
ᐃᓕᐅᖅᑲᐃᓂᐊᖅᑎᓪᓗᒋᑦ ᐊᑭᑐᔪᕐᔪᐊᓂᒃ. ᑕᐃᒃᑯᐊ ᑭᖑᓪᓕᖅᐹᒃ ᒪᓕᒃᖢᑎᒃᑯᑦ 55-ᓂᒃ ᐊᕐᕌᒍᓖᑦ ᐅᖓᑖᓄᓪᓗ 
ᐃᓐᓇᐃᑦ ᖃᑦᓯᐅᒻᒪᖔᑦ ᖃᐅᔨᓴᓚᐅᖅᑕᕗᑦ ᐊᒻᒪᓗ ᐃᓐᓇᐃᑦ ᓱᕈᓰᓪᓗ ᒪᒃᑯᑦᑐᓪᓗ ᖃᑦᓯᐅᒻᒪᖔᖏᑦ.  
 
ᒐᕙᒪᖃᕐᕖᑦ ᐊᓯᖏᑦ ᑕᑯᓐᓇᕐᓗᒋᑦ, ᐊᒻᒪᓗ ᖃᔅᓯᑦ ᓄᓇᕗᑦ ᓯᓚᑖᓄᑦ ᐊᐅᓪᓚᖅᑎᑕᐅᓯᒪᖕᒪᖔᖏᑦ. ᐊᒻᒪᓗ 
ᕿᒥᕐᕈᓚᖃᓯᐅᔾᔨᓚᐅᖅᓯᒪᒻᒥᔪᒍᑦ ᐃᖅᑲᓇᐃᔮᖃᙱᑦᑐᑦ ᖃᔅᓯᐅᒻᒪᖔᑦ, ᐃᓄᓕᕆᔨᓯᐅᑎᑖᖃᑦᑕᖅᑐᓪᓗ ᑕᒪᒃᑯᐊ 
ᖃᓄᖅ ᑮᓇᐅᔭᓕᐅᖅᑎᒋᒻᒪᖔᒋᑦ ᑐᑭᓯᓇᓱᒃᖢᑕ. 
 
 ᑕᐃᒃᑯᐊ ᑭᖑᓪᓕᖅᐹᖅᓯᐅᑏᑦ ᑕᐃᒃᑯᐊ High-point ᐅᖓᑖᓅᖅᑐᐃᓐᓇᐅᓚᐅᕐᒪᑕ. ᒪᕐᕉᒃ ᑖᒃᑯᐊ ᐃᒡᓗᓕᒃ 
ᐊᒻᒪᓗ ᐅᖅᓱᖅᑑᖅ ᐱᓗᐊᙳᐊᖅᑐᒍ ᑭᙴᒪᔭᖃᐅᓐᓂᖅᐹᖑᒻᒪᑕ ᑕᐃᒃᑯᐊ ᑐᕝᕕᐅᖔᓚᐅᖅᑐᒃ.  
 
ᐊᒻᒪᓗ ᓇᓗᓇᐃᖅᓯ-ᑎᓕᔭᐅᓚᐅᖅᓯᒪᔪᒍᑦ ᐃᓐᓇᑯᓗᒻᒥᒃ ᓴᓇᖁᔭᐅᓪᓗᑕ ᐃᓐᓇᐃᑦ ᐅᓄᕐᓂᖏᑦ ᒪᓕᒃᖢᒋᑦ 
ᐅᓄᙱᓗᐊᕐᒪᑕ ᓄᓇᓕᓐᓂ ᐃᓐᓇᒃᑯᕕᓕᐅᓚᐅᙱᑦᑐᒍᑦ.  
 
ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᑐᓕᖁᔭᓕᐅᓚᐅᖅᓯᒪᓪᓗᑕ ᐃᒡᓗᓕᐅᖔᕈᒪᓪᓗᑕ 
ᐊᑐᖅᑕᐅᔪᒃᓴᐅᑕᐅᓂᐊᖅᑐᓄᑦ 18-ᓂᒃ ᐊᕐᕌᒍᓕᓐᓄᑦ ᐅᖓᑖᓄᓪᓗ. ᓄᓇᕗᒻᒧᑦ ᐊᑐᕋᔭᖅᑐᒥᒃ ᑕᒪᒃᑯᐊ ᒪᓕᒐᐃᑦ 
ᒪᓕᒃᖢᒋᑦ ᐃᓱᒪᓕᐅᕈᑎᒋᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐸᓚᐃᔅ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐊᒻᒪᓗ ᒥᓂᔅᑕ. ᒥᔅᑕ ᐸᓚᐃᔅ ᑭᐅᖅᑲᐅᒻᒪᑦ ᑖᒃᑯᓂᖓ ᐃᒻᒪᖃ 
ᑖᓐᓇ ᒥᓂᔅᑕ ᐅᖃᕈᓐᓇᖅᐸ ᖃᔅᓯᓂᒃ ᐅᓪᓗᓗᑦᑖᖅ ᐅᓐᓄᐊᓗᒃᑖᕐᓗ ᑲᒪᕝᕕᒻᒥ ᖃᔅᓯᐅᒻᒪᖔᑦ ᑕᒫᓂ ᓄᓇᕗᑉ 
ᐃᓗᐊᓂ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑯᐊ ᐱᓯᒪᔭᒃᑲ ᒫᓐᓇ ᖁᓕᐅᔪᑦ ᓄᓇᕗᑦ 
ᐃᓗᐊᓂ ᒪᑯᒃᑐᒃᑯᕖᑦ ᐃᓐᓇᒃᑯᕖᑦ ᐊᒻᒪᓗ ᑎᒥᒥᒍᑦ ᐊᔪᕈᑎᓕᓐᓄᑦ ᐊᑐᖅᑕᐅᖃᑦᑕᖅᑐᑦ ᐃᒡᓗ ᖁᓕᐅᔪᑦ. ᒥᔅ 
ᐲᑐᓴᓐ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐲᑕᓴᓐ.  

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ ᐊᒻᒪᓗ ᒥᓂᔅᑐ. ᑖᒃᑯᓂᖓ ᑎᑎᕋᕐᓯᒪᔪᓂᒃ ᓇᓃᒻᒪᖔᓗ 
ᖃᐅᔨᒪᔾᔪᑎᓂᒃ ᖃᐃᑦᑎᔪᓐᓇᖅᐹ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᐲᑕᓴᓐ. ᒪᑖᒻ ᒥᓂᔅᑐ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᐃᓚᐅᓕᔾᔨᓯᒪᔪᑦ ᐃᓐᓇᒃᑯᕕᓐᓂᒃ 
ᒪᒃᑯᒃᑐᒃᑯᕕᓐᓂᒡᓗ ᐊᒻᒪᓗ ᓯᑕᒪᐅᓪᓗᑎᒃ ᐅᓐᓄᐊᓕᒫᖅ ᐅᓪᓗᓕᒫᕐᓗ ᐊᑐᖅᑕᐅᖃᑦᑕᖅᑐᑦ ᑖᒃᑯᐊ ᑎᑎᕋᕐᓯᒪᓗᑎᒃ 
ᐊᑐᐃᓐᓇᕈᖅᑎᑐᓐᓇᖅᑕᒃᑲ ᒥᔅᑐ ᐲᑐᓴᓐᒧᑦ ᐊᕐᕕᐊᓂᑦ.  
 
ᐱᑕᖃᖅᖤᒻᒪᑦ ᖃᒪᓂᑦᑐᐊᕐᒥ ᐊᒻᒪᓗ ᒪᕐᕉᓪᓗᑎᒃ ᑲᖏᖅᖠᓂᕐᒦᑦᑑᒃ ᐊᑕᐅᓯᖅ ᐃᒡᓗᓕᒑᕐᔪᒻᒥ ᑕᐃᓐᓇ ᒪᐃ 
ᐃᓴᕕᓚᒥᒃ ᑕᐃᔭᐅᖃᑦᑕᖅᑐᖅ ᐃᖃᓗᓐᓂ ᐸᐃᕆᔩᑦ ᓚᓯᒪᔭᐅᓲᖅ ᐊᒻᒪᓗ ᐃᖃᓗᓐᓂ ᑎᓴᒪᐅᓪᓗᑎᒃ ᐊᑕᐅᓯᕐᓗ 
ᐃᖃᓗᑦᑑᑦᑎᐊᕐᒦᒃᖢᓂ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑐ. ᑖᒃᑯᐊ ᓂᓪᓕᐅᑎᒋ ᐃᓛ ᖁᕕᐊᓇᖅᑐᖅ 
ᓵᓐᓃᑦᑕᐅᑎᒋᒻᒪᑕ ᑐᑭᓯᔪᒪᔭᒃᑲ ᖃᔅᓯᑦ ᖃᔅᓯᓂᒃ ᐃᓐᓄᑦᑕᐅᔪᓐᓇᖅᐸᑦ ᑖᒃᑯᐊ ᑕᐃᒃᑯᐊ ᐅᓪᓗᓕᒫᖅ ᐅᓐᓄᓕᒫᕐᓗ 
ᑲᒪᕕᐅᖃᑦᑕᓂᐊᖅᑐᖅ ᐃᒡᓗᓕᒻᒥ. ᖃᔅᓯᓂᒃ ᐃᓪᓕᖃᖅᐸ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐲᑕᓴᓐ. ᒪᑖᒻ ᒥᓂᔅᑐ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᖁᓕᓄᑦ 12-ᓄᑦ ᑎᑭᓪᓗᒍ ᑕᐃᒪᓐᓇᑎᒋ 
ᐃᓄᖃᖅᑎᒋᔪᓐᓇᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᒃ ᒥᓂᔅᑖ. ᐃᖃᓗᑦᑑᑦᑎᐊᕐᒥ ᑕᐃᓐᓇ ᐋᓐᓂᐊᕕᑦᑖᓵᖅ 
ᐊᑲᐅᙱᓕᐅᕈᑎᖃᕐᒪᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᓪᓗᖃᖅᑎᑕᐅᔭᕆᐊᖃᕐᓂᐊᕆᕚᑦ ᑕᐃᒃᑯᐊ 
ᑲᒪᔨᒋᔭᐅᖃᑦᑕᕐᓂᐊᖅᑐᑦ ᑕᐃᒃᓱᒪᓂ ᐃᓪᓗᖃᕐᕕᒻᒥ ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐲᑕᓴᓐ. ᒪᑖᒻ ᒥᓂᔅᑐ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᓇᕐᓯᑎᒋᐊᒃᑲᓂᕐᓗᒍ ᐊᐱᕆᕙᐅᓈ 
ᑕᐃᒃᑯᐊ ᑲᒪᔩᑦ ᑕᒡᕙᓂ ᓯᓂᖃᑦᑕᕆᐊᖃᕐᓂᐊᕐᒪᖔᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓂᒃ 
ᐃᒡᓗᖃᖅᑎᑕᐅᓂᐊᖅᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑐᑭᓯᒋᐊᕈᒪᒐᕕᑦ, ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᕐᓗ ᑖᓐᓇ ᑐᑭᓯᓇᕐᓯᑎᑦᑎᒋᐊᒃᑲᓐᓂᖁᒐᓐᓂ.  
 
ᑕᐃᒃᑯᐊ ᑲᒪᔨᒋᔭᐅᓂᐊᖅᑐᑦ ᑕᒡᕙᓂ ᑲᒪᕕᒻᒥ ᐃᒡᓗᖃᕆᐊᖃᕐᓂᐊᖅᑐᒃᓴᐅᒥᒻᒪᑕ ᐅᕝᕙᓘᓐᓃᑦ 
ᐃᒡᓗᓕᒻᒥᐅᑕᐅᖔᕈᑎᒃ ᐃᒡᓗᓕᒻᒥᐅᑕᐅᙱᑉᐸᑕᓗ ᒐᕙᒪᒃᑯᓐᓄᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐃᒡᓗᖁᑎᖏᓐᓄᑦ 
ᐃᓯᖅᑎᑕᐅᔭᕆᐊᖃᕐᓂᐊᖅᑐᒃᓴᐅᔪᑦ. ᑕᐃᒪᐃᓕᖓᓂᐊᖅ? ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐲᑕᓴᓐ, ᒥᓂᔅᑐ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐃᓚᖏᓐᓂᒃ ᑕᐃᒪᐃᑦᑐᖅᑕᖃᖅᑎᓪᓗᒍ ᑕᐃᒃᑯᐊ 
ᐃᖅᑲᓇᐃᔭᖅᑏᑦ ᑕᒡᕙᓂ ᓄᓇᖃᓲᑦ ᐊᖏᕐᕋᖃᐅᖅᓱᑎᒃ ᐅᕝᕙᓘᓐᓃᑦ ᐊᑭᑭᑦᑐᓃᒃᓱᑎᒃ. 
 
ᐃᓚᖏᓪᓗ ᓲᖃᐃᒻᒪ ᒐᕙᒪᒃᑯᑦ ᐃᒡᓗᖁᑎᖏᓐᓃᒃᓱᑎᒃ ᑕᐃᒃᑯᐊ ᐊᖏᔪᖅᑳᕆᔭᐅᙳᐊᖅᑐᑦ ᑕᒡᕙᓂ ᑲᒪᕕᒻᒥ 
ᐃᒡᓗᖃᓲᑦ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᒥᓂᔅᑖᓗ ᑭᐅᒐᕕᑦ.  
 
ᐄ ᑕᐃᒪᐃᓕᖓᔪᒍᑦ ᐃᖃᓗᑦᑑᑦᑎᐊᕐᒥ. ᑕᐃᓐᓇ ᐋᓐᓂᐊᕕᒃ ᐃᖃᓗᑦᑑᑦᑎᐊᕐᒥ ᐋᓐᓂᐊᓯᐅᖅᑎᓄᑦ ᓘᑦᑖᓄᓪᓗ 
ᐃᓪᓗᖁᑎᔅᓴᖃᙱᒧᑦ ᓯᕗᒧᑦ ᐅᐸᓗᖓᐃᕐᓯᒪᓇᓱᒃᓱᖓ ᑖᒃᑯᓂᖓ ᐊᐱᖅᑯᑎᖃᖅᑐᖓ  
ᐃᓪᓗᖃᖅᑎᑕᐅᔭᕆᐊᖃᕐᓂᐊᕐᒪᑕ ᑖᒃᑯᐊ ᑲᒪᔨᒋᔭᐅᓂᐊᖅᑐᑦ ᑖᒃᑯᐊ ᑲᒪᕕᒻᒥ. ᐃᒻᒪᑲᓐᓂᖅ ᑕᒪᒃᑯᓂᖓ 
ᑐᑭᓯᓇᓱᒃᑎᓪᓗᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐅᖃᐅᔾᔭᐅᓚᐅᕐᓯᒪᔪᖓ ᖃᓄᖅ ᐱᓕᕆᒐᓗᐊᕐᖢᑎᒃ. 
 
ᐃᓚᖏᓪᓗ ᐊᑦᑐᐃᓂᖃᓗᐊᕐᓂᖃᕐᓂᐊᖅᑐᑦ ᐸᕐᓈᕆᔭᐅᖏᒃᖢᑎᒃ ᑕᐃᒪᓐᓇᐅᖃᑦᑕᓚᐅᖅᓯᒪᒻᒪᑕ ᒪᓐᓇ 
ᐅᖃᐅᖏᓕᐅᕈᑎᖃᔾᔮᖏᒃᑲᓗᐊᕐᒪᖔᖅ ᓯᕗᙵᕐᓂ ᐅᐸᓗᖓᐃᔭᕋᓱᒃᓯᒪᔪᖓ ᐊᑲᐅᖏᓕᐅᖃᑦᑕᓚᐅᖅᓯᒪᒐᑦᑕ 
ᐃᓪᓗᖃᑦᑎᑎᖃᑦᑕᕆᐊᖃᑦᑐᑕᓗ ᑕᒫᑦ ᐃᓪᓗᖃᙱᑦᑐᒥᓂᐊᓘᑉᐸᑕ ᒪᓕᒐᓕᐅᕐᕕᒧᑦ ᐅᑎᐅᔭᐅᑐᐃᓇᕆᐊᖃᕋᔭᒻᒥᔪᑦ. 
 
ᑲᒪᒋᔭᐅᔭᕆᐊᖃᓕᕐᓗᓂᓗ ᐄ ᑕᒪᒃᑯᐊ ᐅᐸᓗᖓᐃᕋᓱᑦᑕᒃᑕ ᒪᕐᕈᓐᓂᒃ ᐅᖃᐅᓯᖃᕋᑦᑕ ᓴᓇᖃᑦᑕᕈᒪᓂᐊᕋᑦᑕ 
ᐊᕐᕈᒍᑕᒫᖅ ᑕᒪᒃᑯᓂᖓ ᑲᒪᓕᓐᓂᑦ ᐃᓪᓗᓂᓪᓗ ᐱᔾᔪᑎᒋᓪᓗᒍ ᑕᓐᓇᐅᓪᓚᕐᒪᑦ ᑭᖑᕐᖓᒍᑦ ᓄᓇᓕᓐᓂ ᐊᓯᖏᓐᓂᑦ 
ᓴᓇᕙᓪᓕᐊᓂᐊᕐᒪᑕ. 
 
ᒥᓂᔅᑕᒥᒃ ᑐᑭᓯᒍᒪᔪᖓ ᖃᓄᐃᓕᖓᓂᖓᕐᒪᖔᑦ ᐃᖃᓇᐃᔭᖅᑏᑦ ᖃᓄᐃᑦᑐᓂᓪᓗ ᐃᓪᓗᖃᑦᑎᑕᐅᓂᐊᕐᒪᖔᖅ 
ᑕᐃᒪᐃᓕᖓᔪᖓ  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᐲᑕᓴᓐ. ᒪᑖᒻ ᒥᓂᔅᑐ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ ᑮᐅᒋᐊᕐᓗᒍ ᑕᒪᓐᓇ ᐄ ᖃᓄᐃᖏᑦᑐᒍᑦ 
ᐅᓪᓗᒥ ᐃᖃᓇᐃᔭᖅᑏᑦ ᐃᓪᓗᑦᓴᖏᑦᑕ ᒥᑦᓵᓄᑦ ᓯᕗᓂᑦᓴᑦᑎᓐᓂ ᐄᓚ ᓯᕗᓂᑦᓴᒧᑦ ᑕᑯᓐᓇᖏᓐᓇᒪ 
ᑭᓯᐊᓂᐅᒐᓗᐊᖅ ᓄᓇᕗᑦᒥ ᐃᒪᐃᓕᐅᖅᑐᒍᑦ ᓄᓇᕗᑦᒥᐅᑦ ᐃᓕᓐᓂᐊᖅᑎᑕᐅᓗᑎᒃ. 
 
ᓲᕐᓗᖃᐃ ᐊᓐᓂᐊᓱᖅᑎᐅᓂᕐᒥᑦ ᐃᓕᓐᓂᐊᖅᑎᑎᒐᑦᑕ ᐊᒻᒪᓗ ᐃᓱᒪᓕᕆᔨᓂᑦ ᐊᖏᕐᕋᓂ ᐊᖏᕐᕋᓕᕆᔨᐅᔪᓂᑦ 
ᐃᓐᓂᓱᖅᓯᐅᔩᓂᑦ ᑕᐃᒪᐃᑦᑐᓂ ᐃᓕᓐᓂᐊᖅᑎᑎᓇᓱᐊᖅᑐᒍᑦ ᑕᒫᓂᕐᒥᐅᑕᓂᑦ ᐃᖃᓇᐃᔭᖅᑎᑖᖅᑐᐸᓪᓕᐊᓂᐊᕋᑦᑕ 
ᑕᒪᓐᓇ ᐊᑲᐅᖏᓕᐅᕈᑕᐅᓇᔭᖅᑐᖅ ᐃᖃᓇᐃᔭᖅᑎᓂᑦ ᐃᓪᓗᓴᖅᓯᐅᓐᓂᖅ ᒥᑭᓐᓂᖅᓴᐅᓕᕋᔭᖅᑐᖅ. 
 
ᓄᓇᓕᓐᒥᐅᑕᓂᑦ ᐃᖃᓇᐃᔭᖅᑎᑖᑐᑉᐸᓪᓕᐊᒍᑦᑕ ᑎᓴᒪᑦ ᐊᕐᕌᒍᑦ ᐊᒡᒋᖅᑐᓂ ᖃᓄᐃᓕᖓᓂᐊᕐᒪᖔᑕ 
ᐅᖃᕈᓐᓇᖏᑦᑐᖓᐅᒐᓗᐊᖅ ᑭᓯᐊᓂ ᒪᓐᓇ ᑲᒪᒋᓇᓱᑦᑕᕗᑦ ᒪᓐᓇᐅᔪᖅ ᓄᓇᓕᓐᓂᒥᐅᑕᓂ 
ᐃᓕᓐᓂᐊᖅᑎᑎᖃᑦᑕᖅᑐᑕ ᑕᐃᒪᐃᓕᐅᖅᑐᒍᑦ.ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐲᑕᓴᓐ.  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ ᒥᓂᔅᑕᓗ ᑕᔅᓱᒥᖓ ᑭᐅᒻᒪᑦ ᖁᕕᐊᓇᖅᑐᖅ ᑕᐃᒪᓐᓇ ᑮᐅᔪᓐᓇᕐᒪᑦ 
ᑕᒃᑯᐊ ᐊᓐᓂᐊᕖᑦ ᐅᖃᐅᓯᕆᒐᑦᑎᒃᑯ ᒥᓂᔅᑕᐅᓪᓗ ᑐᖏᓕᖓᓐᓄᑦ ᑲᑎᒪᖃᑎᖃᖃᑦᑕᖅᓯᒪᓪᓗᖓ ᐃᓕᓐᓂᑦ 
ᐊᓐᓂᐊᓲᖅᑎᔅᓴᐃᑦ ᐃᓕᓐᓂᐊᖅᑎᑕᐅᓂᖏᑦᑕ ᒥᑦᓵᓄᑦ ᐅᕙᓂᓗ ᕿᑭᖅᑖᓂ ᐃᓂᐊᕕᒃᓴᖅ ᐱᔾᔪᑎᒋᓪᓗᒍ  
ᐃᓪᓕᓂᐊᖅᑎᑎᓛᖅᐹᖅ ᐊᓐᓂᐊᓲᖅᑎᔅᓴᓂᑦ ᐊᓯᖏᓐᓂᓪᓗᓐᓃᑦ ᐃᓅᓕᓴᐃᔪᒃᓴᓂᑦ ᑕᕙᓂ ᐊᓐᓂᐊᕕᒻᒥ 
ᐃᖃᓇᐃᔭᕋᔭᖅᑐᓂᒃ ᑕᖃᖓ ᖃᓪᓗᓈᑦ ᓄᓇᖓᓐᓂᓗᓃᑦ ᑎᑭᓴᐅᔭᕆᐊᖃᖃᑦᑕᔾᔮᖏᓐᓇᑦᑕ. ᖁᔭᓐᓇᒦᒃ 
ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑐ ᐲᑕᓴᓐ. ᒪᑖᒻ ᒥᓂᔅᑐ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᐄ ᖁᔭᓐᓇᒦᒃ ᑕᒪᑐᒪᓂ ᑲᑎᒪᕕᔾᔪᐊᕐᓂᕐᒥᑦ ᖃᖓᑭᐊᖅ 
ᐱᒋᐊᖅᑎᓐᓇᓱᑦᑕᑎᓐᓂ ᐃᓕᓐᓂᐊᖅᑎᑎᓂᐅᑉ ᒥᑦᓵᓄᖓᔪᓂᑦ ᓂᓪᓕᐅᑎᖃᓐᓂᐊᖅᑐᖓ ᑕᒃᑯᐊ ᐊᓐᓂᐊᕐᕖᑦ 
ᐃᓕᓐᓂᐊᕐᕕᐅᓂᐊᖅᑐᑦ ᑕᒪᒃᑯᓄᖓ ᐃᓐᓂᐊᓱᖅᑎᒃᓴᓄᑦ ᐃᓅᓕᓴᐃᔪᑦᓴᓄᓪᓗ ᑕᓐᓇ ᐊᖁᑎᒋᔭᐅᓗᓂ 
ᕿᑭᖅᑖᓗᒻᒥ ᐊᓐᓂᐊᕕ ᑭᕙᓪᓕᕐᒥᓗ ᐊᒻᒪᓗ ᐃᖃᓗᒃᑑᑎᐊᕐᒥ ᑕᒃᑯᐊᖑᑎᓪᓗᒋᓪᓗ ᑕᒃᑯᐊ ᑕᕙᓂᕐᒥᐅᑕᐃᑦ 
ᐃᓅᓕᓴᐃᓂᕐᒧᑦ ᑐᕌᖓᔪᓂᑦ ᐃᖃᓇᐃᔭᖅᑖᕋᓱᒍᒥᓇᓗᐃᑦ ᐃᓕᓐᓂᐊᕆᐊᕈᒥᓇᐅᒐᓗᐊᕐᓗ ᑕᐃᒪᐃᓕᖓᕗᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᖅᑎᑉᐸᕋ ᐃᔅᓯᕙᐅᑕᖅ ᒥᓂᔅᑕᓗ ᐊᓐᓂᐊᖃᓐᓇᖏᑦᑐᓕᕆᔩᖅᑲᐃ ᖃᐅᔨᒪᕗᑦ 
ᖃᑦᓯᓂᒃ ᑮᓇᐅᔭᓂ ᐊᑐᙱᓂᖅᓴᐅᓂᐊᕐᒪᖓᕐᒥᓐᓂᒃ ᑕᒃᑯᐊ ᐱᖓᓱᑦ ᐃᓐᓂᐊᕖᑦ ᒪᑐᐃᖓᓕᖅᐸᑕ  

ᒪᑐᐃᖅᑐᐃᓐᓇᐅᑉᐸᑕᓗ ᐃᒃᑯᐊᓗ ᑐᔪᒻᒥᕖᑦ ᑭᖑᓂᑦᑎᓐᓂ ᖃᔅᓯᒥᓕᐊᕌᓗᓐᓂ ᐊᑐᖃᑦᑕᓚᐅᖅᓯᒪᔪᒍᑦ 
ᐊᓐᓂᐊᕕᓕᐊᖅᑎᑎᓪᓗᑕ ᖃᓪᓗᓈᑦ ᓄᓇᖓᓐᓄᑦ ᓄᓇᖏᓐᓄᓪᓗᓃᑦ ᒫᓂ ᐊᐅᓚᖅᑎᑕᐅᑉᐸ ᐃᓄᒃ ᐊᑲᐅᓯᖅ 
ᖃᓪᓗᓈ ᓄᓇᖓᓐᓄᑦ $5.000 ᐅᖓᑖᓅᖃᑦᑕᕐᒪᑦ. ᖃᑦᓯᓂᑭᐊᖅ ᑮᓇᐅᔭᓂᒃ ᐊᑐᙱᓂᖅᓴᐅᓂᐊᖅᐱᑕ ᑖᒃᑯᐊ 
ᐋᓐᓂᐊᕖᑦ ᑕᒫᓂ ᐱᖓᓱᓂᒃ ᐊᕕᑦᑐᖅᓯᒪᔪᓂ ᒪᑐᐃᖓᓕᖅᐸᑕ, ᒪᑐᐃᖅᑐᕐᓘᓐᓂᑦ. ᖁᔭᓐᓇᒦᒃ,  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᐃᒃᓯᕙᐅᑖᖅ, ᒫᓐᓇ ᑕᐃᒃᑯᐊ ᑮᓇᐅᔭᖅᑐᕈᑎᒥᓃᑦ 
ᑲᑎᖅᓱᐸᓪᓕᐊᓕᖅᑕᕗᑦ. ᑕᐃᒃᑯᐊ ᑮᓇᐅᔭᖅᑐᖏᓐᓂᖅᓴᐅᓕᕋᔭᖅᑐᑦ ᑲᖏᖅᖠᓂᖅ ᐊᒻᒪᓗ ᐃᖃᓗᒃᑑᑦᑎᐊᖅ 
ᒪᑐᐃᖓᓕᕐᒪᑎᒃ. ᐅᓄᙱᓂᖅᓴᐅᓂᐊᖅᑐᒃᓴᐅᓕᖅᑐᑦ ᖃᖓᑦᑕᐅᓯᖅᓯᓂᖅ ᐋᓐᓂᐊᕕᓕᐊᖅᑐᓂᒃ. ᑖᓐᓇᐅᑕᕐᒪᑦ.  
 
ᐊᒻᒪᓗ ᐊᐃᑉᐸᖓ ᑮᓇᐅᔭᖅᑐᖏᓐᓂᖅᓴᐅᓕᕋᔭᖅᑐᖅ ᒫᓂᒥᐅᓂᒃ ᐃᖅᑲᓇᐃᔮᖅᑖᑎᑦᑎᓪᓗᑕ. ᐅᓄᖏᓂᖅᓴᐅᔪᓂᒃ 
ᑕᖅᑳᖔᖅᑐᓂᒃ ᐃᖅᑲᓇᐃᔭᖅᑎᑦᑎᖃᑦᑕᓕᕋᔭᕋᑦᑕ. ᑎᑭᓵᕗᓪᓗ ᐅᓄᙱᓂᖅᓴᐅᓕᕐᓗᑎᒃ.  
 
ᑖᒃᑯᐊ ᐅᓂᒃᑳᑦ ᐃᓗᐊᓃᖃᑕᐅᓂᐊᖅᑑᒐᓗᐊᑦ ᑭᓯᐊᓂ ᑕᐃᒃᑯᓂᖓ ᖃᐅᔨᒍᒪᔭᖅᐱᑦ ᒥᒃᓵᓄᑦ ᖃᐅᔨᒪᖏᑦᑐᒍᑦ  
ᓱᓕ. ᐊᕐᕌᒍᓪᓗᐊᖃᐃ ᓈᑉᐸᑦ ᑐᑭᓯᓇᕐᓂᖅᓴᐅᓂᐊᖅᑐᖅ ᑕᐃᓐᓇ ᐋᓐᓂᐊᕕᒃ ᒫᓐᓇᕈᓘᓚᐅᖅᑐᖅ ᒪᑐᐃᓚᐅᕐᒪᑦ 
ᐱᕕᖃᑦᑎᑕᐅᑲᐃᓐᓇᓚᐅᕐᓗᑕ ᑭᓯᐊᓂ ᑕᐃᒃᑯᓂᖓ ᓄᐊᑦᑎᐊᓂᒐᔭᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᓇᓗᓇᐃᖅᓯᒋᐊᒃᑲᓐᓂᑐᐃᓐᓇᕐᓗᖓᖃᐃ. ᑕᐃᒪ ᒥᓂᔅᑕ ᐅᖃᑉᐹ ᐊᕐᕌᒍ ᓄᕖᕙᐅᓕᖅᐸᖅ 
2006-ᒥ ᓴᖅᑮᔪᓐᓇᖅᓯᓛᖅᐹ ᓈᓴᐅᑎᓂᒃ ᑐᑭᓯᑎᑕᐅᓂᐊᕐᕋᑦᑕ ᓇᐅᒃᑯᑦ ᑮᓇᐅᔭᓂᒃ ᐊᑐᙱᓂᖅᓴᐅᓕᒻᒪᖔᑦᑕ 
ᐋᓐᓂᐊᕖᑦ ᑕᐃᒃᑯᐊ ᒪᑐᐃᕐᒪᑕ, ᑕᐃᒪᐃᓕᕕᓂᓛᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᒃ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᑐᑭᓯᓇᖅᓯᑎᒋᐊᒃᑲᓐᓂᑐᐃᓐᓇᕐᓗᒍ, ᑲᖏᖅᖠᓂᖅ 
ᒪᑐᐃᓚᐅᖅᓯᒪᒻᒪᓂᓐᓇ ᑕᖅᑮᒃ ᒪᕐᕉᓕᖅᑑᒃ ᐊᒻᒪᓗ ᐃᖃᓗᒃᑑᑦᑎᐊᖅ ᒪᑐᐃᓚᐅᖅᓯᒪᓪᓗᓂ ᓄᕖᕙᒥᓗ 
ᐃᖅᑲᓇᐃᔭᖅᑏᑦ ᑕᐃᑯᙵᓂᐊᖅᑎᓪᓗᒋᑦ. ᐊᕐᕌᒍ ᑕᐃᓐᓇ ᓇᓪᓕᐅᑎᑉᐸᑦ ᐅᓂᒃᑲᐅᓯᕆᔪᓐᓇᖅᓯᓂᐊᖅᑕᕗᑦ 
ᐊᕐᕌᒍᓪᓗᐊᒥᒃ ᑭᓯᐊᓂ ᐃᖏᕐᕋᓚᐅᖅᑳᑎᓪᓗᒍ ᑐᑭᓯᑦᑎᐊᕋᔭᖅᑐᒍᑦ ᖃᑦᑎᓂᒃ ᐊᑐᓚᐅᕐᒪᖔᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ. ᖁᕕᐊᓇᖅ ᑕᐃᒪᐃᓕᒐᕕᑦ. 
ᓇᓗᖅᑯᑎᙱᓂᖅᓴᐅᓂᐊᖅᑐᖓ ᐃᖅᑲᓇᐃᔭᖅᑎᑦ ᐅᐊᑦᑎᕙᓪᓕᐊᓕᕐᓂᐊᕐᒪᑕ ᑕᐃᒃᑯᓂᖓ ᓈᓴᐅᑎᓂᒃ. ᒥᔅᑕ. 
ᐸᓚᐃ, ᑲᑎᖅᓱᐃᕙᓪᓕᐊᔪᔅᓴᐅᓕᖅᑑᒐᓗᐊᖅ ᑭᓯᐊᓂ ᐊᕐᕌᒍᓪᓗᐊᖅ ᐅᖓᑖᓄᓪᓗ ᒪᓕᒐᓕᐅᖅᑎᐅᓕᕋᑦᑕ 
ᐊᕐᕌᒍᑕᒫᑦ ᐊᑭᑦᑐᐸᓪᓕᐊᖏᓐᓇᐅᔭᕐᒪᑦ ᑮᓇᐅᔭᖅᑐᕈᑎᒋᔭᐅᔪᒥᓃᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ 
ᑐᑭᓯᓇᕈᒥᓇᖅ ᓇᐅᒃᑯᑦ ᑮᓇᐅᔭᓂᒃ ᐊᑐᙱᓂᖅᓴᐅᓕᕐᒪᖔᑦᑕ. ᒪᑯᐊᓗ ᐊᑭᑐᔪᒃᓴᐃᑦ ᐱᓕᕆᐊᕐᔭᐅᕙᓪᓕᐊᑎᓪᓗᒋᑦ 
ᐱᐅᔪᓂᒃ ᐃᓅᓕᓴᐃᔾᔪᑎᓂᒃ ᐊᑐᐃᓐᓇᖃᕝᕕᒋᔪᒪᒐᓗᐊᕐᕋᑦᑎᒍ ᓄᓇᕗᒻᒥᐅᑕᐃᑦ.  
 
ᑖᒃᓱᒧᖓ ᒥᓂᔅᑕᐅᔪᒧᑦ ᓇᓗᓇᐃᖅᓯᕕᐅᒍᒪᔪᖓ, ᒪᓕᒐᓕᐅᖅᑎᐅᖃᑎᒃᑲᓗ ᓇᓗᓇᐃᖅᓯᕕᐅᖁᒻᒥᔭᒃᑲ ᑕᐃᒃᑯᐊ 
ᐊᑐᐃᓐᓇᕈᖅᑎᑕᐅᓂᐊᕐᒪᖔᓐ ᑐᑭᓯᒍᒪᔭᒃᑲ ᐊᕐᕌᒍ ᓄᕖᕙ 2006-ᖑᓕᖅᐸᑦ. ᐃᒪᐃᑦᑑᓚᐅᖅᓯᒪᔪᑦ 2005-ᒥ 
2006-ᒥ ᐃᒪᐃᑦᑑᓕᖅᑯᑦ ᒪᑐᐃᖓᓕᕐᒪᑕ ᑕᐃᒃᑯᐊ ᑕᐃᒪᐃᑦᑐᓂᒃ ᑐᑭᓯᑎᑕᐅᓛᕈᒪᔪᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐄ, ᐊᖏᖅᐳᖓ. ᑕᐃᒪᐃᑦᑐᓂᒃ ᓴᖅᑭᖅᑎᓛᖅᐳᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐋᕆᐊᒃ. 
 
ᐋᕐᕆᐊᒃ: ᓇᐃᑦᑐᕈᓗᒻᒥᒃ ᐊᐱᖅᑯᑎᒃᓴᖃᕐᓂᐊᖅᑐᖓ. ᑕᐃᒪ ᐅᓪᓗᒥ ᒪᓕᒐᓕᐅᖅᑏᑦ ᐅᖃᓪᓚᒃᕕᖓᓐᓂᒃ 
ᐅᖃᓪᓚᑦᑐᖓ ᑕᐃᓐᓇ ᕿᑭᖅᑕᕐᔪᐊᑦ ᐋᓐᓂᐊᕕᖓ ᐱᑐᖃᒻᒪᕆᐅᓂᕋᖅᑲᐅᒐᒃᑯᑦ.  
 
ᓴᓇᔭᐅᒋᐊᒃᑲᓂᐊᖅᔪᒃᓯᒪᔫᒐᓗᐊᖏᓛᒃ 1991-ᖑᑎᓪᓗᒍ ᑭᓯᐊᓂ ᑖᓐᓇ ᐊᕐᕌᒍᖃᒻᒪᑦ 33 ᐅᖓᑖᓂ. ᐊᒻᒪ 
ᐊᐱᕆᔪᒪᔪᖓᐃᓛᒃ ᓯᕗᓪᓕᕐᒥ, ᑖᓐᓇ ᓄᑖᙳᕆᐊᓛᕆᐊᖓᓂᒃ ᐱᒋᐊᖅᑕᐅᓯᒪᕚ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᕆᐊᖅ. ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᑖᖅ. ᑐᓴᒐᒃᓴᐃᑦ ᐱᓯᒪᔭᒃᑲ ᒪᓕᑦᑐᒋᑦ ᑖᒃᑯᐊ 
ᐋᓐᓂᐊᕕᒃ ᓄᑖᕈᕆᐊᖅᑕᐅᓚᐅᖅᓯᒪᔪᖅ 1981-ᖑᑎᓪᓗᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓕᕋᑖᕐᒥᔪᖓ 1991-ᒥ ᓄᑖᙳᕆᐊᖅᑕᒥᓂᐅᒐᓗᐊᖅ ᑭᓯᐊᓂ 
ᐊᓯᔾᔨᖅᑕᐅᔭᕆᐊᖓ ᐱᕙᓪᓕᐊᔭᐅᔾᔪᑕᐅᕚ, ᓄᑖᑦᑎᐊᒻᒪᕆᒻᒥᑦ ᐃᓪᓗᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑭᖅᑕᕐᔪᐊᕐᒥ ᐋᓐᓂᐊᕕᒃ ᓄᑖᖑᒻᒪᑦ. 
ᓄᑖᓄᑦ ᑭᖑᕝᕕᕈᑎᒃᓴᖓᓄᑦ ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᐸᕐᓇᐅᑎᖓᓃᙱᑦᑐᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᑐᐃᖅᓯᔾᔪᑎᐅᖅᑲᐅᔪᓂᑦᑕᐅᖅ ᐊᒻᒪᓗ ᐃᒃᓯᕙᐅᑕᖓᑦ ᑖᒃᑯᐊ 
ᑲᑎᒪᔨᕋᓛᖏᑕ ᒪᓕᑦᑐᒋᑦ ᑖᓐᓇ ᐱᖓᔪᐊᑦ ᐃᓂᒃᓴᖅᓯᐅᖅᑕᐅᓯᒪᙱᑦᑐᖅ, ᐃᓱᒪᒋᔭᐅᔪᓐᓇᖅᐹ ᕿᑭᖅᑕᕐᔪᐊᒥ 
...ᑕᐅᔪᓐᓇᕆᐊᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᓕᐅᖅᓯᒪᙱᒻᒪᑕ ᓱᓕ ᑖᒃᓱᒪ ᒥᔅᓵᓄᑦ. 
ᐸᕐᓇᔅᓯᒪᔭᓐᓂᓪᓗ ᒪᑐᐃᖅᓯᒋᐊᕈᑎᓐᓂᑦ ᐅᖃᐅᓯᖃᖅᑲᐅᔪᖓ ᐸᖅᑭᕕᐅᔪᓄᑦ. ᓱᓕ ᑖᓐᓇ 
ᐃᓱᒪᓕᐅᖅᑕᐅᓯᒪᙱᑦᑐᖅ ᓇᒧᑦ ᐃᓕᔭᐅᓂᐊᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᔪᖓ ᑕᐃᒪᐃᑦᑐᓕᕆᔪᓂᑦ. ᑭᓯᐊᓂ ᐅᖃᐅᓯᕆᔭᐅᖅᑲᐅᒻᒥᒻᒪᑦ ᑖᒃᑯᐊ 
20-ᓃᑦᑐᓂᑦ ᐊᕐᕌᒍᓂᑦ ᑕᐃᒪᐃᑦᑐᑦ ᐋᓐᓂᐊᕕᐅᔪᐃᑦ, ᑖᓐᓇᖃᐃ ᕿᑭᖅᑕᕐᔪᐊᕐᒦᑦᑐᖅ ᓂᓴᑲᕿᓴᑎᓕᑭᓯ-
ᒦᑦᑐᓐᓇᙱᓚᖅ ᐱᑐᖃᐅᓗᐊᕐᒪᑦ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑭᖅᑕᕐᔪᐊᖅ ᑎᑎᕋᖃᓯᐅᔾᔭᐅᓯᒪᔪᖅ ᑖᓐᓇ 
ᐃᓪᓗ ᓄᑖᕈᕆᐊᖅᑕᐅᔪᕕᓂᐅᓪᓗᓂ 1991-ᒥ. ᑖᒃᑯᐊ ᓈᓴᐅᑏᑦ 33-ᓂᒃ ᐅᑭᐅᖃᖅᑐᔅᓴᐅᔫᒐᓗᐊᖅ 
ᓴᓇᔭᐅᒋᐊᕐᖓᕐᕕᕕᓂᖓᓂ ᑭᓯᐊᓂ ᓄᑖᕈᕆᐊᖅᑕᐅᓚᐅᖅᓯᒪᒻᒪᑦ ᐋᓐᓂᐊᕕᒃ ᑕᐃᓐᓇ 1991-ᖑᑎᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᔅᓱᒪᓂ ᐊᕐᕌᒍᐃᑦ 33 ᓈᓯᒪᓕᖅᑎᓪᓗᒋᑦ ᓴᓇᔭᐅᓂᑯᐃᑦ ᐃᓪᓗᐃᑦ 
ᐱᐅᙱᒻᒪᑕ. ᓴᓇᔭᐅᒋᐊᖅᐸᒃᑲᓗᐊᖅᑐᑎᒃ ᐱᐅᓯᖃᑦᑕᖏᒻᒪᑕ ᐃᓪᓗᓕᒫᑦ, ᑕᒪᒃᑯᐊᓘᓐᓃᑦ ᐃᓄᓐᓄᑦ ᐃᓪᓗᒋᔭᐅᔪᑦ, 
ᐊᒻᒪᓗᑦᑕᐅᖅ ᑭᒃᑯᓕᒫᓄᑦ ᐃᓪᓗᖁᑎᒋᔭᐅᔪᑦ.  
 
ᓴᓇᔭᐅᒋᐊᕋᓗᐊᖅᑐᑎᒃ ᐋᖅᑭᒻᒪᕆᖃᑦᑕᖏᒻᒪᑕ ᑕᒪᒃᑯᐊ ᐃᑭᐊᖅᑎᖏᑦ ᐋᖅᑭᒐᔅᓴᐅᙱᒻᒪᑕ. ᑖᓐᓇ 
ᑕᑯᔭᐅᒋᐊᖅᐸᓪᓕᐊᖁᒐᒃᑯ ᕿᑭᖅᑕᕐᔪᐊᑦ ᐋᓐᓂᐊᕕᖓ. ᑕᐃᒪ ᐊᖏᖅᑕᐅᔪᓐᓇᖅᐳᖔ 
ᑎᑎᖅᑲᖓᓃᑉᐸᓪᓕᐊᔪᓐᓇᖅᑎᑕᐅᔭᕆᐊᖓ ᐊᕐᕌᒎᓚᐅᖅᑐᓂᑦ ᒫᓐᓇᒥᑦ ᐱᒋᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐋᕆᐊᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᖅᐸᕋ ᒪᓕᒐᓕᐅᖅᑎᐅᖃᑕᐅᔪᖅ 
ᐅᖃᐅᓯᕆᔭᖓ, ᑖᓐᓇ ᐅᖃᐅᑎᒋᒻᒪᒍ ᒪᓕᒐᓕᐅᖅᑎᐅᑉ ᕿᑭᖅᑕᕐᔪᐊᕐᒥ ᐋᓐᓂᐊᕕᖁᑎᖓ 
ᑎᑎᕋᖅᓯᒪᔪᖁᑎᑦᑎᓐᓃᑦᑐᑦ ᐃᓪᓗᓕᐅᒋᐊᕐᖓᖅᑕᒥᓂᐅᒋᐊᖓ 33-ᖃᓕᕐᒪᑦ ᐊᕐᕌᒍᓂᑦ. 

ᒫᓐᓇᐅᔪᖅ ᐋᓐᓂᐊᕖᑦ 47-ᓂᑦ ᐅᑭᐅᖃᕐᒥᒻᒪᑕ ᐃᓚᖏᑦ ᐋᓐᓂᐊᕖᑦ. ᐱᓕᕆᐊᖅᑳᕋᑦᑎᒍ ᐱᓕᕆᔭᐅᓂᕆᔭᖏᑦ 
ᑖᒃᑯᐊ. ᐃᖃᓗᑦᑑᑦᑎᐊᕐᒦᑦᑐᕐᓗ ᑕᐃᓐᓇ ᐱᔭᕇᖅᑕᐅᓪᓗᓂ 35-ᓂᓪᓗ ᐅᑭᐅᖃᖅᑐᖅ ᐋᓐᓂᐊᕕᒃ ᑲᖏᖅᖠᓂᕐᒥᑦ, 
ᐱᑐᖃᐅᑎᒋᒻᒥᔪᖅ 43-ᓂᑦ ᐊᕐᕌᒍᓂᑦ, ᐃᖃᓗᓐᓂ ᐋᓐᓂᐊᕕᒃ.  
 
ᑖᒃᑯᐊ ᑕᕝᕙ ᐱᖓᓱᐃᑦ ᑎᑎᕋᖃᓯᐅᔾᔭᐅᓯᒪᔪᐃᓐᓇᐅᔫᒐᓗᐊᑦ ᐊᑭᑐᔪᖅᑐᕈᑎᔅᓴᑦᑎᓐᓂᑦ ᒥᒃᓴᐅᓴᒃᓯᒪᔭᑦᑎᓐᓄᑦ 
ᑖᒃᑯᐊ ᐱᖓᓱᑦ ᐋᓐᓂᐊᕖᑦ ᓴᓇᔭᐅᑎᓪᓗᒋᑦ ᓄᖒᑦᑎᒐᔭᕐᒪᑕ ᐊᑭᑐᔪᖅᑐᕈᑎᒃᓴᑦᑎᓐᓂᑦ ᐊᓯᖏᓪᓗ 
ᓯᕗᓪᓕᐅᔾᔭᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓄᑦ ᐱᖃᓯᐅᑎᓪᓗᒋᑦ. ᑐᓂᖃᑦᑕᖅᑕᕗᑦ ᑕᒪᒃᑯᐊ 
ᐱᔪᒪᔭᕘᒐᓗᐊᖅ ᐱᔪᒪᔭᐅᔪᑦ ᒪᓕᓪᓗᒋᑦ. ᑕᒪᒃᑯᐊ ᐋᓐᓂᐊᕖᑦ ᐱᓯᒪᔭᖏᑦ, ᐋᓐᓂᐊᖃᕐᓇᖏᑦᑐᑦ ᐱᓕᕆᕕᖓᑕ 
ᕿᑭᖅᑕᕐᔪᐊᑉ ᐋᓐᓂᐊᕕᖓ ᐱᖃᓯᐅᔾᔭᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ. ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊᓕ ᓄᑖᙳᖅᑎᑦᑎᕕᐅᔪᑦ ᐱᐅᔫᒐᓗᐊᑦ ᐱᑐᖃᕆᔾᔮᔪᓐᓃᕐᒪᑕᓕ 
ᑖᒃᑯᐊ ᐃᓱᒪᒋᙱᑕᒃᑲ ᐊᓯᖏᑦ ᑭᓯᐊᓂ ᕿᑭᖅᑕᕐᔪᐊᖅ ᑕᒡᕙ ᓄᑖᙳᖅᑎᑕᐅᕙᓪᓕᐊᔭᕆᐊᖓ ᐃᓱᒪᒋᔭᕋ 
ᐊᖏᖅᑕᐅᔪ ᐃᓱᒪᒋᔭᐅᕙᓪᓕᐊᔭᕆᐊᖓ ᑖᒃᑯᓇᙵᑦ.  
 
ᑕᐃᒪ ᐃᑉᐸᔅᓴᖅ ᒪᑐᐃᖅᑕᐅᕙᓪᓕᐊᑎᓪᓗᒍ ᑐᓵᓚᐅᕋᑦᑕ ᑕᒪᒃᑯᐊ ᒐᕙᒪᓄᑦ ᐊᒡᓚᕝᕕᖃᕐᕕᐅᖏᑦᑐᑦ 
ᐃᓱᒪᒋᔭᐅᕙᓪᓕᐊᓂᐊᕐᓂᕋᖅᑕᐅᑎᓪᓗᒋᑦ ᒫᓐᓇ ᑕᒪᓐᓇ ᐳᐃᒍᖅᑕᐅᔾᔮᙱᓚᖅ ᑕᒪᒃᑯᐊ ᓄᓇᓕᕋᓛᖑᓂᕐᓴᐅᒐᓗᐊᑦ 
ᐊᖏᓂᕐᓴᑎᑐᑦᑕᐅᖅ ᐃᓄᖏᑦ ᑲᒪᒋᔭᐅᔭᕆᐊᖃᕐᒪᑕ ᐃᓱᒪᒋᔭᐅᔭᕆᐊᖃᕐᒪᑕ ᐊᐅᓚᓂᖏᑦ 
ᑕᐃᒫᓪᓗᐊᕆᕆᐊᖃᕐᒪᑕ.  
 
ᑖᓐᓇ ᐱᕙᓪᓕᐊᔭᐅᔭᕆᐊᖃᓯᐅᑎᒻᒥᔪᖅ ᕿᑭᖅᑕᕐᔪᐊᖅ ᐋᓐᓂᐊᕕᖓ ᐊᒻᒪᓗᑦᑕᐅᖅ ᓄᓇᓕᕋᓛᖑᓂᕐᓴᓂᑦᑕᐅᖅ 
ᑕᐃᒪᐃᑦᑐᖅᑕᖃᕐᒥᑉᐸᑦ ᑕᐃᒫᓪᓗᐊᑦᑕᐅᖅ. ᖁᔭᓐᓇᒦᒃ ᐃᒃᓯᕙᐅᑖᖅ ᒫᓐᓇ ᑕᐃᒫᑲᓚᐅᖅᑐᖓ. 
 
ᐃᒃᓯᕙᐅᑕᖅ: ᐄ ᐊᐱᖅᑯᑕᐅᕙᓪᓚᐃᖏᒻᒪᑦ. ᐊᓯᐊᓅᑲᐃᓐᓇᓕᕐᒥᔪᒍᑦ ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ ᑕᐃᒃᑯᐊ ᐊᐱᖅᑯᑕᐅᖅᑲᐅᔪᑦ follow-up ᒍᒪᓪᓗᒋᑦ ᑖᕙᙵᑦ member Cambridge Bay 
ᑕᐃᒃᑯᐊ ᑭᐅᖅᑲᐅᒻᒪᑦ ᒥᓂᔅᑐ ᑲᖏᖅᖠᓂᕐᒥᒎᖅ ᒪᕐᕉᓐᓂᒃ continuing care facility-ᑕᖃᖅᐹᓚᖅᑲᐅᒻᒪᑦ. 
 
ᑖᓐᓇ follow-up-ᒋᐊᒃᑲᓐᓂᕈᒪᓪᓗᒍ ᖃᓄᐃᑦᑑᒻᒪᖔᑕ ᑕᐃᒃᑯᐊ ᑐᑭᓯᑦᑎᐊᕈᒃᑭᑦ ᐱᐅᖅᑰᕐᒪᑦ ᑕᐃᒃᑯᐊ 
ᓂᕈᐊᖅᑕᐅᕙᓪᓕᐊᑎᓪᓗᒋᑦ continuing care-ᖑᓂᐊᖅᑐᑦ 24 hour facilities-ᖑᓂᐊᕐᓂᖏᓐᓂᒃ 
ᑐᑭᓯᐅᒪᓚᐅᕋᑦᑕ ᓂᕈᐊᕐᓯᕐᓂᐊᖅᑎᓪᓗᒋᑦ locations. ᑎᑎᕋᕐᕕᒋᑦᑕᓚᐅᕋᑦᑎᒍ. 
 
ᐊᒻᒪ petitions-ᓂᒃ table-ᓯᓂᐊᖅᑎᓪᓗᑕ ᑕᐃᒃᑯᐊ elder’s facility continuing care-ᖑᓗᒍ ᑲᖏᖅᖠᓂᕐᒥ 
ᐱᔪᒪᓚᐅᕐᒪᑕ ᑖᓐᓇ second largest community-ᖑᒻᒪᑦ ᓄᓇᕗᑦᒥ 3000-ᑲᓴᐅᓕᕐᒪᑕ ᑕᐃᑲᓂ ᐃᓄᖏᑦ 
ᐃᓐᓇᐃᓪᓗ ᐊᒥᓲᓪᓗᑎᒃ.  
 
ᐊᒻᒪᓗ follow-up-ᖑᓂᐊᕆᓪᓗᓂ ᒥᓂᔅᑐ ᓂᕈᐊᕐᓯᕐᓂᐊᓵᕐᓂᖏᓐᓂ locations ᑎᑎᕋᕐᕕᒋᑦᑕᓚᐅᕋᑦᑎᒍ 
announcement-ᖃᖅᑎᓪᓗᒍ Cambridge Bay, Gjoa Haven ᐊᒻᒪ ᐃᒡᓗᓕᒃ ᓂᕈᐊᖅᑕᐅᒻᒪᑎᒃ ᒥᓂᔅᑐ 
ᑭᐅᓚᐅᕐᓯᒪᔪᖅ ᐅᕙᓐᓄᑦ ᑕᐃᒃᑯᐊ ᖁᕕᐊᒋᔭᕋᓗᐊᒃᑲ ᑭᐅᔾᔪᑎᖏᑦ ᑭᓯᐊᓂ the tone of the letter  

ᓈᒻᒪᓴᒃᑎᐊᖅᑑᔭᓚᐅᙱᒻᒪᑦ ᑲᖏᖅᖠᓂᕐᓕᒎᖅ ᐱᑕᖄᓂᒻᒪᑦ continuing care facility/handicap facility 
ᒪᒃᑯᑦᑐᓄᑦ. Handicap ᑕᐃᓐᓇ 24 hour-ᓂᒃᓯᒪᔫᒐᓗᐊᖅ professional staff-ᖃᕐᒪᖔᖅ ᖃᐅᔨᒪᙱᓐᓇᒃᑯ 
like psychiatric treatment ᑕᐃᒪᐃᑦᑐᒐᓚᐅᒻᒪᑕ ᑕᐃᒃᑯᐊ ᐃᒻᒪᖃ ᐅᖃᕈᓐᓇᓂᐊᖅᐱᖅᑲᐃ ᒥᓂᔅᑐ 
ᐅᕝᕙᓘᓐᓃᑦ ᐃᑲᔪᖅᑎᑎᑦ professional staff-ᖃᖅᑳᖅ ᑲᖏᖅᖠᓂᕐᒥ.  
 
ᐊᒻᒪ ᑕᐃᓐᓇ elder’s facility-ᖑᖅᑰᖅᑐᖅ ᒪᕐᕉᓂᕋᐃᖅᑲᐅᒐᕕᑦ ᑕᐃᓐᓇᓕ housing-ᑐᐃᓐᓇᕈᓗᒡᓖᓐᓇ 
ᓯᑕᒪᐃᓐᓇᐅᓪᓗᑎᓪᓗ ᑕᐃᑲᓂ ᐃᓐᓇᐃᑦ. Elder’s home facility, it’s not a health care facility. 
(ᑐᓵᔨᑎᒍᑦ) ᐋᓐᓂᐊᕕᒻᒧᑦ ᐃᓅᓕᓴᐃᔾᔪᑎᐅᙱᒻᒪᑦ. ᑐᖏᓖᓪᓘᓐᓃᑦ ᑭᓲᒻᒪᑦ ᑲᔪᓰᓐᓇᖅᑐᖅ ᐸᖅᑭᒃᓯᖃᑦᑕᕐᓂᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑰᓕ. ᒪᑖᒻ ᒥᓂᔅᑐ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᑎᑎᕋᕐᓯᒪᔪᑦ ᑕᐃᒃᑯᐊ ᑐᓂᖅᑲᐅᔭᒃᑲ 
ᒪᓕᒐᓕᐅᖅᑎᓄᑦ ᐃᖃᓗᑦᑑᑦᑎᐊᕐᒥᐅᑕᕐᒧᑦ ᒪᓕᒐᓕᐅᖅᑎᖓᓐᓄᑦ ᑕᐃᒃᑯᐊ ᓄᓇᓕᓐᓂᑦ ᐸᖅᑭᒃᓯᕐᕕᐅᖃᑦᑕᖅᑐᑦ 
ᐊᒻᒪᓗᑦᑕᐅᖅ ᑎᓴᒪᐅᒻᒪᑕ ᐸᕿᒃᓯᕐᕖᑦ ᐃᑲᕐᕋᓄᑦ 24-ᓄᑦ ᐸᖅᑭᓯᕐᕕᐅᔪᑦ ᐱᓇᓱᐊᕈᓯᓕᒫᖅ ᒪᑐᓚᐅᕐᓯᒪᓇᑎᒃ 
ᐊᕐᕌᓂᐅᖅᑰᖅᑐᖅ. 
 
ᒪᕐᕉᒃ ᑕᐃᒃᑯᐊ ᑲᖏᖅᖠᓂᕐᒦᓐᓂᕋᖅᑲᐅᔭᕗᑦ ᐊᒻᒪ ᑕᐃᒃᑯᐊ ᑲᖏᖅᖠᓂᕐᒥ ᐃᓐᓇᕐᓄᑦ ᐸᖅᑭᒃᓯᕕᐅᔪᖅ 
ᐊᒻᒪᓗᑦᑕᐅᖅ ᑲᖏᖅᖠᓂᕐᒥ ᓱᕈᓯᕐᓄᑦ ᐸᖅᑭᒃᓯᕕᐅᔪᖅ ᐊᐅᔭᐅᑎᓪᓗᒍ ᐅᖃᐅᓯᕆᓚᐅᕐᓯᒪᒐᑦᑎᒍ ᐅᓄᑲᓪᓚᒃᑐᐃᑦ 
ᑭᕙᓪᓕᕐᒦᑦᑐᑦ ᐸᖅᑭᒃᓯᕕᐅᔪᑦ ᑕᕝᕙ ᐊᐱᖅᑯᑎᒋᔭᖏᑦ ᒋᔭᐅᓚᐅᖅᑐᑦ ᐅᕙᓐᓄᑦ ᑲᖏᖅᖠᓂᕐᒥ ᑭᕙᓪᓕᕐᒥ 
ᓇᓗᓇᐃᕐᓯᓚᐅᕐᓯᒪᔪᖓ ᑕᓪᓕᒪᓂᒃ ᐸᖅᑭᒃᓯᕐᕕᓐᓂᒃ ᑕᐃᑲᓂ ᑲᒪᒋᔭᐅᔪᓂᑦ ᓄᓇᓕᓐᓂᑦ ᑕᐃᑲᓂ 
ᐊᑕᐅᓯᖅᑕᐃᓐᓇᕐᒦᓪᓗᐊᖏᑦᑐᓂᒃ ᐅᖃᐅᓯᖃᓚᐅᖅᑐᖓ ᓇᓗᓇᐃᖁᑦᑎᐊᖅᑕᕋᓗᐊᕋ. 
 
ᐊᐱᖅᑯᑎᒋᓗᐊᖅᑕᖓ ᒪᓕᒐᓕᐅᖅᑎᐅᑉ 24-ᓄᑦ ᐃᑲᕐᕋᓄᑦ ᐸᖅᑭᒃᓯᕕᑦᑕᖃᖅᐹ ᐃᖅᑲᓇᐃᔭᖅᑎᒻᒪᕆᓐᓂᒃ. 
ᑲᖏᖅᖠᓂᕐᒧᑦ ᐃᓐᓇᒃᑯᕕᖓᓄᑦ ᓱᕈᓯᕐᓄᓪᓗ ᑕᐃᒪᓐᓇᐃᖅᑐᖅ. ᖁᔭᓐᓇᒦᒃ ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑰᓕ.. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᖁᔭᒋᑦᑎᐊᖅᐸ ᑖᒃᑯᐊ ᒥᓂᔅᑕᐅᑉ ᑭᒡᒍᓯᕆᓇᓱᐊᖅᑕᖓ ᓇᓗᓇᐃᕋᓱᐊᖅᑕᖓ. 
ᑭᓯᐊᓂᓕ ᑕᒪᒃᑯᐊ ᓇᓗᓇᐃᖅᑎᖅᑎᐊᕆᐊᖃᑦᑐᑦ ᑕᐃᒃᑯᐅ ᐃᓐᓇᐃᑦ ᐊᖏᕐᕋᖃᕝᕕᖓ ᑲᖏᖅᓕᓂᕐᒥ 
ᑎᓴᒪᐃᓐᓇᐅᒻᒪᑕ ᐃᓪᓗᖃᑦᑐᑦ. 24-ᓄᑦ ᐃᓪᓕᓄᑦ ᑲᒪᒋᔭᐅᕕᖃᒻᒪᖔᖅ ᖃᐅᔨᒪᒐᕕᑦ.  
 
ᐊᑭᓕᖅᓱᖅᑕᐅᖏᑦᑐᑦ ᐃᓚᖓ. ᐃᓚᒃᑲ ᑕᐃᑲᓂ ᐃᓱᒫᓘᑎᖃᓚᐅᕐᕋᒥ ᐊᑭᓕᖅᓱᖅᑕᐅᖏᑦᑎᐊᖅᑐᓂ ᑕᐃᒃᑲᓂ 
ᐃᓐᓇᕐᒥᒃ ᐸᖅᑭᒃᓯᔭᕆᐊᖃᓚᐅᕐᒪᑦ ᐱᓇᓱᐊᕈᓰᓐᓄᑦ ᒪᕐᕉᓐᓄᑦ, ᖃᓂᒪᔪᖃᑦᑎᓪᓗᒍ. ᐊᒻᒪᓗᒃᑕᐅᖅ ᐃᖅᑲᐅᒪᔪᖓ 
ᑕᕝᕙᓂ ᐅᖃᖅᑕᖓᓂ, ᐊᕐᕌᓂ ᐊᒡᒍᑐᖅᓯᒪᓂᕐᒥ ᑕᐃᓐᓇ ᑯᐊᐳᕆᐊᓴᓐᑯᓄᓪᓗ ᐊᑭᓕᖅᓱᖅᑕᐅᓪᓗᓂ ᑕᐃᒪᓐᓇ. 
ᓱᕈᓯᒃᑯᕕᓐᓄᑦ ᐸᖅᑭᒃᓯᕕᐅᒐᔭᓚᐅᖏᒻᒪᑦ ᓴᓇᔭᐅᖔᖅᑎᓪᓗᒍ. 
 
ᑭᓯᐊᓂ ᐃᓐᓇᕐᓄᑦ ᐸᖅᑭᒃᓯᕕᐅᓪᓗᓂ. ᑭᓯᐊᓂᓕ ᐃᑲᔫᑎᖃᒻᒪᕆᑦᑑᒐᓗᐊᖅ. ᐋᕐᕌᓂ ᕿᓂᓚᐅᕐᕋᓗᐊᕐᕋᑦᑕ 
ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓕᐅᖅᑎᓪᓗᑕ ᐃᑲᕐᕋᓄᑦ 24-ᓄᑦ ᐸᖅᑭᒃᓯᓂᕐᒥᒃ ᐱᑕᖃᕆᐊᖃᕋᑦᑕ. ᑖᓐᓇ 
ᑲᖏᖅᖠᓂᖅ ᐅᐸᑦᑕᐅᒐᔪᒻᒪᑦ ᐊᓯᖏᓐᓂᒃ ᓄᓇᓕᓐᓃᖔᖅᑐᓂᒃ. ᒥᓂᔅᑕᐅᔪᖅ ᐊᖏᕈᓐᓇᕐᒪᖔᖅ, 
ᓇᓗᓇᐃᖅᓯᒪᑦᑎᐊᕐᓗᒋᑦ ᑭᓲᕙᑦ ᐋᓐᓂᐊᕕᒻᒧᑦ ᑲᒪᒋᔭᐅᔪᑦ.  

ᐊᓯᖏᓪᓕ ᑲᒪᕕᐅᔫᒐᓗᐊᑦ ᐱᖃᓯᐅᑎᓕᕋᕕᒋᑦ. ᓄᓇᓖᑦ ᐅᑯᐊ ᓈᒻᒪᓯᒻᒪᑕ ᑭᙴᒪᑦᑎᒍᓐᓃᖅᑐᑦ ᐊᓯᐊᓂᑦ ᓱᓕ 
ᓯᕗᓪᓕᐅᔾᔭᐅᔭᕆᐊᖃᕐᓂᖓ.  
 
ᑕᐃᒪᓐᓇ ᖃᓄᐃᖏᑦᑑᒐᓗᐊᖅ. ᒐᕙᒪᒃᑯᑦ ᐱᓕᕆᐊᕆᔭᖏᓐᓂᒃ ᓴᐳᒻᒥᑦᓯᓂᐊᕐᓗᓂ, ᑭᓯᐊᓂ ᑕᖅᑲᒃᑯᓄᖓ 
ᓈᒻᒪᓗᐊᖏᒻᒪᑦ ᐊᑐᐊᒐᖅ ᐊᑐᖅᑕᐅᓂᐊᖅᑎᓪᓗᒍ, ᐅᕙᒍᑦ ᓇᒻᒥᓂᖅ ᒐᕙᒪᑦᑎᓐᓄᑦ.  
 
ᐅᐱᒍᓱᑦᑎᐊᓂᖅᓴᐅᓪᓗᑕ ᑲᒪᑦᑕᕆᐊᖃᖅᑰᓕᕋᑦᑕ. ᐊᑑᑎᖃᓪᓚᕆᒻᒪᑦ ᑕᒪᒃᑯᐊ ᐱᔭᕆᐊᖃᑦᑐᑦ. ᒥᓂᔅᑕᐅᔪᖅ 
ᓇᓗᓇᐃᖅᓯᒍᓐᓇᖅᐹ ᐅᕙᓐᓄᑦ ᒪᓕᒐᓕᐅᖅᕕᒻᒥ ᖃᓄᐃᓕᖓᓪᓚᕆᒻᒪᖔᑕ ᖃᓄᐃᒻᒪᓪᓗ ᑕᐃᒪᓐᓇ 24-ᓄᑦ 
ᐃᑲᕐᕋᓄᑦ ᑲᒪᕕᒃᑕᖃᖏᒻᒪᖔᖅ ᑕᐃᑲᓂ ᐊᕐᕉᒍᓄᑦ ᑕᓪᓗᒪᓄᑦ ᐸᕐᓇᐅᑎᓂ.  
 
ᐱᓗᐊᖅᑐᒥᒃ ᐃᓐᓇᑐᖃᕐᓄᑦ. ᑕᒪᒃᑯᐊ ᒪᒃᑯᑦᑐᓄᑦ ᐸᖅᑭᒃᓯᕕᖏᓐᓂᑦ ᐃᑲᕐᕋᓄᑦ 24-ᓄᑦ ᐸᖅᑭᔨᖃᒻᒪᑕ. 
ᐃᖅᑲᓇᐃᔭᖅᑎᒻᒥᕆᒻᒥᓪᓗ ᖃᐅᔨᒪᖏᑦᑐᖓ ᐱᓕᕆᔨᒻᒪᕆᒻᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ, ᑰᓕ. ᐊᕐᓇᖅ ᒥᓂᔅᑕ. 
 
ᐊᖓᔪ `ᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᖅᑯᑎᒋᔭᖏᑦ ᐊᒥᓱᒻᒪᕆᐊᓘᒻᒪᑕ 
ᑭᐅᒐᓱᐊᕐᓂᐊᕐᐸᒃᑲ. ᐃᖅᑲᐅᒪᔭᒃᑲ ᒪᓕᓪᓗᒋᑦ.  
 
ᑲᖏᖅᖠᓂᕐᒥ ᑕᐃᓐᓇ ᐃᓂᒋᔭᐅᔪᖅ, ᑖᒃᑯᐊ ᒪᕐᕉᓐᓂᒃ ᑲᖏᖅᖠᓂᕐᒥᑦ ᒪᕐᕉᒃ 16-ᖑᒻᒪᑕ 
ᐃᖅᑲᓇᐃᔭᖅᑎᖃᑦᑐᑎᓪᓗ, ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑮᓇᐅᔭᖅᑐᕈᑎᖏᓐᓂᒃ ᐊᑭᓕᖅᑐᐃᓪᓗᑎᒃ. ᐃᓐᓇᐅᑉᐸᑕ, 
ᓱᕈᓯᐅᑉᐸᑕᓘᓐᓃᑦ. ᑕᐃᒃᓱᒪᓂᐅᓚᐅᖅᑐᖅ ᑖᒃᑯᐊ ᐃᓪᓗᓕᕆᔨᒃᑯᑦ ᐃᓪᓗᖃᑦᑎᑦᑎᓚᐅᖅᓯᒪᒻᒪᑕ ᐃᓐᓇᕐᓄᑦ.  
 
ᑖᒃᑯᐊ ᐊᑦᔨᒋᔭᐅᖏᓂᖅᓴᐅᒻᒪᑕ ᐃᑲᕐᕋᓄᑦ 24-ᓄᑦ ᑲᒪᒋᔭᐅᒋᐊᖃᑦᑐᓪᓗ ᐊᒻᒪᓗ ᓇᒻᒥᓂᖅ ᑲᒪᒋᔪᓐᓇᖅᑐᑦ. 
ᐆᑦᑑᑎᒋᔪᓐᓇᖅᑕᕋ ᑖᓐᓇ ᓇᕙ ᐃᓴᐱᓚ ᐊᖏᕐᕋᖓᑦ ᐃᓪᓗᓕᒑᕐᔪᒻᒥ, ᑲᒪᒋᔭᐅᖃᑦᑕᖅᑐᑎᒃ ᑕᐃᒪᙵ ᐃᑲᕐᕋᓂᒃ 
24-ᓂᒃ ᐊᔪᕈᑎᖃᕐᓂᖏᑦ ᐱᑦᔪᑎᒋᓪᓗᒋᑦ.  
 
ᑖᒃᑯᐊ ᐅᖃᐅᓯᕆᔭᒃᑲ ᐱᓪᓗᒋᑦ ᑭᒃᑯᑦ ᑕᐃᑲᓃᖃᑦᑕᕐᒪᖔᑕ. ᑖᒃᑯᐊ ᐃᓂᒋᔭᐅᖃᑦᑕᖅᑐᓗᒃᑖᒃ ᐃᓪᓗᒋᔭᐅᔪᑦ 
ᐅᖃᐅᓯᕆᖅᑲᐅᔭᒃᑲᑦ ᑲᒪᒋᔭᐅᖏᓐᓇᖃᑦᑕᑐᓪᓗ ᐋᓐᓂᐊᖃᕐᓂᖏᑦ ᐱᑦᔪᑎᒋᓪᓗᒋᑦ. ᓄᓇᓕᓐᓃᑦᑐᑦ ᑖᒃᑯᐊ 
ᐃᓂᒋᔭᐅᖃᑦᑕᖅᑐᑦ. ᑖᒃᑯᐊ ᑭᐅᔾᔪᑎᒋᓇᓱᖅᑲᐅᔭᒃᑲ ᐱᔨᑦᓯᕋᖁᑎᒋᖃᑦᑕᖅᑕᕗᑦ ᑲᖏᖅᖠᓂᕐᒥᐅᑕᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐄᓛᒃ. ᑕᐃᒪ ᐅᖃᖅᑲᐅᒐᒪ ᑕᐃᓐᓇ ᑲᖏᖅᖠᓂᖅ ᓱᕈᓯᓄᑦ 
ᐃᓂᒋᔭᐅᖃᑦᑕᖅᑐᑦ ᐱᐅᔪᒻᒪᕆᐅᒻᒪᑦ, ᑲᔪᓯᑦᑎᐊᖏᓐᓇᖅᑐᓂᓗ, ᐃᖅᑲᓇᐃᔭᖅᑎᖃᑦᑎᐊᖅᑐᓂᓗ.  
 
ᐃᒪᓐᓇ ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓐᓂᓘᓐᓃᑦ ᑭᐅᔭᐅᑦᓯᐊᖏᓐᓇᒪ. ᐊᔪᙱᓪᓚᕆᑦᑐᓂᒃ ᐱᓕᕆᔨᓪᓚᕆᖃᒻᒪᖔᑕ 
ᑕᐃᒃᑲᓂ. ᐊᔪᕈᑎᖃᒻᒪᑕ ᑕᐃᑲᓂ ᐃᓱᒪᖃᑦᑎᐊᖏᑦᑐᑎᓪᓗ ᐃᓚᖏᑦ. ᑕᐃᓐᓇ ᒪᒃᑯᑦᑐᖃᕝᕕᑐᐃᓐᓇᐅᖏᒻᒪᑦ.  

ᑲᒪᒋᔭᖃᖃᑦᑕᕐᒪᑕ ᑕᐃᑲᓂ ᐃᒪᓐᓇ ᐃᓱᒪᖃᑦᓯᐊᙱᑦᑐᓂᒃ ᑎᒥᒥᒍᓪᓗ ᐊᔪᕈᑎᖃᖅᑐᓂᒃ ᑲᖏᖅᖠᓂᕐᒥᓪᓕ 
ᑎᓴᒪᑐᐃᓐᓇᕐᓂᒃ ᐃᓐᓄᒃᓯᒪᔪᖃᕐᒪᑦ ᑕᐃᑲᓂ ᐃᓐᓇᖃᕐᕕᒻᒥ ᐊᖏᕐᕋᕆᔭᐅᑐᐃᓐᓇᖅᖢᓂ, 
ᐋᓐᓂᐊᖅᑐᓕᕆᔭᐅᖃᑦᑕᙱᒻᒪᑕ ᑕᐃᑲᓂ. ᐄ’, ᓱᓕᙱᑦᑐᖓᖃᐃ. ᑖᓐᓇ ᑭᕙᓪᓕᕐᒥ ᐅᖃᐅᓯᕆᒃᑲᓐᓂᕐᓂᐊᖅᐸᕋ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᓱᓕᑦᓯᐊᖅᑐᖅ ᑲᑎᒪᔨᐅᔪᖅ ᑕᐃᓐᓇ ᐃᓂᒋᔭᐅᔪᖅ 
ᐊᔾᔨᒌᙱᒻᒪᑕ. ᐃᑲᕐᕋᓂᒃ 24-ᓂᒃ ᑲᒪᒋᔭᐅᒋᐊᓖᑦ ᐊᒻᒪᓗ ᐊᓯᖏᑦ. ᐄ’, ᓇᓗᓇᐃᔭᕈᒪᑐᐃᓐᓇᖅᑲᐅᔭᒃᑲ ᑖᒃᑯᐊ 
ᐊᔾᔨᒌᙱᑦᑑᑎᐅᖕᒪᑕ ᐃᓂᒋᔭᐅᖃᑦᑕᖅᑐᑦ ᒐᕙᒪᒃᑯᓐᓄᑦ ᑮᓇᐅᔭᖅᑐᕈᑎᒋᔭᐅᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᑲᕐᕋᓄᑦ 24-ᓄᑦ ᑲᒪᒋᔭᐅᖃᑦᑕᕐᓂᖏᑦ 
ᐋᓐᓂᐊᖃᖅᑐᑦ ᐱᔾᔪᑎᒋᓪᓗᒋᑦ ᐱᖁᔨᕗᖔᓕᐅᓚᐅᖅᓯᒪᒐᒪ ᑕᐃᔅᓱᒪᓂᑲᓪᓚᐅᓕᖅᑐᖅ. ᑕᐃᒃᑯᐊ ᐃᑲᕐᕋᓄᑦ 24-ᓄᑦ 
ᑲᒪᒋᔭᐅᖃᑦᑕᕆᐊᖃᖅᑐᑦ ᐱᔾᔪᑎᒋᓪᓗᒋᑦ. ᐊᐱᕆᓚᐅᙱᓐᓂᓐᓂ, ᑖᓐᓇ ᐅᖃᐅᓯᕆᒍᒪᔭᕋ ᑕᖅᑭᐅᓚᐅᖅᑐᓂᒃ, 
ᐃᓐᓇᑐᖃᕗᑦ ᑐᖁᓚᐅᕐᒪᑦ ᑕᒫᓂ ᓄᓇᕗᒦᙱᒃᖢᓂ, ᐊᖏᕐᕋᒥᓃᙱᒃᖢᓂᓗ. ᑐᓴᓚᐅᕋᒪ 
ᐃᓗᕕᖅᑕᐅᒍᒪᓚᐅᕋᓗᐊᕐᒪᑦ ᓄᓇᒥᓂᒃ. ᑕᐃᒪᓐᓇ ᐱᔭᐅᓚᐅᙱᒻᒪᑦ. ᐃᑲᕐᕋᓄᑦ 24-ᓄᑦ ᓲᕐᓗᒃ 
ᑲᒪᒋᔭᐅᖏᓐᓇᖃᑦᑕᖅᑐᓂᒃ ᐱᑕᕐᕕᖃᙱᒻᒪᑦ, ᐱᑕᖃᙱᒻᒪᑦ.  
 
ᑕᐃᒪᓐᓇ ᖁᕕᐊᓇᙱᒻᒪᑦ ᑕᑯᓪᓗᒋᑦ ᑖᒃᑯᐊ ᐃᓚᒌᑦ ᑕᐃᒪᐃᑦᑐᓂᒃ ᑐᓴᖅᑎᑕᐅᒑᖓᑦᑕ ᐋᓐᓂᕈᑕᐅᖃᑦᑕᕐᒪᑦ. ᐄ’, 
ᑕᐃᒪᓐᓇᐃᒃᑲᓗᐊᖅᑎᓪᓗᒍ, ᑭᒃᑯᑐᐃᓐᓇᐃᑦ ᑲᑎᒪᑎᑦᑎᓚᐅᕋᒪ ᑭᒃᑯᑐᐃᓐᓇᕐᓂᒃ ᐃᓐᓇᕐᒧᑦ ᐅᖃᐅᑎᔭᐅᓚᐅᕋᒪᓗ 
ᐃᑲᕐᕋᓄᑦ 24-ᓄᑦ ᑲᒪᒋᔭᐅᖃᑦᑕᖅᑐᓂᒃ ᐋᓐᓂᐊᖅᑐᓂᒃ ᓴᖅᑭᑎᑦᓯᖁᔨᓚᐅᕐᒪᑕ ᖁᕐᓗᖅᑑᒥ 
ᐱᖁᔨᕗᖔᕈᑕᐅᔪᖅᑕᐅᖅ ᑕᐃᒪ ᓴᖅᑭᑎᓚᐅᕋᒃᑯ ᑕᐃᓐᓇ ᐃᓅᔪᓐᓃᖅᑑᒐᓗᐊᖅ ᐱᒍᒪᓚᐅᖅᓯᒪᔭᖏᑦ ᑖᓐᓇ  
ᐃᓐᓇᖅᑕᐅᖅ ᖁᕐᓗᖅᑑᕐᒥᐅᑕᖅ. ᓴᖅᑭᑎᓚᐅᖅᓱᒍᓗ ᑲᑎᒪᕕᐅᑉ ᐃᓗᐊᓄᑦ ᐱᖁᔨᕗᖔᕈᑕᐅᓚᐅᖅᑐᖅ 
ᐊᑎᓕᐅᖅᑕᐅᓪᓗᓂᓗ ᐃᓐᓇᕐᓄᑦ.  
 
ᑖᓐᓇᖃᐃ ᒥᓂᔅᑕ ᑲᑎᒪᔨᓄᑦ ᐅᖃᕈᓐᓇᖅᐸ ᒐᕙᒪᒃᑯᑦ ᓴᓇᓂᐊᕐᒪᖔᑕ 24-ᓄᑦ ᐃᑲᕐᕋᓄᑦ 
ᑲᒪᒋᔭᖃᕐᕕᐅᖃᑦᑕᕋᔭᖅᑐᒥᒃ ᓄᓇᕗᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᒥᓂᔅᑕᐃᑦ ᑲᑎᒪᔨᖏᑦ ᓴᓇᒍᒪᒻᒪᑕ 
ᓯᑕᒪᓂᒃ ᓄᓇᕗᒥ ᐃᑲᕐᕋᓄᑦ 24-ᓄᑦ ᐃᑲᔪᖅᑕᐅᕝᕕᐅᖃᑦᑕᕋᔭᖅᑐᒥᒃ ᐃᓐᓇᕐᓄᑦ ᐋᓐᓂᐊᖃᖅᑐᓄᓪᓗ ᓇᔪᖅᑐᓄ 
ᑕᐃᑲᓂ ᓇᔪᕐᕕᓐᓂ. ᓇᓗᓇᐃᕈᓐᓇᙱᑕᒃᑲ ᓇᓃᓐᓂᐊᕐᒪᖔᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᕝᔭᕈᑕᐃᓚᖅ. 
 
ᐃᕝᔭᕈᑕᐃᓚᖅ: ᖁᔭᓐᓇᒦᒃ, ᐃᒃᓯᕙᐅᑕᖅ, ᖁᔭᓐᓇᒦᓪᓗ ᒥᓂᔅᑕ ᑭᐅᒻᒪᑦ. ᐊᒻᒪᓗ ᑐᓴᖅᑎᒍᒪᓪᓗᑎᑦ 
ᑎᑎᖅᑲᐅᓯᐊᓚᐅᕋᒪ ᕗᐊᑦ ᓯᒥᑦ-ᒥᐅᑕᒥᒃ...  
 
ᐃᒃᓯᕙᐅᑕᖅ: ᐅᕙᓂ Page 7-ᒦᒃᑲᑦᑕ. ᕿᑭᖅᑖᓗ Region-ᒦᒃᑲᑦᑕ ᑕᐃᓐᓇ ᐱᓕᕆᐊᕆᓐᓇᐱᒃᓴᒃᑲᑦᑎᒍ  

ᕿᑎᕐᒥᐅᑦ ᐊᒻᒪ ᑭᕙᓪᓕᕐᒥᐅᑦ. ᑕᕝᕙᓂ ᕿᑭᖅᑖᓗᒃ ᒥᒃᓵᓄᑦ ᐊᐱᖅᑯᑎᒃᓴᖃᕈᔅᓯ, ᐊᐱᕈᕆᐊᖁᒐᓗᐊᖅᐸᔅᓯᒃ. 
ᖁᔭᓐᓇᒦᒃ. ᖁᔭᓐᓇᒦᒃ, ᒥᔅᑕ ᕚᓇᕙᔅ. ᐱᔾᔪᑎᖃᖅᑐᒥᒃ ᕿᑭᖅᑖᓗᒻᒧᑦ, ᐊᑏ ᐱᒋᐊᕆᑦ. 
 
ᐹᓇᐸᔅ: ᐃᒃᓯᕙᐅᑕᖅ. 2005-2006-ᒥ ᑮᓇᐅᔭᑦ ᐸᕐᓇᒃᓯᒪᔪᑦ ᓇᓗᓇᐃᖅᓯᒪᑎᓪᓗᒋᑦ 
ᑭᖑᕝᕕᖅᑕᐅᔾᔪᑎᒃᓴᕆᓚᐅᖅᑕᖓᑦ ᑕᐃᓐᓇ ᐃᒃᐱᐊᕐᔫᑉ ᐋᓐᓂᐊᕕᒃᓴᖓᑕ ᓇᓗᓇᐃᖅᓯᒪᓚᐅᕐᒪᑦ ᑖᓐᓇ 
ᐋᓐᓂᐊᕕᒃᓴᖅ ᐱᒋᐊᓛᕐᓂᐊᕐᓂᕋᖅᑕᐅᓯᒪᓪᓗᓂ 2007-2008 ᐊᕐᕌᒍᒋᔭᖓᓂ ᑖᓐᓇ ᐊᑭᖃᓪᓗᐊᕐᓂᐊᓚᐅᕐᒪᑦ 
ᓇᓗᓇᐃᖅᑕᐅᓯᒪᓚᐅᖅᑐᖅ 7.5 ᒥᓕᐊᓐᓂᒃ. 2007-2011 ᑕᕝᕙᓂ ᐱᖁᑎᕐᔪᐊᕐᓄᑦ ᐸᕐᓇᒃᓯᒪᔪᖁᑎᒋᔭᖓᓂ ᒫᓐᓇ 
ᓴᖅᑭᔮᖅᑐᓂᒃ ᓴᖅᑭᔮᓕᖅᑐᓂᒃ ᑖᓐᓇ ᐱᒋᐊᔾᔮᖏᒻᒪᑦ 2008-2009. ᑖᓐᓇ ᒥᑭᔪᕈᓗᒻᒥᒃ ᑮᓇᐅᔭᖃᖅᑎᑕᐅᓪᓗᓂ 
ᐃᒻᒪᖃ ᐸᕐᓇᖕᓂᒻᒧᑦ ᐱᔾᔪᑎᒋᔭᐅᓪᓗᓂ.  
 
ᖃᓄᐃᓕᖓᓕᕐᒪᖔᖅ ᑕᒪᓐᓇ ᑐᑭᓯᒋᐊᖅᑳᕐᓗᖓ ᓯᕗᓪᓕᕐᒥ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᑐᑭᓯᐅᒪᒍᑎᒋᔭᒃᑲ ᐊᕐᕌᒍᓄᑦ 
ᑕᓪᓕᒪᓄᑦ ᐸᕐᓇᐅᑎᒋᔭᐅᓯᒪᔪᑦ ᐃᑉᐱᐊᕐᔪᒻᒥ ᐅᕙᓃᒻᒪᑦ 2008-2009 ᓴᓇᔭᐅᓂᐊᖅᑰᖅᑐᖅ ᒪᕐᕉᖅᑰᖅᑲᐅᒻᒪᑎᒃ 
ᓇᓗᓇᐃᕈᓐᓇᕈᕕᒋᖅᑲᐃ.  
 
ᐹᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓛᒃ ᑖᓐᓇ 2005-2006-ᒥ ᐱᒋᐊᕐᕕᔅᓴᖃᓚᐅᕋᓗᐊᕐᒪᑦ ᑭᖑᕙᕆᐊᖅᓱᓂ 
2008-2009-ᒧᑦ ᖃᓄᐃᒻᒪᑦ ᑖᓐᓇ ᑭᖑᕙᕆᐊᕈᑎᖃᕐᒪᖔᖅ ᐊᐱᕆᔪᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ ᑕᒡᕙ 
ᑐᕌᕐᓂᕆᒐᓱᐊᖅᑕᕗᑦ ᐱᓚᐅᕋᑦᑎᒍ ᐋᓐᓂᐊᖅᑐᓕᕆᔨᐅᓪᓗᑕ ᐋᖅᑭᒃᓱᐃᒐᓱᖃᑦᑕᕋᑦᑕ ᐊᑭᑐᔫᑎᓄᑦ 
ᓴᓇᔭᐅᓂᐊᖅᑐᓂᒃ ᑕᐃᒪ ᕈᔅᒥᐅᕆ ᐅᖃᖅᑲᐅᒻᒪᑦ ᐅᕙᓐᓄᑦ ᐃᑉᐱᐊᕐᔪᒃ ᐊᕐᕌᒍᒥ ᑕᒡᕙᓂ 2008-2009-ᒥ 
ᓴᓇᔭᐅᓂᐊᕐᓯᒪᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᐸᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᒪᓕᒐᓕᐅᖅᑎᑦ 15,000 2005-2006 $15,000-ᓂᒃ ᐊᖏᕈᑎᖃᓚᐅᕐᒪᑕ ᖃᓄᖅ 
ᖃᐅᔨᓴᕈᑎᒋᔭᓯ ᒪᓕᒃᖢᒋᑦ ᖃᓄᖅ ᖃᐅᔨᓯᒪᓕᖅᐱᓯ ᖁᔭᓐᓇᒦᒃ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ $15,000 ᐊᑐᖅᑕᐅᓂᐊᖅᑐᑦ 
ᑲᑎᒪᖃᑎᒋᓂᐊᖅᑕᕗᑦ ᖁᕕᐊᓱᕝᕕᐅᕌᓂᒃᐸᑦ ᐊᑭᑐᔫᑎᑦ ᐱᐊᓂᒃᑕᐅᓯᒪᓕᖅᐸᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐸᓇᐸᔅ. 

ᐸᓇᐸᔅ (ᑐᓵᔨᑎᒍᑦ): ᖃᖓ ᑕᐃᑲ ᐱᐊᓂᒃᑕᐅᓂᐊᓕᖅᐸᑦ ᐃᒃᐱᐊᕐᔪᒻᒥ ᐋᓐᓂᐊᕐᕕᒃ. 
 
ᐃᒃᓯᕙᐅᑕᖅ: ᒥᔅ ᒥᓂᔅᑕ.  
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑲᑎᒪᑎᑦᑎᓂᐊᖅᑐᒍᑦ 
ᖁᕕᐊᓱᒡᕕᐅᕌᓂᒃᐸᑦ. ᐃᓚ ᑎᓴᒻᕗ ᐊᓂᒍᕐᓯᒪᓕᖅᐸᑦ ᐊᕐᕌᒍᓂ ᑕᓪᓕᒪᓂᒃ ᐸᕐᓇᐅᑎᒋᓯᒪᔭᑦᑎᓐᓂᒃ ᐃᓚ 
ᑎᑎᕋᐅᔭᖅᑕᐅᓂᐊᖅᑐᖅ ᐃᒃᐱᐊᕐᔪᒃᒥ 2008-2009-ᖑᓕᖅᐸᑦ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᐸᓇᐸᔅ. 
 
ᐸᓇᐸᔅ (ᑐᓵᔨᑎᒍᑦ): ᑲᑎᒡᓗᒋᑦ ᖃᑦᑎᐅᓂᐊᖅᐸᑦ ᑮᓇᐅᔭᑐᕈᑕᐅᓂᐊᖅᑐᑦ ᐊᑭᑐᔫᑎᓄᑦ ᐊᑐᕐᓂᐊᖅᑐᓄᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᒥᓂᔅᑕ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᓯᕗᓪᓕᖅᐹᕆᔭᐅᑐᐃᓐᓇᖅᑐᑦ 
ᖃᑦᓯᕌᕐᓂᐊᕐᒪᖔᑦ ᓇᓗᓇᐃᔭᕐᓯᐊᕐᓂᐊᖅᑕᕗᑦ 2008-2009-ᖑᓕᖅᐸᑦ. ᖁᔭᓐᓇᒦᒃ ᒥᔅᑐ ᐸᓇᐸᔅ. 
 
ᐸᓇᐸᔅ: ᑖᓐᓇ ᑮᓇᐅᔭᖅ. ᐃᓛᓪᓕ ᑭᒡᒐᖅᑐᕐᕕᒋᔭᕐᓂ new shedule-ᖑᔪᖅ ᑎᓴᒻᐳ 10-ᒥ ᐊᑐᖅᑕᐅᓕᒑᔪᖅ 
ᑕᑉᐸᒃᑯᐊ ᐋᓐᓂᐊᕕᓕᐊᖅᑐᓪᓗ ᑎᑭᖃᑦᑕᓂᐊᖅᐸᓪᓚᐃᒻᒪᑕ ᐅᓐᓄᐊᒃᑯᑦ 11:45-ᕈᔪᒃ ᑕᒫᓂ ᑎᑭᖃᑦᑕᓕᒑᒻᒪᑕ  
ᑕᒃᐹᙵᑦ ᐃᓛᒃ ᑕᒪᒃᑯᐊᓗ ᐊᐳᑏᑦ 5-ᒧᐊᕌᖓᑦ ᓄᖅᑲᕌᖓᑦ ᓄᖅᑲᓲᖑᓪᓗᑎᒃ boarding home-ᒥ 
ᐱᓗᐊᙳᐊᖅᑐᒥ, ᖃᓄᐃᓕᖓᓂᐊᓕᖅᐸᑭᐊᖅ ᑕᒪᓐᓇ ᐋᖅᑭᒃᓱᒃ ᐸᕐᓇᒃᑕᐅᓯᒪᕚ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐅᖃᐅᓯᖃᖅᐱᓰ ᑖᒃᑯᐊ ᖃᖓᑕᔫᑦ 
ᕗᔅᑦ ᐃᐅᒥ ᐊᓯᔾᔨᕐᓂᐊᓕᕐᓂᖏᑦ ᐱᔾᔪᑎᒋᓪᓗᒋᑦ ᐅᖃᐅᓯᖃᖅᐲᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ. 
 
ᐸᓇᐸᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᐃᔅᓱᒥᖓ ᐅᖃᐅᓯᖃᖅᑐᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐋᓐᓂᐊᕐᕕᓕᐊᖃᑦᑕᖅᑐᑦ 
ᑎᒻᒥᓲᒃᑰᖃᑦᑕᖅᑐᑦ ᑕᐃᑲᓂ ᑐᔪᕐᒥᕕᒻᒦᖃᑦᑕᕐᓂᐊᖅᑐᑦ, ᐊᐃᖃᑦᑕᕐᓂᐊᖅᑐᑦ ᑎᑭᒃᑳᖓᑕ ᖃᑦᑎᐃᓐᓇᒧᐊᕋᓗᐊᖅᐸᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ. ᑕᐃᒫᖅᐲᑦ? 

ᐸᓇᐸᔅ: ᐄ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᑯᑎᒃᓴᖃᕐᓂᕈᕕᑦ H-7-ᒥᑦ ᐊᐱᖅᑯᑎᒃᓴᖃᕐᓂᕈᕕᑦ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓕ ᐊᐃᖅᑯᑎᒐ ᐊᑕᐅᓯᑯᓗᒃ. ᑖᓐᓇ ᕿᑭᖅᑕᓂᑦ general hospital, 
ᐳᐃᒍᔭᑦᑐᕈᓘᒐᒪ ᑖᓐᓇ ᖃᓄᖅ ᐊᑭᑎᒋᓪᓚᑦᑖᖅᑐᒥᑦ total cost estimateᖃᐅᔨᒋᐊᓚᐅᕐᒪᖔᔅᓯ ᐊᐱᕆᔪᒪᔪᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳᖅ.  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓚᐅᑦᑖᖅᑕᐅᓯᒪᔪᑦ $52.7 
ᑕᕝᕙᓃᑦᑐᓂᓗ ᐊᑐᕈᒫᕐᓂᐊᖅᑐᓂᑦ, ᐊᑭᑐᔫᑎᓄᑦ ᐊᑐᖅᑐᔅᓴᐅᓂᐊᖅᑐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᙱᓪᓗᖓ ᓄᖅᑲᕈᒪᑲᐃᓐᓇᙱᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᓯᒃᓴᑐᐊᕋ. 
 
ᐃᒃᓯᕙᐅᑕᖅ: ᖁᔭᓐᓇᒦᖅᐸᒋᑦ. ᒪᑉᓴᓛᒃ ᑕᕝᕙᙵᖅᑲᐃ H-7 ᒥᒃᓵᓄᑦ ᐅᖃᐅᓯᖃᖅᐱᑦ ᐅᕝᕙᓘᓐᓃᑦ ᕿᑭᖅᑖᓘᑉ 
ᒥᒃᓵᓄᑦ ᐅᕝᕙᓘᓐᓃᑦ ᕿᑭᖅᑕᓄᐊᕈᑦᑕ ᐊᐱᕆᓂᐊᖅᐱᑦ? ᒪᑉᓴᓛᒃ. 
 
ᒪᑉᓴᓛᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᕙᓪᓕᕐᒧᐊᕈᑦᑕ ᐊᐱᕆᖔᕐᓂᐊᖅᐳᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓛᒃ. ᑕᐃᒪ ᕿᑭᖅᑖᓘᑉ ᒥᒃᓵᓄᑦ ᐊᐱᖅᑯᑎᒃᓴᖃᖅᑐᖃᕈᓐᓃᕐᒪᑦ ᑕᐃᒪ 
ᐊᐱᕆᒃᑲᓐᓂᕈᓐᓇᖅᑐᓯ ᐃᒻᒪᖃ (ᑐᑭᓯᓇᙱᑦᑐᖅ) ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐋᓐᓂᐊᕕᒃᓴᖅ ᐱᔭᕇᖅᓯᒪᓕᖅᐸᑦ ᖃᓄᐃᑦᑐᓂᒃ specialist-ᖑᔪᓂᑦ 
ᑕᕝᕙᓂ ᓴᖅᑭᔮᖅᑎᑦᑎᓂᐊᕐᒪᖔᔅᓯ ᑐᑭᓯᔪᒪᔪᖓ. ᑖᒃᑯᐊᖃᐃ ᐊᐱᕆᔾᔪᑎᒋᓪᓗᒋᑦ (ᑐᓵᔨᑎᒍᑦ): ᑕᐃᒃᑯᐊ ᓲᕐᓗ 
ᓴᓗᒻᒪᖅᓴᖅᑕᐅᕕᐅᖃᓲᑦ, ᓴᓗᒻᒪᖅᓴᐃᒍᑎᔅᓴᖏᓐᓂᑦ ᐱᑕᖃᕐᓂᐊᖅᐹᓐ ᐊᒻᒪᓗ ᑕᕐᕋᖅᑐᖅᑕᐅᖃᑦᑕᕐᓂᐊᖅᐸᓪᓘ 
ᐊᒻᒪᓗ ᐃᕕᐊᖐᖏᑦ ᑕᕐᕋᑐᖅᑕᐅᒍᓐᓇᖃᑦᑕᕐᓂᐊᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐆᑖᖅ. ᑐᖏᓕᕆᔭᕋ ᑭᐅᖁᓂᐊᕋᒃᑯ ᖃᓄᐃᑦᑐᓂᑦ 
ᐃᓗᓕᖃᓛᕐᒪᖔᖅ ᑕᐃᓐᓇ ᓴᓇᔭᐅᒌᖅᓯᒪᓕᖅᑲᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓇᓗᓇᐃᕆᐊᒃᑲᓐᓂᕈᒃ ᐹᓇᐸᔅ ᐊᐱᖅᑯᑎᒋᕋᑖᖅᑕᖓᓄᑦ, ᐸᓚᐃᔅ. ᖁᔭᓐᓇᒦᒃ. 
 
ᐸᓚᐃᔅ (ᑐᓵᔨᑎᒍᑦ): ᑕᐃᒃᓱᒧᖓᓕ ᐃᕐᕈᖅᑑᑎᐅᔪᒧᑦ ᑖᓐᓇ ᐊᑐᓕᖅᑎᔾᔮᙱᑕᕗᓪᓕ ᐃᓗᓕᖏᑦ ᑭᓯᐊᓂ 
ᕿᒥᕐᕈᖁᓯᒪᔭᒃᑲ ᑕᒪᒃᑯᐊ ᐊᐅᓪᓚᖃᑦᑕᖅᑐᑦ ᑕᐅᓄᖓ ᐃᕐᕈᑐᖅᑕᐅᖃᑦᑕᕆᐊᖃᖅᑐᑦ. 
 
ᑕᐃᒃᑯᐊ ᖃᐅᔨᓇᓱᓪᓗᓂ ᐊᒥᓲᓂᖏᑦ ᓈᒻᒪᑦᑑᔮᕐᒪᖔᑕ ᑲᒪᒋᔭᐅᓂᖏᓐᓄᑦ, ᑕᐃᒪᐃᑦᑐᒥᑦ ᐱᑕᖃᕐᓗᓂ  

ᑕᐃᒪᐃᓐᓂᐊᕈᑦᑕ ᑲᑐᔾᔨᖃᑎᖃᕆᐊᖃᕐᒥᔪᒍᑦ ᐃᓕᓐᓂᐊᕐᕕᐅᔪᒥᑦ, ᐋᓐᓂᐊᕐᕕᐅᔪᒥᑦ 
ᐃᓕᓐᓂᐊᑎᑦᑎᔭᕆᐊᖃᕋᔭᖅᑐᒥᑦ ᑕᒪᒃᑯᓂᖓᓕ ᑭᓯᐊᓂ ᐊᕙᓂᒃᑲᓐᓂᖅ ᖃᕋᓴᐅᔭᒃᑯᖅᑲᐃ 
ᐊᐅᓚᑦᑎᔪᖃᕈᓐᓇᖃᑦᑕᕋᔭᕐᒥᔪᖅ ᓇᓕᐊᓐᓂᑐᐃᓐᓇᐅᔪᓐᓇᖅ ᐱᖓᓲᔪᓂᑦ ᐋᓐᓂᐊᕐᕕᐅᔪᓂᑦ ᐊᕕᑦᑐᖅᓯᒪᔪᓂᑦ.  
 
ᐃᑉᐱᒋᓪᓗᐊᑕᖅᑕᕗᓪᓕ ᑕᒪᒃᑯᐊ ᓄᖑᓴᐃᖃᑦᑕᕐᓂᖅ. ᑕᐃᒃᑯᐊ ᐊᒥᓱᑦ ᓄᖑᓴᖅᑕᐅᔭᕆᐊᖃᖃᑦᑕᕐᖓᑕ ᐊᒻᒪᓗ 
ᑲᖏᖅᖠᓂᕐᒥᑦ ᐆᑦᑑᑎᖃᕆᓪᓗᑕ ᐱᕙᓪᓕᐊᑲᓐᓂᕈᒫᕐᓂᐊᖅᑐᓂᓗ ᐊᖏᓂᖅᓴᐅᔪᒥᑦ. ᖃᖓᑦᑕᖅᑎᑕᐅᓯᒪᔪᒃᑯᑦ 
ᐊᕕᑦᑐᖅᓯᒪᔪᑎᒍᑦ ᑕᐃᒪᓕ ᑕᒪᓐᓇ ᐱᔭᕇᖅᓯᒪᓕᖅᑲᑦ ᑕᐃᒃᑯᐊ ᐃᕐᕈᖅᓴᐃᔾᔪᑎᐅᔪᑦ ᐱᓕᕆᐊᕆᓕᕋᔭᖅᐸᕗᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖃᓄᕐᓕ ᑕᒪᒃᑯᐊ ᐱᓯᒪᑦᑎᒍᓐᓇᕋᔭᖅᐸᑦ ᐃᖅᑲᓇᐃᔭᖅᑎᐅᒍᓐᓇᕋᔭᖅᑐᓂᒃ ᑕᐃᒃᑯᐊ 
ᒐᕙᒪᒃᑯᑦ ᐃᓪᓗᖃᖅᑎᑦᑎᓂᕐᒥᑦ ᑲᒪᔪᒪᔪᓐᓃᑎᓪᓗᒋᑦ ᑕᐃᒃᑯᓂᖓ ᐃᖅᑲᓇᐃᔭᖅᑐᓄᑦ ᐋᓐᓂᐊᕐᕕᐅᔪᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᔅᓯᕙᐅᑖ ᐃᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᕿᒥᕐᕈᓂᖃᖃᑦᑕᕐᓂᐊᖅᑐᑦ ᖃᓄ ᑕᒃᑯᐊ ᐃᖃᓇᐃᔭᖅᑎᒋᔭᕗᑦ ᐊᑐᖅᑕᐅᓯᒪᓂᐊᕐᒪᖔᑕ ᑕᓐᓇ 
ᐊᑐᓕᖅᑎᑕᐅᕋᑖᓂᒃᑰᒻᒪᑦ ᖃᐅᔨᒐᔭᖅᑐᒍ ᖃᓄᑎᒋ ᐃᑉᐱᓐᓇᕋᔭᒻᒪᖔᖅ. 
 
ᑭᓯᐊᓂ ᒪᓐᓇᐅᔪᖅ ᑕᒪᓐᓇ ᐊᐅᑦᑎᔭᕗᑦ ᐊᒻᒪᓗ ᑕᒪᒃᑯᐊ ᐃᓐᓂᐊᖅᑐᓕᕆᓂᕐᒧᑦ ᐃᖃᓇᐃᔭᖅᑐᓄᑦ 
ᐃᓕᓐᓂᐊᕈᑎᒃᓴᐅᔪᓪᓗ ᐃᓕᓐᓂᐊᕈᑎᐅᔪᑦ ᐱᕙᓪᓕᐊᑎᑕᕗᑦ ᑕᒪᒃᑯᐊ ᓄᓇᕗᒻᒥᐅᑕᐅᖃᑦᑕᕋᔭᙵᑕ ᑕᒫᓂ 
ᐃᖃᓇᐃᔭᕈᓐᓇᖅᓯᓗᑎᓪᓗ ᑕᒫᓂ ᓄᓇᓕᓐᓂ ᒪᓐᓇᐅᔪᕐᓕ ᐅᖃᕈᓐᓇᖏᑦᑐᖓ ᓇᓚᐅᑦᑖᕐᓗᖓ ᑭᓯᐊᓂᓕ 
ᑕᒪᒃᑯᓂᖓ ᑲᒪᕙᓪᓕᐊᔪᒍᑦ ᐃᑉᐱᓇᕐᓂᕆᒐᔭᖅᑕᖓᓂ ᐊᒻᒪᓗ ᑕᒃᑯᐊ ᐊᓐᓂᐊᕐᓇᖏᑦᑐᓕᕆᔨᒃᑯᑦ 
ᐱᒋᐊᑦᑎᑎᕙᓪᓕᐊᓂᐊᖅᑐᑦ ᖃᐅᔨᓴᕐᓗᑎᒃ ᑕᒃᑯᓂᖓ ᖃᐅᔨᒪᔫᔪᓂᑦ ᐃᖃᓇᐃᔮᖑᔪᓐᓇᖅᑐᓂ 
ᐃᓪᓗᓕᕆᓂᕐᒧᑐᐃᓐᓇᐅᖏᑦᑐᓂ ᑭᓯᐊᓂᑦᑕᐅᖅ ᐃᓕᓐᓂᐊᑲᓐᓂᕐᓂᕐᒧᑦ ᓄᓇᓕᓐᓄᑦ ᐃᖃᔪᖅᑐᑕᐅᓂᖏᓐᓄᑦ 
ᐊᔾᔨᒋᖏᑦᑐᓂᑦ ᐃᒫᒃ ᓱᒻᒪᑦ ᑕᒪᒃᑯᐊ ᐊᐅᓚᖃᑦᑕᑕᒻᒪᖔᑕ ᓘᑦᑖᖑᔪᑦ ᐃᓐᓂᐊᕕᐅᔪᓪᓗ ᖃᓄ 
ᑲᔪᖏᕐᕕᐅᑲᓐᓂᕈᓐᓇᕐᒪᖔᑕ ᑕᒫᓐᓇ ᓄᓇᒋᔭᕗᑦ ᑕᐃᒪᐃᑦᑐᓂ ᐃᖃᓇᐃᔭᕐᓗᑎᒃ ᐃᓪᓗᓕᕆᓂᕐᒨᖓᒻᒪᖔᑕ 
ᓄᓇᓖᓗᓂ. 
 
ᑭᓯᐊᓂ ᑕᒪᒃᑯᐊ ᐅᖃᖃᑎᒋᒍᑎᒋᕙᓪᓕᐊᔭᕗᑦ ᐊᕐᕋᒍᓪᓗᒥᓗᓐᓂᖃᐃ ᑲᒪᒋᒋᐊᕈᓐᓇᓛᖅᑕᕗᑦ ᑭᓯᐊᓂ  

ᐅᖃᒃᑲᓐᓂᕈᒪᓪᓗᖓ ᑕᒪᓐᓇ ᖃᐅᔨᓴᖅᐸᓪᓕᐊᓂᐊᕋᑦᑎᒍ ᖃᐅᔨᓴᖃᑦᑕᕐᓗᑕᓗ ᑕᒃᑯᐊ ᐊᐅᓚᖃᑦᑕᖅᑐᑦ 
ᐱᔾᔪᑎᒋᓪᓗᒋᑦ ᐃᓪᓗᓕᕆᓂᕐᒧᑦ ᐱᔾᔪᑎᖃᒪᖔᑕ ᑭᓯᐊᓂ ᒪᓐᓇᕋᑖᖑᙱᑦᑐᖅ ᑕᐃᒪᐃᒍᓐᓇᕐᓂᐊᖅᑐᑦ ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᔅᓯᕙᐅᑖ. ᖁᔭᓐᓇᒦᓪᓗ ᐱᕕᖃᑦᑎᓇᕕᖓ ᑐᑭᓯᒍᒪᔪᖓ ᐅᓪᓗᒥᑦᑐᖃᐃ ᐅᓪᓗᒥᑦᑐᖃᐃ 
ᓴᖅᑭᑦᑎᔪᓐᓇᖅᐸᑦ ᑕᒪᒃᑯᐊ ᓱᕐᓗ ᓴᓇᔭᐅᔭᕆᐊᖃᑦᑐᑦ ᓄᑖᓄᑦ ᐅᕙᓘᓐᓃᑦ ᐊᕿᑦᑕᐅᒋᐊᖃᑲᓂᕆᐊᖃᑦᑐᑦ 
ᐊᓐᓂᐊᕖᑦ ᓄᓇᓕᓐᓂ ᑕᕙᓂ ᐃᓚᓕᐅᔾᔭᐅᓯᒪᙱᑦᑐᓂᑦ 2006-2007 Capital Plan ᒧᑦ ᐸᓐᓇᖅᑕᐅᓯᒪᔪᓂ 
ᓇᓕᐊᑦ ᑐᐊᕕᓐᓇᖅᑑᓂᐊᕐᒪᖔᑕ ᖁᔭᓐᓇᒦᒃ ᐃᔅᓯᕙᐅᑖᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒥᓂᔅᑕ  
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑎᑎᕋᖅᓯᒪᔪᓂᑦ ᑐᓂᓯᔪᓐᓇᖅᑕᕋ 
ᒪᓕᒐᓕᐅᖅᑎᐅᔪ ᐊᓐᓂᐊᕐᕕᐅᔪᑦ ᑕᒃᑯᐊᓗ ᖃᓄᑎᒋ ᐱᑐᖃᐅᓕᕐᒪᖔᑕ ᓴᓇᐅᒋᐊᖅᓯᒪᒻᒪᖔᑕᓘᓐᓃᑦ 
ᓇᓗᓇᐃᖅᓯᒐᔭᖅᑐᓂ ᓇᓕᐊ ᐃᑉᐱᒋᔭᐅᑦᑕᐅᑎᒋᒋᐊᖃᒻᒪᖔᑕ ᑕᓐᓇ ᑐᓂᓯᔪᓐᓇᖅᑕᕋ ᑕᐃᒃᑯᓂᖓ 
ᓇᓗᓇᐃᖅᓯᒪᔪᓂᑦ ᖁᔭᓐᓇᒦᒃ  
 
ᐃᒃᓯᕙᐅᑕᖅ: 8-7ᒥᑦᑐᒍᑦ ᕿᑭᖅᑖᓗᑉ ᒥᑦᓵᓄ ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ Asset Qikiqtaaluk Region 
(ᑐᓵᔨᑎᒍᑦ) ᑲᑎᑦᑐᒋᑦ 18 ᒥᓕᐊᓐ 80 ᑕᐅᓴᓐ Do you agree?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᕼ-8ᒧᑦ ᓅᓪᓗᑕ ᑭᐅᕙᐃᑕᓐ ᐊᐱᖅᑯᑎᖏᔪᓐᓇᖅᑕᕗᑦ ᑰᕐᓕ  
 
ᑰᕐᓕ: ᖁᔭᓐᓇᒦᒃ ᓯᕗᓪᓕᖅᐹᒥᖓ 100ᑕᐅᓴᓐ ᖃᖑᓅᒐᓗᐊᖅ ᑕᒪᓂ ᑲᑎᒪᔨᐅᑎᓪᓗᖓ ᐃᒃᑯᐊᓕ 
ᖃᖑᓱᖅᑰᖏᑦᑑᒐᓗᐊᑦ ᑭᕙᓐᓕᕐᒥᐅᑦ Capital Item ᑕᒃᑯᐊ ᓄᓇᒃᑰᕈᑎᓄᑦ ᑐᕌᖓᓇᐃᓐᓇᖅᑑᒐᓗᐊᖅ. 
 
ᑕᐃᓐᓇ ᐅᓇ ᐊᐱᖅᑯᑎᒋᔪᒪᔭᕋ ᑕᒃᑯᐊ ᐸᓐᓇᖅᑎᓪᓗᒋᑦ ᐅᐊᑦᑎᐊᖅ ᐅᖃᐅᓯᕆᖃᐅᒐᑦᑎᒍ ᐅᓇ ᐊᐱᕆᔪᒪᔭᕋ 
Federal Government ᑯᓂᒡᒎᖅ ᑐᓴᓚᐅᖅᑳᓪᓗᑎᒃ ᑕᓐᓇ ᐊᓐᓂᐊᕐᕕᐅᑉ ᒥᑦᓵᓄᑦ ᑐᔪᒻᒥᕕᒃᓴᖅ ᑭᓯᐊᓂ 
ᓇᓗᓇᐃᕈᒫᕐᒪᑦ ᒥᓂᔅᑕᑲᐃ Deputy Minister ᖃᖓᒃᑯᑦ Federal Government-ᑯᓐᓂᑦ ᑐᓵᓂᒐᔭᕐᒪᖔᑕ 
ᐅᕝᕙᓘᓐᓃᑦ ᑖᒃᑯᐊ negotiations-ᓯᒋᔭᓯᖃᐃᑦ status-ᒋᔭᑦᓯᓐᓂᒃ ᖃᐅᔨᒪᒍᑦᓯ ᐊᖏᕐᓂᐊᕐᒪᖔᑕ cost-
sharing-ᖃᕐᓂᐊᕐᓂᕈᑦᓯᓗ, ᖃᓄᐃᑦᑑᒻᒪᖔᑕ ᑐᒃᓯᕋᖅᕕᒋᓯᒪᕕᓯᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎᐅᔪᖅ ᓱᓕᔪᖅ ᑲᓇᑕᒥ 
ᐋᓐᓂᐊᖅᑐᓕᕆᔨᒃᑯᓐᓂ ᐋᔩᖃᑎᒌᑉᐸᓪᓕᐊᔪᒍᑦ ᑕᒪᒃᑯᓄᖓ ᓄᓇᕗᒻᒥ.  

ᑐᔪᒻᒥᕕᐅᕙᑦᑐᓄᑦ ᑖᒃᑯᐊ ᒐᕙᒪᑐᖃᒃᑯᑦ ᑮᓇᐅᔭᖃᑦᑎᑦᑎᕙᒻᒪᑕ ᐊᐅᓚᑦᑎᓂᕐᒧᑦ ᑕᒪᒃᑯᓄᖓ ᑐᔪᒻᒥᕕᐅᔪᓂᒃ, 
ᐅᑕᖅᑭᕕᐅᔪᓂᖏᓛᖅ ᐋᔩᖃᑎᒌᑉᐸᓪᓕᐊᔪᒍᑦ. ᑐᓴᕈᒫᓐᓂᐊᖅᑐᒍᓪᓗ ᐋᓐᓂᐊᖅᑐᓕᕆᔨᒃᑯᓐᓂᑦ ᑲᓇᑕᒥ ᔮᓄᐊᕆ 
ᐱᒋᐊᓕᖅᐸᑦ. ᑖᒃᑯᐊᓗ ᐱᓕᕆᖃᑎᒌᓐᓂᕗᑦ ᐱᔭᕇᔭᕆᐊᖃᑦᑕᕗᑦ ᑳᑦᑐᓛᒃᑖᕈᑎᒃᓴᐅᒐᔭᖅᑐᓂᒃ ᑕᒪᒃᑯᓄᖓ 
ᑐᔪᒻᒥᕕᐅᔪᓄᑦ ᑕᐃᕙᓂ ᑭᕙᓪᓕᕐᒥ. ᖁᔭᓐᓇᒦᒃ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᓴᓛᖅ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᓪᓕᐅᑎᖃᖅᑲᐅᒐᒪ ᑕᐃᒃᓱᒥᖓ ᐋᓐᓂᐊᕕᒃᓴᐅᓇᔭᓚᐅᖅᑐᒥᐅᒐᓗᐊᖅ 
ᖃᖓᐅᓚᐅᖅᓯᒪᔪᓪᓘᓂᖃᐃ ᓇᑉᐸᖅᑕᐅᔭᕆᐊᖃᓚᐅᖅᓯᒪᔪᖅ ᑭᖑᕙᕆᐊᖅᑕᐅᓚᑦᑖᖏᓐᓇᕐᒪᕆᒻᒪᑦ.  
 
ᑕᕝᕙ ᒫᓐᓇ ᑭᖑᕙᕆᐊᖅᑕᐅᑲᓐᓂᕆᓪᓗᓂ. ᐊᒃᓱᓪᓘᓐᓃᑦ ᑎᑎᕋᖅᑕᐅᕌᔾᔪᕈᓗᖃᑕᐅᖃᑦᑕᕐᒪᑦ 
ᐊᑦᑐᖅᑕᐅᒻᒪᕆᓱᐃᑦᑑᒐᓗᐊᖅᑎᓪᓗᒍ. ᐊᓂᒍᖅᑎᑕᐅᓯᒪᔪᖅ. ᐃᓛᒃ ᑕᐃᒪᓐᓇᐃᑦᑑᑎᓪᓗᒍ ᑖᓐᓇ ᑕᐃᑯᖓ 
ᑭᖑᕙᕆᐊᖅᑕᐅᓯᒪᔪᖅ ᑕᑯᓪᓗᒍ 2009-2010 ᐱᐊᓂᕕᒃᓴᑕᖃᓕᖅᑐᓂᖃᐃ 2010-2011.  
 
ᑖᓐᓇ ᓇᓗᓇᐃᖅᓯᓚᑦᑖᕈᓐᓇᖅᑲᖃᐃ ᒥᓂᔅᑕ ᑖᓐᓇ ᐋᖅᑭᒃᑕᐅᓯᒪᔪᖅ ᑕᐃᑯᖓ ᐅᑭᐅᒧᑦ 
ᐊᓯᔾᔨᖅᑕᐅᖏᓚᒻᒪᕆᓐᓂᐊᕐᓕᕋᓗᐊᕐᒪᖔᖅ. ᑕᐃᓐᓇ ᒫᓐᓇ ᐊᑐᖅᑕᐅᔪᖅ ᐱᐅᓗᐊᒪᕆᖏᑦᖢᓂᓗ, 
ᐃᓪᓗᖅᔪᐊᖅᑎᐊᕙᐅᓗᐊᖏᒻᒪᕆᑦᑐᖅ ᐊᒻᒪᓗ ᒥᑭᔫᓕᖅᖢᓂ. ᓇᐅᔮᓪᓗ ᐃᓄᒋᐊᖅᑐᒻᒪᕆᐊᓘᓕᖅᑐᑎᐅᒻᒪᑕ 800-
ᓃᒐᓚᓕᕐᒪᑕᓘᓐᓃᑦ ᓇᐅᔮᕐᒥᐅᑕᑦ.  
 
ᐊᒥᓱᙳᐸᓪᓕᐊᓂᖓ ᓱᒃᑲᓕᓗᐊᓚᒃᑖᒻᒪᕆᑦᑐᓂ. ᑖᓐᓇᖃᐃ ᓇᓗᓇᐃᑎᓯᒍᓐᓇᖅᑲ ᒥᓂᔅᑕ 
ᑭᖑᕙᕆᐊᖅᑕᐅᑲᓐᓂᓵᖏᓐᓂᖓᓂᒃ ᑖᓐᓇ ᐊᖅᑭᒃᑕᐅᓯᒪᔪᖅ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᒃᓴᓚᒃ. ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᓇᔭᐅᓂᒃᓴᖓ ᓇᐅᔮᓄᑦ 
ᐋᓐᓂᐊᖅᕕᖓᓄᑦ 2009-2020 ᒪᓕᒃᑲᔭᕐᒥᔪᑦ ᑖᒃᑯᐊ ᒪᓕᒐᓕᐅᖅᑎᐅᔪᑦ ᐊᖏᖅᓯᒪᓂᐊᖅᑲᑕ ᑕᐃᒃᑯᓄᖓ 
ᓴᓇᔭᐅᕕᒃᓴᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᓴᓛᖅ 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᐃᒪᓐᓇᐃᑦᑑᖏᓐᓇᓲᖑᒻᒪᓂᓛᒃ ᑭᓯᐊᓂ ᐃᔪᓐᓇᓯᓪᓚᑦᑖᒻᒪᕆᒃᑳᖓ 
ᐱᒋᐊᓕᑕᐃᓐᓇᓲᖑᒻᒪᑕ ᓄᓇᓕᕋᓛᓄᑦ. ᒫᓐᓇ ᑕᐃᓐᓇ ᐋᓐᓂᐊᖅᕕᐅᔪᖅ ᑕᐃᑲᓂ ᖁᓕᕇᒻᒪᑦ. ᖁᓛᓂ ᑖᒃᑯᐊ 
ᐱᓕᕆᔨᖁᑎᖏᑦ ᐃᓪᓗᖃᑦᑐᑎᓪᓘᒻᒪᑕ. ᑕᐃᓐᓇ ᓄᑖᖑᓂᐊᖅᑐᖅ ᑕᐃᒪᓐᓇᐃᑦᑑᓂᐊᕐᕆᕗᖃᐃ ᓴᓇᔨᖁᑎᖏᓐᓄᑦ 
ᓇᔪᖅᑕᐅᓗᓂᓗ, ᐅᕝᕙᓗᐅᕝᕙ ᐋᓐᓂᐊᕕᑐᐃᓐᓇᓪᓚᕆᐅᓂᐊᖅᐸᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᓇᖅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐅᔮᓂ ᐋᓐᓂᐊᕕᒃᓴᖓᓄᑦ 
ᑎᑎᕋᐅᔭᖅᓯᒪᓂᖓ ᐱᔭᕇᖅᓯᒪᖏᑦᑐᑦ ᑭᓯᐊᓂᓕ ᐸᕐᓇᒃᓯᒪᔪᑦ. ᐃᓛᒃᑰᕋᔭᖓᑎᒃ ᑖᓐᓇ ᐋᓐᓂᐊᖅᕕᒃ ᑕᐃᒃᑯᐊᓗ 
ᐃᖅᑲᓇᐃᔭᖅᑏᑦ ᐃᓪᓗᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᓴᓛᖅ. 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ.  
 
ᐃᓛᒃ ᑕᐃᓐᓇ ᓄᑖᖑᖃᑕᐅᓕᒑᕙᑦ ᑕᐃᒃᑯᐊ ᐊᖏᕐᕋᕆᔭᐅᓂᐊᖅᑐᑦ ᑕᐃᓐᓇ ᐊᑐᖅᑕᐅᔪᓐᓃᓪᓚᑦᑖᒻᒪᕆᓂᐊᖅᖢᓂ 
ᑕᐃᑲᙵᑦ ᑖᓐᓇ ᐊᑐᖅᑕᐅᔪᖅ ᒫᓐᓇ. ᐋᓐᓂᐊᕐᕕᒃ ᐋᓐᓂᐊᕐᕕᖓᑦ ᐊᑐᖅᑕᐅᒍᓐᓃᓪᓚᑦᑖᕋᔭᖅᑐᓂ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒥᔅ ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᓕᐅᖅᓯᒪᙱᑦᑐᒍᑦ ᓱᓕ ᑕᐃᓐᓇ 
ᖃᓄᐃᓕᖓᒐᔭᕐᒪᖔᑎᒍᑦ ᐋᓐᓂᐊᕐᕕᐅᔪᖅ ᒫᓐᓇᐅᔪᖅ. ᑭᓯᐊᓂ ᐅᖃᖃᑎᒌᒍᑎᒋᓚᐅᕐᓗᒍ ᖃᓄᖅ 
ᐊᑐᖅᑕᐅᒐᔭᕐᒪᖔᖅ. ᐄ’, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪᑉᓴᓛᖅ. 
 
ᒪᑉᓴᓚᒃ: ᐃᓛᒃ ᑕᐃᓐᓇ ᐋᓐᓂᐊᕐᕕᐅᔪᖅ ᑕᐃᑲᓂ ᑕᐃᑲᓂ ᓴᓇᔪᓪᓗ ᐃᓛᒃ, ᓇᔭᙳᐊᑦ. ᓇᔭᙳᐊᒥᒃ 
ᓇᔪᖅᑕᐅᓪᓗᓂᓘᒻᒪᑦ. ᐃᓱᐊᖅᑐᒻᒪᕆᐊᒻᒪᑦ ᑕᐃᒃᑯᓄᖓᑦ ᐱᓕᕆᔨᐅᔪᓄᑦ ᑐᐊᕕᕐᓇᖅᑐᖃᖅᑎᓪᓗᒍᓗ 
ᐅᑕᖅᑭᒃᓲᔭᖃᑦᑕᕐᓇᙱᒻᒪᑦ ᐅᖃᓗᒃᖢᓂ. ᐃᒃᑮᕐᓇᖅᑑᒐᓗᐊᖅᑎᓪᓗᒍ ᐱᖅᓯᖅᑑᒐᓗᐊᖅᑎᓪᓗᒍ ᑕᐃᑲᓂ 
ᐃᓱᐊᕆᔭᐅᓪᓚᕆᒻᒪᑦ ᑕᐃᒪᙵᑦ.  
 
ᑕᐃᓐᓇ ᐃᓱᒪᒋᔭᐅᒍᓐᓇᖅᑑᒐᓗᐊᖅ ᓄᑖᖑᔪᒫᖅᑐᖅ ᑕᐃᒪᓐᓇᑐᐃᓐᓇᖅ ᐱᖃᖅᑎᑕᐅᔪᓐᓇᖅᐸᑦ ᑕᐃᒃᑯᐊ 
ᐃᖅᑲᓇᐃᔭᖅᑎᖏᑦ ᐃᓛᒃ ᓴᓇᔨᖏᑦ ᓇᔭᙳᐊᑦ ᐊᑕᐅᓯᕐᒦᖃᑕᐅᓗᑎᑦ. ᑖᓐᓇ ᐱᖅᑯᑕᐅᓚᐅᙱᑦᑐᑦ 
ᐅᖃᐅᓯᑐᐃᓐᓇᒐᓚᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑉᓴᓛᖅ. ᒥᔅᑕ ᑲᑐᒃ. 
 
ᑲᑦᑐᒃ: ᓇᑯᕐᒦᒃ ᐃᒃᓯᕙᐅᑕᖅ. ᑐᑭᓯᓂᐊᖅᑯᑎᑦ ᐋᓐᓂᕕᒻᒦᓕᕈᑦᑕ ᑭᕙᓪᓕᕐᒦᖃᑦᑕᓂᐊᕋᒪ. ᓂᕈᐊᖅᑕᐅᓂᕋ 
ᕿᑭᖅᑖᓗᒻᒥᐅᒐᓗᐊᖅ ᑭᓯᐊᓂ ᐋᓐᓂᐊᕆᕕᓕᕆᔨᕗᑦ ᑭᕙᓪᓕᒥᐅᑦ. ᑭᕙᓪᓕᒥᐅᓄᑦ ᐊᐅᓚᑕᐅᒻᒪᑦ.  
 
ᑕᐃᓐᓇ ᑐᑭᓯᐊᖅᑲᕗᒍᖅᑲᐃ ᑕᐃᓐᓇ ᓴᓂᑭᓗᐊᑉ ᐋᓐᓂᐊᕕᖓᑦ ᖃᑦᓯᓂᑦ ᐊᕐᕌᒍᖃᖅᑲ? ᖃᑦᓯᓂᒃ ᐅᑭᐅᖃᓕᖅᑲ? 
ᓯᕗᓪᓕᐹᒥᒃ ᑖᓐᓇ ᐊᐱᖅᑯᑎᒋᔭᕋ. ᓇᑯᕐᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. Apologize-ᔪᒪᓪᓗᖓ ᒥᔅᑕ ᐃᕝᔭᕈᑕᐃᓚᒻᒧᑦ. (ᑐᓵᔨᒃᑯᑦ) ᒪᒥᐊᒋᔪᒪᓪᓗᒍ. ᒥᔅᑕ ᑲᑐᒃ. 
ᒥᓂᔅᑕ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓴᓂᑭᓗᐊᑉ ᐋᓐᓂᐊᕕᖓᑦ ᓴᓇᔭᐅᓚᐅᖅᓯᒪᔪᖅ 1984-ᒥ, 
21-ᓂ ᐅᑭᐅᖃᓕᖅᑐᖅ.  
 
ᐃᒃᓯᕙᐅᑕᖅ: ᑲᑦᑐᒃ. 
 
ᑲᑦᑐᒃ: ᐃᓛᒃ ᓴᓂᑭᓗᐊᕐᒥᐅᑦ ᐃᓄᖏᑦ ᐊᒥᓱᐊᓘᕙᓪᓕᐊᒻᒪᑕ 84 ᐃᒻᒪᖃ ᐊᑯᓂᓂᐊᖅᑰᕐᒪᑦ ᑕᐃᒫᓪᓕᑭᐊ ᖃᖓ 
ᐃᒡᓗᒃᓴᖅ ᓄᑖᖅ ᐃᓱᒪᒋᔭᐅᓂᐊᖅᐸᑦ ᑖᒃᑯᓂᖓ ᐊᕐᕌᒍᓂᑦ ᓯᕗᓂᕆᓂᐊᖅᑕᑦᑎᓐᓂᒃ? ᓇᑯᕐᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᑐᕌᕐᕕᒋᓇᓱᐊᖅᖃᑦᑕᖅᑕᕗᑦ 
ᐊᑭᑐᔫᑎᓕᕆᓂᕐᒧᑦ ᐊᕐᕌᒍᑕᒫᑦ ᐱᒋᐊᖅᐸᑦᑕᕗᑦ 5-ᒥᓕᐊᓐ ᒪᓕᑦᑐᒋᑦ ᐱᔪᒪᕗᑦ ᒪᓕᑉᐸᑲᑦᑎᒍᑦ. ᑭᙴᒪᔭᕗᑦ. ᑖᓐᓇ 
ᐃᓪᓘᔪᖅ ᐋᓐᓂᐊᕐᕕᐅᔪᖅ ᐃᒫᒃ ᒪᓕᒍᓐᓇᖅᑑᒐᓗᐊᖅ. ᑖᒃᑯᐊ ᑕᕝᕗᖓ ᐃᓕᔭᐃᓐᓇᕆᔪᒥᓇᖅᑑᒐᓗᐊᑦ. 
 
ᑭᓯᐊᓂ ᓄᓇᕗᑦ ᒐᕙᒪᒃᑯᖏᑕ ᐊᑭᑐᔪᖅᑐᕈᑎᒃᓴᖏᑦ ᐊᑕᖏᑦᑎᐊᕋᔭᑦᑎᒍ ᑕᐃᒪᐃᒐᓱᓐᓂᕋᓗᐊᕈᑦᑕ. ᑭᓯᐊᓂ 
ᒪᓕᖃᑦᑕᕐᖓᑕ ᑐᕌᒐᕆᔭᕗᑦ ᑕᐃᒃᑯᐊ. 
 
ᓴᓂᑭᓗᐊᖅ ᑎᑎᕋᖅᓯᒪᙱᑦᑎᐊᒻᒪᕆᑦᑐᖅ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑲᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᓄᖓ ᐃᓕᔭᐅᖁᓇᐅᒐᓗᐊᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, Madam ᒥᓂᔅᑕ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᓴᓇᔭᐅᔭᕆᐊᖃᕐᓂᖅᐹᑦ 
ᐱᔭᕇᖅᑕᐅᑉᐸᑕ ᐊᒻᒪᓘᓐᓃᑦ ᑮᓇᐅᔭᖅᑖᒃᑲᓐᓂᕈᑦᑕ ᖄᒃᑲᓐᓂᐊᒍᑦ ᓄᓇᓖᑦ ᑐᖏᓕᕇᒃᓴᖅᑕᐅᓯᒪᔪᑦ 
ᒪᓕᒃᑕᐅᓪᓗᑎᑦ ᐱᓕᕆᐊᕆᔭᐅᓇᔭᖅᑐᑦ ᑭᓯᐊᓂ ᒫᓐᓇ ᐅᖃᕈᓐᓇᑐᐃᓐᓇᖅᑐᖓ ᑐᐊᕕᕐᓇᖅ-ᓴᓂᑭᓗᐊᖅ 
ᐊᓯᖏᓐᓂᒃ ᑐᐊᕕᕐᓇᖅᑐᖅᑕᖃᕐᓂᖅᓴᐅᒻᒪᑦ. 
 
ᑕᐃᒪᓐᓇ ᑭᓯᐊᓂ ᑭᐅᔪᓐᓇᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑲᑐᒃ. 
 
ᑲᑦᑐᒃ: ᑕᒡᕙᓂ ᐅᓪᓗᒥ ᑭᐅᒍᓐᓇᖏᑉᐸᖓ ᐃᒻᒪᖃ ᐅᕗᖓᐅᙱᑦᑐᖅ ᐱᓕᕆᐊᕆᖃᑎᒋᓂᐊᖅᐸᕋ, ᓇᑯᕐᒦᒃ 
ᐃᔅᓯᕙᐅᑖᖅ, ᐊᐱᖅᓱᓗᐊᙱᑦᑐᖅ ᐅᖃᐅᓯᑐᐃᓐᓇᖅ. 
 
ᐃᒃᓯᕙᐅᑕᖅ: ᐅᖃᐅᓯᑐᐃᓐᓇᐅᒻᒪᑦ. Agreed. ᒥᔅᑕ ᐃᕝᔭᒍᑕᐃᓚᖅ. 
 
ᐃᕝᔭᕈᑕᐃᓚᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. Page 8%ᒦᓕᕋᑦᑕ ᒪᑉᐱᒐᕐᒥ ᐊᑕᐅᓯᐅᙱᑦᑐᒥ 
ᐊᐱᖅᑯᑎᔅᓴᖃᐅᕋᒪ ᑕᐃᒃᑯᐊ ᒪᑐᐃᖓᐃᓐᓇᖃᑦᑕᓂᐊᖅᑐᖅ ᐅᓐᓄᐊᓕᒫᖅ ᐅᓪᓗᓕᒫᖅ ᐅᖃᐅᓯᕆᖅᑲᐅᒐᑦᑎᒃᑯᑦ.  
 
ᐊᒻᒪᓗ ᓴᖅᑭᓂᐊᕐᓂᕋᖅᑲᐅᒐᒃᑭᑦ ᐱᖁᔨᕗᖔᖅᑕᖃᓚᐅᕐᒪᑦ ᐃᓐᓇᐅᙱᖔᖅᑐᓂᒃ ᑕᐃᒪᐃᑦᑐᓂᒃ ᖁᕐᓗᖅᑐᒥ 
ᐱᑖᕈᒪᓪᓗᑎᒃ ᐅᓐᓄᐊᓕᒫᖅ ᐅᓪᓗᓕᒫᕐᓗ ᐊᑐᖅᑕᐅᖃᑦᑕᓂᐊᖅᑐᒥᒃ ᐱᖓᓱᓂᒃ ᐃᓐᓇᕐᓂᒃ ᖁᕐᓗᖅᑑᖅ ᓯᓚᑖᓄᑦ 
ᐊᐅᓪᓚᖅᑎᑕᐅᓯᒪᔪᖅᑕᖃᕐᓂᖓ ᐱᔾᔪᑕᐅᓪᓗᓂ. ᐱᓇᓱᐊᕈᓯᐅᓚᐅᖅᑐᒥ ᑕᒪᐅᙵᓚᐅᙱᓂᑦᑎᓐᓂ 
ᑲᑎᒪᖃᑎᒋᓚᐅᕋᒃᑭᑦ ᓄᓇᖅᑲᑎᒃᑲ. ᑖᓐᓇᓗ ᑕᐃᔭᐅᒃᑲᓐᓂᓚᐅᕆᓪᓗᓂ ᐃᓛ ᐅᖃᐅᓯᕆᔭᐅᒃᑲᓐᓂᓚᐅᕆᓪᓗᓂ 
ᒪᑐᐃᖓᖃᑦᑕᕐᓂᐊᖅᑐᖅ ᑲᒪᕕᒃ ᑕᐃᒪᐃᑦᑐᖃᕆᐊᖃᕐᒪᑕᒎᖅ ᑕᐃᑲᓂ ᖁᕐᓗᖅᑐᕐᒥ. ᑖᓐᓇ ᒥᓂᔅᑕᕆᔭᐅᔪᖅ 
ᐊᐱᕆᔪᒪᔭᕋ ᑕᐃᒃᑯᐊ ᒪᕐᕉᒃ ᓴᓇᔭᐅᓂᐊᖅᑑᒃ ᖃᖓ ᓴᓇᔭᐅᓛᖅᐸᑦ ᓄᓇᕗᑦ ᐃᓗᐊᓄᑦ ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᕝᔭᒍᑕᐃᓚᖅ. ᒪᑖᒻ ᒥᓂᔅᑕ. 

ᐊᖓᔪᖄ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᑐᒪᓂ ᐊᕐᕌᒍᒥ ᓄᑖᖑᓂᐊᖅᑐᒥ ᖃᖓᑭᐊᖅ, 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ); ᒥᔅᑕ ᐃᕝᔭᕈᑕᐃᓚᖅ.  
 
ᐃᕝᔭᕈᑕᐃᓚᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᕐᓯᔪᓐᓇᖅᐸ ᓇᓕᐊᖕᓂ 
ᓄᓇᓕᖕᓂ ᑕᐃᒃᑯᐊ ᓴᓇᔭᐅᓂᐊᕐᒪᖔᖏᑦ ᓄᓇᕗᑦ ᐃᓗᐊᓄᑦ ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: Page 8-ᒦᒃᑲᑦᑕ. ᕿᑎᕐᒥᐅᓪᓗ ᑭᕙᓪᓕᕐᒥᐅᓪᓗ ᐊᑕᐅᑦᑎᒃᑰᕐᒪᑎᒃ ᐊᐱᕆᔪᓐᓇᕋᔅᓯ. ᑕᐃᒪ 
ᑭᐅᓚᐅᖅᑎᓪᓗᒍ ᒥᔅ ᒥᓂᔅᑕ Report progress-ᓂᐊᓕᕋᒪ ᖃᐅᔨᒪᖁᓪᓗᒍ. ᖁᔭᓐᓇᒦᒃ 
 
ᐊᖓᔪᖄ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐅᖃᖅᑲᐅᒐᒪ ᐃᓱᒪᓕᐅᕌᓂᒃᓯᒪᙱᑦᑐᒍᑦ ᓱᓕ 
ᑕᐃᒃᑯᐊ ᓇᓃᓐᓂᐊᕐᒪᖔᑦ 2006-ᒥ ᑕᒪᑐᒪᓂᐅᓂᐊᖅᑑᒐᓗᐊᖅ ᑭᓯᐊᓂ ᐃᓱᒪᓕᐅᕈᑎᒋᐊᓂᒃᓯᒪᙱᑕᕗᑦ.  
 
ᐃᒃᓯᕙᐅᑕᖅ: ᒪᓕᒐᕗᑦ 6-1 ᒪᓕᓪᓗᒍ Report progress-ᒍᒪᓕᕋᒪ, ᓄᖅᑲᕈᒪᓕᕋᒪ. ᐱᐊᓂᒃᐱᓰ?  
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᓄᖅᑲᖅᐸᓪᓕᐊᔪᒪᓕᕋᒪ. 
 
ᐅᖃᖅᑎ: ᐃᖏᓪᓗᓯ. ᑲᑎᒪᔾᔪᑎᒃᓴᑦᑎᓐᓂ ᓈᓴᐅᑎᖓ 20, ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. 
ᐃᒃᓯᕙᐅᑕᐅᖃᑖᖅᑐᖅ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐃᓱᒪᖅᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᖅ 1ᒥᒃ, 
ᐊᑭᑐᔪᖅᑐᕈᑎᒃᓴᓄᑦ, ᐊᒻᒪ ᓄᖅᑲᕈᒪᓕᖅᑐᑎᑦ. ᐊᒻᒪᓗ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᒻᒧᑦ ᑭᓇ ᐊᐃᑉᐲᕙ. ᒪᑉᓴᓛᒃ. ᒪᑉᓴᓛᒃ ᐊᐃᑉᐲᔪᖅ. ᐱᖁᔨᕗᖔᕈᒻᒥᑦ ᓈᒻᒪᔅᓴᖅᑐᑦ. 
ᓈᒻᒪᔅᓴᖏᑦᑐᑦ? ᓂᕈᐊᙱᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᑲᑎᒪᔾᔪᑎᔅᓴᑎᓐᓂᑦ ᓈᓴᐅᑎᖓ 21. ᐱᖓᔪᐊᓂᑦ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᖓᔪᖓᓐᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 
22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑏ. ᖃᐅᑉᐸᑦ ᑲᑎᒪᓂᐊᕐᒪᑕ ᑲᑎᒪᔨᕋᓛᖏᑦ ᐋᓐᓂᐊᖃᕐᓇᙱᓐᓂᓕᕆᓂᕐᒧᑦ ᐊᒻᒪ 
ᐃᓕᓐᓂᐊᕐᓂᓕᕆᓂᕐᒧᓪᓗ 9-ᒥ ᑐᒃᑐ ᑲᑎᒪᕕᖓᓐᓂ. 11-ᒨᖅᐸᓪᓗ ᑲᑎᒪᔨᑐᐃᓐᓇᐃᑦ ᑲᑎᒪᓗᑎᒃ. 
 
ᑲᑎᒪᔾᔪᑎᒃᓴᐃᑦ ᓅᕕᕝᕙ 17-ᒧᑦ:  

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᒃᓴᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ 

4. ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ 

5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ 

6. ᐅᖃᐅᓯᒃᑯᑦ ᐊᐱᖅᑯᑏᑦ 

7. ᑎᑎᖅᑲᑎᒍᑦ ᐊᐱᖅᑏᑦ 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ 

10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ 

11. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑐᓄᑦ ᒪᓕᒐᒃᓴᓂᑦ 

13. ᓴᖅᑭᑕᐅᓂᖏᑦ ᑎᑎᖅᑲᐃᑦ  

14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᖁᑎᒃᓴᓄᑦ 

15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

16. ᐱᖁᔨᕗᖔᕈᑎᒃᓴᐃᑦ 

17. ᐱᖁᔨᕗᖔᕈᑎᒃᓴᐃᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

18. ᑐᒡᒋᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1  

20. ᑲᑎᒪᑐᐃᓐᓇᖅᑎᓪᓗᒋᑦ ᐃᓱᓕᕝᕕᒋᒋᐊᕐᓂᖓ 

21. ᐱᖓᔪᖓᓐᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

22. ᑲᑎᒪᔾᔪᑎᒃᓴᐃᑦᒃ  

 
ᖁᔭᓐᓇᒦᒃ.  

ᐅᖃᖅᑎ: ᑲᑎᒪᔭᕇᖅᐳᒍᑦ ᐅᓪᓗᒥᒧᑦ. ᑲᑎᒪᒃᑲᓐᓂᓛᖅᑐᑕ ᓄᕖᕝᕙ 17, 2005, 1:30-ᒧᐊᖅᐸᑦ. ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖅᑐᖅ 18:12ᒥ



 

 

 


